
 

 
 

 
 
 

ᓄᓇᕗᑦ ᒪᓕᒐᓕᐅᕐᕕᖓ 
 
 
 

ᓯᑕᒪᖓᓐᓂᒃ ᑲᑎᒪᓂᖅ ᐊᐃᑉᐹᓂᒃ ᒪᓕᒐᓕᐅᖅᑏᑦ 
 
 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 
 

ᑎᑎᕋᖅᓯᒪᓂᖏᑦ 
 

ᐅᓪᓗᖅ 68 
 

ᐱᖓᑦᓯᖅ, ᔫᓂ 4, 2008 
 

ᖁᑉᐱᕐᓂᓖᑦ 4531ᒥᒃ 4600ᒧᑦ 
 
 

ᐃᖃᓗᐃᑦ 
 
 

ᐅᖃᖅᑎ: ᐲᑕ ᕿᓚᕝᕙᖅ, ᒪᓕᒐᓕᐅᖅᑎ 



ᒪᓕᒐᓕᐅᕐᕕᒃ ᓄᓇᕘᒧᑦ 
 

ᐅᖃᖅᑎ 
ᐲᑕ ᕿᓚᕝᕙᖅ  
(ᐸᓐᓂᖅᑑᖅ) 

 

ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ 
(ᓇᑦᑎᓕᒃ) 
ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 
ᐃᓄᓕᕆᓂᕐᒧᓪᓗ; ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 
 

ᐊᖓᔪᖅᑳᖅ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐊᕙᑎᓕᕆᓂᕐᒧᑦ 
 

ᑕᐃᕕᑎ ᐊᓚᕋᓚᒃ 
(ᐊᕐᕕᐊᑦ) 

 
ᔭᐃᒥᓯ ᐋᕆᐊᒃ 
(ᐅᖅᑯᒻᒥᐅᑦ) 

ᐅᖃᖅᑎᐅᑉ ᑐᓪᓕᐊ; ᐃᒃᓯᕙᐅᑕᖅ,  
ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓄᑦ 

 
ᔭᐃᒥᓯ ᐊᕐᕚᕐᓗᒃ 

(ᑐᓄᓂᖅ) 
 

ᐊᖓᔪᖅᑳᖅ ᓖᕙᐃ ᐹᓇᐸᔅ 
(ᖁᑦᑎᒃᑐᖅ) 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ; 
ᒥᓂᔅᑕ ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 
ᑕᐅᖅᓯᖅᑕᐅᓂᖏᓐᓄᓪᓗ 

ᑲᒥᓴᓐᑯᓐᓂᑦ 
 
 

 
 
 

ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ 
(ᑲᖏᕐᖠᓂᐅᑉ ᓂᒋᐊ - ᑎᑭᕋᕐᔪᐊᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 
ᓄᓇᓕᓐᓂᑦ  ᐊᒻᒪ ᒐᕙᒪᒃᑯᓐᓂᑦ 

ᐱᔨᑦᑎᕋᖅᑐᓕᕆᓂᕐᒧᑦ 
 

ᑕᒑᖅ ᑰᓕ 
(ᑲᖏᕐᖠᓂᐅᑉ ᐅᐊᓐᓇᖓ)      

 
ᔫ ᐋᓚᓐ ᐃᕝᔭᕈᑕᐃᓚᒃ 

(ᖁᕐᓗᖅᑑᖅ) 
ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓄᑦ 
 

ᐲᑕ ᑲᑦᑐᒃ 
(ᑕᓯᐅᔭᕐᔪᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, 
ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓄᑦ 

 
ᓯᑏᕝ ᒪᑉᓴᓚᒃ 
(ᐊᑯᓪᓕᖅ) 

 
ᐊᖓᔪᖅᑳᖅ ᐸᑎᖅ ᓇᑦᑎᖅ 

(ᓇᓄᓕᒃ) 
ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 
ᐃᓪᓗᓕᕆᔨᕐᔪᐊᒃᑯᓐᓂᑦ 

 
 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐱᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᒪᓕᒐᓕᕆᓂᕐᒧᑦ; 
ᒥᓂᔅᑕ ᖁᑦᑎᓐᓂᖅᐹᑦ 
ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ 
 

ᑮᑦ ᐲᑕᓴᓐ 
(ᐃᖃᓗᒃᑑᑦᓯᐊᖅ) 

 
ᐊᖓᔪᖅᑳᖅ ᐃᐊᑦ ᐲᑯ 
(ᐃᖃᓗᐃᑦ ᑲᓇᓐᓇᖓ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ 
ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒧᑦ 

 
ᑕᐃᕕᑦ ᓯᒪᐃᓚᒃ 
(ᖃᒪᓂᑦᑐᐊᖅ) 

 
ᐊᖓᔪᖅᑳᖅ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ, 
ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 

ᑲᑎᒪᔨᒃᑯᓐᓄᑦ 
 

Hᐊᓐᑕ ᑐᑐ 
(ᐃᖃᓗᐃᑦ ᕿᑎᐊ) 

 
 

ᐊᐅᓚᑦᑎᔩᑦ 
ᐊᓪᓚᑦᑎ  
ᔮᓐ ᑯᐊᒃ 

 

ᐊᓪᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 
ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 
ᓲᓴᓐ ᑰᐸ 

ᐃᖅᓱᒃᑎ 
ᔮᓐ ᐊᕚᓚ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 

ᑎᑎᖅᑲᒃᑯᕕᒃ 1200 
ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 
ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐃᖃᓗᐃᑦ, ᓄᓇᕗᑦ 
ᐱᖓᑦᓯᖅ, ᔫᓂ 4, 2008 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ, ᐊᖓᔪᖅᑳᖅ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᔭᐃᒥᓯ 
ᐊᕐᕚᕐᓗᒃ, ᐊᖓᔪᖅᑳᖅ ᓖᕙᐃ ᐹᓇᐸᔅ, ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ 
ᑲᑦᑐᒃ, ᐅᖃᖅᑎ ᐲᑕ ᕿᓚᕝᕙᖅ, ᓯᑏᕝ ᒪᑉᓴᓚᒃ, ᐊᖓᔪᖅᑳᖅ ᐸᑎᖅ ᓇᑦᑎᖅ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ 
ᐲᑕᓴᓐ, ᐊᖓᔪᖅᑳᖅ ᐄᑐᐊ ᐲᑯ, ᑕᐃᕕᑎ ᓯᒪᐃᓚᒃ, ᐊᖓᔪᖅᑳᖅ ᓗᐃ ᑕᐹᖅᔪᒃ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᐲᑕ ᕿᓚᕝᕙᖅ): ᐅᓪᓛᒃᑯᑦ. ᐊᐱᕆᔪᒪᓪᓗᒍ ᒥᔅᑕ ᐃᕝᔭᕈᑕᐃᓚᒃ ᑐᔅᓯᐊᓂᒃᑯᑦ 
ᒪᑐᐃᖅᓯᔪᓐᓇᕐᒪᖔᑦ. ᒥᔅᑕ ᐃᕝᔭᕈᑕᐃᓚᒃ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐅᓪᓛᒃᑯᑦ, Mr. Premier, ᒥᓂᔅᑕᐃᑦ ᐊᒻᒪᓗ ᒪᓕᒐᓕᐅᖅᑏᑦ, ᐅᓪᓛᒃᑰᖃᑦᓯ. ᖁᑦᑎᑦᑐᒧᑦ 
ᒪᓕᒐᓕᐅᖅᑎ, ᒥᔅᑕ ᐹᓇᐸᔅ. 
 

ᐱᔪᓐᓇᐅᑎᑎᒎᖅᑐᖅ 
 
ᐊᖓᔪᖅᑳᖅ ᓕᕙᐃ ᐹᓇᐸᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓇᖏᖅᓯᔪᒪᔪᖓ ᐅᓪᓗᒥ ᐱᔪᓐᓇᐅᑎᓂᒃ 
ᐊᑐᕐᓗᖓ ᓇᓗᓇᐃᖅᓯᔪᒪᓪᓗᖓ ᐊᒻᒪᓗ ᒪᒥᐊᑦᑐᒪᓪᓗᖓ ᒪᓕᒐᓕᐅᖅᕕᒻᒧᑦ ᓂᓪᓕᐅᑎᒋᓚᐅᖅᑕᒃᑲ ᒪᐃ 30, 
2008-ᒥ ᐱᑦᔪᑎᒋᓪᓗᒋ. ᓯᓚᐃᕐᕆᓯᓇᓱᓚᐅᖏᑦᑐᖓ ᑕᒻᒪᖅᓴᐃᓇᓱᓚᐅᖏᑦᑐᖓᓗ ᒪᓕᒐᓕᐅᖅᑎᓂᒃ 
ᖃᖓᑐᐃᓐᓇᑦᑎᐊᖅ ᐊᒻᒪᓗ ᓂᓪᓕᐅᑎᒋᓚᐅᖅᑕᒃᑲ ᐱᑦᔪᑎᒋᓗᒋᑦ ᒪᒥᐊᑉᐳᖓ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐹᓇᐸᔅ. ᑖᒃᑯᐊ ᐅᖃᐅᓯᕆᕋᑖᖅᑕᑎᑦ ᑎᑎᕐᓂᐊᖅᑲᕗᑦ ᐊᒻᒪᑦᑕᐅᖅ ᑕᒪᓐᓇ 
ᐅᖃᕈᑎᒋᔭᐃᑦ ᐱᑦᔪᑎᒋᓪᓗᒍ ᑖᓐᓇ ᒪᑐᔭᕗᑦ. ᒫᓐᓇ ᑲᔪᓯᓂᐊᖅᑐᒍᑦ ᑲᑎᒪᒡᔪᑎᑦᑎᓐᓄᑦ, ᑲᑎᒪᒡᔪᑎᔅᓴᑦᑕ ᐊᐃᑉᐹ. 
ᒥᓂᔅᑕᐃᑦ ᐅᖃᐅᓯᔅᓴᖏᑦ. ᖁᑦᑎᓂᖅᐹᑦ ᑲᑎᒪᔨᖏᓐᓄᑦ ᐱᓕᕆᐊᓕᒃ, ᓯᕗᓕᖅᑎ ᐅᑲᓕᖅ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 198 - 2(4): ᐸᓖᓯᒃᑯᑦ ᐃᖅᑲᓇᐃᔭᖅᑎᑖᕋᓱᓐᓂᕐᒧᑦ ᑕᕐᕆᔮᖅ DVD (ᐅᑲᓕᖅ) 
 
ᓯᕗᓕᖅᑎ ᐹᓪ ᐅᑲᓕᖅ: ᐄ, ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ ᑖᓐᓇ ᒥᓂᔅᑑᖃᑎᒋᔭᕋ ᖁᔭᓐᓇᒦᖅᑲᕋ, 
ᒪᒥᐊᓐᓂᖓᓄᑦ.  
 
ᐄ, ᓂᕈᐊᖅᑕᐅᖃᑎᒋᓯᒪᔭᒃᑲ ᖁᕕᐊᓱᑉᐳᖔᓯᑦ ᐅᓪᓗᒥ ᐅᓂᒃᑳᑲᐃᓐᓇᕈᓐᓇᕋᒪ ᑖᒃᑯᐊ ᐸᓖᓯᒃᑯᑦ 
ᕿᓂᕋᓱᐃᓐᓇᐸᒻᒪᑕᐃᓛᒃ ᑭᒃᑯᓐᓂᑦ ᐃᓚᑖᒃᑲᓐᓂᕈᓐᓇᓂᐊᕐᒪᖔᑕ ᐃᑲᔪᒃᑲᓐᓂᕈᓐᓇᓂᐊᖅᑐᐃᑦ ᓄᓇᕗᒻᒥᐅᑕᓂᒃ. 
ᑕᐃᒪ ᓴᖅᑮᕙᓪᓕᐊᓯᒪᓕᕐᒥᒻᒪᑕ ᑖᒃᓱᒥᖓ ᑕᕐᕆᔭᒐᕐᒥᒃ, DVD ᑕᐃᔭᐅᔪᖅ ᖃᓪᓗᓈᑎᑐᑦ. ᑕᐃᒃᑯᐊ 
ᕿᓪᓗᑭᑖᖑᔮᖅᑐᑦ ᑕᕐᕆᔭᒐᐅᓲᑦ. ᑖᒃᑯᐊ ᓴᖅᑭᔮᖅᑎᑎᒃᑲᓐᓂᕋᓱᐊᖅᑐᑎᒃ ᖃᓄᖅ ᐸᓖᓯᒃᑯᓐᓄᑦ 
ᐃᓚᒋᔭᐅᓕᒃᑲᓐᓂᕈᓐᓇᕐᒪᖔᑕ ᑕᒪᒃᑯᐊ ᒪᒃᑯᑦᑐᑯᓗᐃᑦ ᐱᓗᐊᖅᑐᒥᒃ. ᑖᒃᑯᐊ ᐃᖅᑲᓇᐃᔭᖃᑎᒌᓐᓇᓱᐃᓐᓇᕋᑦᑎᒍ 
ᖃᓄᕐᓕ ᐃᓄᓐᓂᒃ ᐸᓖᓯᑖᒃᑲᓐᓂᕈᓐᓇᕐᒪᖔᑕ. ᑕᐃᒪ ᑖᒃᑯᐊ ᑭᐅᔾᔪᑎᒋᓇᓱᒃᑕᖏᑦ ᐃᓚᐃᓐᓇᖏᑦ ᐊᒻᒪᓗ 
ᐃᓕᓐᓂᐊᕈᑕᐅᒃᑲᓂᖅᓯᓈᕐᓂᐊᖅᑐᓂᒃ ᑖᓐᓇ ᑕᕐᕆᔮᖅ ᐃᓅᖏᑦᑐᑦ, ᐃᒫᒃ ᖃᓪᓗᓈᖑᔪᓄᑦ ᐃᓄᐃᑦ 
ᐃᓕᖅᑯᓯᖏᓐᓄᑦ. 

ᖁᕕᐊᓱᑉᐳᖓᐃᓛᒃ ᑖᓐᓇ ᑲᔪᓯᒋᐊᑦᑎᐊᑲᓐᓂᕈᓐᓇᕐᖓᑦ ᐊᒻᒪ ᑕᒫᓂ ᐅᐱᓐᖔᖅ ᐊᐅᔭᐅᓂᐊᖅᑐᖅ ᒪᒃᑯᑦᑐᑯᓗᓐᓂᒃ 
ᐃᑲᔪᖅᑎᖃᒃᑲᓂᕐᓂᐊᕐᖓᑕ ᐸᓖᓯᒃᑯᑦ ᐃᓕᓐᓂᐊᖅᑎᑦᑎᑲᓐᓂᓯᓐᓈᕐᓗᑎᒃ ᖃᓄᖅ ᐱᐅᓯᖃᓲᖑᒻᒪᖓᑕ ᐸᓖᓯᒃᑯᑦ.  
 
ᑖᒃᑯᐊ ᑕᕝᕙ ᖁᕕᐊᒋᓂᐊᖅᑕᒃᑲ 21-ᒪᕆᑯᓗᐃᑦ ᒪᒃᑯᒃᑐᑦ 18-ᓂᑦ ᓄᓇᓕᓐᓂᑦ ᑕᒫᓂ ᐃᖃᓗᓐᓅᖅᐸᓪᓕᐊᒻᒪᑕ 
ᐱᓇᓱᐊᕈᓯᐅᓂᐊᖅᑐᒥᑦ ᐃᓕᓐᓂᐊᖅᑎᑕᐅᒋᐊᒃᑲᓐᓂᕐᓂᐊᖅᑐᑎ ᖃᓄᖅ ᐊᐅᔭᐅᔪᒥᒃ ᐱᐅᓯᖃᕐᓂᐊᕐᒪᖔᑕ ᐊᒻᒪᓗ 
ᖃᓄᖅ ᕿᒥᕐᕈᒋᐊᒃᑲᓐᓂᕐᓗᑎᒃ ᐸᓖᓯᕈᕈᒪᓐᓂᖃᑕ ᐱᐅᓯᐅᖃᓛᕐᒪᖓᑕ ᓯᕗᓂᖏᓐᓂᒃ. ᑖᓐᓇ ᓇᓗᓇᓐᖏᑦᑐᖅ 
ᐃᑲᔫᑎᒻᒪᕆᐅᓂᐊᖅᑐᖅ ᓇᓪᓕᐊᓄᑐᐃᓐᓇᖅ ᓯᕗᓂᒃᓴᖃᕈᒪᓂᐊᖅᐸᑦ ᐸᓖᓯᒃᑯᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᒥᓂᔅᑐᐃᑦ ᐅᖃᐅᓯᔅᓴᖏᑦ. ᑮᓇᐅᔭᓕᕆᔨᒃᑯᓐᓄᑦ ᐃᓕᖅᑯᓯᓕᕆᔨᑯᓐᓄᓪᓗ 
ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᑉ ᐅᖃᐅᓯᖓ 199 - 2(4): ᓯᓚᖅᔪᐊᕐᒥᑦ ᐃᓐᓇᑐᖃᐃᑦ ᐅᓪᓗᖁᑎᖓ ᔪᓐ 15 (ᑕᐹᖅᔪᒃ) 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ, ᐅᓪᓛᒃᑰᖅᐸᒃᑲ ᓴᑭᒐᓗ, ᐊᓈᓇᒐᓗ, ᐊᕐᓇᒡᕕᖓᓗ 
ᓂᖏᐅᕌᓘᓕᖅᑑᒃ ᑕᐃᒃᑯᐊᒃ ᐃᒡᓗᓕᖕᒥᑦ. 
 
ᐅᖃᖅᑎᑦᑎᔩ, ᓯᓚᖅᔪᐊᕐᒥᑦ ᐃᓐᓇᕆᔭᐅᔪᑦ ᐅᓪᓗᖃᕐᓂᐊᕐᒪᑕ ᔪᓐ 15-ᖑᓕᖅᐸᑦ. ᑖᒃᑯᐊ ᐃᓕᖅᑯᓯᓕᕆᔨᒃᑯ 
ᑕᒪᑐᒥᖓ ᐃᑲᔪᖅᓱᕕᒡᔪᐊᕐᒪᑕ ᑖᓐᓇ ᐅᓪᓘᑎᓪᓗᒍ. ᐊᒻᒪᓗ ᑐᑭᓯᕚᓪᓕᖅᑎᑦᑎᓇᓱᖃᑦᑕᖅᐳᒍ ᑕᒪᒃᑯᐊ 
ᐃᓐᓇᕆᔭᐅᔪᑦ ᐃᓛᓐᓂᑦ ᐱᑦᑎᐊᖅᑕᐅᖃᑦᑕᖏᑦᑐᕈᓘᖕᒪᑕ, ᐊᐃᑦᑖᖑᒐᓗᐊᖅ.  
 
ᓄᓇᕘᒻᒥᐅᓕᒫᑦ ᑕᒪᑐᒥᖓ ᐃᒃᐱᒍᓱᒋᐊᖃᕐᒪᑕ ᐃᓐᓇᕆᔭᕗᑦ ᑕᒪᒃᑯᐊ ᐃᓕᓴᐃᔨᒋᒐᑦᑎᒍᑦ ᐊᒻᒪᓗ 
ᑭᖑᓂᕆᓚᐅᖅᑕᑦᑎᓐᓄᑦ ᑕᑲᒃᑯᐊ ᐊᑑᑎᖃᕐᒪᑕ ᑐᑭᓯᐅᒪᑎᑦᑎᓪᓗᑎᒃ ᐊᒻᒪᓗ ᑖᒃᑯᐊ 
ᐱᑦᑎᐊᖅᑕᐅᔭᕆᐊᖃᕋᓗᐊᕐᒪᑕ ᐅᐱᒋᔭᐅᑦᑎᐊᕐᓗᑎᓪᓗ ᐱᑦᑎᐊᖅᑕᐅᔭᕆᐊᖃᕋᓗᐊᕐᒪᑕ ᐃᒃᓯᓐᓇᖏᓪᓗᑎᒃ. 
 
ᑕᒪᒃᑯᐊ ᐱᔪᓐᓇᐅᑎᖃᕐᒪᑕ ᐱᔪᓐᓇᐅᑎᖏᑦ ᓱᕋᒃᑕᐅᔭᕆᐊᖃᓐᖏᓚᑦ ᑭᓇᑐᐃᓐᓇᓕᒫᑦᑎᐊᖅ, ᐃᓐᓇᐅᒍᓗᐊᕈᓂ, 
ᓄᑕᕋᐅᒐᓗᐊᕈᓂᓘᓐᓃᑦ, ᐃᓕᐊᕐᔫᔭᕆᐊᖃᓐᖏᓚᖅ ᐱᑦᑎᐊᖅᑕᐅᔭᕆᐊᖃᖅᑐᖅ. ᑕᒪᒃᑯᐊᓗ ᐊᒃᓱᕈᖃᑦᑕᖅᑐᑦ 
ᐃᓱᒪᒥᒃᑎᒍᓪᓗ ᐱᑦᑎᐊᖅᑕᐅᖃᑦᑕᖏᒻᒧᑦ ᑕᕝᕙᓕ ᐃᑲᔪᕆᐊᖃᖅᑕᒐᓗᐊᖅᐳᑦ, ᐅᖃᖅᑎᑦᑎᔩ. 
 
ᐃᓕᖅᑯᓯᓕᕆᔨᒃᑯᑦ ᐱᓕᕆᖃᑎᒌᖏᓐᓇᕋᓱᐊᖅᐳᑦ ᐊᔾᔨᒌᖏᑦᑐᓂᒃ ᐊᕕᒃᑐᖅᓯᒪᔨᐅᔪᓂᒃ 
ᑐᑭᓯᕚᓪᓕᖅᑎᑦᑎᓇᓱᐊᖅᖢᑎᒃ ᑕᒪᒃᑯᓂᖓ ᐃᓄᖕᓂᒃ ᑕᒪᓐᓇᐃᓛᒃ ᐱᑦᑎᐊᖃᑦᑕᖏᓐᓂᖅ ᐅᕝᕙᓘᓐᓃᑦ 
ᐅᐱᒍᓱᖃᑦᑕᖏᓐᓂᖅ ᐃᒃᐱᒍᓱᖃᑦᑕᖏᓐᓂᖅ ᐃᓐᓇᕆᔭᑦᑎᓐᓂᒃ ᑕᒪᕐᒪᑦ! ᑕᐃᒪᐃᑦᑑᓂᖏᓐᓄ ᑕᐃᒪ ᐊᑭᓐᖓᒥᑦ 
ᑕᑯᒃᓴᐅᔪᖃᕐᓂᐊᖅᑐᖅ ᖃᓄᕐᓕ ᐅᐱᒍᓱᒋᐊᖃᕐᓂᑦᑎᓐᓂᒃ ᑖᒃᑯᐊᓗ ᐅᖃᐅᓯᕗᑦ ᒪᓕᖕᓂᐊᖅᖢᑎᒃ ᕼᐋᒻᓚᒋᔭᐅᔪᓂᒃ 
ᐊᒻᒪᓗ ᑕᒫᓂ ᓄᓇᓕᓐᓂᑦ.  
 
ᐊᑏᑐᖅ ᐃᓕᔅᓯᓐᓄᑦ ᐃᑲᔪᖅᓱᖅᑕᐅᓚᖓ ᓄᓇᕘᒥᐅᑦ ᑐᑭᓯᒃᑲᓐᓂᕐᓂᐊᕐᒪᑕ ᐃᓐᓇᕆᔭᕗᑦ ᐅᐱᒋᔭᕆᐊᖃᕋᑦᑎᒍᑦ 
ᐱᑦᑎᐊᕆᐊᖃᕋᑦᑎᒍᑦ ᐊᒻᒪᓗ ᐅᓗᖅ ᑖᓐᓇ ᐃᒻᒪᖄ ᐊᑐᖅᑎᓪᓗᒍ ᐃᓐᓇᕐᒥᒃ ᐱᓱᒃᑐᒥᓪᓘᓐᓃᑦ 
ᐃᑲᔪᖅᑕᐅᔭᕆᐊᖃᖅᑐᒥᒃ ᑕᑯᔪᖃᕐᓂᖅᐸᑦ ᒪᒃᑯᖕᓂᖅᓴᐃᑦ ᐊᑏ ᐃᑲᔪᕆᐊᕐᓕᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᒥᓂᔅᑐᐃᑦ ᐅᖃᐅᓯᔅᓴᖏᑦ. ᐃᓕᓐᓂᐊᖅᑐᓕᕆᓂᕐᒧᑦ ᐆᒪᖅᑯᑎᓕᕆᓂᕐᒧᓪᓗ 
ᐱᓕᕆᐊᓕᒃ, ᒥᓂᔅᑐ ᐲᑯ. 
 
ᐊᖓᔪᖅᑳᑉ ᐅᖃᐅᓯᖓ 200 - 2(4): ᓄᓇᓕᓐᓂᑦ ᖃᕆᓴᐅᔭᒃᑯᑦ ᐱᑐᒃᓯᒪᔪᓂᒃ ᐃᑲᔫᑎᒃᓴᑦ (ᐲᑯ) 
 
ᐊᖓᔪᖅᑳᖅ ᐃᐊᑦ ᐲᑯ: ᐅᑉᓛᒃᑯᑦ. (ᑐᓵᔨᑎᒍᑦ) ᐅᓪᓛᓴᒃᑯᑦ. ᒪᓕᒐᓕᐅᕐᕕᒃ ᑐᓴᖅᑎᑦᑐᒪᔭᒃᑲ 
ᐃᓕᓐᓂᐊᕐᓂᓕᕆᓂᕐᒧᑦ ᑐᕌᖓᔪᓂᒃ ᓴᖅᑭᑦᑎᑎᓯᒪᓕᕋᑦᑕ ᓴᖅᑭᑕᐅᓯᒪᔪᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ. ᑕᒪᒃᑯᐊ 
ᖃᕆᓴᐅᔭᒃᑯᑦ ᐱᑐᒃᓯᒪᔪᓂᒃ ᐊᑐᖃᑦᑕᕈᓐᓇᕐᓂᐊᕐᒪᑕ ᐊᑭᑭᔾᔫᒥᓂᒃ. ᑖᒃᑯᐊ ᐊᑐᕐᓗᑎᒃᑯᑦ ᐃᓕᓐᓂᐊᕐᕖᑦ, 
ᐅᖃᓕᒫᒐᖃᕐᕖᑦ ᐊᒻᒪᓗ ᐊᓯᖏᑦ, ᖃᕆᓴᐅᔭᒃᑯᑦ ᐱᑐᒃᓯᒪᐅᑎᓂᒃ ᐊᑐᐃᓐᓇᖃᕐᕕᐅᓂᐊᖅᑐᑦ.  
 
ᐅᖃᖅᑏ, ᑕᒪᑐᒪᓂ ᐅᐱᕐᖔᖅ ᐱᖓᓱᓄᑦ ᐊᕐᕌᒍᓄᑦ ᐋᖅᑭᓯᒪᔪᓂᒃ ᓴᖅᑭᔮᖅᑎᑦᑎᓂᐊᖅᑐᒍᑦ ᐃᓕᓐᓂᐊᕈᑎᒃᓴᓂᒃ 
ᖃᕆᓴᐅᔭᒃᑯ. ᑖᓐᓇ ᓴᖅᑭᑕᐅᓚᐅᖅᓯᒪᔪᖅ ᓄᓇᕘᒥᐅᑕᐃᑦ ᐱᑐᒃᓯᒪᖃᑕᐅᓂᐊᕐᒪᑕ ᑕᖅᑳᐅᖓ 
ᐃᓕᓐᓂᐊᕈᓐᓇᕐᓗᑎᓪᓗ, ᑐᓴᐅᒪᔾᔪᑏᑦ ᐊᒻᒪᓘᓐᓃᑦ ᖃᕆᓴᐅᔭᒃᑰᖅᑐᑦ ᐊᑐᖅᑕᐅᓗᑎᒃ. ᓴᖅᑭᑦᑐᕕᓂᖅ 
ᖃᕆᓴᐅᔭᒃᑯᑦ ᓴᖅᑭᑎᑦᑎᓯᒪᔪᒍ ᐃᓕᓐᓂᐊᕈᑎᒃᓴᓂᒃ ᐃᓗᓕᖃᐅᖅᖢᑎᒃ ᐃᓄᒃᑎᑐᑦ ᑎᑎᕋᖅᓯᒪᔪᓂᒃ ᐊᒻᒪᓗ ᑖᒃᑯᐊ 
ᑎᑎᖅᑲᑦ ᓴᖅᑭᑕᐅᓚᐅᖅᑐᑦ ᖃᓪᓗᓈᑎᑐᑦ ᐱᔭᐅᖦᖤᕋᒥᒃ ᐃᓄᒃᑎᑑᓕᖅᑎᑕᐅᓪᓗᑎᒃ.  
 
ᐃᓕᓐᓂᐊᓯᓐᓈᑦ ᑲᑎᒪᑎᑦᑎᖃᑦᑕᕐᓂᐊᖅᑐᒍᑦ ᑖᒃᑯᐊ ᐊᑐᕐᓗᑎᒃᑯᑦ ᐊᒻᒪᓗ ᐱᖓᓱᓄᑦ ᐊᕐᕌᒍᓄᑦ ᓴᖅᑭᔮᖅᐸᑕ, 
4,459 ᐃᒻᒥᒃᑰᕐᓗᑎᒃ ᐃᑲᔪᖅᑕᐅᓂᐊᖅᑐᑦ ᐊᒻᒪᓗ 178 ᐃᓚᐅᓚᐅᖅᖢᑎᒃ. 
 
ᐅᖃᖅᑏ, ᑕᐃᒪᐃᑦᑐᓂᒃ ᐱᒋᐊᖅᑎᑦᑎᔭᕆᐊᖃᖅᑐᒍᑦ ᓄᓇᕘᒥᐅᑦ ᐃᑲᔪᖅᑕᐅᒃᑲᓐᓂᕐᓂᐊᕐᒪᑕ. ᐊᒻᒪᓗ ᑕᐃᒃᑯᐊ 
ᐊᑐᖃᑦᑕᖅᑐᑦ ᐅᓄᕐᓂᖏᑦ ᒪᓕᒃᖢᒋᑦ ᐊᒃᓲᐊᓗᒃ ᑕᒪᓐᓇ ᑲᔪᓯᓂᖃᑦᑎᐊᖅᓯᒪᔪᖅ. ᐊᒻᒪᓗ ᖁᕕᐊᓱᒃᑐᖓ 
ᐊᑐᐃᓐᓇᕈᖅᑎᑦᑎᓯᒪᔪᓐᓇᕋᑦᑕ ᖃᕆᓴᐅᔭᒃᑰᖅᑎᑦᑎᓯᒪᔪᓂᒃ ᐊᒻᒪᓗ ᓂᕆᐅᖕᓂᖃᑦᑎᐊᖅᑐᒍ ᑕᒪᓐᓇ 
ᑲᔪᓯᑦᑎᐊᖏᓐᓇᕐᓂᐊᕐᒪᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑖᓐᓇ ᒥᓂᔅᑕᐃᑦ ᐅᖃᐅᓯᖏᑦ ᑎᑎᕋᖅᓯᒪᔪᑦ ᐱᓐᖏᓇᑦᑎᒃᑯ ᐊᔾᔨᖏᓐᓂ ᑐᓂᓯᓂᐊᖅᐳᑦ ᐅᑯᓄᖓ 
ᑎᑎᕋᖅᑎᓄ, ᒪᓕᒐᓕᐅᖅᑎᓄᑦ ᑐᓂᐅᖅᑲᖅᑕᐅᔪᓐᓇᓂᐊᕐᒪᑕ.  
 
ᑲᑎᒪᔾᔪᑎᔅᓴᑦᑕ ᐊᐃᑉᐹ. ᒥᓂᔅᑐᐃ ᐅᖃᐅᓯᔅᓴᖏᑦ. ᑮᓇᐅᔭᓕᕆᓂᕐᒧᑦ ᐃᓕᖅᑯᓯᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ 
ᑕᐹᖅᔪᒃ. 

ᐊᖓᔪᖅᑳᑉ ᐅᖃᐅᓯᖓ 201 – 2(4): ᒪᒃᑯᑦᑐᓕᕆᓂᕐᒧᑦ ᑐᑭᓯᒋᐊᕈᑏᑦ (ᑕᐹᖅᔪᒃ) 
 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᒪᒃᑯᑦᑐᓕᕆᔩᑦ ᑕᒫᓂ ᐱᖓᓱᓂᑦ ᐊᕕᑦᑐᖅᓯᒪᔪᓂᑦ 
ᓄᓇᕗᒻᒥ ᑲᑎᓚᐅᖅᓯᒪᒻᒪᑕ ᒫᑦᓯ 2008-ᖑᑎᓪᓗᒍ. ᑖᒃᑯᓂᖓ ᕿᒥᕈᑲᓐᓂᕋᓱᐊᖅᑐᑎᑦ ᐋᖅᑭᒃᓯᑲᓐᓂᕋᓱᐊᖅᑐᑎᓪᓗ 
ᒪᒃᑯᑦᑐᓄᑦ ᑕᒪᒃᑯᓄᖓ ᖃᓄᖅ ᐃᑲᔪᖅᑕᐅᔭᕆᐊᖃᕈᑎᖏᓐᓄᑦ ᑖᒃᑯᓂᖓ ᐊᑐᐊᒐᒃᓴᖏᓐᓂ. 
 

ᓄᓇᓕᓐᓂ ᑲᑎᒪᔨᕋᓛᑦ ᒪᒃᑯᑦᑐᓕᕆᕙᑦᑐᓃᓛᒃ ᐊᒥᓱᑲᓪᓚᐃᑦ ᐊᑭᓕᖅᓱᖅᑕᐅᖏᑦᑐᑎᑦ ᐱᓕᕆᔾᔪᐊᖃᑦᑕᕐᒪᑕ 
ᐊᒻᒪᓗ ᒪᒃᑯᑦᑑᖃᑎᒥᓂᒃ ᐃᑲᔪᕋᓱᐊᖅᖢᑎᒃ ᐊᒻᒪᓗ ᑮᓇᐅᔭᓕᐅᕋᓱᐊᖅᐸᑦᑐᑦ ᑕᒪᒃᑯᓄᖓ ᓄᓇᓖᑦ ᓯᓚᑖᓄᑦ 
ᐊᐅᓪᓚᕈᔾᔭᐅᓂᐊᖅᑐᓄᓪᓗ ᐃᑲᔪᕋᓱᐊᕐᖢᑎᑦ ᐊᒻᒪᓗ ᐊᓯᖏᓐᓄᑦ, ᑭᐱᓐᖑᐃᔭᐅᑎᓂᑦ ᐱᓕᕆᓇᓱᐊᖅᑐᑎᑦ. ᑕᐃᒪᓕ 
ᐊᖏᖃᑎᖃᖅᓯᒪᒐᑦᑕ ᑕᒪᒃᑯᐊ ᑲᑎᒪᔨᕋᓛᖑᔪᑦ ᒪᒃᑯᑐᓂᑦ ᐃᑲᔪᕈᒪᑦᑎᐊᒻᒪᕆᑦᑐᑎᒍᑦ ᑖᒃᑯᐊ ᐃᑲᔪᖅᑐᐊᕈᑦᑎᒍᑦ 
ᑕᒪᒃᑯᐊ ᓯᕗᓂᕆᓂᐊᖅᑕᑎᓐᓂ ᐅᖃᐅᓯᖏᓪᓗ ᐱᐅᓯᖏᓪᓗ ᐃᓕᖅᑯᓯᖏᓐᓄ, ᑲᔪᓯᑦᑎᐊᕈᓐᓇᖅᑐᑦ ᓇᓗᓇᖏᒻᒪᑦ 
ᑕᒪᓐᓇᐃᓛᒃ ᐊᒃᓱᒻᒪᕆᐊᓗᒃ ᐃᑉᐱᓇᑦᑎᐊᒻᒪᕆᒻᒪᑦ ᐃᓄᐃᑦ ᖃᐅᔨᒪᓂᕆᔭᖓᓗ ᑖᒃᑯᓄᖓ ᓲᕐᓗ 
ᑐᓂᔭᐅᖏᓐᓂᕆᐊᖃᖅᖢᓂᓗ ᓄᓇᓕᖏᑕ ᑖᒃᑯᓇᓂᑦ. 
 
ᐅᖃᖅᑎᑦᑎᔩ, ᐃᖅᑲᓇᐃᔭᖅᑎᒃᑲ ᐋᖅᑭᒃᓱᐃᓯᒪᓇᓱᐊᕐᒪᑕ ᑖᒃᓱᒧᖓ ᐊᑐᖅᑕᐅᒍᒪᓇᔭᖑᐊᖅᑐᓄᑦ ᖃᓄᐃᓘᕈᑎᒃᓴᓄᑦ 
ᒪᒃᑯᑦᑐᑦ ᐱᓕᕆᐊᕆᔪᒪᔭᖏᓐᓂ ᐅᓪᓗ ᐃᓚᖓᓂᑦ ᓴᖅᑭᓂᐊᕐᖢᒍ ᑖᒃᑯᐊ ᐱᓕᕆᐊᕆᔪᒪᔭᕗᑦ ᒫᓐᓇᒧᑦ ᑎᑭᒃᖢᒍ ᖃᓄᖅ 
ᐱᓕᕆᓇᓱᐊᕐᒪᖔᑕ ᒪᒃᑯᑦᑐᓕᕆᔨᑦ ᐊᕐᕋᒍᒋᓂᐊᖅᑕᑎᓐᓂ. ᑖᒃᑯᓇᓂ ᑎᑎᖅᑲᓂᑦ ᓇᓗᓇᐃᖅᓯᓯᒪᕗᑦ ᑖᒃᑯᐊ 
ᐃᓕᖅᑯᓯᓕᕆᔨᒃᑯᑦ ᖃᓄᖅ ᑖᒃᑯᓇᓂ ᓲᕐᓗ ᐃᑲᔫᑕᐅᔪᓐᓇᖅᑐᓂᑦ ᒪᒃᑯᑦᑐᑦ ᐱᓕᕆᕙᓪᓕᐊᓕᖅᑎᓪᓗᒋᑦ 
ᖃᓄᐃᓘᒋᐊᖃᕐᒪᖔᑕ ᑕᐃᒃᑯᐊᓗ ᖃᓄᖅ ᒪᒃᑯᑦᑐᑦ ᐱᓕᕆᕚᓪᓕᕈᓐᓇᕐᒪᖔᑕ ᓄᓇᑦᑎᓐᓂ.  
 

ᑕᒪᓐᓇ ᐃᑉᐱᒋᒻᒪᕆᑦᑐᒍ ᓇᓗᓇᐃᖅᑕᕋ ᐊᒻᒪᓗ ᖁᔭᓐᓇᒦᖅᑐᒋᑦ ᐊᓪᓛᑦ, ᑐᓂᖓᕕᒃᑯᓪᓗ ᐊᒻᒪᓗ ᐃᓄᐃᑦ 
ᑲᑐᔾᔨᖃᑎᒌᖑᔪᑦ ᐊᕕᑦᑐᖅᓯᒪᔫᔪᓂᑦ ᐱᖓᓲᔪᓂᑦ. ᐃᓚᐅᒻᒪᕆᓚᐅᕐᒪᑎ ᐃᑲᔪᕐᓂᖃᕕᒃᔪᐊᒻᒪᕆᑦᑐᑎᓪᓗ ᑖᓐᓇ 
ᐋᖅᑭᒃᓱᖅᑕᐅᕙᓪᓕᐊᑎᓪᓗᒍ ᒪᒃᑯᑦᑐᓄᑦ ᑐᕌᖓᔪᖅ ᖃᓄᐃᓘᕈᑕᐅᓇᔭᕐᒪᖔᑕ ᐊᒻᒪᓗ ᖃᓄᖅ 
ᑲᒪᒋᔭᐅᒍᓐᓇᕐᒪᖔᑕ. 
 

ᐅᖃᖅᑎᑦᑎᔩ, ᒫᑦᓯ 2008-ᖑᑎᓪᖢᒍ ᑲᑎᒪᑎᓪᓗᒋᑦ ᒪᒃᑯᑦᑐᓄᑦ ᑕᐃᒪᓕ ᑖᒃᑯᐊ ᑲᑎᖃᑎᒋᔪᓐᓇᓚᐅᕋᑦᑎᒍᑦ ᓲᕐᓗ 
ᑕᐅᑐᑦᑐᑎᒍᑦ ᐊᒻᒪᓗ ᐱᓕᕆᔾᔪᑖ ᑖᒃᓱᒥᖓ. ᐸᕐᓇᐅᑕᐅᓇᓱᐊᖅᑐᒥᑦ ᒪᒃᑯᑦᑐᑦ ᐃᑲᔫᑎᒃᓴᖏᓐᓄᑦ ᐊᒻᒪ ᑕᒪᓐᓇ 
ᐃᑲᔪᕐᓂᖃᑦᑎᐊᒻᒪᕆᓐᓂᐊᖅᑐᕐᓗ ᓄᓇᕗᒻᒥᐅᑦ ᒪᒃᑯᑦᑐᖏᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᑲᑎᒪᔾᔪᑎᔅᓴᑦᑕ ᐊᐃᑉᐹ. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᐱᓕᕆᐊᓕᒃ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᓄᓕᕆᔨᒃᑯᓄᓪᓗ, ᒥᓂᔅᑕ ᐊᒡᓘᒃᑲᖅ. 
 

ᐊᖓᔪᖅᑳᑉ ᐅᖃᐅᓯᖓ 202 – 2(4): ᐱᔭᕇᖅᓯᕙᓪᓕᐊᔪᑦ ᓄᓇᕗᑦ ᓯᓚᑦᑐᓴᕐᕕᖓᓂᑦ 
ᐋᓐᓂᐊᖅᑐᓕᕆᓂᕐᒧᑦ (ᐊᒡᓘᒃᑲᖅ) 

 

ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᐅᖃᖅᑏ, ᐊᒃᓱᐊᓗᒃ ᖁᕕᐊᓱᑦᑐᖓ ᐃᓕᓴᕆᔪᓐᓇᕋᒃᑭᑦ ᑕᐃᒃᑯᐊ 
ᐱᔭᕇᖅᓯᕙᓪᓕᐊᔪᑦ ᓄᓇᕗᑦ ᓯᓚᑦᑐᓴᕐᕕᖓᓂᑦ.  
 

ᐅᓪᓗᑐᐃᓐᓇᐅᓕᖅᑲᑦ ᔫᓂ 6 2008, ᖁᕕᐊᓲᑎᒋᓂᐊᖅᑕᕗᑦ ᑕᐃᒃᑯᐊ ᐃᕐᓂᓱᖅᓰᓂᕐᒥᑦ ᐱᔭᕇᖅᑐᑦ ᐊᒻᒪᓗ 
ᐋᓐᓂᐊᓯᐅᖅᑎᒃᓴᐅᓂᖏᕐᒥᑦ. ᑕᐃᒃᑯᐊ ᐱᔭᕇᖅᓯᔪᑦ ᐊᒃᓱᕈᑦᑎᐊᖅᑐᑎᑦ ᑕᒪᑐᒧᖓ ᑎᑭᓐᓇᓱᒃᓯᒪᔪᑦ 
ᐊᒃᓱᕉᑎᒋᓯᒪᒻᒪᔾᔪᒃ ᐃᓕᓐᓂᐊᕈᑎᒃᓴᖏᓐᓂ. 
 

ᐅᖃᖅᑏ, ᒪᓕᒐᓕᐅᖅᑏᓪᓗ ᖁᕕᐊᓲᑎᒋᓚᕗᑦ ᓄᓇᕗᒻᒥ ᓯᓚᑦᑐᓴᕐᕕᒻᒥ Dalhousie ᓯᓚᑦᑐᓴᕐᕕᒃᔪᐊᖓᓂ 
ᐃᓕᓐᓂᐊᓚᐅᖅᑐᑦ ᐋᓐᓂᐊᓯᐅᖅᑎᒃᓴᐃᑦ: 
 

• ᓯᐅᕋᓐ ᐊᐅᓚᔪᒃ 
• ᑐᕇᓴ ᒨᓱ 
• ᓯᐊᓕ ᐱᓱ 

• ᐊᓚᓯ ᓄᐃᑕᓐ 
• ᓯᐅᕋ ᒍᕇᓐ 

 
ᐊᒻᒪᓗ ᓄᓇᕗᒻᒥ ᐃᕐᓂᓱᒃᓰᓂᕐᒧᑦ ᓇᓗᓇᐃᒃᑯᑕᖅᑖᓂᐊᖅᑐᑦ:  
 

• ᑎᐅᕈᓚᓐ ᐴᕐᓐ 
• ᑭᐅᕈ ᐊᕿᐊᕈᖅ 
• ᓱᕙ ᐃᓄᐊᕋᖅ 
• ᓃᓇ ᑲᓇᔪᖅ 
• ᖁᕕᑦ ᓇᐊᑦᓴᓐ 

 
>>ᐸᑦᑕᑐᖅᑐᑦ 
 
ᑕᐃᒃᑯᐊ ᐱᔭᕇᖅᓯᔪᑦ ᐃᓅᓕᓴᐃᔨᐅᓂᕐᒧᑦ ᐊᒃᓱᐊᓗᒃ ᖁᕕᐊᓇᖅᑕᖅ ᐊᒻᒪᓗ ᐃᖅᑲᓇᐃᔮᒃᓴᒥᓐᓄᑦ 
ᐱᒋᐊᑦᑎᐊᑐᖅᔪᐊᒻᒪᕆᐊᓘᓂᐊᖅᑐᑦ. 
 
ᐅᖃᖅᑏ, ᐃᓕᓐᓂᐊᕐᓂᖅ ᐃᓅᓯᓕᒫᖅ ᐊᑐᓲᕆᒐᑦᑎᒃᑯᓐ, ᐊᑏ ᑕᐃᒃᑯᐊ ᐱᔭᕇᖅᓯᓂᐊᖅᑐᑦ ᖃᐅᑉᐸᑦ 
ᑲᔪᓰᓐᓇᓂᐊᖅᐳᑦ ᐃᓕᑉᐸᓪᓕᐊᖏᓐᓇᕋᓱᓪᓗᑎᓪᓗ ᐃᓅᓕᓴᐃᓂᐅᑉ ᒥᒃᓵᓄᑦ. ᐃᓅᓕᓴᐃᓂᕐᒥᒃ ᐱᔭᒃᓴᑖᕐᓗᓂ 
ᐊᒃᓱᐊᓗᒃ ᐅᖁᒪᐃᑦᑐᒥᒃ ᐱᔭᔅᓴᖅᑖᕐᓇᕐᒪᑦ ᐊᖏᖅᓯᒪᑦᑎᐊᕐᓗᑎᐅᔭᕆᐊᓖᑦ. 
 
ᑕᐃᒃᑯᐊ ᐊᑦᔨᐅᒥᒋᔭᕗᑦ ᐊᒻᒪᓗ ᐅᖃᖅᑏ, ᑕᐃᒃᑯᐊ ᑲᔪᓯᑦᑎᐊᕐᓂᐊᖅᐳᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᔅᓴᑦᑕ ᐊᐃᑉᐹ. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᑲᑎᒪᔾᔪᑎᔅᓴᑦᑕ ᐱᖓᔪᐊᑦ. 
ᒪᓕᒐᓕᐅᖅᑏ ᐅᖃᐅᓯᔅᓴᖏᑦ. ᐊᑯᓪᓕᕐᒧᑦ ᒪᓕᒐᓕᐅᖅᑎ, ᒥᔅᑕ ᒪᑉᓴᓛᒃ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 487 - 2(4): ᑕᕝᕙᐅᕗᑏᖅᑕᐅᓂᖓ ᓖᑎᐊ ᓇᐅᓪᓚᖅ (ᒪᑉᓴᓚᒃ)  
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) ᐅᓪᓗᒥ ᓇᖏᖅᓯᔪᖓ ᖁᕕᐊᓱᒍᑎᒋᔪᒪᓪᓗᒍ ᓖᑎᐊ ᓇᐅᓚᖅ ᑖᓐᓇ 
ᒪᓕᒐᓕᐅᖅᕕᒻᒥ ᒫᓐᓇᕈᓘᓂᐊᖅᑐᖅ ᓄᖅᑲᕐᓂᐊᓕᕐᒪᑦ.  
 
ᐅᖃᖅᑏ, ᖃᐅᔨᒪᔪᒡᓴᐅᕗᑎᑦ ᓖᑎᐊ ᒪᓕᒐᓕᐅᖅᕕᒻᒦᓯᒪᔪᖅ ᑕᐃᒪᓐᖓᓂᒃ 1999-ᒥᓂᒃ. ᑐᒡᓕᐊᓂ 
ᒪᓕᒐᓕᐅᖅᑎᐅᓕᖅᑎᓪᓗᒋᑦ ᑖᓐᓇ ᑎᑎᕋᖅᑎᒋᔭᐅᖃᑦᑕᓚᐅᖅᑐᖅ ᐊᔭᐅᖅᑎᑯᓐᓄᑦ ᐊᖏᖅᓯᒪᑦᑎᐊᖅᖢᓂ, 
ᐆᒪᕆᔅᓴᑎᐊᖅᖢᓂ ᐊᒻᒪᓗ ᐊᒃᓱᕈᑦᑎᐊᖅᖢᓂ.  
 
ᐊᒻᒪᓗ ᖃᐅᔨᒪᔪᖓ ᐃᓘᓐᓇᖏᑦ ᑕᐃᒃᑯᐊ ᒪᓕᒐᓕᐅᖅᑎᐅᖃᑎᒃᑲ ᐅᖃᑦᑎᓂᐊᖅᑕᒃᑲ. 
ᑭᖑᓂᓕᓪᓛᓘᓂᐊᕐᓂᐊᕐᕋᕕᑦ ᓖᑎᐊ ᐊᒻᒪᓗ ᐊᕐᕌᒎᑎᓪᓗᒋᑦ ᑲᑎᒪᔨᕋᓛᑦ ᐃᑲᕐᕋᒐᓵᓗᓐᓄᑦ ᑲᑎᒪᖃᑦᑕᖅᓯᒪᔪᑦ 
ᓖᑎᐊ ᑕᐃᑲᓃᖏᓐᓇᐅᔭᖅᖢᓂ.  

ᐅᖃᖅᑏ, ᓈᓴᐃᔪᓐᓇᐃᓕᔪᖓᓘᓐᓃᑦ ᐊᑕᐅᓯᐅᖏᑦᑐᓂᒃ ᒪᑐᐃᖅᓯᒋᐊᕈᑎᓂᒃ ᐅᖃᐅᓯᓂᒃ ᐊᓯᖏᓐᓂᓪᓗ ᑕᕝᕙᓂ 
ᐅᖃᐅᓯᖃᖃᑦᑕᖅᓯᒪᒐᒪ. ᓖᑎᐊ ᖁᔭᒋᔪᒪᕙᕋ ᐊᒃᓱᐊᓗᒃ ᐅᐸᓗᖓᐃᖅᓯᒪᑦᑎᐊᖃᑦᑕᕐᒪᑦ ᑲᑎᒪᓂᕆᐊᖅᑕᕗᑦ 
ᐱᑦᔪᑎᒋᓪᓗᒋᑦ. 
 
ᐅᖃᖅᑏ, ᓖᑎᐊ ᐃᓚᔮᒥᓄᑦ ᐅᑎᕐᓂᐊᕐᓕᖅᑐᑦ ᐊᒻᒪᓗ ᓄᑖᒥᒃ ᐃᖅᑲᓇᐃᔮᖅᑖᓂᐊᖅᖢᓂᒃ ᐋᑐᕚᒥ. ᐊᑏ, 
ᒪᓕᒐᓕᐅᖅᑎᓕᒫᑦ ᑖᒃᓱᒥᖓ ᑲᔪᓯᑎᑦᑎᐊᖁᔨᓕᑦ ᐊᒻᒪᓗ ᐃᓚᑯᓗᖏᓐᓂᒃ. ᐊᒻᒪᓗ ᐊᒃᓱᐊᓗᒃ ᖁᔭᒋᕙᕗᑦ 
ᐃᖅᑲᓇᐃᔭᖅᑎᐊᑐᖅᔪᐊᒻᒪᕆᐊᓘᓚᐅᕐᒪᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦ, ᒪᓕᒐᓕᐅᖅᑎ ᒪᑉᓴᓛᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᑭᒡᒐᑐᖅᑐᖅ ᑐᓄᓂᕐᒧᑦ, 
ᒪᓕᒐᓕᐅᖅᑎ ᐊᕐᕚᕐᓗᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 488 - 2(4): ᐅᐱᒍᓱᓐᓂᖅ ᐃᓕᓐᓂᐊᕐᕕᐊᓗᒻᒥᒃ ᐊᓂᒍᐃᔪᓂᒃ ᒥᑦᑎᒪᑕᓕᒻᒥ 

(ᐊᕐᕚᕐᓗᒃ)  
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᐅᖃᐅᓯᖃᕈᒪᔪᖓ ᐃᓛᒃ ᐅᐱᒍᓱᑦᑐᒻᒪᕆᐅᒐᒪ ᑖᒃᑯᐊ ᒍᕋᐃᑦ 12-
ᒥᑦ ᐊᓂᒎᑎᔪᑦ ᒥᑦᑎᒪᑕᓕᒃᒥ 14-ᖑᒻᒪᑕ. ᑖᒃᑯᐊ ᔪᐃᔅ ᐊᕐᓇᑦᑎᐊᖅ, ᐃᔅᓱᕋ ᐋᕆᐊᒃ, ᐋᓕᔅ ᐃᖅᖢ, ᑯᕆᔅᑕᕗ 
ᐃᑦᓚᐅᑦ, ᑖᓂᐅ ᐃᓄᐊᕋᖅ, ᔨᐊᓂᐳ ᑲᐅᑕᐃᓐᓄᑦ, ᓇᐃᐅᒥ ᕿᓕᖅᑎ, ᓚᐃᓴ ᑯᓐᓇᒃ, ᓇᑖᓴ ᒪᑉᓕᒃ, ᕌᐳᑦ ᐲᑕ, 
ᔭᐃᒥᓯ ᐱᐅᒑᑦᑐᐊᓗᒃ, ᐊᕆᐊ ᖁᐊᕋᖅ, ᔭᐃᒥᓯ ᓴᐃᒨᓂ ᐊᒻᒪ ᒫᓂᑲ ᓴᐃᒨᓂ.  
 
ᑖᒃᑯᐊ ᐅᖃᓚᐅᕐᒪᑕ ᖃᐃᖁᔨᓪᓗᑎᒃ ᐅᕙᓐᓂᒃ ᔫᓐ 9-ᖑᓕᖅᐸᑦ. ᑖᓐᓇ ᐊᖏᔪᖅᑳᖓᓐ High School-ᒥ ᑕᐃᕕᑦ 
ᐹᒃ ᐊᒻᒪᓗ ᑖᒃᑯᐊ ᐃᓕᓴᐃᔩᑦ ᐊᒻᒪ ᑖᒃᑯᐊ ᓈᒻᒪᓯᔾᔪᔾᔨᓂᐊᖅᑐᑦ ᒍᕋᐃᑦ 12-ᒥᒃ ᖃᐃᖁᔨᓚᐅᕐᒪᑕ. 
ᐅᖃᐅᑎᔪᒪᕙᒃᑲ ᑕᕝᕙᓂ ᐃᓪᓗᒥ ᐄᓗᐊᕌᓗᒻᒪᕆᒃ ᐅᐱᒋᔭᖅᑐᕐᓗᓯ ᖃᐃᓛᖅᐳᖓ ᔪᓐ 9-ᖑᓕᖅᐸᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐊᕐᕚᕐᓗᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᑭᒡᒐᑐᖅᑐᖅ ᑲᖏᕐᖠᓂᐅᑉ 
ᐅᐊᓐᓇᖓᓄᑦ, ᒪᓕᒐᓕᐅᖅᑎ ᑰᓕ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 489 - 2(4): ᐅᒥᐊᖅᑐᓂᕐᒥᑦ ᐊᑦᑕᓇᖅᑕᐃᓕᒪᓂᖅ (ᑰᓕ) 
 
ᑰᓕ: ᐄ, ᐅᐊᑦᑎᐊᕐᕈᒃᑲᓐᓂᐅᓂᐊᕐᕋᓱᒋᖃᐅᔭᕋ. ᐄ, ᖁᔭᓐᓇᒦᒃ. 
 
ᐅᖃᖅᑏ, ᐅᓇ ᓂᑯᕕᔾᔪᑎᒋᔪᒪᔭᕋ ᐅᑦᔨᕈᓱᒍᒪᓪᓗᖓ ᐊᒻᒪ ᐃᓕᒃᓯᑦᑕᐅᖅ ᐅᑦᔨᕈᓱᖃᑎᒋᔪᒪᑦᑎᐊᖅᑐᓯ 
ᐊᐅᔭᐅᓂᐊᖅᑐᒧᑦ ᑎᑭᑉᐸᓪᓕᐊᓕᕐᒥᒐᑦᑕ ᐊᒻᒪ ᐃᓕᓐᓂᐊᕐᕌᓂᑉᐸᓕᐊᓪᓗᑎᒃ ᐊᒻᒪ ᐊᐅᔭᐅᓂᐊᖅᑐᑦ ᐊᒥᓱᒥᑦ 
families-ᖑᔪᑦ ᓄᑕᕋᕇᑦ ᕿᑐᓐᖓᕇᑦ ᐅᒥᐊᖅᑐᖃᑦᑕᕐᓂᐊᕐᓕᕐᒥᒻᒪᑕ. ᐊᒻᒪᓗ ᑕᒫᓂ ᓄᓇᑦᑎᓐᓂᒃ ᑕᒪᒃᑯᐊ 
ᐃᒪᖁᑎᕗᑦ ᐊᒃᓱᐊᓗᒃ ᐅᐱᓐᓇᕈᓐᓇᖅᖢᓂ, ᐊᓄᕌᕈᓐᓇᕐᒪᑦ ᐃᓚᖓᓂ ᐊᒃᓱᔾᔪᐊᕐᕌᓗᒃ. ᑕᐃᒪᐃᑎᓪᓗᒍ 
ᐃᑲᔫᑎᔅᓴᓂᒃ ᑲᔪᖏᖅᓴᐅᑎᓂᒃ ᐋᖅᑭᐅᒪᑦᑎᐊᕐᕋᓗᐊᖅᐹᑦ ᐅᒥᐊᖏᑦ, ᐅᒥᐊᕗᑦ. ᐊᒻᒪᓗ ᑕᐃᒃᑯᐊ ᐊᑐᕆᐊᓖᑦ 
ᐊᑦᑕᓇᖅᑐᖃᓕᕐᓂᖅᐸᑦ ᐅᒥᐊᑦ ᑕᐃᒪᓐᓇᐃᑦᑐᖃᑦᑎᐊᕐᕋᓗᐊᕐᒪᖔᑕ.  
 
ᑕᒪᒃᑯᐊ ᒐᕙᒪᒃᑯᑦ ᐱᓕᕆᐊᕐᕆᖅᑰᒻᒪᒋᑦ ᐊᒻᒪ ᑕᒪᓐᓇ ᑲᔪᖏᖅᓴᐅᑕᐅᒃᑲᓐᓂᖁᓪᓗᒍ ᐅᖃᕈᒪᔪᖓ ᒐᕙᒪᒃᑯᑦ 
ᖁᐊᖅᓵᓇᖏᔾᔪᑎᔅᓴᓂᒃ, ᐊᑦᑕᓇᓐᖏᔾᔪᑎᔅᓴᓂᒃ ᓄᓇᕗᒻᒥᐅᖁᑎᕗᑦ ᐅᒥᐊᖅᑐᖃᑦᑕᓂᐊᖅᐸᑕ 
ᖃᐅᔨᑎᑕᐅᕙᓪᓕᐊᖁᓕᖅᖢᒋᑦ.  

ᐃᒻᒪᖄ ᖃᐅᔨᓴᖅᑎᓐᓂᐊᕐᕌᖓᑦᑎᒍ ᖃᐅᔨᒪᔭᕆᐊᖃᖅᑰᓕᖅᑐᒍᑦ ᐅᕝᕙᓘᓐᓃ ᑕᐃᒃᑯᐊ ᑲᑎᒪᔨᕋᓛᑦ ᓄᓇᓕᓐᓂ 
ᐅᒥᐊᑦ ᓈᓚᐅᑎᖃᓗᒃᑖᖅᐹᑦ, ᓱᓇᖃᖅᐸᑦ? ᐊᑦᑕᕐᓇᖅᑐᒃᑰᕐᓂᐊᙱᒃᑲᓗᐊᖅᐸᑕ ᑕᐃᒪᐃᑦᑐᖃᕐᒪᖔᑕ 
ᖃᐅᔨᒪᒋᐊᖃᓕᖅᑕᕗᑦ.  
 
ᐅᓇᓂᓕ ᖃᓪᓗᓈᑦ ᓄᓇᖓᓂ, ᖃᐅᔨᒪᒐᒪ, Canadian Coast Guard ᓱᓇᓗᒃᑖᓂᒃ ᐃᑲᔪᖃᑦᑕᕐᒪᑦ. 
ᓈᓚᐅᑎᓪᓗ, Radio antenna-ᖃᕐᖢᑎᒃ, High Frequency Radio. ᑕᒪᒃᑯᐊ Radio ᓴᙱᔫᒍᓐᓇᖅᑐᑦ, 
ᓇᐸᔪᖃᕐᖢᑎᒃ, ᑕᐃᒪᐃᑎᑕᐅᔪᓪᓕ. ᓄᓇᕗᑦᒥ ᑕᐃᒪᐃᑦᑐᖃᕆᐊᖃᓕᖅᑐᖅ ᒐᕙᒪᒃᑯᕗᑦ ᒫᓐᓇ 
ᐅᓐᓂᖅᓯᐅᒃᑲᓐᓂᖁᔭᕋᓗᐊᒃᑲ ᕿᓄᓗᑎᒡᓗ ᐋᑐᕚᒧᑦ High Frequency Antenna-ᖃᕆᐊᖃᓕᖅᑐᑦ ᓄᓇᕗᑦᒥᐅᑦ 
Coast Guard-ᑯᓐᓄᑦ ᐱᔭᐅᔪᓂᒃ.  
 
ᑖᓐᓇ ᐱᔾᔪᑎᒋᓪᓗᒍ ᓂᓪᓕᕈᑎᒋᔪᒪᓗᐊᖅᑲᐅᔭᕋ. ᓄᓇᕗᑦᒥ ᐊᐅᔭᐅᑎᓪᓗᒍ ᐃᓚᖓᓂ ᐅᓗᕆᐊᓇᖅᑐᒦᓕᓲᖑᒐᑦᑕ. 
ᑖᓐᓇ ᐱᔾᔪᑎᒋᓪᓗᒍ, ᒥᔅᑕ Speaker, ᐅᓇ ᑲᔪᖏᖅᓴᒃᑲᓐᓂᕆᐊᓚᐅᕐᓚᕗᑦ. ᐊᒻᒪᓗ, ᐋᑐᕚ ᐃᑲᔪᕆᐊᒃᑲᓐᓂᖁᓗᒍ, 
Marine Safety ᓈᓚᐅᑎᖃᙱᓪᓗᑕ ᐊᔪᓕᕋᑦᑕ. ᐅᕙᒍᑦ ᓈᓚᐅᑎᒋᔭᕗᑦ ᓇᖕᒥᓂ ᑭᓯᐊᓂ ᐱᓇᓱᒃᓱᑎᒍ 
ᐱᖃᑦᑕᕋᑦᑕ antenna-ᕗᓪᓗ ᓄᓇᓕᖕᓂ. ᐱᕚᓪᓕᕈᓐᓇᖅᑰᕋᑦᑕ ᑕᒪᓐᓇ ᐅᐱᒋᔭᐅᔾᔫᒥᖁᓪᓗᒍ ᐅᔾᔨᕆᔭᐅᖁᓪᓗᒍᓗ 
ᒥᓂᔅᑕᔪᒧᑦ ᑕᒪᑐᒧᖓ ᓂᓪᓕᐅᑎᒋᔪᒪᕋᑖᖅᑕᕋ. 
 
ᑕᐃᒃᑯᐊᓗ ᐅᒥᐊᖅᑐᖃᑦᑕᕐᓂᐊᖅᑐᑦ ᐊᐅᔭᖅᓯᐅᑦᑎᐊᕐᓂᐊᖅᐳᑦ ᓄᓇᕗᑦᒥᐅᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒪᓕᒐᓕᐅᖅᑎ ᑰᓕ. ᐃᓕᓴᖅᓯᑲᓐᓂᖏᓐᓂᓐᓂ, ᓇᓗᓇᐃᖅᓯᕕᒋᔪᒪᓪᓗᓯ 
ᒪᓕᒐᓕᐅᖅᑏᑦ ᑖᒃᑯᐊ ᒥᓂᔅᑕ ᐲᑰᑉ ᐅᖃᐅᓯᕆᖅᑲᐅᔭᖏᑦ ᓇᓂᔭᐅᕋᑖᕐᖓᑕ, ᖃᓄᐃᒍᑎᔅᓴᖃᕈᓐᓃᖅᑐᖅ 
ᑭᙴᒪᖅᑲᐅᔭᑦᑎᓐᓂ. ᖁᔭᓐᓇᒦᒃ.  
 
>>ᐸᑦᑕᑐᖅᑐᑦ 
 
ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᑭᒡᒐᑐᖅᑐᖅ ᖃᒪᓂᑦᑐᐊᒧᑦ, ᒥᔅᑕ ᓯᒪᐃᓚᒃ. 

ᐊᔪᕆᖅᓯᐅᔨᐅᓂᖓ (ᓯᒪᐃᓚᒃ)  
 
ᓯᒪᐃᓚᒃ (ᑐᓵᔨᑎᒍᑦ): ᐱᕖᕈᓕᕋᒪ ᐅᖃᖅᑎ.  
 
>>ᐃᓪᓚᖅᑐᑦ 
 
(ᑐᓵᔨᑎᒎᕈᓐᓃᖅᑐ) ᑖᓐᓇ ᐱᐊᓂᒃᕕᒃᓴᖓ ᓂᓪᓕᕐᓂ ᐅᖃᓚᐅᖏ. ᐅᖃᖅᑎ, ᓇᓕᐊᖕᓂ ᐅᖃᐅᑎᓇᔭᕐᒫᕋᒃᑯ 
ᓇᓗᒐᓗᐊᕐᖢᒍ ᑭᓯᐊᓂ ᑕᒡᕙᓂ ᐅᖃᐅᓯᕆᓚᐅᕐᒪᒍᐃ. ᑕᑭᓂᖅᓴᒥ ᐅᖃᐅᓯᕆᔪᓐᓇᖅᑰᕋᒃᑯ. ᓄᓕᐊᑦᓯᐊᕋ ᔩᓐ 
ᒫᓐᓇ ᑕᒡᕙᓃᒻᒪᑦ. ᑲᑎᒪᔭᖅᑐᖅᓯᒪᖃᑕᐃᓚᐅᖅᑐ ᑖᒃᑯᓇᓂ Anglican-ᑯᓐᓂᒃ ᐃᖃᓗᖕᓂ ᑲᑎᒪᖃᑦᑖᓚᐅᖅᑐᓂ. 
ᓄᓕᐊᕆᕝᓗᒍ ᐊᓈᓇᒋᔭᐅᕝᓗᓂ ᐊᓈᓇᑦᓯᐊᕆᔭᐅᕝᓗᓂᓗ. ᑕᐃᒪᙵᑦ ᐱᓕᕇᓐᓇᖅᑐᖅ. ᑭᓯᐊᓂ, ᑕᐃᑉᓱᒪᓂ 
1980-ᒥᐅᓇᕐᔫᐊᖅᑐᖅ ᐅᑉᐱᕐᓂᓕᕆᓂᕐᒥ ᐱᓕᕆᒋᐊᓚᐅᖅᓯᒪᖕᒪᑦ. ᐊᒻᒪ, ᐊᐃᐳᓗ 2004-ᖑᓕᖅᑎᓪᓗᒍ 
ᐊᔪᕆᑦᑐᐃᔨᓪᓚᕆᙳᖅᑎᑕᐅᕝᓗᓂ. ᐃᒃᐸᒃᓵᓂ ᒪᐃ 31-ᖑᑎᓪᓗᒍ ᐃᑉᐸᒃᓵᓂᑦᑎᐊᑯᓗᒃ ᑕᒪᑐᒪᙵ 
ᓄᖅᑲᓕᓚᐅᕐᒪᑦ ᐊᔪᕆᖅᑐᐃᔨᓪᓚᕆᐅᓂᕐᒥᑦ.  
 
ᖁᕕᐊᓇᓚᐅᖅᑐᓪᓗ ᐊᖏᕐᕋᐅᔪᓐᓇᓚᐅᖅᓯᒪᒐᒪ ᒪᐃ 24-ᒥ. ᑖᓐᓇ ᖃᐅᔨᒪᙱᖢᓂ ᓂᕆᕕᔪᐊᕈᑕᐅᕝᓗᓂᓗ 
ᖁᕕᐊᓲᑕᐅᓚᐅᖅᓯᒪᖕᒪᑦ ᖃᒪᓂ’ᑐᐊᒥ. ᑕᒪᓐᓇ ᖁᕕᐊᓇᕕᒡᔪᐊᓚᐅᖅᓯᒪᖕᒪᑦ. ᓇᓗᓇᙱᑦᑐᖅ ᖃᒪᓂ’ᑐᐊᕐᒥᐅᑦ  

ᑖᑉᓱᒪ ᒪ’ᓈᖅᓯᒪᔪᑦ ᐱᓗᐊᖅᑐᒥᓗ ᐅᕙᖓ ᒪ’ᓈᖅᓯᒪᔭᕋ ᓄᓕᐊᕆᕝᓗᒍ ᐊᒃᓱᕈᖅᑐᒍ ᑕᐅᑐᓚᐅᕐᖢᒍ. 
ᐅᒃᐱᕐᓂᓕᕆᓂᕐᒥ ᐱᓕᕆᐊᖃᖅᑎᓪᓗᒍ ᖃᒪᓂ’ᑐᐊᕐᒥ ᓇᓂᑐᐃᓐᓇᕐᓗ. 
 
ᓇᓗᓇᙱᑦᑐᕐᓗ ᑕᒪᓐᓇ ᐱᓕᕆᐊᒃᓴᖓ ᐃᓛ ᐊᔪᕆᖅᑐᐃᔨᓪᓚᕆᐅᓂᕐᒥ ᓄᖅᑲᕋᓗᐊᖅᑎᓪᓗᒍ ᐱᓕᕆᓂᖓ 
ᓄᖅᑲᕐᓂᐊᖏᒻᒪᑦ ᐊᓯᐊᒍᑦ ᓴᖅᑭᒃᑲᓐᓂᕐᓂᐊᕐᒪᑦ ᐅᒃᐱᕐᓂᓕᕆᓂᕐᒥ ᓱᓕ ᐱᔾᔪᑎᖃᕐᓗᓂ. ᑕᒪᒃᑯᐊ ᖃᒪᓂ’ᑐᐊᕐᒥᐅᑦ 
ᐅᖃᕈᑎᒫᓕᖅᐸᒃᑲ, ᐅᖃᖅᑎ, ᒪ’ᓈᕈᒪᕝᓗᒍ ᑕᒪᑐᒧᖓ. ᓇᒡᓕᒋᕙᕋᓗ ᓄᓕᐊᕆᒐᒃᑯ. ᒪ’ᓇ, ᐅᖃᖅᑎᑦᓯᔨ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᓯᒪᐃᓚᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᑭᒡᒐᑐᖅᑐᖅ ᕿᑭᖅᑖᓘᑉ ᓂᒋᐊᓄᑦ, 
ᒪᓕᒐᓕᐅᖅᑎ ᐊᑭᓱᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 491 - 2(4): ᐃᖅᑲᐅᒪᔭᖃᕐᓂᖅ ᐃᖅᑲᓇᐃᔭᖃᑎᖃᖅᑐᓂ ᐲᑕ ᑲᑦᑐᒃᒥᑦ 

(ᐊᑭᓱᒃ)  
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᕕᔾᔪᐊᖅ ᐊᒻᒪᓗ ᐅᓪᓛᒃᑯᑦ, ᑲᑎᒪᔨᐅᖃᑎᒃᑲ. ᓯᕗᓪᓕᖅᐹᒥ 
ᓂᓪᓕᕆᐊᙱᓂᕐᓂ ᐅᖃᐅᓯᕆᒍᒪᔭᕐᓃᕙᖓ. ᑕᐃᓐᓇ ᓄᓕᐊᕌᐱᒐ ᓇᓪᓕᒋᕙᕋ. ᐊᕐᕌᒍᓄᑦ ᖁᓕᓄᑦ 
ᑲᑎᑎᑕᐅᒪᓕᕋᓐᓄᑦ ᐊᑯᓂᐅᓂᖅᓴᐅᒐᓗᐊᖅ ᑲᑎᒪᓕᖅᓱᓄᒃ ᑭᓯᐊᓂ ᐊᕐᕌᒍᐃᑦ ᖁᓖᑦ ᑲᑎᑎᑕᐅᒪᓕᕋᓐᓄᒃ ᐅᓪᓗᒥ, 
ᖁᕕᐊᒋᕕᔾᔪᐊᖅᑲᕋ ᐅᕙᓐᓂᓪᓗ, ᕿᑐᕐᖓᓂᓪᓗ ᐊᒻᒪ ᐊᑖᑕᒋᓚᐅᖅᑕᕐᓃᕙᖓ ᐊᑯᓂᐊᓗᒃ ᐊᑖᑕᓐᓂ 
ᐸᐃᕆᑦᓯᓚᐅᕐᖔᖓ. ᐊᒻᒪ 17 years-ᓂᒃ ᐃᓅᒍᓐᓃᕋᓱᐊᕐᓂᓕᒫᖓᓂᒃ ᐸᐸᐃᓐᓇᖅᓱᓂᐅᒃ ᑕᐃᓐᓇ 
ᓇᓪᓕᒋᕕᔾᔪᐊᖅᑲᕋ ᐊᒻᒪ, ᖁᔭᒋᕕᔾᔪᐊᖅᓱᒍ.  
 
ᑕᐃᒪ, ᑭᖑᓪᓕᕐᒥ ᑕᐃᓐᓇ ᐅᖃᐅᓯᕆᓂᐊᖅᑕᕋ ᐊᐅᓪᓚᓛᓕᖅᐸᓚᐃᒻᒪᑦ ᓚᖓᕙᓪᓚᐃᒐᑦᑕᐃᓛᒃ 
ᐅᐸᓛᖅᐸᓪᓚᐃᒐᑦᑕ. ᒥᔅᑕ ᑲᑦᑐᒃ ᐱᒋᐊᖃᑎᒋᓚᐅᖅᓯᒪᒐᒃᑯ 1999-ᒥ ᐱᒋᐊᙵᑦᓯᐊᖅᓱᑕ ᑕᕝᕙᓃᑦᓱᑎᓗ ᑕᒪᒃᑯᐊ 
ᐃᓚᖏᑦ ᑲᑎᒻᒪᔨᕈᖃᑎᒋᓚᐅᖅᓯᒪᔭᕗᑦ ᐃᕝᕕᓪᓗ, ᒥᔅᑕ ᐅᖃᖅᑎ ᐃᓚᐅᑦᓱᑎᑦ ᒐᕙᒪᕈᒋᐊᙵᖅᓱᑕ. 
ᒪᓕᒐᓕᐅᖅᑎᑐᐃᓐᓇᐅᓚᐅᖅᓯᒪᒐᓐᓄ ᑕᐃᓐᓇᓗ ᓯᕗᓪᓕᕐᒥ, ᖁᔭᓐᓇᒦᓪᓚᕆᑉᐸ ᐃᑲᔪᖅᑐᖃᑦᑕᓚᐅᕐᒪᑦ ᑕᐃᑲᓂ. 
ᐊᒻᒪᓗ ᒥᓂᔅᑑᓕᖅᓱᓄᒃ ᐱᓚᐅᖅᓯᒪᒻᒥᒐᓐᓄᑦ ᐊᕐᕌᒍᒥ ᐊᑕᐅᓯᐅᖏᑦᑐᒥᓘᓐᓃ, ᐋᕐᕌᒍ ᒪᕐᕉᖏᑦᑐᓘᓐᓃᑦ 
ᒪᓕᒐᓕᐅᖅᑎᑐᐃᓐᓇᐅᓚᐅᕐᕋᓗᐊᖅᑐᓄᑦ.  
 
ᑭᓯᐊᓂ ᑕᐃᓐᓇ ᐊᐅᓚᔨᓂᖅᐹᕆᒐᒃᑯ ᑖᒃᑯᐊ ᐃᓚᕗᑦ ᑕᕝᕙᓃᑦᑐᑦ Time Zone-ᖑᓚᐅᖅᓯᒪᔪᖅ. ᓯᕿᓐᖑᔭᐅᑉ 
ᐊᑦᔨᒌᓕᖅᑎᑕᐅᓂᐊᓗᐊ ᑕᒫᓂ ᓄᓇᕗᒻᒥ. ᐊᒃᓱᕉᑎᒋᒋᐊᖓᓚᐅᖅᓯᒪᒐᑦᑎᒍ ᒪᓕᒐᓕᐅᖅᑎᑐᐃᓐᓇᐅᑦᓱᑕ. 
ᑕᐃᓐᓇᓗ ᐱᖁᔭᔅᓴᖅ ᖄᖏᖅᑎᑕᐅᖏᑦᑐᐊᓘᔮᖅᓱᓂᒃ ᑕᕝᕙᓂ ᒪᓕᒐᓕᐅᖅᕕᒻᒥ. ᖁᕕᐊᑦᑐᖅᔪᐊᕐᕌᓘᓚᐅᖅᓯᒪᒐᑦᑕ 
ᑕᐃᑯᖓ ᐊᓪᓚᒡᕕᓕᐊᖅᑐᑕ, Second, First Floor-ᒦᒐᑦᑕᐃᓛᒃ ᑕᕝᕙᓂ. ᖁᕕᐊᕕᔾᔪᐊᖅᑐᒍᑦ ᒪᓕᒐᑎᒍᑦ ᑖᓐᓇ 
ᓂᕈᐊᖅᑕᐅᑦᓱᓂ ᖄᖏᖅᑕᐅᖏᑦᑐᐊᓘᔮᖅᓱᓂ ᐱᔾᔮᒍᓐᓃᖅᑐᑦ. 
 
ᑕᐃᒫᒃ ᐃᓱᒪᔪᒍᑦ ᑖᕗᓐᖓᕋᑦᑕ ᑕᐃᒃᑯᐊ ᒥᔅᑕ ᐃᖅᑭᑐᒃᑯ, ᒥᔅᑕ ᐃᒃᑲᕐᕆᐊᓗᒃᑯᓗᒃ ᐃᓚᒋᑦᓱᑎᒍ, ᒥᔅᑕ ᓄᑕᕋᓪᓗ. 
ᖁᕕᐊᑦᑐᓪᓚᕆᐅᓕᖅᑐᒍᑦ ᕿᑭᖅᑖᓗᒻᒥᐅᒍᒐᑦᑕ, ᕿᑭᖅᑖᓘᑉ ᓯᕿᓐᖑᔭᖓᓂᒃ ᒪᓕᒃᖢᑕ. ᓱᓇᐅᕝᕙᓖᓐᓈᑦ ᒥᔅᑕ 
ᑯᐊᒃ ᑖᕗᓐᖓᓚᖓᔪᖅ First Floor-ᒧᑦ ᐅᖃᓪᓗᓂ, ᑖᓐᓇ ᒪᓕᒐᔅᓴᖅ ᑲᔪᓯᑐᐃᓐᓇᖅᑐᖅ, ᑕᐃᒪᐃᑦᑑᓂᐊᓕᖅᑐᖅ. 
ᑲᑕᑦᑐᔾᔪᐊᕐᕌᓘᓚᐅᖅᓯᒪᒐᑦᑕ ᑖᒃᑰᓪᓗᑕ. ᖁᕕᐊᑦᑐᖅᔪᐊᕐᕌᓘᖃᐅᒐᓗᐊᖅᓱᑕ.  
 
ᑕᒪᓐᓇ ᐃᖅᑲᐅᒪᒍᑎᒋᑦᓯᐊᕐᓂᐊᕐᕆᕙᕋ ᒥᔅᑕ ᑲᑦᑐᒃᒧᑦ ᐊᒻᒪᓗ ᑕᐃᒃᑯᐊ ᐃᓚᖏᑦ ᑖᒃᓱᒪᓐᖓᑦ 
ᐃᑲᔪᖅᑐᓯᐊᖅᓯᒪᒻᒪᑕᑦᑕᐅᖅ ᑕᕝᕗᖓ ᐅᓪᓗᒥ ᑲᔪᓯᓯᒪᒻᒪᑦ ᖁᕕᐊᓇᓪᓚᕆᑉᐳᖅ.  

ᑕᒪᓐᓇᓗ ᓄᖅᑲᖓᓕᕋᓗᐊᖅᑎᓪᓗᑎᑦ ᓇᓗᓇᓐᖏᑦᑐᖅ ᐃᖅᑲᐅᒪᐃᓐᓇᖃᑦᑕᕐᓂᐊᕐᕆᕗᑎᑦ ᑕᒪᒃᑯᓂᖓ 
ᒪᓕᒐᓕᐅᖅᑎᓂᒃ ᓯᕗᓂᒃᓴᑎᓐᓂ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐊᑭᓱᒃ. ᒪᓕᒐᓕᐅᖅᑏᑦ ᐃᑉᐱᒋᔭᔅᓴᕆᔭᓯ ᑖᓐᓇ ᑲᑎᕕᕗᑦ ᐅᓪᓛᖅ 
ᐅᖅᑰᓂᖅᓴᐅᖏᑦᑐᕈᓘᒻᒪᑦ ᑖᒃᑯᐊ ᐃᓪᓗᖁᑎᑦᑕ ᑲᑎᒪᕕᑦᑕ ᐊᓄᕌᕈᑎᖏᑦ ᐊᑲᐅᓈᖅᓯᒪᑦᑎᐊᖏᓐᓂᖏᓐᓄᑦ ᒫᓐᓇ 
ᓂᓪᓚᓱᕈᔪᓐᓂᖅᓴᐅᒻᒪᑦ, ᐅᒡᒍᐊᕈᑎᒋᔭᕋᓗᐊᕐᕗᑦ.  
 
ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᑭᒡᒐᑐᖅᑐᖅ ᖁᑦᑎᑦᑐᒧᑦ, ᒪᓕᒐᓕᐅᖅᑎ ᐹᓇᐸᔅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 492 - 2(4): ᔮᑲᕋᐃᐊᓯ ᑯᓄᒃ ᑐᓐᓂᕆᔭᐅᔪᖅ ᐃᓕᓴᕆᔭᐅᓂᕐᒥᓂᒃ ᑐᕆᓐᑦ 

ᐃᓕᓐᓂᐊᕐᕕᔾᔪᐊᒥᒃ (ᐹᓇᐸᔅ)  
 
ᐊᖓᔪᖅᑳᖅ ᓖᕙᐃ ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ, ᐅᓪᓛᒃᑯᑦ. ᐅᓪᓗᒥ ᓇᖏᖅᓯᔾᔪᑎᖃᑦᑐᖓ ᐃᓚᒃᑲᓗ 
ᐊᒻᒪᓗ ᑕᕝᕙᓂ ᒪᓕᒐᓕᐅᖅᑎᐅᖃᑎᒃᑲ ᖁᕕᐊᓲᑎᖃᕈᒪᓪᓗᖓ ᑖᓐᓇ ᐊᖏᔪᒐ ᔮᑲᕋᐃᐊᔅ ᑯᓄᒃ. 
 
ᐅᓐᓅᔪᖅ ᐃᓕᓴᕆᔭᐅᓂᐊᓕᕐᒪᑦ ᑕᕝᕙᓂ ᓯᓚᑦᑐᖅᓴᖅᕕᔾᔪᐊᖓᓂᒃ ᐋᓐᑎᐅᕆᐆ, ᓘᑖᖑᓂᕋᖅᑕᐅᓗᓂ, Doctor-
ᖑᓂᕋᖅᑕᐅᓗᓂ. ᑖᒃᓱᒥᖓ ᐃᓕᓴᕆᔭᐅᔾᔪᑎᖃᕐᓂᐊᕐᒪᑦ. ᑖᓐᓇ ᔮᑲᕋᐃᐊᔅ ᑯᓄᒃ, Order of Canada-
ᑖᓚᐅᖅᓯᒪᔪᖅ ᐊᒻᒪᓗ ᖃᐅᔨᒪᔪᔅᓴᐅᔪᓯ ᑖᓐᓇ partner-ᖃᑦᖢᓂ ᑰᐳᑦ, Co-producer-ᓂᕋᖅᑕᐅᒻᒪᑦ, ᐃᓛᒃ 
ᑕᕐᕆᔭᐅᓯᐅᓂᕐᒧᑦ. ᑖᓐᓇ ᐱᖃᒻᒪᑕ, ᑖᒃᑯᐊ ᐃᓱᒪ Production. 
 
ᐊᒻᒪᓗ ᖃᐅᔨᒪᔪᔅᓴᐅᒻᒥᔪᓯ ᑖᒃᑯᐊ ᑕᕐᕆᔭᐅᓯᐊᓂᒃ ᓴᖅᑭᑦᑎᓚᐅᖅᓯᒪᒻᒪᑕ ᐃᓄᐃᓐᓇᕐᓂᒃ, ᐃᓄᒃᑎᑑᖅᑐᓂᒃ 
ᑕᕐᕆᔭᐅᓯᐅᖅᖢᑎᒃ, ᐃᓄᐃᓐᓇᓂᓪᓗ ᐊᓐᓄᕌᖏᓐᓂᒃ ᐊᑐᖅᑎᑎᓪᓗᑎᒃ. ᑖᓐᓇ ᐊᑕᓈᖅᔪᐊᖅ ᐊᒻᒪᓗ ᑖᒃᑯᐊ 
ᑎᑎᕋᖅᓯᒪᔭᕕᓂᖏᑦ ᓅᑦ ᕌᔅᒨᓯᓐ ᑕᒪᒃᑯᐊ ᐃᓄᐃᑦ ᐃᓕᖅᑯᓯᖓ ᐊᓯᐅᕙᓪᓕᐊᓂᖓ ᑖᓐᓇ ᐱᑦᔪᑎᒋᓪᓗᒍ.  
 
ᑖᓐᓇ ᓴᖅᑭᑦᑎᓚᐅᖅᓯᒪᒻᒪᑕ, ᐃᓛᒃ ᖁᕕᐊᓱᖃᑎᒋᔪᒪᓪᓚᕆᑦᑕᒃᑲ ᑕᐃᓐᓇᓗ ᓇᔭᒐ ᖃᒪᓂᖅᑐᐊᕐᒦᑦᑐᖅ, ᑖᒃᑯᐊᓗ 
ᐃᒡᓗᓕᒃᒥ ᐃᓚᒃᑲ ᑕᒪᕐᒥᓕᒫᑦᑎᐊᖅ ᖁᕕᐊᓱᖃᑎᒋᔪᒪᕙᑦᓯ ᑖᒃᓱᒥᖓ. ᐅᓐᓄᑦ 8-ᒧᐊᖅᐸᑦ ᑕᕝᕙᓂ 
ᓯᓚᑦᑐᖅᓴᖅᕕᔾᔪᐊᒥ ᐃᓕᓴᕆᔭᐅᓂᖃᕐᓂᐊᓕᕐᒪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐹᓇᐸᔅ. ᑭᒡᒐᑐᖅᑐᖅ ᑕᓯᐅᔭᖅᔪᐊᕐᒧᑦ ᒪᓕᒐᓕᐅᖅᑎ ᑲᑦᑐᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 493 - 2(4): ᖁᔭᓐᓇᒦᒃ ᒪᓕᒐᓕᐅᖅᑎᓕᒫᑦ (ᑲᑦᑐᒃ) 

ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᐃᑉᐸᔅᓴᖅ ᐱᔭᕇᓚᐅᖏᓐᓇᒪ ᐱᔮᕇᑦᓯᐊᕐᕈᒪᕗᖓ ᐅᖃᐅᓯᕆᓂᐊᖅᑕᓐᓂᒃ ᐅᕙᖓ. 
ᑕᒻᒪᓐᓂᕈᒪ ᓄᖅᑲᑎᓐᓂᐊᕐᒥᒐᕕᓐᖓ ᖃᐅᔨᒪᒐᒪ, ᐅᖃᖅᑎᑦᓯᔩ. 
 
ᐅᖃᖅᑎᑦᓯᔩ, ᐃᓛᓚᖃᑦᑕᕋᒪᐃᓐᓇ ᑭᖑᓪᓕᖅᐹᕆᖅᑰᓕᕋᒪ ᑕᕝᕙᓂ, ᐅᓪᓗᒥ ᑭᖑᓪᓕᖅᐹᖑᓕᕐᒪᑦ. ᐃᑉᐸᔅᓴᖅ 
ᐅᖃᓪᓚᒃᑐᖃᑦᑐᐊᓘᒻᒪᑦ ᐅᖃᐅᓯᕆᓂᐊᕐᓚᐅᖅᑕᒃᑲ ᐅᖃᓚᐅᖏᑕᒃᑲ. ᑖᓐᓇ ᐅᐱᒍᓱᒍᒪᑦᓱᖓ ᐅᖃᖅᑎᑦᓯᔩ.  
 
ᑖᓐᓇ ᑕᐃᒃᓱᒪᓂ 1999-ᒥ ᐱᒋᐊᕋᑦᑕ ᑖᓐᓇ ᐊᓪᓚᒃᑎᕗᑦ ᔮᓐ ᑯᐊᒃ, ᖃᐅᔨᒪᓚᐅᖅᓯᒪᖏᑕᕋ ᑭᓯᐊᓂ ᐅᐱᒋᓕᖅᑕᕋ 
ᐅᓪᓗᒥ. ᐅᕙᓐᓂᒃ ᑲᒪᑦᓯᐊᐸᒻᒪᑦ ᑕᐅᓅᓈᓗᒃ ᒫᑐᕆᐊᒃᑯᑦ ᐊᐅᓚᒋᐊᖃᑦᑎᓪᓗᖓ ᒪᑯᐊᓗ ᑲᑎᒪᔨᕌᓛᑦ, Standing 
Committee ᑲᑎᒪᒋᐊᖃᖅᑎᓪᓗᒋᑦ ᑕᑲᓅᓇᒐᓚ ᐊᐅᓚᑦᓯᒋᐊᖃᑦᓱᓂ ᕿᓄᐃᓵᑦᓯᐊᐸᒻᒪ.  
 
ᑖᒃᑯᐊ ᑖᑦᓱᒪ ᒪᓕᒐᓕᐅᕐᕕᐅᑉ ᐱᓕᕆᔨᖏᑦ ᓇᑯᕐᒦᑕᒃᑲ ᐊᒻᒪᓗ, ᑖᒃᑯᐊ ᑐᓵᔨᕗᑦ ᐅᖃᐅᓯᕋ 
ᐊᑎᒥᓂᓴᐅᒐᓗᐊᖅᑎᓪᓗᒍ ᑕᐃᒃᑯᐊ ᐅᖃᐅᓯᕆᕙᑦᑕᑲ ᖃᓪᓗᓈᖅᑎᑐᑦ ᑐᑭᑖᑦᓯᐊᐸᒻᒪᒋᑦ.  
 
ᑖᒃᑯᐊ ᑐᓵᔨᑦ ᓇᑯᕐᒦᑕᒃᑲ. ᐊᒻᒪᓗ, ᑕᐃᒃᑯᐊ ᐃᓚᒃᑲ ᑕᐃᓐᓇ ᐋᓚᔅ, ᐋᓚᓯ, ᖃᐅᑉᐸᑦ ᑕᑯᓛᖅᑰᓕᕐᒥᒐᒃᑯ ᑖᓐᓇᓗ 
ᐃᕐᖑᑕᑯᓗᕗᑦ ᐅᓇᑯᓗ, 
 
>>ᐃᓪᓚᖅᑐᑦ 
 
ᖃᐅᑉᐸᑦ ᑕᑯᓛᖅᑰᕋᒃᑯ. ᑕᓚᐴᒃᑯᑦ ᐅᖃᖃᑎᒋᒐᓗᐊᖅᓱᒍ ᐋᒡᒐᔅᒥ ᐃᓅᓕᖅᑲᒥᔭᐅᔪᒐᒥ ᐃᓕᑕᖅᓯᓗᐊᕈᓐᓇᖏᑦᑐᖅ. 
ᑭᓯᐊᓂ, ᐊᑖᑕᑦᓯᐊᓚᑎᕙᒃᑲᑯ ᑕᓚᐴᒃᑯᑦ ᑕᐃᓐᓇ ᐃᕐᖑᑕᑯᓗᒐ ᖃᐅᑉᐸᑦ ᑕᑯᓛᖅᑰᓕᕋᒃᑯ, ᓇᑯᕐᒦᒃ.  
 
ᐊᒻᒪᓗ, ᑕᐃᓐᓇ ᐋᓚᓯ ᐅᓪᓛ ᐅᖄᓚᕕᒋᒐᒃᑯ ᐃᕕᐊᓘᒻᒪᒎ, “ᑭᓕᕐᐲᑦ?” ᐊᐱᕆᒐᒃᑯ ᓚᑐᐃᓐᓇᒎᖅ ᕿᓚᓗᒐᕕᓂᕐᒥ 
ᓂᒃᑯᓕᔪᖅ.  
 
ᑕᐃᒪᐃᒻᒪᑦ ᐅᖃᕈᓐᓇᑐᖓ ᓴᓂᑭᓗᐊᕐᒥᐅᑦ ᓂᕿᒥᒃ ᖃᓄᐃᑦᑐᑐᐃᓐᓇᒥᒃ ᐊᓯᐸᓪᓗᐊᓲᖑᙱᑐᑦ. ᑕᐃᒃᑯᐊ 
ᕿᓚᓗᒐᐃᑦ ᓴᐅᓂᖏᑦ ᓴᐅᓂᓗᐊᙳᐊᕙᓪᓗᑐᐃᓐᓇᐅᓕᖅᑎᓪᓗᒋᑦ ᕿᒪᑦᑕᐅᓲᑦ, ᕿᓚᓗᒐᖅᑐᕕᓂᓐᓄᑦ. 
ᓂᒃᑯᓕᐊᕆᔭᐅᒻᒪᑕ ᑕᒪᒃᑯᐊ ᐅᓕᐅᑎᖏᑦ ᐊᒻᒪ, ᐃᓇᓗᖏᑦ ᑕᐃᒃᑯᐊ ᐃᓇᓗᖏᑦ ᒪᒪᖅᑐᐊᓗᐃᑦ 
ᑕᐃᔭᐅᙳᐊᐸᑦᑐᐃᑦ ᓴᓂᑭᓗᐊᖅ Sausage ᑕᐃᒃᑯᐊ.  
 
>>ᐃᓪᓚᖅᑐᑦ 
 
ᐅᖃᖅᑎᑦᓯᔨ, ᐱᔭᕆᒍᒪᒐᒪ ᐅᖃᐅᓯᑦᓴᓃᕙᖓ ᐊᖏᖅᑕᐅᒍᒪᕗᖓ.  
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑲᑦᑐᒃ. ᒪᓕᒐᓕᐅᖅᑎ ᐊᐱᕆᒻᒪᑦ ᑕᒪᔅᓯᓐᓂᒃ ᐊᖏᖅᑕᐅᔪᒪᓪᓗᓂ 
ᐱᔭᕇᕈᓐᓇᕈᒪᓪᓗᓂ ᐅᖃᐅᓯᔅᓴᒥᓂᒃ. ᐋᒡᒑᖅᑐᖃᕐᒪᖔᑦ? ᐋᒡᒑᖅᑐᖃᓐᖏᒻᒪᑦ. ᑲᔪᓯᒋᐊᕈᓐᓇᖅᑯᑎᑦ, ᒪᓕᒐᓕᐅᖅᑎ 
ᑲᑦᑐᒃ. 

ᑲᑦᑐᒃ: ᓇᑯᕐᒦᒃ, ᐅᖃᖅᑎᔅᓯᔨ ᐊᒻᒪ ᒪᓕᒐᓕᐅᖅᑎᐅᖃᑎᒃᑲ.  
 
ᐊᒻᒪ ᑕᕝᕙᓂ ᒪᓕᒐᓕᐅᕐᕕᒻᒥ ᐊᔅᓱᕉᑎᒋᖃᑦᑕᓯᒪᔭᒃᑲ ᐃᓚᖓᒍᑦ ᐋᖅᑭᒋᐊᖅᑕᐅᖃᑦᑕᓯᒪᒻᒪᑕ ᐅᐱᒋᔭᒃᑲ.  
 
ᑕᐃᒃᑯᐊ ᐆᑦᑑᑎᒋᓗᒍ ᐋᓐᓂᐊᕕᓕᐊᑲᑦᑕᓂᖅ. ᑖᓐᓇ ᐅᐱᒋᓕᖅᑕᕋ ᐅᓪᓗᒥ ᑖᓐᓇ ᒥᓂᔅᑕ 
ᐱᓕᕆᖃᑎᖃᖃᑦᑕᓚᐅᕋᒃᑯ ᑕᕝᕙᓂ ᒪᓕᒐᓕᐅᕐᕕᒥᓪᓗ ᐊᒻᒪᓗ ᐊᓯᐊᒍᑦ ᑕᐃᒃᑯᐊ ᐱᖓᔪᒋᑦᓱᑎᒃ 
ᐅᐃᓂᐱᒡᓕᐊᖃᑦᑕᓕᖅᑐᑦ ᐱᓇᓱᐊᕈᓯᒥ.  
 
ᑭᓯᐊᓃᖅᑕᖃᐃᓐᓈᑐᖅ, ᑭᓯᐊᓂ ᐊᑕᐅᓯᕐᒥ, ᐅᖃᖅᑎᑦᓯᔨ ᑕᐃᓐᓇ ᑭᓯᐊᓃᕈᑎᖓ, ᑕᐃᓐᓇ 
ᐃᓱᒫᓘᑎᒋᖃᑦᑕᓚᐅᕋᒃᑯ ᖁᕐᕕᖃᙱᑐᖅ ᐊᑯᓂᐊᓗᒃ ᖃᖓᑕᑦᓱᓂ. ᑕᐃᓐᓇ ᐊᑐᓚᐅᕋᒃᑯ ᐅᐃᓂᐱᒡᓕᐊᖅᓱᖓ 
ᐃᒻᒪᖄ ᐱᓇᓱᐊᕈᓯᑦ ᐱᖓᓲᓕᖅᑐᑦ. ᑕᐃᓐᓇ ᖁᕐᕕᖓ ᐃᒪᐃᓪᓗᐊᑐᒥᒃ ᑭᖏᓐᓂᖃᖅᑰᑐ ᓇᕿᑦᑐᒻᒪᒋᑦ. 
ᐆᑦᑐᓚᐅᕋᒃᑯ ᐃᓛ ᐊᑐᓚᐅᕋᒃᑯ, ᐃᓱᐊᙱᑐᖅ. ᓇᕿᑦᑐ ᑕᐃᓐᓇ ᖁᕐᕕᒃ.  
 
>>ᐃᓪᓚᖅᑐᑦ 
 
ᑭᓯᐊᓂ, ᐅᐱᒋᔭᕋ ᐊᑐᖅᑕᐅᒍᓐᓇᓕᕐᒪᑦ.  
 
ᐊᒻᒪᓗ, ᐃᓛ, ᑕᒪᓐᓇ ᐃᓄᓕᕆᓂᖅ, ᐃᓄᐃᑦ ᑎᒍᒥᐊᑦᓯᐊᓯᒪᒻᒪᒍ ᑕᐃᒪᙵᓂᒃ. ᐆᒥᖓ ᐅᖃᑲᐃᓐᓇᕈᒪᔪᖓ 
ᑕᕝᕙᓂ ᒪᓕᒐᓕᐅᕐᕕᒻᒥ ᑖᓐᓇ ᒥᔅᑕ ᐅᑲᓕᖅ ᐅᖃᓚᐅᕐᒪᑦ ᐊᖅᓱᕈᖅᑎᓪᓗᒍᒎᖅ ᐃᓚᖓᒍᑦ ᐅᖄᕕᕆᖃᑦᑕᓚᐅᕋᒃᑯ 
ᑖᕙᙵᑦ ᐊᑖᑕᒃᑯᓂᑦ, ᐊᓈᓇᑦᓯᐊᑯᓂᑦ ᐅᖃᐅᓯᕐᓂ ᐱᓯᒪᔭᕐᓃᕙᖓ ᐊᑐᑐᐃᓐᓇᓱᖓ. ᐃᒫᒃ ᐃᓱᒫᓗᓇᖅᑐᒥᒃ 
ᑎᑭᑕᐅᓲᖑᒐᑦᑕ ᐅᓪᓗᐃᑦ ᐃᓚᖏᓐᓂ. ᑕᐃᒪᐃᒐᓗᐊᖅᐸᑦ ᑖᓐᓇ ᕿᒪᑦᓴᐅᑎᒋᒋᐊᕆᐊᓕᒃ.  
 
ᐃᓱᒫᓖᑦᑕᐅᒍᑦᑕ ᖃᓄᐃᑦᑐᑐᐃᓐᓇᒧᑦ ᑎᒍᒥᐊᑲᐃᓐᓇᓚᐅᕋᓗᐊᕐᓗᒍ, ᓴᒃᑯᓴᐅᑎᒋᓗᒍ. ᐊᕗᖓ ᕿᒪᒌᕐᒪᑦ. ᑕᒪᐅᖓ 
ᐅᕙᑦᑎᓄᑦ ᖃᐃᑕᐅᑲᐃᓐᓇᓚᐅᕋᓗᐊᕐᖢᓂ ᑕᕝᕙᓂᓗᑐᖅ ᓂᙵᓇᖅᑑᒐᓗᐊ ᐊᒻᒪ, ᐃᓱᒫᓗᓇᖅᓱᓂ. ᒐᓗᐊᖅᐸᑦ 
ᕿᒪᒋᐊᑦᓴᐅᑎᒋᓗᒍ ᐊᓂᒍᕇᒻᒪᑦ ᐊᕗᖓᖔᖅ, ᐊᕗᖓᖔᖅ ᐃᖏᕐᕋᒐᑦᑕ ᐱᐅᓂᖅᓴᒥᒃ ᐃᓱᒪᒥᒃ 
ᐊᑐᐃᕆᐊᖔᓪᓗᓯ.  
 
ᑖᓐᓇ ᓚᒍᑎᒐ ᑕᐃᒃᑯᐊ ᒪᑯᐊ ᐅᕙᑦᑎᓐᓂᑦ ᓄᖃᖅᑏᑦ ᐊᖏᔪᑲᓪᓚᒻᒥᑦ ᐃᓱᒪᒥᑦ ᐊᑐᖅᐸᒻᒪᑕ ᐊᒻᒪᓗ ᐃᓅᓯᕐᒥᓂᑦ 
ᑭᐱᓯᒋᐊᕈᒪᓕᖅᓱᑎᑦ ᑕᐃᒪᐃᑉᐸᒻᒪᑕ ᐅᖃᖅᐳᖓ. ᖃᓄᑐᐃᓐᓇ ᐃᓱᒫᓗᒃᑯᕕᑦ ᑎᒍᒥᐊᖏᓪᓗᒍ 
ᕿᒪᑦᓴᐅᑎᒋᒋᐊᕐᓗᒍ ᐊᒻᒪ ᐅᓪᓗᒧᑦ ᓄᑖᒧᑦ ᑐᑉᐸᑉᐸᑲᑦᑕ ᖃᐅᑕᒫᑦ, ᑖᓐᓇ ᐅᓪᓗᖅ ᐊᑐᕆᐊᖔᕐᓗᒍ, 
ᑕᐃᒪᐃᑉᐸᓂᐊᖅᑯᑦ ᑕᐃᒃᑯᐊ ᑖᓐᓇ ᐅᖃᐅᓯᕆᔪᒪᒐᒃᑯ ᐅᖃᐅᓯᕆᔭᖓ ᐊᒻᒪ ᐱᐅᓯᕆᔭᐅᖁᔭᕋ ᐃᓱᒫᓗᒃᑲᓗᐊᕈᒃᓯ 
ᓴᒃᑯᒋᐊᑦᓴᐅᑎᒋᓗᒍ.  
 
ᑕᐃᒪ ᑎᒍᒥᐊᖅᑕᐅᒋᐊᑐᐊᕋᒥᑦ ᐃᓱᒪᒻᒥᑦ ᐊᖏᔪᐊᓗᒻᒥᑦ ᐊᑐᕐᒪᑦ ᐊᒻᒪ ᐃᓅᓯᕐᒥᑦ ᐊᖏᔪᐊᓗᒻᒥᑦ ᐊᑐᕐᒪᑦ 
ᓴᒃᑯᒋᐊᑦᑕᐅᑎᒋᓗᒍ ᐃᓱᒫᓃᑦᑕᐅᒐᓗᐊᕈᒃᓯ ᐊᓂᒍᕐᓂᐊᒥᒻᒪᑦ ᐊᓂᒍᑦᑎᐊᓂᐊᕐᒥᔪᖅ ᐃᓛᓐᓂᒃᑯᑦ  

ᐊᓂᒍᓐᓂᐊᖏᑦᑐᐊᓘᒃᑐᑎ ᑕᐃᒪᓲᖑᒐᓗᐊᑦ, ᑭᓯᐊᓂ ᐊᓂᒍᓲᖑᒻᒪᑦ ᑎᒍᒥᐊᕌᓗᖏᓪᓗᒍ ᓴᒃᑯᓄᓗ 
ᐃᓱᒪᑦᑎᐊᕈᑎᔅᓴᒥᑦ ᐱᒋᐊᖔᕐᓗᑎᑦ ᑕᒪᒃᑯᐊ ᐃᓅᖃᑎᒃᑲ ᑕᐃᒪᐃᖁᔭᒃᑲ. 
 
ᐃᒫᒃ ᐃᓱᒪᒐᓗᐊᖅᑐᒐ ᐱᓚᑦᑕᐅᒋᐊᖅᑐᓛᖅᑐᖓ ᓯᑎᐱᕆ 9. ᑭᓯᐊᓂ ᖃᓄᐃᓪᓗᐊᖅᑐᒥᑦ ᐋᓐᓂᐊᕕᒻᒦᓛᕐᒪᖔᕐᒪ 
ᖃᐅᔨᒪᖏᑦᑐᖓ. ᑕᐃᒪ ᖃᓄᐃᓐᓂᖏᒃᑯᒪ ᐅᕝᕙᓗ ᐊᔭᐅᑉᐱᐊᕐᓗᖓᓘᓐᓃᖃᐃ ᒪᐅᖓ ᐅᑎᕆᐊᓛᕋᓗᐊᖅᑐᖓ 
ᐱᕕᖃᕐᓂᕈᒪ. ᓇᑯᕐᒦᒃ, ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑲᑦᑐᒃ. ᓇᓗᓇᖏᑦᑐᖅ ᑭᖑᓪᓕᖅᐹᒥᑦ ᐅᖃᐅᓯᖃᖅᑎᓪᓗᑎᑦ ᐃᓱᒪᖅᓱᕕᓐᓂ 
ᑖᒃᑯᐊ ᐃᑲᔫᑎᒋᓯᒪᔭᑎᑦ ᑕᕝᕗᖓ ᒪᓕᒐᓕᐅᕐᕕᒻᒧᑦ ᐳᐃᒍᖅᑕᐅᔮᖏᒻᒪᑕ ᖁᔭᓐᓇᒦᕈᑎᒋᔭᕗᑦ.  
 
ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ ᑭᒡᒐᑐᖅᑐᖅ ᐊᒥᑦᑐᕐᒧᑦ. ᒪᓕᒐᓕᐅᖅᑎ ᑕᐹᖅᔪᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 494 - 2(4): ᐃᓕᓐᓂᐊᕐᕕᐊᓗᒻᒥᒃ ᐊᓂᒍᐃᔪᑦ ᓴᓂᕋᔭᒻᒥ (ᑕᐹᖅᔪᒃ) 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐊᒻᒪᓗ ᐅᖃᐅᓯᑎᑦ ᐃᑉᐱᓇᑦᑎᐊᖅᐳᑦ ᖁᔭᓐᓇᒦᒃ ᐲᑕ. 
ᐅᑯᐊᓕ. 
 
ᓇᖏᖅᓯᔾᔪᑎᒋᔭᒃᑲ ᑕᐃᒪ ᓴᓂᕋᔭᒻᒥ ᑖᒃᑯᐊ ᒍᕋᐃᑦ 12-ᒥ ᐊᓂᒍᐃᓂᐊᖅᑐᐊᓐᓅᓕᕐᒥᒻᒪᑕ 9-ᖑᑎᓪᓗᒍ 
ᑕᕝᕙᓂᑦᑕᐅᖅ ᐃᑲᔪᖅᓰᓇᖅᐸᑲᑦᑕᐃᓛᒃ ᐃᓕᓐᓂᐊᑐᑦ ᐱᕙᓪᓕᐊᑦᑎᐊᕈᓐᓇᖁᓪᓗᒋᑦ. ᐅᑯᐊ ᐊᑎᖏᑦ ᑕᐃᓂᐊᕋᒃᑭᑦ 
ᓴᓂᕋᔭᒻᒥᐅᑦ. 
 
ᐊᓂᒍᐃᓂᐊᖅᑐᑦ ᐃᓕᓐᓂᐊᖅᑕᒥᓐᓂ ᒍᕋᐃᑦ 12-ᒥ: ᔨᐊᓂᐳ ᐊᖑᑕᐅᑦᑐᖅ, ᔪᐃᔅ ᐊᕐᓇᖅᔪᐊᖅ, ᐳᕉᔅ ᐃᕿᐱᒋᐊᖅ, 
ᓯᑎᕝ ᐃᑦᑐᕇᓕᒐᖅ, ᓴᐃᓚᔅ ᖃᒧᒥᒃᑳᖅ, ᓂᓇ ᑯᐸᒃ, ᒪᐃᕕᔅ ᐸᓂᑉᐸᑯᑦᑐᒃ, ᓯᐅᕋᓐ ᐱᐊᓛᖅ, ᓲᓵᓐ ᐱᐊᓛᖅ, ᑲᐃᓐ 
ᐱᑯᔭᖅ, ᔫᓇ ᖃᓈᑦᓯᐊᖅ, ᐃᐅᕆᑲ ᑐᖏᓕᒃ ᐊᒻᒪ ᓗᐊᓐ ᑐᖏᓕᒃ. 
 
ᑖᒃᑯᐊ ᑕᕝᕙ ᐊᓂᒍᐃᓂᐊᖅᑐᐊᓅᒻᒥᒻᒪᑕ ᐊᒻᒪ ᑖᒃᑯᐊ ᐅᐱᓐᓇᑎᐊᕐᒥᒻᒪᑕ ᑕᐃᒪ ᑕᒪᒃᑯᓄᖓ ᐱᓕᕆᐊᒃᓴᒥᓐᓄᑦ 
ᒫᓐᓇ ᒪᑐᐃᕈᔾᔭᐅᒥᒻᒪᑕ ᑖᒃᑯᐊ ᑕᕝᕙᓂ ᒪᓕᒐᓕᐅᖅᑎᐅᖃᑎᓐᓄᑦ ᐅᐱᒋᔭᐅᖁᒋᕙᒃᑲᑦᑕᐅᖅ ᐊᓂᒍᐃᑎᓪᓗᒋᑦ. 
ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑕᐹᖅᔪᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᑭᒡᒐᑐᖅᑐᖅ ᐃᖃᓗᐃᑦ 
ᑲᓇᓐᓇᖓᓄᑦ ᓂᐊᖁᓐᖒᒧᓪᓗ, ᒪᓕᒐᓕᐅᖅᑎ ᐲᑯ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 495 - 2(4): ᐲᑕ ᑲᑦᑐᒃ (ᐲᑯ) 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᔅᑕ ᑲᑦᑐᒃ ᑖᓐᓇ ᖃᐅᔨᒪᔭᐅᑦᑎᐊᕐᒪᑦ ᓇᓂᑐᐃᓐᓇᖅ 
ᓄᓇᕗᒥ ᐊᖑᓇᓱᐊᖅᑎᐅᓪᓗᓂ ᐊᑖᑕᐅᓪᓗᓂᓗ ᐊᒻᒪᓗᑦᑕᐅᖅ ᖃᐅᔨᒪᔭᐅᔪᖅ ᑕᕝᕙᓂ ᐅᓂᒃᑳᓯᐊᖅᓯᒃᑳᖑᓪᓗᓂ 
ᐊᒻᒪᓗ ᐲᑕᓗ ᐅᕙᖓᓗ ᓲᕐᓗ ᐊᖑᓇᓱᐊᓚᐅᖅᓯᒪᒐᓐᓄ ᒥᔅᑕ ᑲᑦᑐᒃ.  

ᐲᑕᓗ ᑖᒃᑯᐊᑐᐊᖑᓪᓗᓄ ᐊᖑᓇᓱᐊᓚᐅᖅᓯᒪᒐᓐᓄ ᐃᒃᑮᓇᖅᑐᐊᓘᑎᓪᓗᒍ, ᑐᑦᑐᓱᑕᓗ ᐲᑕᓗ ᐋᑦᑐᓕᖅᑐᒍ, 
ᐱᓚᓕᖅᑐᒍᑦ. 
 
ᖃᐅᔨᒪᔪᒃᓴᐅᕗᑎᑦ ᕿᖓᐅᒻᒥᑦ ᑕᐃᒪᓐᓇ ᐃᓚᐅᓚᐅᖅᓯᒪᒐᕕᑦ ᑕᑯᓐᓇᐃᓇᖃᑦᑕᕐᖢᓂ ᐱᑕ, ᓲᕐᓗ 
ᖁᐊᖅᓵᖅᑑᔮᖅᑐᓂᑦ ᑕᑯᓐᓇᐃᓇᖅᑐᖅ ᐅᕙᓐᓂᑦ. 
 
ᑕᐃᒪᓐᓇ ᓲᕐᓗ ᐱᓚᑦᑐᐃᔨᑎᑐᑦ ᓘᑦᑖᑎᓄᑦ ᑕᐃᒪᓐᓇ 15-ᒥᓂᔅᑐᐃᓐᓇᖅ ᐊᒡᒍᐃᓚᐅᖅᓯᒪᒻᒪᑦ ᑐᑦᑐᒥᑦ. ᐃᒪᓐᓇ 
ᐆᑦᑐᖅᓯᐊᕈᓐᓇᕐᖢᖓ ᐊᔪᖏᑦᑐᐊᓘᓪᓗᖓ 45 ᒥᓂᔅ ᐊᑯᓂᐅᑎᒋᔪᖅ ᐋᑦᑐᓚᕋᓗᐊᕐᖢᑕ. ᑕᑯᓚᐅᖅᑐᓂᖓ ᐱᑕᐅᑉ 
ᐃᐊᑎ ᐃᒪᓐᓇᐃᓕᓪᓗᓂᖓ ᑕᐃᒪᓐᓇ ᓴᓗᒪᖏᑦᑐᐊᓘᖅᑲᐅᔪᖅ. 
 
>>ᐃᓪᓚᖅᑐᑦ 
 
ᑕᐃᒪᐃᓕᒻᒪᑦ ᐃᒡᓚᓯᔪᒍᑦ. ᐊᒻᒪᓗᑦᑕᐅᖅ ᕿᒪᐃᓪᓗᓂ ᓇᓂᒍᓐᓇᐃᓪᓕᓪᓗᑎᒍᓪᓗ ᕿᒪᑦᑕᖓ ᑕᐃᒪᓐᓇ 
ᐊᐅᖏᓐᓇᐅᓪᓗᖓ ᓂᐊᖁᒃᑯᑦ, ᖃᒧᑎᒃᑯᓪᓗ, ᐊᒡᒐᒃᑲᓗ ᐊᒻᒪᓗ ᐊᐳᒻᒥ. ᐲᑕ ᑕᑯᓐᓇᖅᖢᓂ ᐅᕙᓐᓄᑦ, ᐃᒻᒪᖄ 
ᐅᐊᑦᓯᐊᕈᒃᑲᓐᓂᖅ ᓴᓗᒪᓂᖅᓴᐅᓂᐊᖅᐳᑎᑦ. ᐅᖃᖅᑏ, ᐲᑕ ᐅᓂᒃᑳᑎᐅᒻᒪᑦ ᐊᖑᓇᓱᐊᖅᑎᐅᓪᓗᓂ ᐊᒻᒪᓗᒃᑕᐅᖅ 
ᐃᓕᓐᓂᐊᖅᑎᑦᑎᔨᑦᓯᐊᕙᐅᓪᓗᓂ. 
 
ᐅᖃᖅᑏ, ᐲᑕ ᒥᓂᔅᑕᐅᓚᐅᖅᓯᒪᒻᒪᑦ ᑕᐃᒃᓱᒪᓂ ᐅᖅᓱᐊᓗᒃ ᐱᐅᖏᑦᑐᐊᓘᓚᐅᖅᓯᒪᑎᓪᓗᒍ 
ᖁᕕᐊᓱᓐᖏᑦᑐᐊᓘᓪᓗᑎᓪᓗ ᐃᓄᐃᑦ. ᑕᐃᒪᓐᓇ ᐃᓪᓗᖃᑦᖢᑕ ᓴᓂᓕᕇᑦᖢᓄᒃ ᒪᓕᒐᓕᐅᖅᑎᑯᓐᓄᐊᖅᖢᑕ 
ᓂᐅᕕᖅᕕᕋᓛᕐᒨᓚᐅᖅᓯᒪᒐᒪ ᑕᑯᓪᓗᒍᓗ ᐲᑕ ᑲᑦᑐᒃ, ᐃᒪᓐᓇ ᐱᐅᖏᑦᑐᒥᒃ ᒥᔅᑕ ᑲᑦᑐᒃᒧᑦ ᐅᖃᓚᐅᖅᓯᒪᒐᒪ 
ᑕᐃᒃᓱᒪᓂ ᒑᓴᓖ ᐱᑦᔪᑎᒋᓗᒍ, ᒥᔅᑕ ᑲᑦᑐᓪᓗ ᐱᑦᔪᑎᒋᓪᓗᒍ. ᐲᑕ ᖁᖓᑐᐃᓐᓇᖅᖢᓂ, ᐃᒪᓐᓇ 
ᐅᖃᑦᓯᐊᓚᐅᖅᓯᒪᔪᖅ, ᐃᒪᓐᓇ ᓲᕐᓗ ᓂᓐᖓᒍᓐᓇᖏᒻᒪᑦ ᑕᐃᒪᓐᓇ ᐱᑦᓯᐊᖏᓐᓇᖅᖢᓂᓗ. 
 
ᐅᖃᖅᑏ, ᑕᐃᒪ ᐊᐱᕆᒍᒪᒐᓗᐊᖅᐳᖓ ᐱᐊᓂᒍᒪᓪᓗᖓ ᐅᖃᐅᓯᕆᔭᓐᓂᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐲᑯ. ᒪᓕᒐᓕᐅᖅᑎ ᐊᐱᕆᒻᒪᑦ ᑕᒪᑦᓯᓐᓄᑦ ᐊᖏᖅᑕᐅᔪᒪᓪᓗᓂ ᐱᔭᕇᕈᓐᓇᕈᒪᓪᓗᓂ 
ᐅᖃᐅᓯᒃᓴᒥᓂᒃ. ᐋᒡᒑᖅᑐᖃᕐᒪᖔᑦ? ᐋᒡᒑᖅᑐᖃᓐᖏᒻᒪᑦ. ᑲᔪᓯᒋᐊᕈᓐᓇᖅᑐᑎᑦ, ᒥᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  
 
ᐄ, ᐲᑕ ᖃᐅᔨᒪᓯᒪᓕᕋᒃᑯ ᐊᑯᓂᐊᓗᒃ. ᑕᐃᒃᓱᒪᓂ ᒪᓕᒐᓕᐅᖅᑎᐅᓚᐅᖏᑎᓪᓗᒍ ᖃᐅᔨᒪᓚᐅᖅᓯᒪᒐᒃᑯᓗ ᐊᒻᒪᓗ 
ᐊᒃᓱᕈᓐᓇᖅᑎᓪᓗᒍ ᒥᓂᔅᑕᐅᓪᓗᓂ ᖃᐅᔨᒪᓗᒃᑖᖅᑰᕋᑦᑕ ᐃᓚᓗᒃᑖᖅᐳᑦ ᑕᒪᒃᑯᐊ ᐃᑉᐱᒍᓱᑦᑎᓕᖃᑦᑕᕋᑦᑎᒍ 
ᖃᓄᑐᐃᓐᓇᖅ ᐅᖃᐅᑎᖃᑦᑕᖅᖢᒋᓪᓗ.  
 
ᑕᐃᒃᓱᒪᓂ ᑕᐃᑲᓂ ᓂᐊᕕᖅᕕᕋᓛᕐᒥ ᐃᓕᓐᓂᐊᖅᑎᑕᐅᓚᐅᖅᓯᒪᕗᖓ ᐲᑕ ᑲᑦᑐᒃᒥᒃ. ᖁᕕᐊᓱᓚᐅᖏᓐᓇᒪ 
ᐅᖃᐅᓯᕆᔭᐅᔪᓂᒃ ᒥᔅᑕ ᑲᑦᑐᒃ ᐅᖃᐅᑎᔭᐅᖃᑦᑕᕐᒪᑦ ᐱᐅᖏᓐᓂᕋᖅᑕᐅᓪᓗᓂ. ᐅᖃᐅᑎᓪᓗᒍ  

ᐃᓱᒫᓘᒋᐊᖃᖏᑦᑐᑏᓚᓪᓗᒍ. ᐃᓱᒫᓗᓐᖏᓪᓗᑎᑦ ᐅᖃᐅᓯᕆᔭᐅᖃᑦᑕᖅᑐᓂᒃ ᐅᕙᓐᓅᓛᓚᐅᖅᓯᒪᒻᒪᑦ. ᒥᔅᑕ ᑲᑦᑐᒃ 
ᑖᓐᓇ ᓲᕐᓗ ᓴᐃᒪᑦᑎᐊᕐᓂᖓ ᓯᕗᓕᖅᑎᐅᑎᐊᕐᓂᖓ ᑕᑯᓚᐅᖅᓯᒪᕙᕋ.  
 
ᖃᐅᑉᐸᑦ ᓴᓂᑭᓗᐊᕐᒦᖃᑎᒋᓂᐊᕐᕋᑦ ᐲᑕ ᑕᐃᑲᓂ ᐃᓕᓐᓂᐊᕐᕕᔾᔪᐊᕐᒥ. ᑕᐃᒪ ᒫᓐᓇ ᖁᔭᓐᓇᒦᕈᒪᔭᕋ ᐲᑕ 
ᐱᖃᓐᓂᕆᔭᖅᑖᕆᓯᒪᒐᒃᑯᑦ.  
 
ᐅᖃᐅᔾᔪᖅᑕᐅᑦᑎᐊᖃᑦᑕᖅᓯᒪᒐᒪᓗ ᐃᓄᒃᑎᑐᑦ ᐃᒪᓐᓇ ᑲᑦᑐᒃ ᑲᐅᑕᐅᔫᔮᕐᒪᑦ. ᒥᔅᑕ ᐲᑕ ᑲᑦᑐᒃ ᑖᓐᓇ ᓲᕐᓗ 
ᑲᐅᑕᐅᖏᓐᓇᖅᐳᖅ ᓴᓂᑭᓗᐊᕐᒥᐅᓄᑦ ᑕᐃᒪᓐᖓᓂᒃ 1999-ᖑᓚᐅᖅᑐᒥᒃ. ᐊᒻᒪᓗᒃᑕᐅᖅ ᑲᑎᒪᔨᓕᒫᑦ ᐅᖃᖅᐳᑦ 
ᑲᔪᓯᑦᑎᐊᖁᓪᓗᑎᑦ ᐊᒻᒪᓗᒃᑕᐅᖅ ᐱᓚᒃᑕᐅᑎᐊᕐᓂᐊᖅᐳᑎᑦᑐᑦ ᑕᐃᒪ ᓯᑏᕙᒥ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐲᑯ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᑭᒡᒐᑐᖅᑐᖅ ᐃᖃᓗᒃᑑᑦᑎᐊᕐᒧᑦ, ᒥᔅᑕ 
ᐲᑕᓴᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 496 - 2(4): ᒍᕋᐃᑦ 6-ᒥ ᐃᓕᓐᓂᐊᕌᓂᑦᑐᑦ ᐃᖃᓗᑦᑑᑦᑎᐊᒥᑦ (ᐲᑕᓴᓐ)  
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓂᑯᕕᑦᑐᖓ ᐅᓪᓗᒥ ᐅᐱᒋᔪᒪᓪᓗᒋᑦ ᑖᒃᑯᐊ ᒍᕋᐃᑦ 6 
ᐃᓕᓐᓂᐊᕐᕌᓂᓐᓂᐊᖅᑐᑦ ᐃᖃᓗᒃᑑᑦᑎᐊᕐᒥ ᔫᓐ 10-ᖑᓂᐊᖅᑐᒥᒃ. ᖃᐃᖁᔭᐅᓯᒪᒐᒪᓗ ᐅᐱᑦᓯᐊᖅᑐᖓᓗ 
ᖃᐃᖁᔭᐅᓯᒪᓂᕐᓂᒃ. ᑖᒃᑯᐊ ᓱᕈᓰᑦ ᑖᒃᑯᐊ ᐃᓕᓐᓂᐊᕐᕌᓂᒃᑐᑯᓘᒻᒪᑕ.  
 
ᒪᐃᔭᒋᔭᐅᑎᓪᓗᖓ ᐃᖃᓗᒃᑑᑦᑎᐊᕐᒥ ᑲᑎᒪᖃᑎᒋᓚᐅᖅᓯᒪᒐᒃᑭᓐ ᒪᒃᑯᑦᑐᑦ ᐃᖃᓗᒃᑑᑦᑎᐊᕐᒥ 
ᖃᓄᐃᓕᐅᕈᑎᑖᕆᐊᖃᒻᒪᖔᑕ.  
 
ᒪᒃᑯᓂᖅᐹᖑᔪᖅ ᐅᖃᓚᐅᖅᓯᒪᒻᒪᑦ ᐃᓕᓐᓂᐊᕐᓕᓵᖅᑐᑯᓗᒃ ᐃᒪᓐᓇ ᐃᓕᓐᓂᐊᕐᕕᒻᒥᒎᖅ ᓲᕐᓗ 
ᐊᓐᓄᕌᖃᕝᕕᖃᕈᒪᓪᓗᓂ. ᐅᖃᐅᑎᓚᐅᖅᓯᒪᔭᕋ ᐊᒃᓱᕈᖅᐸᑦ ᐃᓕᓐᓂᐊᕐᕈᑎᒋᔭᒥᓂᒃ ᐱᓕᕆᐊᖃᖃᑦᑕᖅᐸᓪᓗ 
ᑕᐃᒪᐃᑦᑐᖅᑖᓚᓂᐊᕐᓂᕋᑦᖢᒍ. ᑖᒃᑯᐊ ᒍᕋᐃᑦ 6 ᐊᒃᓱᕈᖅᑐᒻᒪᕆᐊᓘᖃᑦᑕᕐᒪᑕ ᐃᓕᓐᓂᐊᕐᕕᔾᔪᐊᕐᒥ 
ᐃᓕᓐᓂᐊᕐᓛᓕᕐᒪᑕ ᐊᕐᕌᒎᒥ.  
 
ᑕᐃᒪᑐᖅ ᐊᓐᓄᕌᖃᕝᕕᑦᑖᓛᖅᐳᑦ ᑖᒃᑯᐊ ᒍᕋᐃᑦ 6-ᒥ ᐃᓕᓐᓂᐊᕐᕌᓂᓐᓂᐊᖅᑐᑦ ᑲᔪᓯᑦᑎᐊᖁᕙᒃᑲ 
ᐃᓕᓐᓂᐊᕐᕕᔾᔪᐊᕐᒥ ᐃᓕᓐᓂᐊᕐᓕᖅᐸᑕ ᑲᔪᓯᑦᑎᐊᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐲᑕᓴᓐ. ᒪᓕᒐᓕᐅᖅᑎ ᑭᒡᒐᑐᖅᑐᖅ ᑲᖏᖅᖠᓂᐅᑉ ᓂᒋᐊᓄᑦ 
ᑎᑭᕋᔾᔪᐊᕐᒧᓪᓗ, ᒪᓕᒐᓕᐅᖅᑎ ᐸᕋᐅᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 497 - 2(4): ᐅᐃᖓᓂ 43-ᓂᒃ ᐊᕐᕌᒎᓂᒃ ᑲᑎᒪᓂᐊᓕᕐᓂᖏᑦ (ᐸᕋᐅᓐ)  
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᖔ, ᐅᖃᖅᑎᑦᑎᔩ. ᐊᒻᒪ ᖁᔭᓐᓇᒦᒃ ᑖᒃᑯᐊ ᑲᑎᒪᔨᐅᖃᑎᒃᑲ 
ᑕᕝᕙᓃᑐᓗᒃᑖᑦ. 

ᐅᖃᖅᑎᑦᑎᔩ, ᓂᑉᓕᓂᐊᖅᑲᐅᖏᒃᑲᓗᐊᖅᖢᖓ ᑭᓯᐊᓂ ᐃᖅᑲᐃᑎᑕᐅᖃᐅᒐᒪ. ᑖᓐᓇ ᑭᖑᓪᓕᖅᐹᕆᓕᖅᑰᕋᑦᑎᒍ 
ᐊᒻᒪ ᑕᕝᕙᓂ ᔫᓐ ᖃᐃᔪᒥ 24-ᖑᓕᖅᐸᑦ ᐅᐃᒐᓗ ᐅᕙᖓᓗ 43-ᓂᒃ ᐊᕐᕌᒎᓂᒃ ᑲᑎᒪᓂᐊᓕᕋᓐᓄᑦ. ᐊᒃᓱᐊᓗᒃ 
ᖁᔭᓐᓇᒦᖅᑕᕋᑦᑕᐅᖅ ᐅᐃᒐ. ᐃᓛᒃ ᐃᓛᓐᓂᒃᑯᑦ ᖁᕕᐊᓇᐃᓐᓇᐸᖏᑦᑑᒐᓗᐊᖅ ᑭᓯᐊᓂᑦᑕᐅᖅ ᐅᕙᖓᖃᐃ 
ᐃᒪᓐᓇᐃᓗᐊᕐᕋᒪ. I’m too pushy and bossy to him. ᑕᐃᒪᐃᓐᓂᕈᒪ ᐅᒡᒍᐊᖅᐳᖓ, ᑐᓵᖅᑰᕋᕕᓐ.  
 
ᐊᒻᒪ ᑕᐃᒃᑯᐊ ᓇᔪᓚᐅᖅᑕᑯᓗᑉᐳᑦ ᓕᓯ ᐊᒻᒪ ᐆᑎ ᐃᑎᓐᓄᐊᖅ ᑲᑎᑎᑕᐅᑎᓪᓗᑕ ᐃᑉᓗᒥᐅᖃᑎᒌᓐᓇᓚᐅᕋᑉᑎᒍ. 
ᑕᐃᒃᑯᓂᖓ ᐃᓕᑦᑎᓗᐊᓚᐅᕋᓐᓄᒃ ᖃᓄᖅ ᐅᐃᒌᓐᓂᕐᒥᑦ ᐱᑦᓯᐊᓂᕐᒥᑦ ᓂᓐ ᓚᐃᒃ-ᒥ ᑲᑎᑎᑕᐅᓚᐅᖅᓯᕗᒍ ᔫᓐ 
24, 1965. ᐃᕐᓂᐊᕋ ᓯᕗᓪᓕᖅᐹᒥ ᓰᑏᕝᕙ 28-ᒥ ᐃᓅᓚᐅᖅᑐᖅ. ᑭᓯᐊᓂᑦᑕᐅᖅ ᐊᒻᒪᓗ ᐃᒐᐃᓐᓇᖅᐸᒻᒪᑦ 
ᐃᒐᔭᕆᐊᖃᖅᐱᓪᓚᒍᓐᓇᖏᓐᓇᒪ ᑭᓯᐊᓂ ᐱᔪᒪᓕᕌᖓᒪ. ᑕᐃᒫᒃ, “ᐳᓯ ᐊᓐ ᐹᓯ” ᑕᐃᒪᓐᓇᐅᒧᑦ.  
 
ᑕᐃᒪᑦᑕᐅᖅ ᓱᓕ, ᔫᓐ 25-ᒥ ᑲᑎᑎᑕᐅᓂᖅᓯᐅᓂᐊᕐᒪᑎᒃ ᓵᓕ ᐊᒻᒪ ᓗᐊᓐ ᑯᓱᒐᖅ ᐅᕙᑦᑎᓐᓂ 
ᒪᒃᑯᓐᓂᖅᓴᑯᓘᒐᓗᐃᑦ ᑭᓯᐊᓂ ᐅᖃᐅᑎᓐᖑᐊᓚᐅᖅᓯᒪᒐᒃᑯ ᓵᓕ ᐊᒻᒪ ᑕᐃᒃᑯᐊ ᔫᓐ ᑲᑎᑎᑕᐅᕙᒃᑐᑦ ᐃᒪᓐᓇ 
ᐅᖃᐅᑎᓐᖑᐊᕐᓂᐊᖅᐸᒃᑲ, “A June bride is a bride forever, like me.” Thank you for the month of 
June.  
 
ᐊᒻᒪ ᐲᑕ ᑲᑦᑐᒃ ᖁᔭᓐᓇᒦᖅᑖᓗᒃᑭᑦ. ᓇᐃᑦᑐᒥᑦᑕᐅᖅ ᐅᓂᒃᑳᕈᒪᑉᓗᖓ ᐅᕙᑦᑎᓐᓄᑦ ᐳᓛᖅᓯᒪᑎᓪᓗᒍ 
ᐅᑉᓚᖅᓯᒪᑎᓪᓗᒍ ᑕᐃᔅᓱᒪᓂ ᑕᓚᐴᑖ, ᐃᓐᓇ ᐅᐊᔭᖃᖏᑦᑐᒥᒃ ᐅᖄᓚᐅᑎᖃᖦᖤᓕᖅᐸᖕᒥᒐᑦᑕ ᐅᓪᓗᒥᐅᔪᖅ. 
ᑕᐃᓐᓇ ᓯᕙᓂᕐᒪᑦ ᐊᓯᐅᔨᔪᐊᓘᒐᓗᐊᕐᒪᑦ ᐃᒃᓯᕙᐅᑖᓗᐃᑦ ᐊᑖᓂ, ᑕᒫᓂ ᓴᓂᕋᓗᒃᑖᒥ ᕿᓂᕋᓗᐊᕋᑦᑕ 
ᓇᓂᔪᓐᓇᓚᐅᓐᖏᒻᒪᑦ ᓄᖅᑲᖅᖢᓂ ᓇᓂᓐᖏᑎᓪᓗᑎᒍᑦ ᓱᓕ. ᑭᓯᐊᓂ ᑭᖑᓪᓕᕐᒥᑦ ᓯᕙᓂᕐᒪᑦ ᓇᓂᓕᓚᐅᖅᐸᕗᑦ 
ᐃᒃᐱᐊᖅᔪᖓᓃᑦᑐᖅ. ᑕᐃᓐᓇᓗ ᖁᓕᑦᑕᐅᔭᖅ ᒫᓂ ᓴᓂᕌᓂ ᓂᕕᖓᓐᓂᖅᖢᓂ ᐃᓗᐊᓃᓪᓗᐊᖅᑐᖅ ᐊᕕᐊᓂᐊᓗᒃ 
ᐊᑖᓗᐊᓂ ᕿᓂᓚᐅᖅᓯᒪᒐᑦᑕ. 
 
>>ᐃᓪᓚᖅᑐᑦ 
 
ᑭᓯᐊᓂ ᐃᓄᑦᓯᐊᕙᐅᔪᑎᑦ ᑭᒡᒐᖅᑐᐃᑦᓯᐊᖃᑦᑕᕋᕕᓪᓗ ᓄᓇᓕᔅᓯᓐᓂ ᐅᐱᒋᕙᒃᑭᑦ ᖁᕕᐊᒋᕙᒃᑭᓪᓗ. ᖁᔭᓐᓇᒦ, 
ᐅᖃᖅᑎᑦᑎᔩ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐸᕋᐅᓐ. ᒫᓐᓇ ᑭᒡᒐᑐᖅᑐᖅ ᓇᑦᑎᓕᒻᒧᑦ, ᒪᓕᒐᓕᐅᖅᑎ ᐊᒡᓘᒃᑲᖅ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 498 - 2(4): ᑕᕝᕙᐅᕗᑏᖅᑐᖅ ᐲᑕ ᑲᑦᑐᒻᒥᒃ ᐃᓚᖏᓐᓂᓪᓗ (ᐊᒡᓘᒃᑲᖅ) 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᐅᓪᓗᒥᒧᑦ ᑎᑭᒃᑲᑦᑕ 
ᑎᑭᓐᓇᒪ ᖁᔭᕗᖓ. (ᑐᓵᔨᑎᒍᑦ) ᑲᑎᒪᑎᓪᓗᒋᑦ ᑕᒡᕙᓂ ᐃᒪᓐᓇ ᐊᓂᒋᐊᖃᕐᓂᐊᕋᓱᒋᓚᐅᕋᒪ ᐃᕐᓂᓱᓕᕐᓗᖓ. 
 
>>ᐃᓪᓚᖅᑐᑦ 
 
ᑕᐃᒪᓐᓇᐃᓐᖏᑦᑐᖅ ᐅᓪᓗᒥ ᑭᖑᓪᓕᖅᐹᖅᓯᐅᓕᖅᖢᑕᓗ.  
 
ᐅᖃᕈᒪᔪᖓ ᐅᓪᓗᒥ ᑭᖑᓪᓕᖅᐹᖅᓯᐅᖅᐸᓪᓚᐃᒐᑦᑕ ᑖᒃᑯᐊ ᑲᑎᒪᔨᐅᖃᑎᒃᑲ ᑕᒪᕐᒥᒃ ᐊᐅᔭᖃᑦᑎᐊᖁᕙᒃᑲ. 
(ᑐᓵᔨᑎᒎᕈᓐᓃᖅᑐᖅ) ᐲᑕ ᐅᖃᐅᓯᕆᕙᐃᑦᑕᐅᖅ ᑕᐃᒃᑯᐊ ᐃᓅᖃᑎᒌᑦᓯᐊᕐᓂᖅ ᐊᒃᑑᒪᑦᓯᐊᕐᒪᑕ ᖁᔭᕆᔪᖓᑦᑕᐅᖅ 
ᒪᓕᒐᓕᐅᖅᑎᐅᑎᓪᓗᒍ ᑲᑎᒪᖃᑎᒋᖃᑦᑕᖅᓯᒪᓕᕋᒃᑯ ᐅᖃᐅᓯᕆᔭᐃᓪᓗ ᑐᑭᖃᑦᓯᐊᕐᒪᑦ ᐃᓅᖃᑎᒌᑦᓯᐊᕐᓂᐅᑉ  

ᒥᔅᓵᓄᑦ ᐊᑭᒋᐊᖅᑕᐃᓕᓂᖅ ᐱᒪᑦᑎᐊᕐᓂᖅ. ᑕᐃᒪᓐᓇᐃᒻᒪᑦ ᖁᔭᕆᔪᖓ ᑲᑎᒪᔨᐅᖃᑎᒋᒐᒃᑯ ᐅᑉᓗᒥᒧᑦ. 
ᖁᔭᕆᔪᖓᑦᑕᐅᖅ ᑕᐃᒃᑯᐊ ᑲᑎᒪᔨᐅᖃᑎᒃᑲ ᑕᒫᓂ ᐅᑉᓗᒥᒧᑦ ᑎᑭᒻᒪᑕ ᐊᐅᔭᖃᑦᓯᐊᖁᓪᓗᒋᑦ.  
 
(ᑐᓵᔨᑎᒍᑦ) ᐊᒻᒪᓗᑦᑕᐅᖅ ᐅᖃᕈᒪᓪᓗᖓᑦᑕᐅᖅ ᑖᒃᑯᐊ ᖁᔭᓐᓇᒦᕈᒪᓪᓗᒍ ᐲᑕ ᑲᑦᑐᒃ ᐊᒻᒪᓗᑦᑕᐅᖅ 
ᑲᔪᓯᑦᑎᐊᖁᓪᓗᒍ ᐃᓚᓗᒃᑖᖏᓪᓗ ᓄᖅᑲᕐᓂᐊᓕᖅᑎᓪᓗᒍ. ᐲᑕ ᑲᑎᖅᑳᓚᐅᖅᓯᒪᒐᒃᑯ ᑲᑎᒪᑎᓪᓗᑕ ᑕᐃᒃᑯᐊ 
ᒐᕙᒪᒃᑯᑦ ᐱᔾᔪᑎᒋᓪᓗᒋᑦ ᑕᐃᔅᓱᒪᓂ 1994-1995-ᖑᓘᕝᕙᑭᐊᖅ ᐃᖃᓗᒃᑑᑦᑎᐊᕐᒥ. ᑖᓐᓇ ᐲᑕ ᐃᒪᓕᕆᔨᒃᑯᑦ 
ᑲᑎᒪᔨᖏᓐᓄᑦ ᐃᓚᒋᔭᐅᓕᓚᐅᖅᓯᒪᒻᒪᑦ ᑕᐃᒪᓐᓇ ᑲᑎᒪᖃᖅᑳᓚᐅᖅᓯᒪᓪᓗᑎᑦ ᐃᖃᓗᒃᑑᑦᑎᐊᕐᒥ.  
 
ᑕᐃᔅᓱᒪᓂᓂᑦ ᐲᑕ ᐃᒪᓐᓇ ᐊᔪᖏᑦᓯᐊᖏᓐᓇᕐᒪᑦ ᐊᒻᒪᓗᑦᑕᐅᖅ ᐃᓄᑦᓯᐊᖑᓪᓗᓂ ᐃᓪᓚᓇᖅᑐᓂᒃ 
ᐅᓂᒃᑳᖃᑦᑕᖅᑕᖏᓐᓂ ᑭᖑᓂᖃᖅᑎᑦᑎᓂᐊᖅᐳᒍᑦ ᑕᕝᕙᓂ ᐊᒻᒪᓗᑦᑕᐅᖅ ᑖᒃᑯᐊ ᖁᕐᕕᓕᕆᖃᑦᑕᕐᓂᖓ ᑖᓐᓇ 
ᐊᔾᔨᐅᖏᑦᑑᖃᑦᑕᕐᒪᑦ. ᑖᒃᑯᐊ ᖁᕐᕕᖏᑦ ᖃᖓᑕᔫᕐᕕᒋᖃᑦᑕᖅᑕᖓᓂ ᒥᔅᑕ ᑲᑦᑑᑉ 
ᐅᖃᐅᓯᕆᓪᓚᕆᒍᓐᓇᓐᖏᑕᕋᓗᐊᒃᑲ.  
 
>>ᐃᓪᓚᖅᑐᑦ 
 
ᑕᐃᒪᓐᓇᓗ ᓴᓂᑭᓗᐊᕐᒦᓐᖔᖃᑦᑕᓕᕐᒪᑦ ᖃᖓᑕᔫᑦ ᐊᔾᔨᒌᓐᖏᑦᑐᑦ. ᑕᐃᒪ ᐊᐅᓪᓚᓚᐅᓐᖏᓐᓂᖓᓂ 
ᐅᖃᒃᑲᓐᓂᕈᒪᔪᖓ ᒪᓕᒐᓕᐅᖅᑎᐅᓪᓗᓂ ᐃᒪᓐᓇ ᐱᓕᕆᐊᕆᔭᒥᓂᑦ ᐱᓕᕆᑦᑎᐊᖅᓯᒪᒻᒪᑦ ᐊᒻᒪᓗ ᖁᑦᑎᓂᖅᐹᒃᑯᑦ 
ᐊᔪᓐᖏᑎᐊᖅᑐᓂ.  
 
ᑕᐃᒪᖃᐃ ᑲᑎᒪᔨᑖᕐᓂᐊᖅᑐᒃᓴᐅᕗᒍᑦ ᑕᐃᑲᓂ ᐆᒃᑑᑎᒋᔭᐅᑦᑎᐊᖅᓯᒪᖕᒪᑦ ᐱᐅᔪᒥᑦ 
ᒪᓕᒐᓕᐅᖅᑎᑖᕐᓂᐊᖅᑐᒃᓴᐅᕗᑦ ᓴᓂᑭᓗᐊᕐᒥᐅᑦ. ᐃᓕᑉᐹᓪᓕᕈᑎᖃᖅᓯᒪᕗᖓ ᐃᓕᖕᓂᒃ ᑲᒪᑦᑎᐊᖏᓐᓇᕋᕕᑦ 
ᑲᑎᒪᔨᐅᓪᓗᑎᑦ.  
 
ᑕᐃᒪᐃᑦᑑᑎᓪᓗᒍ ᑲᔪᓯᑦᑎᐊᖁᔭᒃᑲ ᑕᒪᕐᒥ ᐊᐅᔭᖃᑦᓯᐊᕐᓂᐊᖅᐳᓯᓗ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐊᒡᓘᒃᑲᖅ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᑭᒡᒐᑐᖅᑐᖅ ᓇᓄᓕᒻᒧᑦ, 
ᒪᓕᒐᓕᐅᖅᑎ ᓇᑦᑎᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 499 - 2(4): ᐊᑖᑕᐅᔪᓂᑦ ᑐᓴᖅᑎᑦᑎᓂᖅ ᐊᑖᑕᐃᑦ ᐅᓪᓗᖓᓂ ᒥᑦᓵᓄᑦ 

(ᓇᑦᑎᖅ)  
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᐊᒻᒪ ᖁᔭᓐᓇᒦᖅᑐᒍᐃᓐᓇ ᑲᑦᑐᒃ ᐃᓅᓯᕐᒥᒃ 
ᐅᖃᐅᓯᖃᖃᑦᑕᕐᒪᑦ. ᑕᒪᒃᑯᐊ ᑐᓴᕐᓂᓪᓚᕆᒻᒪᑕ.  
 
ᐅᖃᖅᑏ, ᑕᒪᒃᑯᐊ ᐃᓐᓇᕆᓕᖅᑕᕗᑦ ᐅᖃᐅᓯᖃᑦᑎᓪᓗᒋᑦ ᐃᓅᓯᐅᑉ ᒥᒃᓵᓄᑦ. Mr. Speaker, ᔫᓐ 15-ᖑᓕᖅᐸᑦ, 
Father’s Day-ᖑᔪᒫᒻᒪᑦ. ᐊᑖᑕᓄᑦ ᐅᓪᓘᔪᒫᕐᒪᑦ. ᐅᓂᒃᑳᒐᓛᒍᒪᓪᓗᖓ ᑕᐃᒃᑯᐊ ᓄᑕᕋᐅᔪᑦ ᐊᑖᑕᒥᓂᒃ 
ᐅᐱᒍᓱᑦᑎᐊᕐᕈᒫᖅᐳᑦ ᑕᐃᑲᓂ ᐅᓪᓗᒥ. ᑭᓯᐊᓂ ᐅᖃᒃᑲᓐᓂᕈᒪᔪᖓ ᐊᑖᑕᐅᔪᓄᑦ ᓄᑕᕋᑦᓯ ᐸᐃᕆᑦᑎᐊᖃᑦᑕᖅᓯᐅᒃ  

ᐊᖅᑯᓯᐅᕋᑦᓯ ᓯᕗᓂᒃᓴᖏᓐᓂᒃ ᓴᓇᒐᑦᓯ. ᑕᐅᑐᓲᖑᒐᑦᑕ ᐊᑖᑕᑦᑎᓐᓂᒃ ᑐᒥᖏᓐᓂᒃ ᒪᓕᒃᓴᓕᓲᖑᒐᑦᑕ 
ᓯᕗᓂᒃᓴᖏᓐᓂᒃ ᐋᖅᑭᒃᓱᐃᔨᐅᒐᑦᓯ. ᐅᔾᔨᖅᑐᕆᑦᓯ ᖃᓄᖅ ᐱᓱᒻᒪᖔᑦᓯ ᓄᑕᕋᑦᓯ ᓵᖏᓐᓂ.  
 
ᐊᑖᑕᐅᔪᒍᑦ ᓂᓐᖓᓕᖅᐸᑦᑐᒍ ᓄᑕᕋᖅᑎᓐᓄᑦ ᑭᓯᐊᓂ ᐃᓱᒪᒋᔪᓐᓃᖅᕕᐅᔪᒪᓲᖑᔪᒍᑦ ᓄᑕᕋᑦᑎᓐᓄᑦ 
ᐱᕈᖃᑎᒋᔭᕆᐊᖃᕋᑦᑎᒍ ᓯᕗᓂᒃᓴᖏᓐᓂᒃ ᓯᕗᓂᒃᓴᖃᑦᑎᐊᖁᓪᓗᒋᑦ ᐊᑖᑕᐅᒐᑦᑕ ᑕᕝᕗᖓ ᓴᓇᔭᐅᓯᒪᒐᑦᑕ 
ᐃᓅᓯᖃᑦᑎᐊᕐᓚᐅᖅᑕ ᓄᓇᓕᑦᑕ ᓵᖏᓐᓂ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᓇᑦᑎᖅ. ᒪᓕᒐᓕᐅᖅᑏᑦ, ᐅᖃᐅᓯᒃᓴᖏᑦ. ᐱᑕᖃᕈᓐᓃᖅᑲᑦ. ᒪᒥᐊᓇᖅ 
ᑭᒡᒐᑐᖅᑐᖅ ᐃᖃᓗᐃᑦ ᐱᖓᓐᓇᖓᓄᑦ, ᓯᕗᓕᖅᑎ ᐅᑲᓕᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 500 - 2(4): ᐅᐱᕐᖔᖅ ᐊᒻᒪᓗ ᐊᐅᔭᖃᑦᓯᐊᖁᔨᔪᖅ ᓄᓇᕗᒻᒥᐅᑕᓂᒃ 

(ᐅᑲᓕᖅ)  
ᓯᕗᓕᖅᑎ ᐹᓪ ᐅᑲᓕᖅ: ᐄ, ᖁᔭᓐᓇᒦᖔᓯᑦ ᐅᖃᖅᑎᑦᑎᔩ. ᑖᓐᓇᐃᓛᒃ ᑭᖑᓪᓕᖅᐹᕆᓕᕋᑦᑎᒍ ᐅᓪᓗᒥ. 
ᓇᓗᓇᐃᑦᑎᐊᕐᕈᒪᓪᓗᖓ ᑭᖑᓪᓕᖅᐹᖑᒐᓗᐊᖅᑎᓪᓗᒍ ᓱᓕ ᐳᓚᕋᖃᑦᑕᓂᐊᕐᒥᒐᒪ ᑕᒫᓂ ᐅᐱᓐᖓᖅ ᐊᒻᒪ ᐊᐅᔭᖅ 
ᑖᒃᑯᐊ ᐊᕝᕙᒋᓗᐊᖅᑕᖏᑦ ᑭᒡᒐᑐᖅᑕᑯᓗᑦᓯ ᐅᐸᖃᑦᑕᕐᓂᐊᕐᕋᒃᑭᓐ. 
 
>>ᐸᑦᑕᑐᖅᑐᑦ 
 
ᑕᐃᒃᑯᐊ ᑭᒡᒐᑐᖅᑎᓯ ᖃᐅᔨᒪᑎᑦᑎᓂᐊᖅᑲᓯ ᖃᐃᕙᓪᓕᐊᒻᒥᒐᒪ. ᐊᒻᒪᓗ ᖁᔭᓐᓇᒦᖏᓐᓇᐸᒃᑲᒪᐃᓛᒃ 
ᑐᓐᖓᓱᒃᑎᑕᐅᑦᑎᐊᐸᒃᑲᒪ ᓇᒥᓕᒫᖅ ᑕᐃᒫᒃ ᐅᕿᓪᓕᐅᒥᑎᑦᑎᑎᐊᖅᐸᒻᒪᑕ ᐳᓚᕋᓕᕋᐃᒐᒪ ᐱᔭᔅᓴᓂᒃ. 
ᖁᔭᓐᓇᒦᖅᑕᐅᑎᒋᕙᒃᑲ ᐊᒻᒪᓗ ᑕᑯᔪᒪᑦᑎᐊᖅᑐᒋᑦ. ᐊᒻᒪᓗ ᐅᐱᓐᖔᖅ ᐊᒻᒪᓗ ᐊᐅᔭᖃᑦᑎᐊᕐᓂᐊᖁᓯ 
ᐃᓕᒃᓯᓕᒫᑦᑎᐊᖅ ᓄᓇᕗᒻᒥᐅᑕᐃᑦ ᐊᒻᒪᓗ ᐃᓚᑯᓗᒃᓯ ᐸᐃᕆᑦᑎᐊᕐᓂᐊᖅᑲᓯ ᐊᒻᒪᓗ ᐊᓯᕙᕋᑎᒋᑦᑎᐊᕐᓗᒋᑦ 
ᑕᐃᒪᐃᒐᓱᓐᓂᐊᕐᒥᒐᑦᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐱᑕᖃᕈᓐᓃᖅᑲᑦ, ᑲᑎᒪᒡᔪᑎᔅᓴᑎᓐᓄᑦ. 
ᑲᑎᒪᒡᔪᑎᔅᓴᑦᑕ ᑎᓴᒪᒋᔭᖓᑦ, ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑭᒡᒐᑐᖅᑐᖅ ᓄᓇᓕᓐᓂ 
ᒐᕙᒪᓕᕆᓂᕐᒧᑦ, ᐱᔨᑦᑎᕋᖅᑐᓕᕆᔨᒃᑯᓄᓪᓗ, ᒥᓂᔅᑕ ᐸᕋᐅᓐ. 
 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 
 
ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 563 - 2(4): ᓄᓇᓕᓐᓂ ᒐᕙᒪᓕᕆᓂᕐᒧᓪᓗ ᐱᔨᑦᑎᕋᖅᑎᒃᑯᑦ 

ᐱᓕᕆᐊᕆᕙᑦᑕᖏᑦ ᖁᕐᓗᖅᑑᒥ (ᐸᕋᐅᓐ) 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᒃᔨᑯᑦ): ᖁᔭᓐᓇᒦᒃ, ᐅᖃᖅᑏ. ᑖᒃᓱᒧᖓ ᓱᐴᔫᖅᓯᐅᑎᓂᒃ 
ᐅᖅᓱᐊᓗᓕᕆᔨᒃᑯᓐᓂᒃ ᖁᓪᓗᖅᑑᒥ ᑕᕝᕙᓂ ᓇᐃᓴᐃᑎᓪᓗᒋᑦ ᒫᑦᓯ ᐱᒋᐊᓕᖅᑎᓪᓗᒍ ᑕᒪᒃᑯᐊ ᓱᐴᔫᖅᓯᐅᑎᐅᔪᑦ 
ᓈᒻᒪᓐᓂᐊᓚᐅᖏᒻᒪᑕ ᐅᒥᐊᖅᔪᐊᖃᕋᓱᓐᓂᖓᓂᒃ.  

ᐃᐳᕈ 4-ᖑᑎᓪᓗᒍ 12-ᖑᔪᑦ ᖃᑦᑕᐅᔭᑦ ᖃᖓᑕᓲᒃᑯᑦ ᑎᑭᑎᑕᐅᓚᐅᖅᑐᑦ ᑕᕝᕙᓐᖓᑦ ᐃᖃᓗᒃᑑᑦᑎᐊᕐᒥᒃ. ᑕᐃᓐᓇ 
ᐅᒥᐊᖅᔪᐊᖅ ᑎᑭᓐᓇᓱᓐᓂᖓᓂᒃ ᑭᓯᐊᓂᓕ ᓄᓇᓕᓐᓂ ᖃᓄᐃᓕᐅᕈᓘᔭᕐᓂᖏᓐᓄᑦ ᐅᐱᓐᖔᖑᔪᒥ ᑖᒃᑯᐊ 
ᓱᐴᔪᖅᓯᐅᑏ 10,000 ᓖᑕᓂᑦ ᐊᕐᕌᒎᓂᒃ ᑎᓴᒪᓂᒃ 17,000-ᒧᑦ ᑕᒫᓂ ᐊᕐᕌᒎᒥᒃ ᐅᖅᓱᐊᓗᓕᕆᔨᒃᑯᑦ 
ᐅᖃᐅᔾᔭᐅᓚᐅᖅᑐᑦ ᑳᑦᑐᓛᖃᑦᑐᒧᑦ ᐅᖅᓱᐊᓗᓕᕆᓂᕐᒧᑦ. ᑕᐃᒃᑯᐊᒎᖅ ᓄᖑᓐᓂᐊᕐᓂᕋᐃᓕᓚᐅᕐᖓᑕ ᒪᐃ 23-
ᖓᓂᒃ ᐱᓇᓱᐊᕈᓯᕐᒥ.  
 
ᐅᖅᓱᐊᓗᓕᕆᔨᒃᑯᑦ ᖁᓪᓗᖅᑑᒧᑦ ᖃᖓᑕᓲᒃᑯᑦ ᑎᑭᑎᑦᑎᒍᒫᓐᓂᐊᖅᑐᑦ ᓱᐴᔫᖅᓯᐅᕐᒥᒃ ᑭᓯᐊᓂ ᐅᑕᖅᑭᒥᒻᒪᑕ 
ᑕᐃᑲᓐᖓᑦ ᐅᖅᓱᐊᓗᓕᕆᔨᒃᑯᓐᓂᑦ Imperial Oil Limited, ᐃᐊᑦᒪᓐᑕᓐ, ᐋᓪᐴᑕᒥ. ᐅᖅᓱᐊᓗᓕᕆᔨᒃᑯᑦ 
ᐅᖃᐅᔾᔭᐅᓚᐅᖅᑐᑦ ᓱᐴᔫᖅᓯᐅᑦ ᑭᓯᐊᓂ ᐊᑐᐃᓐᓇᐅᒐᔭᕐᒪᑦ ᐱᓇᓱᐊᕈᓯᖅ ᔫᓐ ᐱᒋᐊᓕᖅᑲᑦ. ᐅᖅᓱᐊᓗᓕᕆᔨᒃᑯᑦ 
15-ᓂᒃ ᖃᑦᑕᐅᔭᓂᒃ ᑎᑭᑎᑦᑎᑲᓐᓂᓛᖅᑐᑦ ᐊᔪᕈᓐᓃᖅᑐᐊᖅᑲᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᔅᓴᕗᑦ ᑎᓴᒪᖓᑦ. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᓯᐅᓚᐅᖅᑐᓄᑦ. 
ᐱᑕᖃᕈᓐᓃᖅᑲᑦ, ᑲᑎᒪᔾᔪᑎᔅᓴᕗᑦ ᑕᓪᓕᒪᖓᑦ. ᐃᓕᓴᖅᓯᔪᑦ ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᒻᒧᑦ. ᑭᒡᒐᑐᖅᑐᖅ 
ᓇᓄᓕᒻᒧᑦ, ᒪᓕᒐᓕᐅᖅᑎ ᓇᑦᑎᖅ.  
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᑐᓐᖓᓱᖁᓪᓗᒋᑦ ᑕᕝᕗᖓ ᐃᓯᖅᑐᑦ ᐳᓛᖅᑐᑦ. ᐃᓐᓇ 
ᐃᑲᔪᖅᑎᒋᖃᑦᑕᖅᑕᕋ ᓴᓪᓕᒥ ᐃᓐᓇ ᓴᐅᒥᒻᒧᑦ ᑎᒃᑯᐊᒐᔭᖅᐸ. ᓴᓪᓕᕐᒥᐅᑕ ᐹᓪ ᐳᓪᓚᑦ, ᐃᑲᔪᖅᑎᒋᖃᑦᑕᖅᓱᒍ. 
 
>>ᐸᑦᑕᑐᖅᑐᑦ 
 
ᐊᒻᒪ ᓴᓂᑦᑎᐊᖓᓃᑦᑐᖅ ᓘᑲᓯ ᓇᑯᓛᖅ ᓴᓪᓕᕐᒥᐅᑕᐅᒻᒥᔪᖅ ᑭᓯᐊᓂ ᐹᓂ ᑕᓗᖅᔪᐊᓂᐅᕙᓪᓚᐃᔪᖅ 
ᐊᔪᕆᖅᑎᐅᓕᖅᑐᖅ ᐊᑖᑕᓂᑦᑕᐅᖅ ᑕᐅᑦᑐᖓᓂᑦ ᐊᔾᔨᖃᒐᓚᒻᒪᑦ ᑕᑯᕋᕐᓂᓪᓚᕆᑦᑐᖅ. ᑐᓐᖓᓱᖁᓪᓗᒋᑦ ᑕᕝᕙᓂ 
ᐅᖃᖅᑏ, ᑕᕝᕗᖓ. ᖁᔭᓐᓇᒦᒃ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᓇᑦᑎᖅ. ᑐᓐᖓᓱᒋᔅᓯ ᒪᓕᒐᓕᐅᕐᕕᒻᒧᑦ. ᐃᓕᓴᖅᓯᔪᑦ ᐳᓛᕆᐊᖅᓯᒪᔪᓂᑦ 
ᒪᓕᒐᓕᐅᕐᕕᒻᒧᑦ. ᑭᒡᒐᑐᖅᑐᖅ ᐊᑯᓪᓕᕐᒧᑦ, ᒪᓕᒐᓕᐅᖅᑎ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᕕᐊᓱᓪᓚᕆᑉᐳᖓ ᐃᓕᑕᖅᓯᔪᓐᓇᕐᓂᐊᓕᑕᐃᓐᓇᕐᒥᒐᒪ ᓇᐅᔮᒥᐅᑕᒥᑦ ᓯᒥ 
ᒪᓕᑭ ᑕᐅᕙᓂ ᐃᓱᒃᖠᖅᐹᖑᔪᖅ. ᑖᓐᓇ ᐃᒡᓗᓕᒻᒥᐅᑕᕕᓂᐅᒐᓗᐊᖅ ᑭᓯᐊᓂ ᐊᑯᓂᐋᓗᒃ ᓇᐅᔮᓂ 
ᓄᓇᖃᖅᓯᒪᓕᖅᑐᖅ ᐊᒻᒪ ᐃᕐᓂᖓ ᐹᓕ ᒪᓕᑭ ᖃᐅᔨᒪᔭᐅᔪᑦ ᓄᓇᕗᒻᒥᐅᓗᑦᑖᓂᑦ ᓄᓇᖅᔪᐊᒥᓪᓗᖃᐃ 
ᓴᓇᓐᖑᐊᖅᑎᓪᓚᕆᐅᓪᓗᓂ ᑕᒪᔾᔭ ᓴᓇᓐᖑᐊᕐᓂᑯᖏᑦ ᐃᓚᖏᑦ ᑕᕝᕙᓃᒻᒪᑕ ᐊᒻᒪ ᑕᕝᕙᓂ ᒪᓕᒐᓕᐅᕐᕕᐅᑉ 
ᓯᓚᑖᓂ ᓴᓇᓐᖑᐊᒐᑦ ᑕᐃᒪ ᐃᕐᓂᖓᑕ ᓴᓇᓐᖑᐊᕐᓂᑯᒋᒻᒪᒋᑦ. ᑐᓐᖓᓱᖁᑦᑎᐊᖅᐸᕋ ᑕᕝᕙᓂ ᓯᒥ ᒪᓕᑭ. 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᑉᓴᓚᒃ. ᑐᓐᖓᓱᑦᑎᐊᕆᑦ ᒪᓕᒐᓕᐅᕐᕕᒻᒧᑦ. (ᑐᓵᔨᑎᒍᑦ) ᐃᓕᓴᕆᔭᐅᓂᑦ 
ᒪᓕᒐᓕᐅᕐᕕᓕᐊᖅᓯᒪᔪᑦ. (ᑐᓵᔨᑎᒎᕈᓐᓃᖅᑐᖅ) ᐱᑕᖃᕈᓐᓃᖅᑲᑦ, ᐳᓛᖅᑎᓕᒫᕗᑦ ᑐᓐᖓᓱᑦᑎᐊᕆᔅᓯ  

ᒪᓕᒐᓕᐅᕐᕕᒻᒧᑦ. ᑲᑎᒪᔾᔪᑎᔅᓴᕗᑦ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᐱᑕᖃᓐᖏᑉᐸᑦ, ᐅᖃᐅᓯᒃᑯᑦ ᐊᐱᖅᑯᑎᓂᑦ 
ᐱᑕᖃᓐᖏᑉᐸᑦ, ᑭᒡᒐᑐᖅᑐᖅ ᐃᖃᓗᒃᑑᑦᑎᐊᕐᒧᑦ, ᒪᓕᒐᓕᐅᖅᑎ ᐲᑕᓴᓐ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 607 - 2(4): ᐊᖅᑯᑦ ᐳᔪᐊᓘᓕᖃᑦᑕᕐᓂᖏᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᔅᓴᖃᖅᑐᖓ ᒥᓂᔅᑕᒧᑦ ᓄᓇᓕᓐᓂ ᒐᕙᒪᒃᑯᓐᓄᓪᓗ 
ᐱᔨᑦᑎᖅᑎᓄᑦ.  
 
ᐱᓇᓱᐊᕈᓴᐅᓚᐅᖅᑐᒥᑦ ᐱᓱᕋᔭᑦᑐᖓ ᓯᐅᕋᒻᒪᕆᐅᓚᐅᕐᖓᑦ ᑕᒪᓐᓇ ᓯᐅᕌᓗᖏᓛᑦ.  
 
ᐅᑭᐊᔅᓵᖑᓕᖅᑲᑦ ᑲᑎᒪᖃᑎᖃᖁᒍᓐᓇᖁᓪᓗᒍ ᓄᓇᕗᒻᒥ ᑲᑐᔾᔨᖃᑎᒌᖑᔪᓂᑦ ᑕᒪᓐᓇ ᑲᒪᒋᒋᐊᕈᓐᓇᖁᓪᓗᒍ 
ᓯᐅᕌᓘᕙᑦᑐᖅ.  
 
ᑐᓴᖅᑎᑦᑎᒋᐊᕈᓐᓇᖅᑲᖃᐃ ᐊᐅᔭᐅᓂᐊᖅᑐᑦ ᖃᓄᐃᓕᐅᕐᓂᐊᖅᑲᑦ ᑕᐃᒫᒃ ᓯᐅᕋᕈᔪᐋᓗᒻᒧᑦ ᖃᓄᐃᓕᒐᓱᓪᓗᓂ? 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦ, ᒥᔅᑕ ᐲᑕᓴᓐ. ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ ᐱᔨᑦᑎᕋᖅᑐᓕᕆᔪᓄᓪᓗ, ᒥᓂᔅᑕ 
ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪ ᖁᔭᓐᓇᒦᒃ, ᑲᑎᒪᔨᐅᖃᑎᒐ ᑕᒪᑐᒥᖓ 
ᓴᖅᑭᑎᒻᒪᑦ ᐊᐱᖅᓱᕐᒪᓂᓛᒃ. ᑕᒪᑉᑕ ᓄᓇᕗᒻᒥᐅᖑᓗᑦᑖᖅᑐᑎᒍᑦ ᑕᒪᑐᒥᖓ ᐃᓱᒫᓘᑦᑐᔅᓴᐅᒐᑦᑕ ᐊᖅᑯᑦ 
ᓇᓂᑐᐃᓐᓇᖅ ᓯᒋᖅᑕᐅᓕᕌᖓᑦ ᑕᒪᓐᓇ ᓄᓇ ᐳᔪᐋᓘᓕᖃᑦᑕᕐᖓᑦ ᐊᒻᒪ ᖃᓄᖅ ᐋᖅᑭᓲᑎᖃᓐᖏᑐᐊᕌᖓᒥ. 
ᑭᓯᐊᓂ ᖃᐅᔨᒪᔭᓐᓂ ᐅᖃᐅᑎᒍᓐᓇᖅᑐᒍ ᑕᐃᒪ ᓄᓇᓕᓗᑦᑖᖅ ᑕᒪᕐᒥ ᓄᓇᕗᑦ ᑖᒃᑯᐊ ᓄᓇᕗᑦ ᐃᓗᐊᓃᑦᑐᖅ 
ᕼᐊᒻᒪᓚᖑᔪᓂᓛᑦ ᑮᓇᐅᔭᖅᑖᖃᑦᑕᖅᑐᑦ ᓄᓇᕗᑦ ᒐᕙᒪᒃᑯᖏᓐᓂ ᑕᒪᑐᒧᖓ ᐊᑑᑕᐅᓂᐊᖅᑐᒧᑦ ᐳᔪᕐᒧᑦ ᓄᓇᓕᐅᑉ 
ᐃᓗᐊᓂ. ᑕᒫᓂᖃᐃ $48,000-ᒥᑦ ᑮᓇᐅᔭᖅᑖᖃᑦᑕᖅᑑᒐᓗᐃᑦ ᑕᒪᑐᒧᖓ ᐊᑑᑕᐅᓂᐊᖅᑐᒥᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐲᑕᓴᓐ.  
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᑭᐅᒻᒪᖓᓗ ᖁᔭᒋᓪᓗᒍ. ᓇᓗᓇᐃᖅᓯᒪᑦᑎᐊᓕᕐᖓᑦ ᑕᒪᓐᓇ 
ᓯᐅᕋᕈᔪᐋᓗᒃ ᐊᑦᑕᕐᓇᓲᖑᒻᒪᑦ ᑎᒥᒧᑦ ᐊᒻᒪᓗ ᐃᖏᕐᕋᔪᓄᑦ ᑲᓇᑕᒥᓕ ᐋᖅᑮᓯᒪᓕᕐᖓᑕ ᐋᖅᑭᒍᑎᔅᓴᒥᑦ ᑯᐸᐃᒻᒥᓕ 
ᑕᐃᒃᑯᐊ ᖁᐊᖅᑕᖅᑐᖃᓕᖅᑐᑦ.  
 
ᓱᒻᒪᒃᑭᐊᕐᖓᐃ ᑕᒪᓐᓇ ᓯᕗᓪᓕᐅᔾᔭᐅᓇᓱᓐᖏᓚᖅ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑎᐅᔪᓄᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦ, ᒪᓕᒐᓕᐅᖅᑎ ᐲᑕᓴᓐ. ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ ᐱᔨᑦᑎᕋᖅᑐᓕᕆᔨᒃᑯᓄᓪᓗ, 
ᒥᓂᔅᑕ ᐸᕋᐅᓐ.  

ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᓯᔨ. ᐃᓛ, ᑕᒪᓐᓇ ᐃᓱᒫᓗᒍᑕᐅᔪᖅ 
ᓇᓗᓇᙱᓪᓚᑦᑖᖅᑐᖅ. ᐊᒻᒪᓗ, ᓴᓇᖃᑎᒌᑦᓯᐊᕈᓐᓇᖅᓱᑕ ᐅᕙᒍᑦ ᒐᕙᒪᐅᔪᑎᒍ. ᑕᒪᓐᓇ ᐊᓐᓂᐊᕐᓂᕐᒧᑦ 
ᐊᒃᑐᐊᕐᓂᖅᐸᑦ ᑕᐃᒃᑯᐊ ᐊᓐᓂᐊᖅᑐᓕᕆᔩᑦ ᐃᒃᓯᕙᖃᑎᒋᔪᓐᓇᑦᓯᐊᖅᓱᑎᒍ. 
 
ᐊᒻᒪ, ᑕᒪᓐᓇ Building Canada Fund-ᑯᑦ ᑕᐃᑯᖓ ᑮᓇᐅᔭᕐᒥᒃ ᖁᒥᐅᑕᐅᑕᐅᔪᒥᒃ ᐱᑕᖃᖅᑐᒃᓴᐅᔫᒐᓗᐊᑦ. 
ᑕᐃᒃᑯᐊ ᐱᐊᓂᙱᐊᖅᔪᖕᒪᑕ ᓱᓕ. ᑕᒪᓐᓇ ᓯᕗᓪᓕᐅᑎᓐᓇᓱᐃᓐᓇᖅᑕᕋᓗᐊᖅᐳᑦᑕᐅᖅ. ᑕᐃᒪᓘᓐᓃᑦ 
ᐅᖃᖅᑲᐅᕗᖓ $48,000-ᒥᑦ ᑮᓇᐅᔭᕐᒥᑦ ᓴᒡᕙᐃᖃᑦᑕᖅᑑᒐᓗᐃᑦ ᓄᓇᓕᖕᓄᑦ. ᖁᔭᓐᓇᒦᒃ, ᐅᖃᖅᑎᑦᓯᔨ. 
 
ᐅᖃᖅᑎ: ᖁᔭᓐᓇᒦᑦ, ᒥᓂᔅᑕ. ᐊᐃᑉᐹᓂ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᒻᒪᓗ, ᑭᐅᒻᒪᑦ ᖁᔭᓐᓇᒦᖅᑕᕋ. ᐄ, ᑕᒪᓐᓇ ᖃᐅᔨᒪ, ᑕᒪᓐᓇᐃᓛᒃ 
ᐳᔪᕈᔫᖃᑦᑕᖅᑐᖅ $48,000 ᐊᒥᓲᓗᐊᙱᒻᒪᑕ ᑕᒪᔅᓱᒧᖓ ᑲᒪᔾᔪᑎᒋᓇᓱᓐᓂᐊᕐᓗᒍ. 
 
ᑖᒃᑯᐊᓕᖃᐃ ᖃᐅᔨᓴᖅᓯᒪᔪᔅᓴᐅᒻᒥᔫᒐᓗᐊ ᑕᒪᔅᓱᒥᖓ ᐳᔪᕈᔫᕙᑦᑐᒧᑦ. ᖃᓄᐃᑦᑐᒥᑭᐊᕐᖓᐃ ᓄᓇᓕᓐᓂ ᑖᒃᑯᐊ 
ᐱᔨᑦᑎᖅᑎᐅᔪᑦ ᖃᓄᐃᑦᑐᓂ ᐊᑐᖃᑦᑕᖅᑲᑦ ᑕᒪᔅᓱᒥᖓ ᑲᒪᓇᓱᑦᑐᑎᒃ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐲᑕᓴᓐ. ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ, 
ᐱᔨᑦᑎᕋᖅᑐᓕᕆᔨᒃᑯᓄᓪᓗ, ᒥᓂᔅᑕ ᐸᕋᐅᓐ.  
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᓯᔨ. ᐊᒻᒪ, ᖁᔭᓐᓇᒦᒃ ᐊᐱᖅᑯᑕᐅᔪᖅ. ᐄ, ᑕᒪᓐᓇ ᐃᓛ 
ᐱᓪᓚᕆᐊᓗᒃ. ᓲᖃᐃᒻᒪᑦ ᐋᓐᓂᐊᕐᓇᕐᒧᑦ ᐋᒃᑐᖅᑕᐅᔪᓐᓇᒻᒪᕆᒃᑐᖅ ᓇᓗᓇᙱᑦᑐᖅ ᐳᔪᐊᓘᖃᑦᑕᕐᒪᑦ ᐃᓛᓐᓂᒃᑯᑦ.  
 
ᑕᐃᒪ, ᑕᒪᓐᓇᐃᓛᒃ ᑲᒪᒋᔭᐅᖕᒪᑦ ᕼᐊᒻᓚᒃᑯᓐᓄᑦ ᓄᓇᓕᖕᓂ. ᐊᒻᒪ, ᑕᐃᒃᑯᐊ ᓄᓇᓖᑦ ᐃᓱᒪᖅᓱᕋᓗᐊᕐᒪᑕ ᑕᐃᓐᓇ 
ᑮᓇᐅᔭᖅ ᖃᓄᖅ ᐊᑑᑎᒋᔪᓐᓇᕐᒪᖔᔾᔪᒃ. ᐊᒻᒪ, ᖃᐅᔨᓯᒪᕝᓗᖓ ᖃᓄᖅ ᐃᓚᖏᑦ ᐱᖃᑦᑕᕐᒪᖔᑕ ᐊᔾᔨᒌᙱᑦᑐᒥᒃ 
ᐊᑐᖃᑦᑕᕐᒪᑕ ᑕᒪᐅᖓ ᐃᓪᓕᖅᑎᐅᕝᓗᑎ ᐊᖅᑯᒻᒧᑦ.  
 
ᑕᒪᒃᑯᐊ ᐊᖅᑯᑎᖅᑲᐃ ᐱᓗᐊᖅᑐᑦ ᓯᕗᓪᓕᕐᐹᒥ ᐊᑐᖅᑕᐅᓗᐊᖅᑐᑦ ᓯᕗᓪᓕᐅᑎᑕᐅᖃᑦᑕᕋᓗᐊᕐᒪᑕ ᕼᐊᒻᓚᒃᑯᑦ 
ᐃᓗᐊᓂ. ᓱᓕ ᑎᓕᐅᕆᒃᑲᓂᕐᓂᐊᖅᐳᖓ ᑕᒪᓐᓇ ᖃᓄᖅ ᑮᓇᐅᔭᐃᑦ ᒥᑭᓗᐊᕐᓂᖅᐸᑕ ᑕᑯᕆᐊᕐᓗᕆᑦ 
ᖃᓄᒃᑲᓐᓃᕈᑎᒃᓴᓂᒃ ᕿᓂᖃᑕᐅᓂᐊᕆᕗᖓ. ᖁᔭᓐᓇᒦᑦ, ᐅᖃᖅᑎᑦᓯᔨ. 
 
ᐅᖃᖅᑎ: ᖁᔭᓐᓇᒦᑦ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᑭᖑᓪᓕᕐᐹ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐲᑕᓴᓐ. 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᓪᓗ ᑭᐅᒻᒪᖓ. ᖃᐅᔨᒪᒐᓗᐊᖅᑐᖓ ᕼᐊᒻᓚᒃᑯᑦ ᑕᒪᒃᑯᓂᖓ ᑲᒪᒻᒪᑕ. 
ᐊᒥᓱᐊᓗᓐᓂᓪᓗ ᑲᒪᒋᔭᖃᕆᓪᓗᑎᒃ ᑮᓇᐅᔭᐃᓪᓗ ᓈᒻᒪᐃᓐᓇᕈᓐᓇᐸᙱᒻᒪᑕ. 
 
ᐃᖃᓗᑦᑑᑦᑎᐊᒥ ᐃᒥᕐᒥᒃ ᐊᑐᕆᐊᖏᓐᓅᖅᓯᒋᐊᖃᖃᑦᑕᕐᖓᑕ ᐱᓇᓱᐊᕈᓯᕐᒥ ᐱᖓᓱᐊᖅᑎᖅᑐᑎᖅᑲᐃ. ᐊᒻᒪᓗ, 
ᑖᓐᓇ ᐃᕐᖏᓐᓂᖅ ᔭᒐᔾᔮᖏᑦᑑᒐᓗᐊ. ᑭᓯᐊᓂ, ᐃᒫ ᐳᔪᕈᔪᑦᑕᐃᓕᒪᔾᔪᑕᐅᕙᒻᒪᑦ.  
 
ᐅᖃᕋᑖᕐᖓᑦ ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᑲᔪᖃᑎᖃᕐᓂ. ᑖᓐᓇᖃᐃ ᐅᖃᖃᑎᖃᖅᓯᒪᕙ 
ᒥᓂᔅᑕᐅᔪᒥᒃ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ, ᐃᖏᕐᕋᔪᓕᕆᔨᒃᑯᓂᓪᓘᓐᓃᑦ. ᖃᓄᖅ, ᑕᒪᓐᓇ ᖃᓄᖅ 
ᐱᔾᔪᑕᐅᒍᓐᓇᕋᔭᖅᑐᒥ ᐳᔪᕈᔪᖃᔾᔭᐃᑦᑐᑕᐅᒍᓐᓇᕋᔭᖅᑐᒥ ᓄᓇᓕᖕᓂ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ, ᐱᔨᑦᑎᕋᖅᑐᓕᕆᔨᒃᑯᓂᓪᓗ ᒥᓂᔅᑕ 
ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒡᓗ ᐊᒻᒪ ᖁᔭᓐᓇᒦᓗᐊᖅ ᑕᐃᒃᑯᐊ ᖁᕐᓗᑦᑑᕐᒥ ᑕᐃᒪᓐᓇ ᐱᖃᑦᑕᖅᑐᑦ 
ᐃᒪᕐᒥᑦ ᓯᐊᒻᒪᒃᑎᑦᑎᕝᓗᑎᑦ ᐊᖅᑯᒻᒧᑦ ᑕᐃᒪᓐᓇᐃᓐᓇᓱᒃᑐᑦ ᐃᓕᑕᕆᕙᒃᑲ.  
 
ᐃᓛ, ᑕᒪᓐᓇᐃᓛᒃ ᐊᖏᔫᖕᒪᑦ ᐊᖏᓕᖅᐸᓪᓕᐊᖏᓐᓇᖅᓱᓂ ᐱᖕᒪᑦ. ᐊᒥᓱᓄᑦ ᑖᓐᓇ ᐊᒃᑐᐊᔾᔪᑎᖃᕈᓐᓇᖅᑐᖅ 
ᒥᓂᔅᑖᔪᓂᑦ ᐅᕙᓐᓄᕝᓗ ᐊᒻᒪᓗ ᐊᖅᑯᓯᓯᐅᖅᑎᓂᑦ ᐊᒻᒪ ᐋᓐᓂᐊᖅᑐᓕᕆᔨᒃᑯᓐᓂᑦ ᐊᕙᑎᓕᕆᔨᒃᑯᓐᓂᑦ 
ᑕᒪᕐᒥᓗᑦᑖᖅ.  
 
ᐊᒃᑐᖅᓯᓂᐊᖅᐸᑦ ᐋᓐᓂᐊᕐᓂᕐᒧᑦ ᐳᔪᐊᓗᒃ ᑕᒪᓐᓇ ᐅᕙᒍᑐᐊᖅ ᑕᐃᑲᓂ CGS-ᑯᓐᓂᑦ ᑲᒪᙱᑕᖅᐳᑦ ᑭᓯᐊᓂ 
ᖃᐅᔨᒪᓪᓚᑦᑖᖅᑐᖓ ᑮᓇᐅᔭᖅᑖᖅᑎᑦᓯᖃᑦᑕᕐᒪᑕ ᑖᒃᑯᐊ CGS-ᒃᑯᑦ ᑕᒪᑐᒪ ᒥᒃᓵᓄᑦ. ᐱᕚᓪᓕᕈᑎᒃᓴᒥᑦ 
ᐳᔪᐊᓗᒻᒧᑦ. ᐃᒃᐱᒍᓱᑦᓯᐊᖅᑐᖓ ᐊᒻᒪᓗ ᕿᓂᖃᑕᐅᓇᓱᖕᓂᐊᖅᐳᖓ ᐋᖅᑭᒍᑎᒃᓴᕐᓂᒃ. ᖁᔭᓐᓇᒦᒃ ᐅᖃᖅᑎᑦᓯᔨ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᑐᖅᑐᑦ ᖃᒪᓂᖅᑐᐊᒧᑦ, ᒥᔅᑕ ᓯᒪᐃᓚᒃ. 
 
ᐊᐱᖅᑯᑦ 608 - 2(4): ᐃᑲᔪᖅᑕᐅᓂᖏᑦ ᐃᒥᐊᓗᓗᐊᖃᑦᑕᖅᑐᑦ ᐋᖓᔮᓇᖅᑐᓂᓪᓗ (ᓯᒪᐃᓚᒃ) 
 
ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔨ. ᐊᐱᕆᔪᒪᕝᓗᒍ ᒥᓂᔅᑖᐅᔪᖅ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᐱᓗᐊᖅᑐᒥᑦ 
ᐃᓄᓕᕆᔨᐅᓂᖓᓄᑦ.  
 
ᐊᒥᓱᓐᖑᖅᐸᓪᓗᐊᑐᐃᓐᓇᓕᕐᒪᑕᐃᓛᒃ ᓄᓇᕗᑦ ᐃᓗᐊᓂ ᓄᓇᕗᒥᐅᑕᐅᖃᑎᕗᑦ ᐱᓗᐊᖅᑐᒥᑦ ᒪᒃᑯᓐᓂᖅᓴᐅᔪᑦ 
ᐊᑦᑐᐊᓂᕋᖅᑕᐅᒫᕐᓗᑎᒃ ᓄᑕᕋᐅᓐᖏᓕᖅᑐᑎᒃ ᐊᑦᑑᓕᕋᒥᒎᖅ ᐃᒻᒥᓂᒃ ᐃᓱᒪᔪᓐᓇᖅᓯᒻᒪᑕ,  

ᐃᓱᒪᔭᕆᐊᖃᓕᖅᑐᑎᓪᓗ. ᐃᑲᔪᖅᑕᐅᔪᒪᔪᓪᓗᒎᖅ, ᐃᓛᒃ ᐃᑲᔪᖅᑕᐅᔭᕆᐊᖃᖅᑐᕉᖅ ᐃᒻᒥᓂᒃ ᐊᐱᕆᓗᓂ 
ᐃᑲᔪᖅᑕᐅᓱᐊᕐᓗᓂ ᑭᓯᐊᓂ ᐃᑲᔪᒐᐅᔪᓐᓇᓕᕋᔭᖅᑐᓂ.  
 
ᑭᓯᐊᓂ ᐅᒡᒍᕐᓇᐅᒐᓗᐊᖅ ᐃᓄᑕᖃᐅᓕᕐᒪᑦ ᐊᑦᑑᓕᖅᑐᓂᒃ ᐊᒥᓱᕈᓐᖑᖅᐸᓪᓕᐊᑐᐃᓐᓇᖅᑐᑎᒃ ᐃᓱᒪᖏᑦ 
ᓈᒻᒪᓐᖏᓗᐊᓕᖅᑐᓂᒃ ᓲᕐᓗ ᐃᒥᐊᓗᓗᐊᕐᓂᕐᒧᑦ ᐅᕝᕙᓘᓐᓃᑦ ᐋᓐᖓᔮᕐᓇᖅᑐᓂᒃ ᐊᑐᓗᐊᕐᓂᑰᓂᕐᒧᑦ 
ᓄᑕᕋᐅᓪᓗᑎᒃ ᐅᕝᕙᓘᓐᓃᑦ ᓇᐃᒪᐅᖅᓵᓗᐊᕐᓂᕐᒧᑦ, ᖃᓄᑐᐃᓐᓇᖅ. ᐃᓱᒪᖏᑦ ᓈᒻᒪᓐᖏᓕᖅᑐᑦ ᓇᒻᒥᓂᖅ, 
ᐃᓱᒪᑦᓯᐊᕐᓂᕐᓘᓐᓃᑦ ᐊᔪᓕᖅᑐᑦ ᐃᑲᔪᒐᐅᓱᐊᕐᓂᕐᒧᓪᓘᓐᓃᑦ ᐊᐱᕆᓂᖅ ᐊᔪᓕᖅᑐᑦ.  
 
ᑕᐃᒪᓐᓇᐃᑦᑐᖃᓕᕌᖓᑦ ᖃᓄᑭᐊᖅ ᑕᒪᒃᑯᐊ ᑐᑭᓯᔭᐅᕙᒃᐸᑦ ᐃᑲᔪᖅᑕᐅᔭᕆᐊᖃᖅᑐᑦ ᖃᓄᕐᓗ 
ᐃᑲᔪᒐᐅᒋᐊᕈᓐᓇᕋᔭᖅᐸᑦ ᓇᒻᒥᓂᖅ ᐊᐱᕆᓂᖅ ᐊᔪᓕᖅᑎᓪᓗᒋᑦ ᐃᑲᔪᒐᐅᓱᐊᕐᓗᑎᒃ ᓲᕐᓗ 
ᐃᓄᓕᕆᔨᒃᑯᓄᓪᓘᓐᓃᑦ. ᑕᒪᒃᑯᐊ ᖃᓄᖅ ᐃᑲᔪᒐᐅᔪᓐᓇᖅᓯᓇᔪᒻᒪᖔᑕ ᑐᑭᓯᔪᒪᓐᓇᐅᒐᐊᓗᖅ. ᐅᖃᖅᑏ. ᒪᑦᓇ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᓯᒪᐃᓚᒃ. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓪᓗ 
ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ.  
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇᐅᔪᖅ ᓄᓇᓕᓐᓂ ᓯᕗᓪᓕᖅᐹᒥ 
ᐃᓱᒪᓕᕆᔨᖃᕋᑦᑕ ᐃᓄᓕᕆᔨᖃᖅᑐᑕᓗ, ᐃᓅᓯᓕᕆᔩᑦ, ᐋᓐᓂᐊᓯᐅᖅᑏᑦ, ᐃᓱᒪᓕᕆᔨᐅᔪᑦ ᑕᒪᒃᑯᐊ 
ᐊᑐᐃᓐᓇᐅᖃᑦᑕᕐᖓᑕ ᐃᑲᔪᕈᓐᓇᖅᑐᑎᓪᓗ ᑕᒪᒃᑯᓄᖓ ᐃᓱᒪᒥᒍᑦ ᐊᑲᕐᕆᖏᑦᑐᓄᑦ.  
 
ᑕᐃᒪᓕ ᑖᓐᓇ ᑐᑭᓯᑦᑎᐊᕈᒃᑯ ᐊᐱᕆᕙᓪᓚᐃᕋᑖᕐᖓᑦ ᖃᓄᖅ ᑲᒪᕙᒻᒪᖔᑦᑕ ᓇᓗᔪᓂᒃ, ᐃᒫᒃ ᐃᒻᒥᓂᒃ ᓇᓗᔪᓂᒃ 
ᐃᓱᒪᒥᒍᑦ ᐊᑲᕐᕆᖏᓐᓂᕐᒥᓂᒃ ᑕᐃᒪ ᐃᓚᒋᔭᒥᓄᑦ, ᖃᑕᕐᖑᑎᒥᓄᓪᓘᓐᓃᑦ ᐅᖃᕈᓐᓇᖅᑐᑦ. 
 
ᒪᓕᒐᑎᒍᓪᓗ ᐱᕕᔅᓴᖃᕐᒥᔪᖅ ᐃᑲᔪᕆᐊᖃᕈᑦᑕ ᐃᑲᔪᖅᑳᕆᐊᕈᓐᓇᕐᒥᔪᒍᑦ ᑭᓯᐊᓂ ᓇᓕᐊᓐᓃᒻᒪᖔᖅ, ᑭᓯᐊᓂ 
ᑕᒪᒃᑯᐊ ᓄᓇᓕᓐᓂ ᐃᑲᔪᕈᑎᒋᔭᕗᑦ. ᐊᒻᒪᓗᑦᑕᐅᖅ ᐃᓱᒪᖅᓱᖅᑎᒋᐊᖃᕐᒥᒐᑦᑎᒍ ᐃᒫᒃ ᐃᑲᔪᖅᑕᐅᒍᒪᓐᓂᖅᐸᑦ 
ᐃᑲᔪᖃᑦᑕᖅᑐᒍᑦ ᓄᓇᓕᓐᓂᑦ. 
 
ᐱᔪᓐᓇᖅᓯᕙᓪᓕᐊᒐᓱᐊᕐᒥᔪᒍᑦ ᓄᓇᓕᓐᓂ ᐃᓕᓐᓂᐊᖅᑎᑦᑎᓪᓗᑕ ᐅᑭᐅᖅᑕᖅᑐᒥᑦ ᐃᓱᒪᓕᕆᔨᐅᖃᑦᑕᓂᐊᖅᑐᓂᒃ 
ᐊᕐᕌᓂ ᐱᔭᕇᖅᑐᖃᓚᐅᕐᒪᑦ ᑕᐃᒃᑯᐊᓗ ᑲᔪᓯᑎᒐᓱᑦᑐᒋᑦ ᓄᓇᓕᓐᓂᑦ ᑕᒪᒃᑯᐊ ᐊᑐᐃᓐᓇᐅᓂᖅᓴᐅᓂᐊᕐᖓᑕ 
ᐃᓅᓯᓕᕆᖃᑦᑕᓂᐊᖅᑐᓂᒃ. ᐊᒻᒪᓗ ᐃᒫᒃ ᐃᓄᑦᑎᑐᑦ ᐅᖃᕈᓐᓇᖅᑐᓂᒃ ᑕᐃᒪᐃᑦᑐᓂᒃ ᐃᖅᑲᓇᐃᔭᖅᑎᖃᕋᓱᑦᑐᑕ.  
 
ᑖᓐᓇ ᑭᐅᔭᔅᓴᕆᒐᓗᐊᖅᑲᕋ ᐊᐱᖅᑯᓯᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᒥ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᓯᒪᐃᓚᒃ. 
 
ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᑐᑭᓯᒍᑦᓯᐊᖅᐳᖓ ᓲᕐᓗ ᐊᑦᑑᓕᖅᑐᖅ ᓈᒻᒪᓐᖏᓗᐊᓕᖅᑎᓪᓗᒍ ᐃᓱᒪᖓ ᐃᒻᒥᓂᖅ  

ᐊᐱᕆᓂᖅ ᐊᔪᓕᖅᓯᒪᓕᖅᑎᓪᓗᒍ ᐃᑲᔪᒐᐅᓇᓱᐊᕐᓗᓂ. ᑐᑭᓯᑦᓯᐊᖅᐳᖔ ᐊᖓᔪᖅᑳᖏᓪᓘᓐᓃᑦ ᐊᓯᖏᓪᓘᓐᓃᑦ 
ᓇᓗᓇᐃᖅᓯᔪᓐᓇᖅᑐᑦ ᓲᕐᓗ ᐃᓄᓕᕆᔨᒃᑯᓐᓄᑦ. 
 
ᐃᕐᓂᕋᓘᓐᓃᑦ ᐸᓂᒐᓘᓐᓃᑦ ᑭᓇᑭᐊᖅ ᐃᑲᔪᖅᑕᐅᔭᕆᐊᖃᕐᒪᑦ ᐃᑲᔪᒐᐅᖁᓪᓗᒍ ᐊᐱᕆᔪᖃᕈᓐᓇᖅᑑᖅ? ᑖᒃᓱᒥᖓ 
ᑐᑭᓯᑦᓯᐊᖅᐳᖔ? ᒪ’ᓇ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᓯᒪᐃᓚᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒥᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᖃᓄᐃᓕᖓᓪᓚᑦᑖᕐᓂᖓ 
ᖃᐅᔨᓵᒃᑲᓐᓂᕐᓗᒍ ᑭᓯᐊᓂᐅᓂᐊᖅᑐᖓ ᓇᓗᒐᒪ ᑕᐃᒃᑯᐊ ᓱᕈᓯᓕᕆᔩᑦ ᐅᕝᕙᓘᓐᓃᑦ ᐃᓱᒪᓕᕆᓂᕐᒧᑦ 
ᐱᖁᔭᖅᔪᐊᖅ ᐊᖅᑯᑎᒋᔭᐅᖃᑦᑕᕐᒪᖔᑦ. ᑕᐃᒃᑯᐊ ᑭᓯᐊᓂ ᐱᖁᔭᖅᔪᐊᑦ ᕿᒥᕐᕈᐊᓚᐅᕐᓗᒋᑦ 
ᓇᓗᓇᐃᑦᑎᐊᒃᑲᓐᓂᕈᓐᓇᕐᓂᐊᖅᑕᒃᑲ ᖃᓄᐃᓕᐅᖅᑕᐅᒍᓐᓇᕐᒪᖔᖅ ᑕᐃᒃᑯᐊ ᐊᒃᑑᓂᕋᓕᖅᑲᐅᔭᑎᒃ ᐃᓐᓇᐅᓕᖅᑐᑦ.  
 
ᑖᒃᑯᐊ ᖃᐅᔨᓴᒃᑲᓐᓂᓚᐅᕐᓗᒍ ᑖᔅᓱᒪ ᐊᐱᖅᑯᑖ ᑭᐅᒋᐊᒍᓐᓇᕐᓂᐊᖅᑕᕋ, ᑭᓯᐊᓂ ᓄᓇᓕᓐᓂ ᐊᑐᐃᓐᓇᐅᓲᖑᒻᒥᔪᑦ 
ᑕᒪᒃᑯᐊ ᐃᑲᔪᖅᑎᒋᔭᐅᔪᓐᓇᖅᑐᑦ, ᓲᕐᓗ ᑭᑐᓐᖓᓖᑦ ᐃᓐᓇᐅᓕᖅᑐᓂᓪᓘᓐᓃᑦ ᐅᕝᕙᓘᓐᓂᑦ ᐃᓚᖏᑦ 
ᐃᑲᔪᖅᑎᒋᔭᐅᖃᑦᑕᕈᓐᓇᓂᐊᖅᑐᑦ. ᑕᐃᒪᐃᓕᖅᑲᐅᒐᓗᐊᖅᑎᓪᓗᖓ ᐊᑲᐅᖏᓕᐅᕈᑎᖃᑦᑐᖅᔪᐊᒻᒪᕆᐊᓘᑉᐸᑦ 
ᐃᑲᔪᖅᑎᔅᓴᑦ ᑕᒪᔾᔭᐅᓲᖑᒻᒥᔪᑦ ᐅᓐᓄᐊᓗᒃᑖᖅ ᐅᓪᓗᓗᒃᑖᖅ ᑲᒪᒋᔭᐅᕕᓐᓂ. ᑕᐃᑲᓂ ᓇᔪᕐᓗᑎᒃ ᐃᓛᒃ 
ᑕᐃᑲᓂᕐᒥᐅᑕᐅᓗᑎᒃ ᐃᒡᓗᒥᒃ ᐅᕝᕙᓘᓐᓂᑦ ᓄᓇᕗᑦ ᓯᓚᑖᓄᖅᑕᐅᖃᑦᑕᕐᒥᔪᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᓯᒪᐃᓚᒃ. 
 
ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᖁᔭᓐᓇᒥᖅᖢᒍ ᑖᓐᓇ ᑐᑭᓯᓇᖅᓯᑎᒋᐊᒃᑲᓂᕐᒪᒍ. (ᑐᓵᔨᒃᑯᑦ 
ᐃᓱᓕᑉᐳᖅ): ᑕᒪᒃᑯᐊᓕᖃᐃ ᐃᓄᓕᕆᔨᐅᔪᑦ ᓄᓇᓕᓐᓂ ᓲᕐᓗ ᖃᒪᓂᖅᑐᐊᕐᒥ. ᐆᑦᑑᑎᒋᓪᓗᒍ ᐃᓄᓕᕆᔨᐅᔪᑦ 
ᑕᒪᒃᑯᐊ ᐃᓕᓐᓂᐊᖅᑎᑕᐅᓯᒪᕚᑦ ᑕᒪᒃᑯᓂᖓ ᐃᒻᒥᓂᒃ ᐃᓱᒪᑦᓯᐊᕐᓂᖅ ᐊᔪᓕᖅᑐᓂᒃ ᐃᑲᔪᑦᓯᐊᕈᓐᓇᓂᕐᒥᒃ, ᖃᓄᖅ 
ᐃᑲᔪᑦᓯᐊᕈᓐᓇᓂᕐᒥᒃ. ᓲᕐᓗ ᖃᕆᑕᖏᑦ, ᐃᓱᒪᖏᓪᓘᓐᓃᑦ ᓈᒻᒪᖏᓗᐊᓕᖅᑐᑦ ᐋᖓᔮᓐᓇᖅᑐᓂᒃ ᐊᑐᓗᐊᕐᓂᑰᒧᑦ, 
ᓇᐃᒨᖅᓵᓗᐊᕐᓂᖃᑦᑕᕐᒧᓪᓘᓐᓃᑦ, Substance Abuse. ᑕᒪᒃᑯᓂᖓ ᐃᑲᔪᕐᓂᕐᒥᒃ ᑕᒪᒃᑯᐊ ᐃᓄᓕᕆᔨᐅᔪᑦ 
ᓄᓇᓕᓐᓂ ᐃᓕᓐᓂᐊᖅᑎᑕᐅᓯᒪᑦᒧᓯᐊᖅᐸᑦ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᓯᒪᐃᓚᒃ. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓄᑦ ᐱᓕᕆᐊᓕᒃ, 
ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᐃᖅᑲᓇᐃᔮᑦ ᖃᒪᓂᖅᑐᐊᕐᒦᑦᑐᑦ 
ᐊᑦᔨᒌᖏᒻᒪᑕ. ᑭᓯᐊᓂ ᑕᐃᒪᐃᓕᖅᑲᐅᒐᓗᐊᖅᑎᓪᓗᖓ ᐅᖃᐅᓯᕆᔭᐅᔪᓐᓇᖅᑐᑦ ᓲᕐᓗ ᓄᓇᓕᓐᓂ ᐱᔨᑦᑎᕈᑏᑦ 
ᑕᐃᒪᐃᑦᑐᓄᑦ ᑐᕌᖓᔪᑦ ᐊᑐᐃᓐᓇᐅᖏᑉᐸᑕ ᐅᖃᐅᓯᕆᔭᐅᔪᓐᓇᖅᑐᑦ ᐊᓯᖏᓐᓄᑦ.  
 
ᓲᕐᓗ ᒫᓂ ᐅᑭᐅᖅᑕᖅᑐᒥ ᓘᑖᓄᑦ ᑎᑭᑕᐅᖃᑦᑕᕋᑦᑕ ᖃᐅᔨᓴᐃᓴᖅᑐᖅᑐᓂᒃ, ᐋᓐᓂᐊᓯᐅᖅᑏᑦ ᑕᒪᒃᑯᐊᓗ. ᑭᓱᑦ  

ᐱᔨᑦᑎᕈᑏᑦ ᐊᑐᐃᓐᓇᐅᓂᖏᑦ ᒪᓕᒃᑕᐅᓪᓗᑎᒃ ᖃᐅᔨᓴᖅᑕᐅᔪᓐᓇᖅᑐᑦ ᐅᕝᕙᓘᓐᓃᑦ ᑎᑭᑦᑕᖅᑐᓄᑦ ᓘᑖᓄᑦ 
ᑲᒪᒋᔭᐅᒍᓐᓇᕐᒥᔪᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᖓᔪᐊᑦ ᐊᒻᒪᓗ ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᓯᒪᐃᓚᒃ. 
 
ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᐄ, ᑕᒪᒃᑯᐊ ᐃᑲᔪᒐᐅᔭᕆᐊᖃᒻᒪᑕᐃᓛᒃ. ᐃᑲᔪᒐᐅᒋᐊᖅᑕᑐᓪᓗ ᓇᓗᓇᓐᖏᑦᖢᑎᒃ. 
ᑖᒃᑯᐊᓗ ᐃᓄᓕᕆᔨᒃᑯᑦ ᖃᒪᓂᖅᑐᐊᕐᒥᒃ ᐅᐱᒋᕕᔾᔪᐊᖅᑕᒃᑲ ᐅᕿᑦᑑᖏᑦᑐᒥᑦ ᐱᓕᕆᐊᖃᒻᒪᑕ. 
ᐱᔪᓐᓇᕐᓕᓗᒃᑖᒥᓐᓄᓪᓗ ᐱᓕᕆᕙᑦᑐᑎᒃ ᑕᕝᕙᓂ ᓄᓇᓕᒻᒥᓪᓗᐊᕕᒥᐊᖅ ᐱᓕᕆᕕᓪᓗᐊᕕᓐᓂᖅ 
ᐅᖁᒪᐃᓐᓂᖅᐹᖑᖃᑕᐅᒻᒪᑦ ᑕᒪᒃᑯᓂᖓ ᑕᒪᑦᑕᑦᑎᐊᖅ.  
 
ᐃᓄᓕᕆᔨᐅᓪᓗᓂ, ᒥᓂᔅᑕᖃᐃ ᑎᓕᓯᒋᐊᒃᑲᓐᓂᕈᓐᓇᖅᐸ ᑕᕝᕙᓂ ᐃᖃᓗᓐᓂ ᐃᖅᑲᓇᐃᔭᖅᑎᒥᓂᒃ, Senior 
Management-ᖑᔪᓂᒃ ᑕᕝᕙᓂ ᐃᖃᓗᓐᓂ ᑲᖏᖅᖠᓂᕐᒥᓘᓐᓃᑦ ᑕᒪᒃᑯᐊ ᐃᓄᓕᕆᔨᐅᔪᑦ ᓄᓇᓕᓐᓂ 
ᐃᑲᔪᒐᐅᒋᐊᒃᑲᓐᓂᖁᓗᒋᑦ ᑕᒪᓐᓇ ᐱᓕᕆᐊᖑᑦᓯᐊᕆᓗᐊᖑᖁᓗᒍ ᑕᒪᒃᑯᐊ ᐃᑲᔪᖅᑕᐅᔭᕆᐊᖃᑦᑐᑦ 
ᐃᑲᔪᖅᑕᐅᔪᓐᓇᖁᓪᓗᒋᑦ. ᐃᓛᒃ ᓄᓇᓕᓐᓂ ᑖᒃᑯᐊ ᐱᓕᕆᔨᐅᔪᑦ ᐱᔪᓐᓇᕐᓂᓗᒃᑖᒥᓄᑦ ᐱᓕᕆᕝᔪᐊᖅᑐᑦ ᑭᓯᐊᓂ 
ᐃᑲᔪᖅᑕᐅᑲᓐᓂᕆᐊᖃᖅᑰᒻᒪᑕ ᑕᒪᒃᑯᓇᓐᖓᑦ ᐊᖏᔪᖅᑳᕆᔭᖏᓐᓂᒃ. ᑕᒪᑐᒪ ᒥᒃᓵᓄᑦ 
ᑎᓕᓯᒋᐊᒃᑲᓐᓂᕈᓐᓇᖅᑯᖃᐃ ᒥᓂᔅᑕ. ᒪ’ᓇ, ᐅᖃᖅᑎᑦᓯᔩ. 
 
ᒪᓕᒐᓕᐅᖅᑏᑦ ᐃᓚᖓᑦ: ᐋᕼᐊᐃᓪᓛᕐ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᓯᒪᐃᓚᒃ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᓄᓕᕆᔨᒃᑯᓄᓪᓗ ᐱᓕᕆᐊᓕᒃ, 
ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᑯᐊ ᑎᑎᕋᒃᑲ ᐱᖓᓲᒻᒪᑕᐃᒃᑯᐊ 
ᐃᓱᒪᓕᕆᔩᑦ ᖃᒪᓂᖅᑐᐊᕐᒥ ᐊᒻᒪᓗ ᐱᖓᓱᑦ ᐃᖅᑲᓇᔭᖅᑎᑲᓐᓂᕆᔭᐅᓪᓗᑎᒃ ᑕᐃᑲᓂ ᑕᐃᒪᐃᑦᑐᓄᑦ ᑐᕌᖓᔪᓂᒃ 
ᑲᒪᔨᐅᔪᑦ. ᑖᓐᓇ ᐊᐱᖅᑯᑎᒋᓵᖅᑕᐃᑦ ᐅᑎᖅᕕᒋᓗᒍ ᒪᓕᒐᓕᕆᔨᒃᑯᑦ ᐱᓕᕆᕝᕕᖓᓐ ᐃᖅᑲᓇᔭᖃᑎᒋᓲᕆᔭᕗᑦ 
ᐃᓱᒪᓕᕆᓂᖅ ᑕᒪᒃᑯᐊᓗ ᑎᒥᐅᑉ ᐅᐃᕆᓐᓂᖏᑦ ᐊᔪᓕᐅᖅᑲᔾᔪᑎᖏᑦ ᐱᑦᔪᑎᒋᓪᓗᑎᒃᑯᓐ.  
 
ᓲᕐᓗ ᐃᑉᐸᔅᓴᖅ ᐊᐱᖅᑯᑎᒋᔭᐅᔪᓂᒃ ᑭᐅᑦᑕᓚᐅᕐᕋᒪ, ᐋᖅᑭᓱᐃᓇᓱᒃᑐᒍᑦ ᐃᓱᒪᓕᕆᓂᕐᒧᑦ ᑐᕌᖓᔪᓂᒃ 
ᐱᔨᑦᑎᕈᑎᔅᓴᓂᒃ ᓄᓇᕗᒻᒥᐅᓄᑦ ᐊᑐᖅᑕᐅᖃᑦᑕᓂᐊᖅᑐᓂᒃ ᐊᒻᒪᓗ ᖃᒪᓂᖅᑐᐊᕐᒥᐅᖅ ᐃᑉᐸᔅᓴᖅ 
ᐊᐱᖅᓱᓚᐅᖅᖢᓂ ᖃᓄᒃᑲᓐᓂᖅ ᐱᔨᑦᑎᕈᑐᓂᒃ ᓴᖅᑭᔮᖅᑎᑦᑎᒍᓐᓇᕐᒪᖔᑦᑕ.  
 
ᑕᒪᒃᑯᐊ ᐃᓅᓕᓴᖅᑕᐅᑎᓪᓗᒋᑦ ᐃᓱᒪᒃᑯᑦ ᐃᖢᐊᖏᓕᐅᕈᑎᓖᑦ. ᑖᓐᓇ ᐱᔭᕇᖅᑕᐅᔾᔫᒥᑉᐸᑦ ᒪᓕᒐᓕᐅᖅᕕᒻᒧᑦ 
ᐅᓂᒃᑲᐅᓯᕆᓛᖅᑕᕋ. ᐄ, ᖃᐅᔨᒪᑦᑎᐊᖅᑐᖓᓗ ᑖᓐᓇ ᐃᓱᒫᓘᑎᒋᔮ ᖃᓄᖅ ᐅᖁᒪᐃᒻᒪᖔᖓᓐ ᐊᒻᒪᓗ 
ᑕᐃᒪᐃᓐᓂᖓᓄᑦ ᑕᒪᒃᑯᐊ ᑐᓴᐅᒪᔾᔪᑎᕈᔪᐃᑦ ᑲᑎᖅᓱᓚᐅᕐᓗᒋᑦ ᐃᒻᒪᖄ ᓯᑎᐱᕆᐅᓕᖅᐸᑦ ᑲᑎᒪᖅᔪᐊᕐᓕᕐᒥᑉᐸᑕ 
ᐅᖃᐅᓯᕆᒃᑲᓐᓂᕈᓐᓇᓛᖅᑕᒃᑲ.  
 
ᐅᑭᐊᒃᓵᖅ ᐅᕝᕙᓘᓐᓃᑦ ᐊᐃᔭᒃᑯᑦ ᑕᒪᒃᑯᐊ ᖃᓄᖅᑑᕆᑎᒋᒃᑲᓂᕐᓂᐊᖅᑕᕗᑦ ᐃᓱᒪᓕᕆᓂᕐᒧᑦ ᑐᕌᖓᔪᑦ ᐊᒻᒪᓗ 
ᑕᒪᒃᑯᓄᖓ ᐊᑲᐅᖏᕈᑏ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᑐᖅᑐᖅ ᑲᖏᕐᖠᓂᐅᑉ ᐅᐊᓐᓇᖓᓄᑦ, ᒪᓕᒐᓕᐅᖅᑎ 
ᑰᓕ. 

ᐊᐱᖅᑯᑦ 609 - 2(4): ᐊᑦᑕᓇᖅᑕᐃᓯᒪᓂᖅ ᐅᒥᐊᖅᑐᖃᑦᑕᓂᖅ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᐅᓇ ᐊᐱᖅᑯᑎᒋᓂᐊᖅᑕᕋ ᑕᐃᓐᓇ ᓂᓪᓕᐅᑎᒋᖅᑲᐅᔭᒻᒪ ᒥᔅᓵᓄᑦ.  
 
ᒫᓐᓇ ᐊᐅᔭᐅᓂᐊᖅᑐᑦ ᑕᐃᒪ ᐅᒥᐊᖅᑐᖃᑦᑕᑐᓪᓗ ᐃᓚᖓᓂ ᑕᒪᒃᑯᐊ ᐅᒥᐊᖅᑐᑐᓪᓗ 
ᖁᐊᖅᓵᓇᖅᑐᒃᑰᖃᑦᑕᓂᐊᕐᒥᒻᒪᑕ. ᑕᒪᓐᓇ ᐱᔾᔪᑎᒋᓪᓗᒍ ᒥᓂᔅᑕ ᑐᓴᖅᕕᒋᔪᒪᔭᕋᓗᐊᕗᑦ ᐅᕙᓂ ᐃᓪᓗᒥ 
ᖃᓄᐃᓕᖓᔪᒥᑦ ᑕᐃᒃᑯᐊ ᐊᑦᑕᓇᖅᑕᐃᓕᓂᐅᑉ ᒥᔅᓵᓄᑦ ᐱᓕᕆᐊᖃᕐᓂᐊᕐᒪᖔᑕ ᐊᐅᔭᖅ ᐊᐅᔭᓗᑦᑖᕐᓗ 
ᑐᑭᓯᐅᒪᑎᑕᐅᑦᑎᐊᕐᓂᐊᖅᐳᖅᑲᐃ ᑕᒪᒃᑯᐊ ᐅᒥᐊᖅᑐᖃᑦᑕᖅᑐᑦ ᓈᒻᒪᑦᑎᐊᕋᓗᐊᕐᒪᖔᑕ ᐅᒥᐊᖏᓪᓗ ᐊᒻᒪᓗ 
ᓱᓇᒃᑯᑖᖏᑦ?  
 
ᖃᓄᖅ ᑐᓴᕈᒪᒐᓗᐊᖅᑐᒍᑦ ᑖᓐᓇ ᒥᓂᔅᑕᐅᔪᖅ ᒐᕙᒪᕋᓛᓄᑦ ᓄᓇᓕᓐᓄᑦ ᐊᐱᕆᔪᒪᔭᕋ ᐊᒻᒪ ᑕᒪᒃᑯᓄᖓ 
ᐅᒥᐊᖅᑐᖅᑐᓄᑦ ᒥᔅᓵᓄᑦ Safety-ᒧᑦ ᐱᓕᕆᖅᑰᕐᒪᑦ ᑖᓐᓇ ᒥᓂᔅᑕ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑰᓕ. ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᔨᑦᑎᕋᖅᑐᓕᕆᔨᒃᑯᓐᓄᑦ ᐱᓕᕆᐊᓕᒃ, 
ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ, ᑲᑎᒪᔨᐅᖃᑎᒐ. ᐄ, ᓇᓚᐅᑦᑐᖅ 
ᑖᒃᑯᓄᖓ Safety-ᑯᓐᓄᑦ ᒥᓂᔅᑕᐅᒐᒪ. ᐊᒻᒪ ᑕᒪᑐᒪ ᒥᔅᓵᓄᑦ ᖃᓄᖅ ᐱᓕᕆᖃᑎᒌᑦᑎᐊᕐᒪᖔᑕ 
ᓴᖅᑭᖅᑎᓱᐊᖅᓱᖓ ᑖᒃᑯᐊᓗ ᓱᕐᓗ ED&T-ᑯᓐᓄᑦ ᑕᒪᒃᑯᐊᓗᑦᑖᑦ ᐳᑭᖅᑕᓖᑦ ᐊᒻᒪ CG&S-ᑯᑦ 
ᑲᑐᔾᔨᖃᑎᒌᓇᓱᒻᒪᑕ ᑕᒪᑐᒥᖓ ᐊᓂᖅᓴᓗ ᑖᓐᓇ ᓴᖅᑭᖅᐸᐃᑦ ᓲᖃᐃ ᐊᑐᕐᓂᐊᓕᕐᒥᒐᑦᑎᒍ ᑕᒪᓐᓇ ᐊᐅᔭᖅ 
ᐱᔾᔪᑕᐅᓪᓗᓂ ᐅᒥᐊᖅᑐᖅᑐᑦ ᑕᐃᒪᐅᓂᐊᓕᕐᒥᒻᒪᑕᐃᓛᒃ ᓲᖃᐃᒻᒪᑦ.  
 
ᑕᒪᒃᑯᐊ ᐊᑐᐊᒐᓗᑦᑖᑦ ᐃᓛᒃ, Regulations-ᖑᔪᓂᓛᑦ ᐱᔾᔪᑎᒋᓪᓗᒋᑦ ᑕᐃᒪ ᑕᑯᔅᓴᐅᔪᓂᑦ ᐱᒋᐊᖅᑎᑦᑎᓂᐊᕐᒪᑕ 
CG&S-ᑯᑦ ᑕᐃᔭᐅᔪᖅ Boating Safety Campaign ᒫᓐᓇ ᐱᒋᐊᖅᓵᓕᓗᒍᓘᓐᓂᑦ ᐱᑉᐸᑦ ᐃᓱᐊᕐᓂᐊᖅᑐᓂ ᐊᒻᒪ 
ᐊᐅᔭᓗᒃᑖᕐᒧᑦ ᐊᑐᕐᓂᐊᖅᐸᑦ ᐃᓱᐊᕐᓂᐊᕆᓪᓗᓐᓂ. ᑖᒃᑯᐊ ᐃᓚᐅᖃᑕᐅᓇᓱᓐᓂᐊᖅᑐᑦ ᐳᑭᖅᑕᓖᑦ ᐊᒻᒪᓗ ᑖᒃᑯᐊ 
ED&T-ᑯᑦ. ᖁᔭᓐᓇᒦ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑰᓕ. 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᑖᓐᓇ ᑐᓴᖅᑕᕋᓗᐊᒃᑲ ᑕᐃᒃᑯᐊ Department-ᖑᔪᑦ ᐊᔾᔨᒌᓐᖏᑦᑐᑦ 
ᐱᓕᕆᖃᑎᒌᓂᐊᕐᓂᖏᓐᓂ ᑭᓯᐊᓂ ᖃᓄᐃᓕᐅᓪᓚᑦᑖᓂᐊᕐᒪᖔᑕ ᓄᓇᕗᒻᒥᐅᑦ ᑐᓴᕈᒪᖅᑰᕐᒪᑕ.  
 
ᐊᒻᒪᓗ, ᓇᓗᓇᕈᓐᓂᖅᖢᓂ ᑕᒪᒃᑯᐊ ᐅᒥᐊᑯᓗᐃᓪᓗ ᐃᓚᖏᑦ ᒥᑭᓗᐊᖅᖢᑎᑦ ᑕᑖᓗᐊᖅᑎᑕᐅᓲᖑᓪᓗᑎᑦ 
overload ᐊᒻᒪ ᒪᓕᒐᓐᖑᕆᐊᐸᓪᓕᐊᖃᖅᑰᓕᕋᓗᐊᕐᒪᑦ ᐃᓚᖓ ᑕᒪᒃᑯᐊ ᐅᒥᐊᖅ ᓱᕐᓗ ᐱᕋᔭᓐᓂᖅᐸᑦ ᑕᒪᒃᑯᐊ 
ᐳᒃᑲᓛᕈᑎᒐᓚᐃᓪᓗ ᐱᑕᖃᕆᐊᖃᓪᓚᕆᑦᑐᑦ ᐃᓚᖓᓕ ᐃᓚᖓᓂ ᐱᑕᖃᓲᖑᓐᖏᒻᒪᑕ. ᑕᒪᓐᓇᖃᐃ ᐃᓚᐅᓂᐊᖅᐸ 
ᑕᒪᒃᑯᓂᖓ ᑐᓴᖅᑎᑦᑎᕙᓪᓕᐊᑎᓪᓗᓯ? ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑰᓕ. ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᔨᑦᑎᕋᖅᑐᓕᕆᓂᕐᒧᓪᓗ ᐱᓕᕆᐊᓕᒃ, 
ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ ᑖᓐᓇ ᒪᓕᒐᓕᐅᖅᑎ 
ᖁᔭᓐᓇᒦᕈᒪᓪᓗᒍ ᐃᓱᒫᓘᑎᖃᕐᒪᑦ ᐊᑦᑕᓇᖅᔭᐃᓯᓯᒪᔭᕆᐊᖃᕐᓂᐅᑉ ᒥᔅᓵᓄᑦ ᐅᒥᐊᖅᑐᖅᑐᓄᑦ. ᑕᐃᒃᑯᐊ ᐅᒥᐊᓖᑦ 
ᐊᖏᓂᖏᓪᓗ ᑕᒪᒃᑯᐊᖑᓲᖑᒻᒪᑕ ᒪᓕᒋᐊᖃᓲᖑᒐᓗᐊᑦ ᒪᓕᒐᓂᑦ ᑭᓯᐊᓂ ᒪᓕᓐᖏᑐᖅᑕᖃᓲᖑᒻᒥᒪᑦ 
ᓇᐃᑐᖅᓯᐅᒻᒥᑦ ᐱᑕᖃᕆᐊᖃᖅᐸᓪᓚᐃᓕᖅᑐᖅ ᑕᐃᒃᑯᐊ ᓄᑖᓐᖑᕆᐊᖅᑎᓐᓇᓱᑦᑕᕗᑦ ᒪᓕᒐᓕᐊᕆᓯᒪᔭᕗᑦ  

ᐃᖅᑲᓇᐃᔭᖃᑎᒋᓂᐊᖅᐸᕗᑦ ᑕᐃᒃᑯᐊ ᐊᑦᑕᓇᔾᔭᐃᓯᓯᒪᓂᕐᒥᑦ ᐱᓕᕆᔩᑦ ᐊᒻᒪᓗ ᑕᐃᒃᑯᐊ ᓇᓪᓕᐅᒃᑯᒫᓕᕆᓂᕐᒧᑦ 
ᑲᑎᒪᔩᑦ, ᑭᓇᒃᑯᕈᓗᐃᓂᒃᑯᐊ, ᐃᖅᑲᓇᐃᔭᖅᑏᑦ ᐊᑦᑕᓇᔾᔭᐃᓯᒪᓂᖏᓐᓄᑦ ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ.  
 
ᑕᐃᒃᑯᑎᒎᓈᖅᑐᒐᓗᐊᑦ ᑕᐃᒃᑯᐊ ᐃᖅᑲᓇᐃᔭᖃᑎᒋᓂᐊᖅᐸᕗᑦ ᐊᒻᒪᓗ ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔾᔪᑎᓕᕆᔨᒃᑯᓪᓗ ᐊᒻᒪᓗ ᐸᓖᓯᒃᑯᑦ. ᑕᒪᓐᓇ ᐊᑦᑕᓇᔾᔭᐃᖅᓯᓯᒪᓂᕐᒧᑦ ᑐᕌᖓᔪᖅ ᑐᓴᐅᒪᔾᔪᑏᑦ ᑕᖅᑲᐅᖓ 
ᐊᑐᐃᓐᓇᐅᔭᕆᐊᖃᕋᓗᐊᕐᒪᑦ ᑲᔪᖏᖅᓴᐅᑎᓕᐅᖅᑎᑦᑎᖃᑦᑕᕈᒪᓂᐊᖅᑐᒍᑦ ᐃᓱᒫᓘᑎᒋᔭᐅᖁᒐᓗᐊᕋᑦᑎᒃᑯᑦ 
ᐅᓗᕆᐊᓇᓐᖏᑐᒃᑯᑦ. 
 
ᐅᒥᐊᖅᑐᖃᑦᑕᖁᔨᓪᓗᑕ ᐅᔾᔨᕈᓱᓕᖅᑎᑦᑎᓂᖅ ᖃᐅᔨᒃᑲᐃᓂᖅ ᓇᐅᒃᑯᑦ ᓈᓚᐅᑏᑦ, ᑕᓚᕖᓴᐃᑦ, ᐅᖃᓕᒫᒐᕋᓛᑦ, 
ᑕᒪᒃᑯᐊ ᑕᖅᑲᐅᖓ ᓯᐊᒻᒪᑎᑦᑐᒪᔭᕗᑦ ᑭᓱᑐᐃᓐᓇᑦᑎᐊᑦ ᑐᓴᐅᒻᒪᔾᔪᑏᑦ ᐊᑐᕈᓐᓇᖅᑕᕗᑦ ᐊᑐᕐᓂᐊᖅᑕᕗᑦ 
ᑕᖅᑲᒃᑯᐊ ᖃᐅᔨᒪᑦᑎᐊᓂᐊᕐᒪᑕ ᖃᓄᐃᑦᑐᓂᑦ ᐱᑕᖃᕋᓗᐊᕐᒪᖔᑦ ᐊᑦᑕᓇᔾᔭᐃᖅᓯᓯᒪᔾᔪᑎᓂᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑰᓕ. 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᑖᓐᓇ ᖁᔭᓐᓇᒦᖅᖢᒍ ᒥᓂᔅᑕ ᑖᒃᑯᐊ ᑐᓴᐅᒪᑎᑕᐅᒃᑲᓐᓂᕆᐊᖃᓪᓚᕆᑲᑦᑕ. ᑭᓯᐊᓂ 
ᒥᓂᔅᑕ ᑕᐃᒃᑯᐊ ᒐᕙᒪᒃᑯᓃᑦᑐᑦ ᐳᑭᑦᑕᓖᓪᓗ ᐱᓕᕆᖃᑎᒋᓂᐊᖅᑕᓯ ᑭᓯᐊᓂᑦᑕᐅᖅ ᐅᑯᐊ Search and 
Rescue-ᖑᔪᑦ ᓄᓇᓕᓐᓂ ᐱᓕᕆᖃᑎᒋᒍᑦᓯᐅᒃ ᖁᕕᐊᓇᒃᑲᓐᓂᕋᔭᕐᒪᕆᑦᑐᖅ ᖃᓄᕐᓗ 
ᑐᓴᐅᒪᑎᑦᑎᕚᓪᓕᕋᔭᕐᒪᖔᑕ.  
 

ᐅᖃᓕᒫᓚᐅᕐᒥᒐᒪ ᐅᐱᓐᖔᖅ ᕿᓂᖅᑕᐅᔪᖃᓚᐅᖅᑎᓪᓗᒍ ᐅᐱᓐᖔᔅᓵᖅ ᒐᕙᒪᒃᑯᑦ ᐅᖃᑦᑎᓪᓗᒋᑦ ᑕᐃᒃᑯᐊᒎᖅ 
ᐊᑦᑕᓇᖅᑐᒦᑦᖢᓂᒃ ᓇᓂᔭᐅᔪᒪᓪᓗᓂ Emergency Locator Beacon-ᕈᓗᐃᑦ, ᑕᐃᒃᑯᐊᒎᖅ 
ᐳᑭᑦᑕᓕᓐᓃᑦᑑᒐᓗᐃᓐ. ᑭᓯᐊᓂ ᒥᓂᔅᑕ ᐅᖃᐅᑎᒍᒪᔭᕋ ᐳᑭᑦᑕᓕᓐᓃᒋᐊᖃᖏᒻᒪᑕ ᑕᐃᒃᑯᐊ. ᑕᐃᒃᑯᐊ User 
Friendly-ᓕᐅᖏᒻᒪᑕ ᐳᑭᑦᑕᓖᑦ. ᑕᐃᑲᓃᑉᐸᑕ ᐊᐃᔭᐅᔾᔮᖏᑦᑐᑦ ᐃᓄᓐᓄᑦ ᖃᐅᔨᒪᔭᐅᒐᓗᐊᕐᓗᑎᒃ. ᕼᐋᒻᓚᒃᑯᓐᓄᑦ 
ᓅᑕᐅᑉᐸᑕ, ᓴᕆᒪᒋᒐᔭᖅᑕᒃᑲ CGS ᑕᐃᒪ ᐊᐃᔭᐅᖃᑦᑕᓕᕐᓂᐊᖅᑐᑦ ᑕᐃᒃᑯᓂᖓ ᐅᖓᓯᑦᑐᓕᐊᓪᓚᕆᑦᑐᓄᑦ 
ᐅᒥᐊᖏᓪᓗ ᐊᑦᑕᓇᒐᓚᒃᑑᔮᖅᐸᑕ.  
 

ᐆᒥᖓ ᐊᐱᕆᔪᒪᔭᕋ ᒥᓂᔅᑕ ᐅᖃᐅᓯᕆᖅᑲᐅᔭᕐᒪᑦ ᐃᓚᖓᑦ ᑖᒃᑯᐊ ᓈᓚᐅᑎᑎᒍᑦ ᐅᕙᑦᑎᓃᓐᓇ ᐱᓇᓱᒃᑐᑕ 
ᑭᓯᐊᓂ ᐅᒥᐊᖅᑕᑎᓪᓗ ᓈᓚᐅᑎᖃᕈᓐᓇᖃᑦᑕᕐᒪᑕ. High Frequency Radio, ᐅᓇᓂᓕ Coast Guard 
Beacon-ᖃᖃᑦᑕᕐᒪᑕ Antennas, ᓄᓇᓕᓐᓂ ᓴᓐᖏᔫᓪᓗᑎᒃ signal-ᖏᑦ ᐅᒥᐊᖅᑐᖅᑐᓄᑦ High Frequency 
ᑐᓵᔭᐅᓪᓗᑎᒃ ᓯᓚᓗ ᖃᓄᐃᓐᓂᐊᕐᒪᖔᑦ. ᑕᒪᓐᓇᖃᐃ ᐊᔭᐅᕆᐊᒃᑲᓐᓂᕈᓐᓇᖅᐱᓯᐅᒃ Coast Guard ᓄᓇᓕᓐᓂ 
ᑕᐃᒪᐃᑦᑐᓂᒃ ᐋᖅᑮᕙᓪᓕᐊᖁᓕᕐᓗᒋᑦ ᓂᐅᕕᕐᓂᐊᖅᑐᐃᓐᓇᕋᓗᐊᕐᓗᑎᒍᓕ ᓈᓚᐅᑎᕗᑦ. ᖁᔭᓐᓇᒦᒃ. 
 

ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑰᓕ. ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᔨᑦᑎᕋᖅᑐᓕᕆᓂᕐᒧᑦ ᐱᓕᕆᐊᓕᒃ, 
ᒥᓂᔅᑕ ᐸᕋᐅᓐ. 
 

ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᐅᖃᖅᑎᑦᑎᔩ, ᐄᓛᒃ, ᖁᔭᓐᓇᒦᒃ, ᐊᒻᒪ ᑖᓐᓇ ᑲᑎᒪᔨᐅᖃᑎᒐ 
ᓴᖅᑭᑎᑦᑎᑎᐊᖃᑦᑕᖅᑐᐊᓘᒻᒪᑦ ᑖᒃᑯᓂᖓ ᐊᑐᒐᔅᓴᓂᒃ ᐊᒻᒪ ᐃᖅᑲᑦᑕᐅᑎᔅᓴᓂᒃ ᖁᕕᐊᓇᖅ. ᐊᑐᓗᐊᖅᑐᑦ 
ᑕᒪᒃᑯᐊᖏᓛᒃ ᐊᑐᐃᓐᓇᐅᒋᐊᖃᒻᒪᑕ ᐊᒻᒪ ᖃᐅᔨᒪᑉᓗᖓ ᐱᕙᓪᓕᐊᖏᓐᓇᓂᐊᖅᑐᒍᑦ ᓲᖃᐃ 
ᑲᑎᑉᐸᓪᓕᐊᖏᓐᓇᕋᑦᑕ ᐅᕙᒍᑦ ᑕᐃᒃᑯᐊ ᑕᐃᖅᑲᐅᔭᒃᑲ ᑕᒪᒃᑯᐊ ᐳᑭᑦᑕᓕᒃᑯᓪᓗ. ᓱᓇᑐᐃᓐᓇᐃᑦ 
ᐱᕙᓪᓕᐊᔭᕆᐊᖃᓕᕐᒪᑕ ᑕᒪᒃᑯᐊ ᐊᓯᐅᑦᑕᖅᑐᑦ ᐊᒻᒪ ᕿᓂᖅᑕᐅᖃᑦᑕᖅᑐᑦ ᑮᓇᐅᔭᖅᑐᑐᐃᓐᓇᖃᑦᑕᓕᕐᒪᑕ 
ᐊᖏᔪᒥᒃ ᐊᒃᓱᐊᓘᒻᒪᑦ ᖃᓄᖅ ᒥᒃᖠᑎᒋᐊᒃᑲᓂᕐᓗᒍ ᑲᑎᒪᔨᐅᖃᑎᒪ ᐅᖃᐅᓯᕆᔭᖏᑦ ᐊᒃᓱᒻᒪᕆᐊᓗᒃ 
ᐃᑉᐱᓇᖅᑲᐅᒻᒪᑕ.  
 

ᐊᒻᒪ ᑕᐃᒃᑯᐊ ᐅᖃᐅᓯᕆᖅᑲᐅᔭᒃᑲᐃᓛᒃ ᐃᓚᐅᖏᓐᓇᓂᐊᖅᐳᑦ ᐳᑭᑦᑕᓖᑦ, ᓲᕐᓗ ᑕᐃᒃᑯᐊ Workers 
Compensation-ᑯᑦ, ED&T-ᑯᑦ ᐅᕙᒍᓪᓗ ᐊᒻᒪ ᐱᓗᐊᖅᑐᒥᒃ ᑕᐃᒃᑯᐊ ᓴᖅᑭᑎᖅᑲᐅᔭᖏᑦ ᑲᑎᒪᔨᐅᖃᑎᒻᒪ 
Search and Rescue. ᐅᕙᓂ ᒪᒥᐊᑉᐳᖓ ᑕᐅᒃᑯᐊ ᐳᐃᒍᓐᓂᐊᖏᓗᐊᒧᑦ ᐊᑐᓗᐊᖅᔪᐊᖅᑐᓪᓖᒃᑯᐊ Search 
and Rescue ᓄᓇᓕᓐᓂ ᐊᖅᑯᑕᐅᒻᒪᕆᖃᑦᑕᕐᒪᑕ. ᑕᐃᒃᑯᐊ ᐃᓚᐅᖏᓐᓇᓂᐊᖅᐳᑦ. ᖃᐅᔨᒪᓛᖑᓲᖓᒻᒪᑕ 
ᓄᓇᓕᓐᓂ ᕿᓂᖅᑕᐅᔭᕆᐊᖃᑦᑐᓂᒃ.  

ᑕᒪᒃᑯᐊᓗᒃᑖᑦ ᓱᓇᑦ ᓱᑲᑎᖅᐸᓪᓕᐊᒋᐊᓖᑦ ᓱᑲᑎᕆᐊᕐᓂᐊᖅᐳᑦ. ᐅᖃᒻᒪᕆᒍᒪᔪᖓ ᑕᐃᒪᓐᓇᐃᑦᑐᒥᒃ 
ᖃᐅᔨᓯᒪᓕᕋᒪᐃᓚᒃ ᑮᓇᐅᔭᖅᔪᐊᕐᕌᓗᐃᑦ ᐊᖏᓗᐊᖅᑐᐊᓗᐃᑦ ᐊᑐᖃᑦᑕᓕᕐᒪᑕ ᐋᖅᑭᐅᒪᖏᓐᓂᑯᑦᑎᓐᓄᑦ 
ᐃᓚᖓᓂ. ᐃᓚᖏᓐᓂᓪᓗ ᑕᒪᒃᑯᐊ ᓇᔅᓴᓐᖏᓗᐊᕐᓂᑯᒧᑦ ᑕᒪᒃᑯᓂᖓ ᓇᔅᓴᖅᑕᐅᔭᕆᐊᓕᓐᓂᒃ. ᑕᒪᒃᑯᐊᑦᑕᐅᖅ 
ᐃᒻᒥᓂᒃ ᒥᐊᓂᕆᔾᔫᒥᒋᐊᖃᖃᑦᑕᕋᓗᐊᕐᒪᑕ ᐊᐅᓚᕐᓂᐊᕐᓕᕌᖓᒥᒃ, ᐅᒥᐊᖅᑐᕐᓂᐊᕐᕌᖓᒥᒃ ᐅᕝᕙᓘᓐᓃ 
ᓇᐅᒃᑯᑐᐃᓐᓇᖅ ᓄᓇᒃᑯᑦ ᐊᐅᓚᕐᓂᐊᕐᕌᖓᒥᒃ. ᑕᐃᒃᑯᓄᖓ ᐊᓐᓇᐃᔾᔪᑎᔅᓴᓂᒃ ᓇᔅᓴᑲᓐᓂᕆᐊᓖᑦ.  
 
ᑕᐃᓐᓇᑦᑕᐅᖅ ᖃᐅᔨᒪᔪᖅ ᓴᓇᔨᒐ ᐃᐊᑦ ᔨᐱᑎ ᑕᒪᒃᑯᓂᖓ ᒥᒃᓵᓄᑦ ᑕᐃᒃᑯᐊ ᐅᖃᐅᓯᐅᖅᑲᐅᔪᑦ Local 
Beacon-ᖑᔪᑦ Locator-ᓃᕋᖅᑕᐅᔪᑦ. ᑐᓴᖅᓯᒪᓕᖅᖢᖓ ᐊᒥᓱᐃᖅᖢᖓ ᐳᑭᑦᑕᓕᓐᓃᒋᐊᖃᖏᑦᑐᑦ, ᑭᓯᐊᓂ 
ᐅᕙᖓ ᓇᒻᒥᓂᖅ ᐳᑭᑦᑕᓕᓐᓂᒃ ᐊᐃᔅᓯᓚᐅᕐᕋᒪ ᓯᑭᑑᒃᑯᑦ ᑎᑭᕋᔾᔪᐊᕐᓕᐊᕐᓂᐊᖅᑎᓪᓗᖓ ᑖᓐᓇ 
ᐊᑐᕆᐊᖃᓚᐅᕐᕋᒃᑯ ᓇᔅᓴᓪᓗᒍ ᐊᑐᓚᐅᖏᑦᑑᒐᓗᐊᖅ ᑭᓯᐊᓂ ᖃᐅᔨᑎᑦᑐᒪᓚᐅᕐᕋᒃᑭᓐ ᓄᓇᓕᐅᖃᑎᒃᑲ ᐅᕙᖓ 
ᒥᓂᔅᑑᓗᖓ ᓇᔅᓴᓐᖏᐊᓘᓪᓗᖓ ᐊᐃᑦᑖᖑᒻᒪᑦ. ᑐᓐᖓᓇᓚᐅᖅᑐᑦ ᐳᑭᑦᑕᓖᑦ ᐊᒻᒪ ᐊᑎᓕᐅᑐᐃᓐᓇᕆᐊᓕᒃ 
ᓇᒧᓐᖓᐅᓂᐊᕐᒪᖔᕐᒪ ᖃᓄᖅ ᐊᑯᓂᐅᑎᒋᔪᖅ ᐊᑐᓐᓂᐊᕐᒪᖔᒃᑯ ᖃᑯᒍ ᐅᑎᕐᓂᐊᕐᒪᖔᖅ. ᑕᐃᒪᓐᓇᓗᕆ ᑕᒪᒃᑯᐊ 
ᑐᓴᖅᓯᒪᓕᖅᑐᖓ ᑕᐃᒃᑯᐊ ᕼᐋᒻᓚᒦᖁᔭᐅᔪᑦ ᑕᐃᒃᑯᐊ ᓇᓚᐅᑎᓐ. ᑕᒪᓐᓇ ᐱᓕᕆᐊᕐᕆᒃᑲᓂᕐᓂᐊᖅᐸᕗᑦ, 
ᐃᑉᐱᓇᕐᓂᖓ ᐱᑦᔪᑎᒋᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐃᖅᑲᐃᑎᒃᑲᓂᕐᓗᓯ ᑖᒃᑯᐊ ᐊᐱᖅᓱᑐᔅᓴᐃᑦ ᓱᓕ ᐱᕕᖃᑦᑎᐊᕈᓐᓇᖁᓪᓗᒋᑦ 
ᑭᐅᔾᔪᑎᒋᔭᓯ ᐊᒻᒪᓗ ᐊᐱᖅᑯᑎᒋᔭᓯ ᓇᐃᓈᖅᑐᒥᒃ ᐱᒋᐊᖃᑦᑕᕐᓗᒋᑦ ᑕᕝᕗᖓᓪᓗᐊᖅ ᐊᐱᖅᑯᑕᐅᔪᒧᑦ. 
 
ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᑐᖅᑐᖅ ᑐᓄᓂᕐᒧᑦ, ᒪᓕᒐᓕᐅᖅᑎ ᐊᕐᕚᕐᓗᒃ. 
 
ᐊᐱᖅᑯᑦ 610 - 2(4): ᓄᓇᕗᒻᒥᐅᑦ ᓇᒧᑦ ᐅᓐᓂᕐᓗᕆᐊᖅᐸᒻᒪᖔᑕ ᐱᔾᔪᑎᖃᕐᓗᑎᑦ ᐅᔭᕋᕐᓂᐊᓂᕐᒧᑦ 

ᐱᕙᓪᓕᐊᔭᐃᒍᑎᓂᑦ (ᐊᕐᕚᕐᓗ) 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᔪᖓ Premier.  
 
ᐱᓇᓱᐊᕈᓯᐅᓚᐅᖅᑐᒥᒃ ᑕᐃᒪ ᐊᐱᕆᓚᐅᕐᕋᒪ ᖃᓄᖅ ᑖᒃᑯᐊ ᑭᒡᒐᑐᖅᑕᕗᑦ ᑭᓇᒃᑯᓐᓄ ᓵᑦᑐᓐᓇᕐᒪᖔᑕ 
ᐃᓱᒫᓘᑎᖃᕈᑎᒃ ᐊᒃᑐᖅᑕᐅᓗᐊᕐᓂᕆᓂᐊᖅᑕᒥᔾᔪᒃ ᑖᒃᑯᓄᖓ ᐅᔭᕋᖅᑕᕆᐊᓄᑦ. ᑭᓯᐊᓂ, ᑖᔅᓱᒪᑉ ᓯᕗᓕᖅᑎᐅᑉ 
ᑭᐅᑎᓪᓗᓂᖓ ᑭᐅᖕᒪᖓ ᐅᖃᖅᖢᓂ, ᑖᒃᑯᐊᒎᖅ ᐊᕕᒃᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᑦ, ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑦ ᐆᒃᑑᑎᒋᓗᒍ, ᑖᒃᑯᐊᒎᖅ ᐅᖃᕐᕕᒋᔪᓐᓇᖅᑕᕗᑦ. ᑭᓯᐊᓂ, ᐅᐱᒋᓚᐅᙱᓐᓇᒃᑯ ᑭᐅᔾᔪᑎᒋᔭᖓ 
ᑖᒃᑯᐊ ᐊᒃᑐᖅᑕᐅᓂᐊᓚᐅᖅᑎᓪᓗᒋᑦ ᓄᓇᓕᐅᖃᑎᕗᑦ. 
 
ᒪᓕᒐᓕᐅᖅᑏᑦ ᐃᓚᖓᑦ: ᐋᕼᐊᐃᓪᓛᒃ. 
 
(ᑐᓵᔨᑎᒍᑦ) ᐅᖃᖅᑎ, ᑕᐃᒪᓐᓇ ᐅᔭᕋᖕᓂᐊᖅᑐᓕᕆᓂᖅ ᑕᒪᓐᓇ ᐊᒃᓱᐊᓗᒃ ᐃᓅᓯᑦᑎᓐᓄᑦ 
ᑮᓇᐅᔭᓕᐅᕋᓱᐊᕐᓂᕐᒥᓪᓗ ᐊᒃᑐᐃᓂᐊᕐᒪᑦ ᑖᓐᓇ ᐅᑭᐊᒃᓵᖅ ᓴᖅᑭᑕᐅᓚᐅᕐᒪᑦ ᐅᐊᓕᓂᕐᒧᑦ ᒪᓕᒐᓕᐅᖅᑎᐅᔪᒧᑦ 
ᑕᐃᔅᓱᒪᓂ. ᒥᓂᔅᑕᖓᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐃᓕᓴᖅᓯᓚᐅᖅᑐᖅ ᐱᒻᒪᕆᐅᓂᖓᓂ 
ᒐᕙᒪᒃᑯᑦ ᐱᓕᕆᖃᑕᐅᓇᓱᒃᑎᓪᓗᒋᑦ ᐊᒡᒍᖅᑐᖅᓯᒪᓂᕐᒥ, ᐃᓄᐃᑦ ᐊᒡᒍᖅᑐᖅᓯᒪᓂᖏᓐᓂ ᑲᑐᔾᔨᖃᑎᒌᖏᓐᓃᑦᑐᑦ, 
ᐱᕙᓪᓕᐊᑎᑦᓯᔪᖃᕋᓱᒃᑎᓪᓗᒍ.  
 
(ᑐᓵᔨᑎᒎᕈᓐᓃᖅᑐ) ᐅᖃᑦᑎᐊᑲᓐᓂᕐᓗᓂ. ᖃᓄᐃᒻᒪᑦ ᓄᓇᕗᑦ ᒐᕙᒪᒃᑯᑦ ᐃᓚᐅᖃᑕᐅᓪᓚᑦᑖᖅᑐᒃᓴᐅᓇᓱᒋᙱᓚᑎᑦ  

ᑖᒃᑯᓄᖓ ᐱᕙᓪᓕᐊᔪᓄᑦ ᓲᕐᓗ ᐊᒃᑐᖅᑕᐅᓚᐅᕐᓂᖃᕐᓂᐊᖅᑐᑦ ᓄᓇᓖᑦ. ᐋᔩᖃᑎᒌᒃᑎᓪᓗᒋᑦ ᒐᕙᒪᑐᖃᒃᑯᓐᓂᒃ 
ᐊᒻᒪᓗ, ᑖᒃᑯᓂᖓ ᐅᔭᕋᒃᑕᕆᐊᖅᑎᓂᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᑦ, ᒥᔅᑕ ᐊᕐᕚᕐᓗᒃ. ᖁᑦᑎᓂᖅᐹ ᑲᑎᒪᔨᖏᓐᓂ ᐱᓕᕆᐊᓕᒃ, 
ᒐᕙᒪᐅᖃᑎᒌᑦᑐᓄᓪᓗ, ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᓯᔨ. (ᑐᓵᔨᑎᒍᑦ) ᐅᒃᐱᕈᓱᒃᑐᖓ ᑭᐅᑐᐃᓐᓇᖅᑰᓚᐅᖅᑐᖓ 
ᐊᐱᖅᑯᑎᒋᔭᖓᓐᓄᑦ ᓄᓇᑖᕈᑎᓕᕆᑎᓪᓗᒍ ᐊᒻᒪᓗᑦᑕᐅ ᐃᓄᐃᑦ ᐊᒃᑐᖅᑕᐅᓂᖓᓄᑦ ᐃᑲᔪᕈᑎᐅᖃᑦᑕᖅᑐᓄᑦ. 
ᑕᐃᒃᑯᐊ ᓇᓗᓇᐃᖅᑕᐅᓯᒪᑦᑎᐊᕐᒪᑕ ᓄᓇᑖᕈᑎᓂ. ᑖᒃᑯᐊ ᐋᖅᑭᒃᑕᐅᓯᒪᓪᓗᑎᒃ ᐃᒻᒥᒃᑯᑦ ᐊᖏᖃᑎᒌᒐᓱᐊᕐᓂᒃᑯᑦ 
ᐃᓄᐃᑦ ᐊᒡᒍᖅᑐᖅᓯᒪᓂᕐᒥ ᑲᑐᔾᔨᖃᑎᒌᖏᑦ ᐊᒻᒪᓗᑦᑕᐅ, ᐱᕙᓪᓕᐊᔪᓕᕆᔩᑦ. ᑲᓇᑕᐅ ᒐᕙᒪᒃᑯᖏᑦ ᓄᓇᕘᓪᓗ 
ᒐᕙᒪᒃᑯᖏᑦ ᐃᓚᐅᓂᖃᙱᑦᑎᐊᕐᒪᑕ ᑕᐃᒪᓐᓇ ᐅᖃᖃᑎᒌᒃᑎᓪᓗᒋᑦ.  
 
ᐃᒻᒥᒃᑯᑦ ᑭᓯᐊᓂ ᐅᖃᖃᑎᒌᒋᐊᖃᕐᒪᑕ. ᐃᒪᓐᓇᐃᓕᐅᖅᓯᒪᓕᖅᑐᒍᑦ ᒐᕙᒪᒃᑰᓪᓗᑕ ᑖᒃᓯᑎᒍᑦ 
ᐊᑭᓖᙱᓐᓂᖅᓴᐅᓗᑎᒃ ᑕᐃᒃᑯᐊ ᐱᕙᓪᓕᐊᑎᑦᑎᔨᐅᔪᑦ ᐱᕙᓪᓕᐊᑎᑦᑎᓂᖅᓴᐅᓂᐊᕐᒪᑕ ᐃᓚᐅᓂᖅᓴᐅᓗᑎᒃ 
ᓇᓛᒎᖅᑐᒃᑯᑦ ᐊᒃᑐᐃᓂᖃᕐᓂᐊᕐᒪᑕ ᓄᓇᕘᑦ ᐃᓗᐊᓂ. ᑖᓐᓇ ᓇᓗᓇᐃᖅᑕᐅᓯᒪᙱᒻᒪᑦ ᓄᓇᑖᕈᑎᑎᒍᑦ ᑭᓯᐊᓂ 
ᓴᖅᑭᓚᐅᖅᑕᕗᑦ ᒐᕙᒪᐅᓪᓗᑕ. ᐱᔾᔪᑎᒋᓪᓗᒍ ᐃᑲᔪᕐᓂᖃᓪᓚᕆᖕᒪᑦ ᓄᓇᕗᒥᐅᓄᑦ. ᖁᔭᓐᓇᒦᒃ, ᐅᖃᖅᑎᑦᓯᔨ. 
 
ᐅᖃᖅᑎ: ᖁᔭᓐᓇᒦᑦ, ᒥᔅᑕ ᓯᕗᓕᖅᑎ. ᓯᕗᓪᓕᖅᐹᒥ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᑐᑭᓯᔭᕋ ᓯᕗᓕᖅᑎ. ᑭᓯᐊᓂ, ᖃᐅᔨᒪᕙᒌᕐᒪᑦ ᓯᕗᓕᖅᑎ ᑕᐃᑦᓱᒪᓂ 
ᓚᐃᓴᕈᓗᖕᒧᖅᑲᐃ. ᖁᑭᐅᑏᑦ ᓚᐃᓴᓐᓯᑖᕆᐊᖃᓕᖅᑎᓪᓗᒋᑦ ᒐᕙᒪᒃᑯᑦ ᐃᓚᐅᑦᑎᐊᖅᑐᒻᒪᕆᐊᓘᓚᐅᖅᑐᑦ 
ᓯᕐᓈᖅᖢᑎᒃ ᐃᓅᖃᑎᒥᓂᒃ ᓄᓇᕗᒻᒥᐅᓂᒃ. ᑕᐅᕙᓂ ᐅᐊᓕᓂᕐᒦᑦᑐᑦ ᐱᖃᑎᒋᓪᓗᒍ ᒐᕙᒪᒃᑯᑦ ᓵᙵᓪᓗᐊᖅᖢᒋᑦ. 
ᑖᓐᓇᑦᑕᐅᖅ ᑲᒪᒋᔭᒃᓴᕆᙱᑕᖓᑦ. ᓲᕐᓗ, ᑲᒪᒋᔪᒪᙱᒃᑯᓂᐅᒃ ᑲᒪᒋᔪᒪᒍᓂᐅᒃ ᑲᒪᒋᔪᓐᓇᖅᑖ. ᑕᐃᒪᓐᓇᑦᑕᐅᖅ 
ᑖᒃᑯᐊ ᐅᔭᕋᖕᓂᐊᖅᑎᕗᑦ ᐊᒃᑐᖅᑕᐅᓗᐊᕐᓂᐊᖅᑐᑦ ᓄᓇᓖᑦ.  
 
ᐊᒃᑐᖅᑕᐅᓂᖃᕐᓂᐊᖅᑐᐃᑦ ᐃᓅᓯᕐᒥᒍᑦ ᐅᕝᕙᓘᓐᓃᑦ, ᐃᓚᐅᖃᑕᐅᑦᑎᐊᙱᓐᓂᕐᒥᒍᑦ ᐱᔅᓂᓯᖃᕋᓱᐊᕐᓂᒃᑯᑦ. ᑖᓐᓇ 
ᐃᒪᓐᓇᐃᒡᒍᖕᒪᓇᐃ, ᓂᓪᓕᐱᓪᓛᖅᔪᒡᓗᖓ ᐊᐱᕆᙱᓐᓂᓐᓂ. ᐃᓄᓕᕆᔨᒃᑯᑦ ᑕᐃᒪ ᑕᒪᒃᑯᓂᖓ ᓱᕈᖅᐸᓪᓕᐊᔪᓂᒃ 
ᓴᓗᒻᒪᖅᓴᐃᓇᓱᖕᓂᐊᕐᒥᖕᒪᑕ ᐃᓄᖕᓂᓪᓗ ᓱᕋᒃᑕᐅᔪᓂᒃ ᖃᓄᐃᓗᐊᖅᑐᓂᒃ. (ᑐᓵᔨᑎᒍᑦ) ᐅᖃᖅᑎ, ᓯᕗᓕᖅᑎ 
ᐊᖏᖅᐹ ᐋᓐᓂᐊᖃᙱᑦᑎᐊᕐᓗᑎ ᐃᖅᑲᓇᐃᔭᖃᑎᒌᑦᑎᐊᕈᓐᓇᕐᒪᖔᑕ ᒐᕙᒪᒃᑯᑦ ᓇᖕᒥᓂᖃᖅᑐᑦ ᒐᕙᒪᒃᑯᓪᓗ 
ᐱᒻᒪᕆᐊᓘᖕᒪᑦ ᑕᒪᒃᑯᓂᖓ ᐱᕙᓪᓕᐊᑎᑦᑎᒐᓱᐊᕐᓂᕐᒧᑦ.  
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐊᕐᕚᕐᓗᒃ. ᖁᑦᑎᓂᖅᐹ ᑲᑎᒪᔨᖏᓐᓂᑦ ᐱᓕᕆᐊᓕᒃ, ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᐄᑦᑎᐊᒻᒪᕆᐊᓗᒃ, ᐊᐅᓚᙱᒃᑲᓗᐊᖅᖢᑎᒍ ᐱᕙᓪᓕᐊᑎᑦᑎᓂᖅ ᑲᓇᑕᐅ 
ᒐᕙᒪᒃᑯᖏᓐᓄᑦ ᐊᐅᓚᑕᐅᖕᒪᑕ ᑲᒪᒋᔭᕆᐊᖃᕋᑦᑎᒍ. ᐱᓕᕆᐊᒃᓴᖃᙱᒃᑲᓗᐊᖅᑎᓪᓗᑕ ᐅᓪᓗᒥ ᕿᓂᖃᑦᑕᖅᑐᒍᑦ  

ᓇᓂᓯᖃᑦᑕᖅᖢᑕᓗ ᐃᓚᐅᔪᓐᓇᖃᑦᑕᕐᕕᒃᓴᑦᑎᓐᓂ ᓄᓇᕗᒥ. ᑖᒃᑯᐊ ᓄᓇᓕᖕᓄᑦ ᐃᑲᔪᖅᑕᐅᖁᓪᓗᒋᑦ 
ᐱᓇᓱᐊᕈᓯᕆᓂᐊᖅᑕᑎᓐᓂ ᖃᒪᓂᑦᑐᐊᕐᒥ ᒪᑐᐃᖅᓯᔭᖅᑐᑎᓪᓗᒋᑦ ᐊᖅᑯᑎᑯᑖᒥ.  
 
ᑖᓐᓇ ᖁᔭᓐᓇᒦᖅᐸᕋ ᒥᓂᔅᑕ ᑕᐃᔅᓱᒪᓂ ᖃᒪᓂᑦᑐᐊᒧᓪᓗ ᒪᓕᒐᓕᐅᖅᑎ ᐋᖅᑭᓯᓚᐅᖅᓯᒪᒻᒪᑦ ᑖᒃᓯᑎᒋᒍᑦ 
ᐅᑎᖅᑐᔅᓴᕆᐊᕆᔭᐅᖃᑦᑕᓂᐊᖅᑐᓂᑦ ᓄᓇᕗᒻᒥᓕᒫᑦ ᑕᐃᒪᐃᓕᐅᕋᓱᐊᖅᑐᒍᑦ ᒫᓐᓇ ᐊᐅᓚᑦᑎᖏᑦᑎᐊᕋᓗᐊᖅᑐᑕ 
ᕿᓂᖃᑦᑕᖅᑐᒍᑦ ᑕᒪᒃᑯᐊ ᑲᒻᐸᓂᐅᔪᑦ ᓇᓚᒎᖅᑐᒃᑯᑦ ᕿᒪᐃᑦᑎᐊᖃᑦᑕᖁᓪᓗᒍ ᓄᓇᕗᒻᒥᐅᓄᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᐊᐃᑉᐹᓂ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑏ. ᐱᒻᒪᕆᐅᔪᖅ ᐸᕐᓇᓪᓗᓂ ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᑦ ᐊᑦᑐᐃᓂᐊᖅᑐᑦ 
ᐅᔭᕋᓐᓂᐊᖅᑎᑦ ᐱᕙᓪᓕᐊᑎᑦᑎᓪᓗᒋᑦ ᐱᓗᐊᖅᖢᓂ ᐃᓅᓯᓕᕆᓂᕐᒧᑦᑕᐅᖅ. ᐅᔭᕋᓐᓂᐊᕐᕕᒃ ᓅᓘᔮᓂᑦᑐᖅ ᑕᐃᓐᓇ 
ᐊᑦᑐᐃᓂᖃᕐᓂᐊᕐᒪᑦ ᓄᓇᓕᓐᓂ ᐱᓯᓂᓯᖃᖅᑐᓂᑦ ᐱᕕᔅᓴᖏᓐᓂ ᐸᕐᓇᐃᔨᐅᔪᓂᑦ ᐅᓯᑲᑦᑕᖅᑎᐅᔪᓂᑦ, 
ᓂᕿᓕᐅᖅᑎᐅᔪᓂᑦ, ᐊᓯᖏᓂᓪᓗ ᐱᔨᑦᓯᕈᑕᐅᔪᓂᑦ.  
 
ᓯᕗᓕᖅᑎ ᐃᖅᑲᓇᐃᔭᖃᑎᖃᕈᓐᓇᓂᐊᖅᐹ ᒥᑦᑎᒪᑕᓕᒻᒥᐅᓂᑦ ᒐᕙᒪᒃᑯᑦ ᐱᓕᕆᕕᒋᔭᖓ ᐱᖃᑎᒋᓗᒋᑦ 
ᐱᕙᓪᓕᐊᔪᓕᕆᔨᒃᑯᑦ ᓄᑦᑕᐅᓯᕆᔨᒃᑯᓪᓗ ᓴᓇᔪᓐᓇᓂᐊᕐᒪᑕ ᐸᕐᓇᐅᑎᓂᑦ ᒥᑭᓪᓕᒋᐊᕐᔫᒥᓂᐊᕐᒪᑦ ᑕᐃᓐᓇ 
ᓇᓛᒎᓐᖏᑦᑐᒃᑯᑦ ᐊᑦᑐᐃᓂᕆᔭᖓᑦ ᐅᔭᕋᓐᓂᐊᕐᕕᐅᑉ ᓄᓇᓕᓐᓂ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐊᕐᕚᕐᓗᒃ. ᖁᑦᑎᓂᖅᐹᑦ ᑲᑎᒪᔨᖏᓐᓂᑦ ᐱᓕᕆᐊᓕᒃ, ᓯᕗᓕᖅᑎ ᐅᑲᓕᖅ.  
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓕᑦᑎᐊᖅᐳᒍᑦ ᑕᐃᒃᑯᓂᖓ ᑮᓇᐅᔭᓂᑦ ᐊᑐᖃᑦᑕᕐᒪᑕ ᓄᓇᕗᒻᒥ 
ᑎᓕᐅᕆᑦᑎᐊᖅᖢᑕ ᑕᐃᒪᓐᓇ ᐃᖅᑲᓇᐃᔮᔅᓴᓂᑦ ᓴᖅᑭᑦᑎᖃᑦᑕᕐᒪᑕ ᓄᓇᕗᒻᒥ. 
 
ᐊᑕᐅᑦᑎᑯᓪᓗ ᑖᓐᓇ ᐋᖅᑭᓯᒪᔭᕗᑦ ᐃᖏᕐᕋᓂᐅᔪᖅ ᓴᖅᑭᓯᒪᔭᕗᓂᓛᒃ ᑖᒃᑯᐊ ᐱᕙᓪᓕᐊᑎᑦᑎᔨᐅᔪᑦ ᑖᒃᓯᓂᑦ 
ᐅᑎᖅᑐᔅᓴᖃᑦᑕᓚᐅᕐᒪᑕᒍᒪᒍᑎᑦ ᑕᐃᒪᓐᓇ ᐃᑲᔪᖃᑎᖃᕆᐊᓖᑦ ᒐᕙᒪᒃᑯᓐᓂ ᓄᓇᕗᒻᒧᓪᓗ ᓄᓇᓕᐅᔪᓂᑦ 
ᑕᐃᒃᑯᓂᖓ ᐊᑦᑐᖅᑕᐅᓂᐊᖅᑐᓂᑦ. ᑕᐃᒪᓐᓇᐃᓕᐅᓐᖏᒃᑯᑎᑦ ᑖᒃᓯᓄᑦ ᐅᑎᖅᑐᔅᓴᑖᕈᓐᓇᕋᔭᓐᖏᑦᑐᑦ ᒐᓵᓖᓄᑦ 
ᐊᑐᖅᑕᕕᓂᕐᒥᓄᑦ.  
 
ᑕᕝᕙ ᑕᐃᒪᓐᓇ ᐊᑐᐃᓐᓇᐅᑎᑦᑎᔪᒍᑦ ᐱᕙᓪᓕᐊᑎᑦᑎᔪᓂᑦ ᐅᔭᕋᓐᓂᐊᖅᑐᓕᕆᔨᓄᑦ ᑕᐃᒃᑯᐊ Baffinland-ᒥᐅᓪᓗ 
ᑲᒻᐸᓂᐅᔪᓪᓗ ᐃᖅᑲᓇᐃᔭᑦᑎᐊᖅᑐᐋᓗᐃᑦ ᓄᓇᕗᒻᒥ ᐅᖃᖃᑎᒋᑦᑎᐊᕈᓐᓇᕐᓗᑎᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐊᕐᕚᕐᓗᒃ.  
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ ᓯᕗᓕᖅᑎ ᐊᐱᕆᔪᓐᓇᖅᓯᕙᕋ, ᑖᒃᑯᐊ ᐸᕐᓇᔅᓯᒪᑦᑎᐊᓕᖅᐱᓯ ᓱᕐᓗ 
ᒥᑦᑎᒪᑕᓕᒃ ᖃᓄᐃᓕᐅᖅᑕᐅᕙᓪᓕᐊᑉᐸᑦ? 

ᐅᓇ ᐆᒃᑑᑎᒋᑲᐃᓐᓇᕐᓚᒍᐊᐃ, ᐊᖏᔪᐋᓗᒻᒥᑦ ᑮᓇᐅᔭᒥᑦ ᐊᑐᓕᕐᒪᑕ Baffinland-ᑯᑦ, ᑕᕝᕙᓕ ᐊᖏᖅᑕᐅᖏᑉᐸᑕ 
ᓵᒋᐊᑐᐃᓐᓇᕆᐊᖃᖅᐳᖃᐃ ᓇᒧᑐᐃᓐᓇᖅ ᓱᕐᓗ ᑮᓇᐅᔭᖅ ᐊᑐᓗᐊᖅᑕᑎᑦ ᐱᔾᔪᑎᒋᓪᓗᒋᑦ. ᒐᕙᒪᒃᑯᑦ ᐸᕐᓇᔅᓯᒪᕙᑦ 
ᖃᓄᖅ ᐊᑦᑐᖅᑕᐅᑳᓪᓚᓗᐊᕈᑎᒋᔭᐅᑦᑕᐃᓕᒪᔾᔪᑕᐅᓂᐊᖅᑐᒥᑦ ᒥᑦᑎᒪᑕᓕᒻᒥᐅᑦ ᐸᕐᓇᔅᓯᒪᑦᑎᐊᓕᖅᐸᑦ ᑖᒃᑯᓂᖓ 
ᐊᒻᒪ ᑕᑯᔪᓐᓇᓛᖅᐱᑖ? ᖁᔭᓐᓇᒦᒃ, ᐅᖃᖅᑎᑦᑎᔩ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐊᕐᕚᕐᓗᒃ. ᖁᑦᑎᓂᖅᐹᖅ ᑲᑎᒪᔨᖏᓐᓄᑦ ᐱᓕᕆᐊᓕᒃ, ᓯᕗᓕᖅᑎ ᐅᑲᓕᖅ.  
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥᒧᑦ ᓱᓕ ᑖᒃᑯᐊ ᐊᑎᓕᐅᖃᑎᒋᓚᐅᓐᖏᑕᕗᑦ 
ᐊᖏᖃᑎᒋᒋᕆᐊᖃᕋᑦᑎᒍ. 
 
ᑕᒪᒃᑯᐊ ᑭᒃᑯᑐᐃᓐᓇᐃᑦ ᐅᔭᕋᓐᓂᐊᕋᓱᑦᑐᑦ ᓄᓇᕗᓕᒫᒥ. ᐅᕙᑦᑎᓐᓂ ᐃᓇᑦᑎᒋᐊᖃᖅᑐᑎᑦ ᐃᒫᒃ ᑖᒃᓯᓂᑦ 
ᐊᑭᓖᓗᐊᕈᒪᓐᖏᑉᐸᑕ ᐅᕙᑦᑎᓐᓂ ᐅᑉᐸᔅᓯᖅᑳᕆᐊᖃᕐᖓᑕ. ᑕᐃᒪ ᐅᐸᔅᓯᓚᐅᖅᑎᓪᓗᒋᑦ ᐅᖃᖃᑎᒋᑦᑕᓕᖅᑯᒍᑦ 
ᐊᖏᖃᑎᒌᒐᓱᓪᓗᑕ ‘ᖃᓄᕐᓕ ᐃᑲᔪᕐᓂᐊᖅᑭᓯ ᓄᓇᓕᓐᓂ?’ ᑕᐃᒫᒃ ᑖᒃᑯᐊ ᓇᓗᓇᐃᖅᑕᐅᑦᑎᐊᓚᐅᖅᑎᓪᓗᒋᑦ 
ᑕᒪᒃᑯᐊ ᑲᔪᓯᑦᑎᐊᕈᓐᓇᖅᓯᓲᖑᓪᓗᑎᑦ.  
 
ᑕᐃᒪ ᑕᑯᔅᓴᐅᑎᐊᖅᑐᖅ ᖃᒪᓂᑦᑐᐊᕐᒥ ᐊᑐᖅᓯᒪᔭᕗᑦ ᐃᑲᔫᑎᖃᕕᔾᔪᐊᖅᓯᒪᔪᖅ ᓄᓇᖓᓂ ᐊᒻᒪ ᑕᒪᒃᑯᐊ 
ᖃᓂᒋᔮᓃᑦᑐᑦ ᓄᓇᓖᑦ ᐃᖅᑲᓇᐃᔭᖅᑎᑕᐅᑦᑎᐊᖅᑐᑦ. ᑕᐃᒪᐃᑦᑐᓂᑦ ᑕᑯᔪᒪᑦᑎᐊᖅᑐᒍᑦ ᓯᕗᓂᑦᑎᓐᓂ 
ᓇᒥᓕᒫᑦᑎᐊᖅ ᓄᓇᕗᒻᒥ.  
 
ᑭᓯᐊᓂ ᑖᓐᓇ ᑕᒪᐅᖓ ᓱᓕ ᑎᑭᓐᖏᒻᒪᑦ ᑖᒃᑯᐊ ᓱᓕ ᕿᓂᕋᓱᒻᒪᑕ ᖃᓄᒃᑲᓐᓂᖅ ᐊᐅᓚᑦᑎᐊᓛᕐᒪᖔᑕ 
ᖃᐅᔨᓴᕐᖓᑕ ᑖᒃᑯᐊ ᑕᑉᐹᓂ ᒥᑦᑎᒪᑕᓕᐅᑉ ᖃᓂᒋᔮᓃᑦᑐᖅ ᑕᒪᓐᓇ ᐊᓂᒍᕐᔫᒥᓚᐅᖅᑎᓪᓗᒍ ᐅᕙᑦᑎᓐᓄᑦ 
ᐃᓇᑦᑎᑉᐸᑕ ᑕᒪᓐᓇ ᐱᒋᐊᑦᑎᐊᓛᖅᑐᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᑲᑎᒪᔾᔪᑎᔅᓴᑦᑕ 6-ᒋᔭᖓ. ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᑐᖅᑐᖅ ᑕᓯᐅᔭᖅᔪᐊᒧᑦ, 
ᒪᓕᒐᓕᐅᖅᑎ ᑲᑦᑐᒃ.  
 
ᐊᐱᖅᑯᑦ 611 - 2(4): ᓇᓐᓄᑦᑕᐅᔪᓐᓇᖅᑐᑦ ᓴᓂᑭᓗᐊᕐᒥᑦ (ᑲᑦᑐᒃ) 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᓯᔩ. ᐅᓇ ᐊᐱᕉᑎᒋᓂᐊᖅᑕᕋ ᐊᕙᑕᓕᕆᔨᒃᑯᑦ ᒥᓂᔅᑕᖓᓄᑦ.  
 
ᐅᑭᐅᖅ ᑲᑎᒪᓂᖃᖅᑐᑕ ᐊᐱᕉᑎᒋᓚᐅᖅᓯᒪᒻᒥᓱᒍ, ᑖᒃᑯᐊ ᓇᓄᐃᑦ ᒥᔅᓵᓄᑦ ᑖᒃᑯᐊ. ᑖᓐᓇ ᒥᓂᔅᑕ ᐅᖃᖅᓯᒪᒻᒪᑦ 
ᐃᒫᒃ ᑕᑲᓇᓂᒎᖅ Hudson Bay ᐃᓗᐊᓂ ᑖᒃᑯᐊ ᓇᓄᐃᑦ ᖃᐅᔨᓴᖅᑕᐅᓂᐊᕐᓂᕋᖅᓯᒪᒻᒪᒋᑦ ᑕᕝᕙᓂ ᐊᕐᕌᒍᒥ 
ᖃᖓᑭᐊᖅ ᖃᐅᔨᓴᖅᑐᐃᑦ ᐱᒋᐊᕐᓂᐊᐸᑦ? ᓇᑯᕐᒦᒃ, ᐅᖃᖅᑎᔅᓯᔨ. 

ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑲᑦᑐᒃ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒃᑯᐊ ᒫᓐᓇᒧᑦ ᖃᖓᓪᓚᕆᒃ ᑕᐅᓄᖓᐅᓂᐊᕐᒪᖔᑕ 
ᐃᖅᑲᓇᐃᔭᖅᑎᕗᑦ ᑐᑭᓯᒋᐊᕋᔭᖅᑲᒃᑲ ᑕᒪᓐᓇ ᐱᒻᒪᕆᐅᑎᓪᓗᒍ ᐱᓕᕆᐊᕆᓯᒪᒐᑦᑎᒍ ᑭᓯᐊᓂ ᖃᖓᒃᑯᑦ 
ᐅᖃᖅᓯᒪᓪᓚᕆᙱᑦᑐᐃᑦ ᐱᒋᐊᕐᓂᐊᕐᒪᖔᑕ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᑦ, ᒥᓂᔅᑕ. ᓯᕗᓪᓕᕐᐹᒥᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᔅᓯᔩ. ᐃᓛ ᑖᓐᓇ ᐱᒋᐊᖅᑕᐅᓴᐅᑎᒋᒋᐊᓕᒃ. ᑕᐃᑦᓱᒪᓂ ᐅᖃᓚᐅᖅᓯᒪᒻᒪᑕ ᑕᐃᒃᑯᐊ 
ᓄᓇᓖᑦ ᐊᓯᖏᑦ ᓇᓄᕋᑦᓴᖏᑦ ᐅᓄᖅᓯᒋᐊᖅᑕᐅᑎᓪᓗᒋᑦ, ᑕᑲᓐᓇᒎ ᓴᓂᑭᓗᐊᖅ ᖃᐅᔨᓴᖅᑕᐅᖅᑳᒋᐊᖃᕐᒪᑦ, 
ᑕᕝᕙᓂ ᐊᕐᕌᒍᒥ 2008. ᑕᐃᒃᑯᐊ ᐅᖃᖅᓯᒪᓚᐅᖅᓯᒪᒻᒪᑕ. ᑖᒃᑯᐊ ᐱᒋᐊᑦᓴᐅᑎᒋᒋᐊᓕᒃ. ᑕᐃᒃᑯᐊ 
ᑐᓴᓐᓇᓚᐅᖅᓯᒪᒻᒪᑕ ᓇᓐᓄᕋᑦᓴᖏᑦ ᐊᒥᓲᓕᒋᐊᖅᑕᐅᓗᑎᒃ.  
 
ᑭᓯᐊᓂ, ᒥᓂᔅᑕ ᐃᒫ ᐊᐱᕆᒍᒪᒻᒥᔭᕋ. ᑕᐃᒃᑯᐊ ᐅᖃᖃᑦᓴᓯᒪᒐᕕᑦ ᑖᒃᑯᐊᒎᖅ ᐃᓄᐃᑦ ᐃᓚᐅᓂᐊᕐᒪᑕ. 
ᒍᓐᓇᑐᐃᓐᓇᕆᐊᖃᓂᐊᒪᑕ ᑕᐃᒃᑯᐊ ᐃᓱᒫᓗᓕᕐᒪᑕ ᖁᓕᒥᒎᓖᑦ ᐊᑐᖅᑕᐅᓲᖑᒻᒪᑕ ᖃᐅᔨᓴᖅᑎᓄᑦ. ᐃᓄᑦᑎᒍᓪᓕ 
ᐊᑯᓂᐅᙱᑦᑐᖅ ᓯᓂᒃᑲᐃᒐᔭᕋᑦᑕ. ᓇᓄᕐᓂ ᑕᑯᑐᐊᕈᑦᑕ 5 ᒥᓂᑦ, 2 ᒥᓂᑦ, ᓯᓂᓕᕇᒐᔭᕐᒪᑦ ᐃᓄᑦᑎᒍᑦ. ᑖᒃᑯᐊᖃᐃ 
ᓄᓇᓕᓐᓃᑐᑦ ᐃᓄᐃᑦ ᐃᓚᒋᔭᐅᓂᐊᕐᐹ ᑕᐃᒃᑯᓇᓂ ᑲᒪᓂᐊᖅᑐᓂ. ᓇᑯᕐᒦᒃ, ᐅᖃᖅᑎᑦᓯᔨ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑲᑦᑐᒃ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, ᑕᒪᓐᓇ ᑐᑭᓯᒋᐊᕋᔭᖅᑕᕋ ᑖᒃᑯᐊᓕ ᐆᒪᔪᕐᓂᐊᖅᑏᑦ 
ᐆᒪᔪᓕᕆᔩᑦ ᑲᑎᒪᔨᖏᑦ ᐃᓚᐅᑦᓴᐅᑎᒋᒐᔭᕐᒥᒻᒪᑕ ᑕᒪᓐᓇ ᐱᒋᐊᕋᔭᕐᓂᖅᐸᑦ ᓇᐅᒃᑯᑦ ᐱᐅᒐᔭᕐᒪᖔᑦ 
ᐱᓕᕆᕙᓪᓕᐊᒋᐊᕐᓂᖓ.  
 
ᐊᒻᒪᓗ, ᒥᔅᑕ ᑰᓕ ᐅᖃᓚᐅᕐᒥᒪᑦ ᐃᒻᒪᖄ ᑕᒪᓐᓇ ᐃᓄᐃᑦ ᖃᐅᔨᒪᔭᖓᑦ ᐃᓚᐅᒃᑲᓐᓂᕆᐊᕐᓂᖅᐸᑦ 
ᐱᐅᓂᖅᓴᐅᒐᔭᕐᒪᑦ. ᑕᐃᒃᑯᐊ Elders Advisory-ᖑᓂᕋᖅᑕᐅᔪᐃᑦ ᐱᓕᕆᐊᕆᕖᙵᕋᓱᐊᖅᑕᕋᓗᐊᕗᑦ 
ᒐᕙᒪᒋᔭᑦᑎᓐᓂᒃ ᑕᒪᓐᓇ ᐊᑑᑎᖃᓪᓚᕆᒐᔭᕐᒪᑦ ᐃᓄᐃᑦ ᖃᐅᔨᒪᔭᖓ ᐊᑐᕐᓗᑎᒍ. ᐊᒻᒪᓗ, ᑕᐃᒃᑯᐊ ᐃᓄᐃᑦ 
ᖃᐅᔨᒪᓂᖅᓴᐅᒻᒪᑕ ᐃᖅᑲᓇᐃᔭᖃᑎᒋᒍᒪᓪᓚᕆᓐᓂᐊᖅᑲᕗᑦ ᑕᒪᒃᑯᐊ ᓇᒥᑐᐃᓐᓇᖅ ᓇᓄᐃᑦ 
ᖃᐅᔨᓴᖅᑕᐅᓂᖃᖃᑦᑕᓂᐊᖅᑎᓪᓗᒋᑦ ᓄᓇᕗᒻᒥ ᐱᓕᕆᐊᕆᕙᓪᓕᐊᔭᕗᓐᓂ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑲᑦᑐᒃ.  
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔨ. ᑖᓐᓇ ᒥᓂᔅᑕ ᖃᐅᔨᒪᓪᓚᕆᓐᓂᕐᒪᒎ ᖃᖓ ᐱᒋᐊᓛᕐᒪᖔᑕ ᑕᒪᓐᓇᖃᐃ ᑕᐃᒃᑯᐊ 
ᖃᐅᔨᓴᖅᑏᑦ ᐱᒋᐊᔅᓴᐅᑎᒋᖁᓪᓗᒋᖃᐃ ᐅᖃᐅᑎᒋᐊᕈᓐᓇᐸᐃᑦ. ᓇᑯᕐᒦᒃ, ᐅᖃᖅᑎᑦᓯᔨ. 

ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑲᑦᑐᒃ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ.  
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᑖᒃᑯᐊ ᐃᖅᑲᓇᐃᔭᖅᑎᒃᑲ ᖃᓄᐃᓕᖓᒍᓐᓇᕐᒪᖔᑦᑕ ᑐᑭᓯᒋᐊᕋᔭᖅᐸᒃᑲ. 
ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᑲᑎᒪᔾᔪᑎᔅᓴᕗᑦ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᑐᖅᑐᖅ ᐊᑯᓪᓕᕐᒧᑦ, ᒪᓕᒐᓕᖅᑎ 
ᒪᑉᓴᓛᖅ.  
 
ᐊᐱᖅᑯᑦ 612 - 2(4): ᓇᐅᔮᓂᑦ Hᐊᒻᓚᖓᑦ 30-ᓂᑦ ᐅᑭᐅᓂᑦ ᓇᓪᓕᐅᓂᖅᓯᐅᕐᓂᖏᑦ (ᒪᑉᓴᓚᒃ) 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᑖᓐᓇ ᐊᐱᖅᑯᑎᒋᓂᐊᖅᑕᕋ ᒪᕐᕉᒡᒎ ᓇᐃᑦᑐᑯᓘᒃ ᐊᖏᑐᐃᓐᓇᕆᐊᓖᒃ. 
ᐊᐱᖅᑯᑎᒋᓂᐊᖅᑕᕋ ᑖᓐᓇ ᓯᕗᓕᖅᑎᒧᑦ.  
 
ᐅᖃᖅᑎᑦᑎᔨ, ᕼᐊᒻᓚᑦᑯᑦ ᔪᓚᐃ 2-ᒥᒃ 30-ᓂᒃ ᐅᑭᐅᓂᒃ. ᓇᓪᓕᐅᓐᓂᖅᓯᐅᕈᒫᓕᕐᒪᑕ 
ᐅᐸᒃᑕᐅᔪᓐᓇᓗᐊᙱᖢᑎᒡᓗ ᑕᒫᙵᑦ ᒐᕙᒪᒃᑯᓐᓂᖔᖅᑐᒥᒃ ᑕᐃᑯᖓᖃᐃ ᐅᐸᒍᑎᒍᓐᓇᓕᕈᒫᖅᐳᖅ ᓯᕗᓕᖅᑎ 
ᓇᓪᓕᐅᓐᓂᖅᓯᐅᓕᖅᐸᑕ ᕼᐊᒻᓚᒃᑯᑦ ᐅᑭᐅᓄᑦ 30-ᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᒪᑉᓴᓚᒃ. ᖁᑦᑎᓂᖅᐹᑦ ᑲᑎᒪᔨᖏᓐᓄᑦ ᐱᓕᕆᐊᓕᒃ, ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᓯᔨ. ᑭᓯᐊᓂ ᕿᓚᓗᒐᕆᐅᖅᑎᑕᐅᓂᐊᕈᒪ ᑕᐅᕙᓂ 
ᐊᖏᕈᓐᓇᖅᑐᖓ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
>>ᐃᓪᓚᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓯᕗᓪᓕᕐᒥᖃᐃ ᑖᓐᓇ ᒥᓂᔅᑕᖁᑎᒥᓂᒃ ᑕᐃᑯᖓ CGS-ᑯᓐᓄᑦ 
ᑕᐃᑯᓐᖓᐅᖃᑎᒋᔪᓐᓇᕋᔭᖅᐸᖓ ᐅᕝᕙᓘᓐᓃ ᑎᓕᓯᓗᓂ ᑖᒃᑯᓂᖓᑦ ᐊᔪᖏᓐᓇᔭᕐᒪᖔᑕ ᒥᓂᔅᑑᖃᑎᖏᑦ 
ᑕᐃᑯᖓ ᐊᐱᕆᔪᓐᓇᕋᔭᖅᐸᖏᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᒪᑉᓴᓛᒃ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖃᑎᒋᓵᑲᐃᓐᓇᕋᒃᑯ ᑭᓯᐊᓂᑦᑕᐅᕐᕉᒃ ᑑᒑᓕᒻᒥᖔᕐᓕᒎᖅ 
ᐱᔪᓐᓇᖅᑲᑦ ᐅᐸᒍᓇᓛᕐᒥᔪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐃᓪᓚᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐊᐃᑉᐹᓂᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᒪᑉᓴᓛᒃ. 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᓯᕗᓕᖅᑎ ᐊᖏᖅᑑᖅ? ᑕᐃᒪᓐᓇ ᑐᑭᓯᔪᖔ, 
ᐊᖏᑐᐃᓐᓇᕆᐊᖃᕐᓂᕋᖅᑲᐅᒐᒃᑯᑦ ᐊᖏᖅᐸ ᑕᐃᒫ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᑉᓴᓛᒃ. ᖁᑦᑎᓂᖅᐹᑦ ᑲᑎᒪᔨᖏᓐᓄᑦ ᐱᓕᕆᐊᓕᒃ, ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᐊᓱᓪᓗᑭᐊᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᑐᖅᑐᖅ ᖃᒪᓂᖅᑐᐊᕐᒧᑦ, ᒪᓕᒐᓕᐅᖅᑎ ᓯᒪᐃᓚᒃ. 
 
ᐊᐱᖅᑯᑦ 613 - 2(4): ᓴᓗᒻᒪᓴᖅᑕᐅᓂᐊᕐᓂᖓ ᖃᓄᐃᓕᖓᓕᕐᒪᖔ ᖃᒪᓂᑦᑐᐊᒥᑦ ᐆᒻᒪᖅᑯᑎᖃᕐᕕᒥᓂᖅ 

(ᓯᒪᐃᓚᒃ) 
ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᑖᓐᓇ ᒫᓐᓇ ᐅᑉᓛᒃ ᐃᒡᓗᒋᔭᖅᐳᑦ ᐅᖁᓗᐊᖏᐅᔭᖅᑎᓪᓗᒍ ᖁᕕᐊᓇᕕᔾᔪᐊᖅᑐᖅ, 
ᐱᓐᓇᔮᕐᓇᖅᑐᖅ, ᐃᓄᐃᒻᒫᖑᔪᒥᒃ. ᑭᓯᐊᓂ ᐊᐱᕆᓚᐅᕐᓚᒍ ᖃᐅᒻᒪᖅᑯᑎᓕᕆᓂᕐᒧᑦ ᒥᓂᔅᑕ. 
 
>>ᐃᓪᓚᖅᑐᑦ 
 
 (ᑐᓵᔨᑎᒍᑦ) ᐅᖃᖅᑏ, ᐃᓱᒫᓗᒍᑎᖃᐃᓐᓇᕐᒪᑕ ᖃᒪᓂᖅᑐᐊᕐᒥᐅᑦ ᑕᐃᑲᓂ ᐃᑯᒪᖃᕝᕕᒥᓂᕐᒥᒃ, 
ᐃᑯᒪᓕᐅᖅᕕᒥᓂᕐᒥᒃ ᓱᕈᖅᓯᒪᔪᖅᑕᖃᒻᒪᑦ 1970-80-ᖑᑎᓪᓗᒋᑦ ᑕᐃᑲᓂ ᐃᑯᒪᓕᐅᖅᕕᖃᓚᐅᖅᓯᒪᒻᒪᑕ ᑕᐃᑲᓂ 
ᓱᓪᓗᓕᖃᑦᖢᑎᓪᓗ ᑕᐃᑯᖓ ᐃᓪᓗᒋᔭᐅᔪᓄᑦ.  
 
ᐅᖅᓱᐊᓗᖃᓚᐅᖅᖢᓂᓗ ᐊᑯᓂᐅᓕᖅᑐᖅ ᑖᒃᑯᐊ ᑯᕕᖃᑦᑕᖅᓯᒪᓪᓗᓂᓗ ᐅᖅᓱᐊᓗᒃ ᐊᒻᒪᓗᒃᑕᐅᖅ ᑕᐃᑲᓂ 
ᖃᐅᔨᒪᖅᑯᑎᖃᕝᕕᐅᓚᐅᖅᑐᒥ ᐊᖅᑯᑎᖃᑦᖢᓂ. ᑖᒃᑯᐊ ᓱᕈᖅᓯᒪᔪᑦ ᓄᓇᒥ ᑖᕙᓂ ᖃᒪᓂᖅᑐᐊᕐᒥ ᐱᑕᖃᒻᒪᑦ.  
 
ᑖᒃᑯᐊ ᒐᕙᒪᒃᑯᑦ ᓄᓇᕗᒻᒥ ᑕᐃᒪᓐᓇ ᐱᓕᕆᐊᖃᕐᓂᕐᒥᓂᒃ ᐅᖃᕈᓐᓇᖅᐹᑦ ᑲᓇᑕᐅᑉ ᒐᕙᒪᒃᑯᖏᓪᓗ ᑕᒪᒃᑯᓂᖓ 
ᓴᓗᒻᒪᔅᓴᐃᒋᐊᖃᕐᓂᖏᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᓯᒪᐃᓚᒃ. ᐆᒪᖅᑯᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᓱᓕᑦᓯᐊᖅᑐᖅ ᑲᑎᒪᔨᐅᔪᖅ ᓱᕈᖅᓯᒪᔪᖃᒻᒪᑦ 
ᑖᕙᓂ ᖃᒪᓂᖅᑐᐊᕐᒥᒃ ᑕᐃᒃᓱᒪᓂ 1960-70-ᓗ. ᑕᐃᒃᑯᐊ NCPC-ᖑᓚᐅᖅᓯᒪᔪᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ 
ᓇᒻᒥᓂᕆᔭᐅᓚᐅᖅᓯᒪᓪᓗᓂ. ᑕᐃᓐᓇ ᖃᐅᔨᒪᖅᑯᑎᓕᐅᖅᕕᒃ ᐊᒻᒪᓗ ᐃᖏᕐᕋᔪᓕᕆᔨᒃᑯᓐᓄᑦ ᒥᓂᔅᑕᒧᑦ ᑖᒃᑯᐊ 
ᐅᖅᓱᐊᓗᐃᑦ ᓱᕈᕈᑕᐅᓯᒪᔪᑦ ᑕᑯᒃᓴᐅᓂᖃᒻᒪᑕ, ᖃᐅᔨᓐᓇᕈᑕᐅᒻᒪᑕ ᑕᐃᑲᓃᖃᑦᑕᖅᓯᒪᓕᕐᓂᖓ ᑕᒪᒃᑯᐊ ᓱᕈᓐᓂᖅ 
ᑲᓇᑕᐅᑉ ᒐᕙᒪᒃᑯᖏᓐᓄᑦ ᐱᓕᕆᐊᕐᕆᔭᐅᒋᐊᖃᑦᖢᓂᓗ.  

$400,000-ᓚᓂᒃ ᐊᑐᖅᓯᒪᓕᕋᑦᑕ ᖁᓪᓕᖅ ᖃᐅᒻᒪᖅᑯᑎᓕᕆᔨᒃᑯᓐᓂᑦ ᕼᐋᒻᓚᒃᑯᓪᓗ ᐃᒪᕐᒥᒃ ᐃᓕᓯᓚᐅᕐᕋᑦᑕ 
ᑕᐅᕗᖓ ᓱᕈᑦᑕᐃᓕᒪᔾᔪᑕᐅᒍᓐᓇᕋᔭᖅᑐᒥᒃ. ᖃᒪᓂᖅᑐᐊᕐᒧᓪᓗ ᑰᑦᑐᓂ. ᑕᐃᒪᓐᓇ ᑕᑯᒍᒪᖏᑦᑐᒍᑦ ᖃᒪᓂᖅᑐᐊᕐᒥᒃ 
ᑕᐃᓐᓇ ᑕᓯᖓ ᓱᕈᖅᐸᓪᓕᐊᑎᓪᓗᒍ ᐅᖅᓱᐊᓗᒻᒧᑦ.  
 
ᑎᑎᕋᓚᐅᖅᑐᒍᑦ ᐃᓄᓕᕆᔨᑐᖃᒃᑯᓐᓄᑦ ᐊᒻᒪᓗ ᒥᓂᔅᑕᒧᑦ ᐃᖏᕐᕋᔪᓕᕆᓂᕐᒧᑦ ᑲᓇᑕᐅᑉ ᒐᕙᒪᒃᑯᖏᓐᓂ. ᓱᓕ 
ᑭᐅᓚᐅᖏᑦᑐᑦ ᖃᓄᐃᓕᐅᕐᓂᐊᕐᒪᖔᕐᒥᒃ, ᐃᓚᐅᓂᐊᕐᒪᖔᕐᒥᓘᓐᓃᑦ ᓴᓗᒻᒪᓴᖅᑕᓂᖓᓄᑦ. ᑕᒪᓐᓇ 
ᐅᓗᕆᐊᒋᔭᐅᔪᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᒪᑉᓴᓚᒃ. 
 
>>ᐃᓪᓚᖅᑐᑦ 
 
ᒪᒥᐊᓇᖅ. ᒪᓕᒐᓕᐅᖅᑎ ᓯᒪᐃᓚᒃ. 
 
ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᕼᐋᒻᓚᒃᑯᑦ ᖃᒪᓂᖅᑐᐊᕐᒥ ᐅᖃᓚᐅᕐᒪᑕ ᑕᐃᒪᓐᓇ 
ᐊᑭᓖᒋᐊᖃᑉᐹᓐ ᓇᒻᒥᓂᖅ ᑮᓇᐅᔭᖁᑎᒥᓂᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᓯᒪᐃᓚᒃ. ᐆᒻᒪᖅᑯᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥᐅᓕᖅᑐᖅ ᐊᒻᒪᓗ ᒫᓐᓇ 
ᐱᓕᕆᖃᑎᖃᖅᓯᒪᔪᒍᑦ ᑕᐃᒃᑯᓂᖓ ᖃᐅᒻᒪᖅᑯᑎᓕᕆᔨᒃᑯᓐᓂ ᕼᐊᒻᒪᓚᒃᑯᑦ ᐱᖃᑎᒋᓪᓗᒋᑦ. ᑲᓇᑕᐅᑉ ᒐᕙᒪᒃᑯᖏᑦ 
ᑕᐃᒪᓐᓇ ᓵᑕᐅᒋᐊᖃᕋᓗᐊᕐᒪᑕ ᓴᓗᒻᒪᖅᓴᐃᒋᐊᖃᖅᖢᑎᑦ ᑕᐃᑲᓃᑦᑐᒥᑦ ᓱᕈᕐᓂᐅᓯᒪᔪᒥᑦ ᐊᑭᓕᖅᑐᐃᓗᑎᑦ 
ᓴᓗᒻᒪᔅᓴᐃᓗᑎᑦ. ᓴᓗᒻᒪᓴᖅᑕᐅᔪᒻᒪᕆᐅᒋᐊᖃᕐᓂᐊᕐᒪᑦ ᐃᖢᐃᓪᓕᐅᕈᑕᐅᑦᑎᐊᕐᒪᑦ ᓄᓇᓕᓐᓂᒥᐅᑕᐅᔪᓄᑦ.  
 
ᐊᑭᓕᖅᑐᕈᑕᐅᓂᐊᖅᑐᑦ $400,000-ᓂᑦ ᐊᑐᖅᓯᒪᓕᕋᑦᑕ ᕼᐊᒻᒪᓚᒃᑯᓪᓗ ᐊᒻᒪᓗᑦᑕᐅᖅ ᑖᒃᑯᐊ ᐆᒻᒪᖅᑯᑎᓕᕆᔨᒃᑯᑦ 
ᓴᓗᒻᒪᖅᓴᐃᓪᓗᑎᑦ. ᖃᓄᑎᒋ ᐊᑭᖃᕐᓂᐊᕐᒪᖔᑦ ᖃᐅᔨᒪᓐᖏᒃᑲᓗᐊᖅᑐᖓ. ᑕᐃᒪ ᑕᐃᓐᓇ ᑲᒪᒋᔭᐅᒋᐊᖃᕋᓗᐊᕐᒪᑦ 
ᒪᓕᒐᑎᒍᑦ ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᓐᓄᑦ ᑕᐃᑲᓂ ᐅᖅᓱᐋᓗᒃ ᓱᕈᕐᓇᖅᑐᖅ ᐱᔾᔪᑎᒋᓪᓗᒍ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᑦ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᓯᒪᐃᓚᒃ.  
 
ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᓐᓇ ᒥᓂᔅᑕ ᐅᖃᖅᑲᐅᒻᒪᑦ ᐃᒪᓐᓇ ᐃᒪᕐᒥ ᓴᐳᔾᔨᒍᑎᖃᓚᐅᕐᒪᑦ 
ᐊᐅᔭᐅᓚᐅᖅᑐᒥ ᐃᓕᔭᐅᓪᓗᓂ. ᑕᐃᒪᓐᓇ ᓴᓗᒻᒪᓴᖅᑕᐅᓪᓚᕆᒋᐊᖃᕐᖓᑦ ᓄᓇᖓ ᐅᖅᓱᐋᓗᑦᑖᖅᓯᒪᔪᖅ ᓄᓇᒥ 
ᐊᑐᖅᐸᓪᓕᐊᔪᓐᓇᖁᓪᓗᒋᑦ ᖃᒪᓂᑦᑐᐊᕐᒥ ᑕᐅᕙᓃᑦᑐᒥᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᓯᒪᐃᓚᒃ. ᐆᒻᒪᖅᑯᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ.  

ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᖏᑦ ᑕᐃᒪᓐᓇ ᐃᒪᕐᒥᑦ 
ᐃᓕᓯᓯᒪᐃᓐᓇᓂᐊᕐᒪᑕ ᑯᕕᑦᑕᐃᓕᖁᓪᓗᒍ ᐃᒪᖅ ᓄᓇᒃᑰᕐᓗᓂ. 
 
ᒻᒪᓗᑦᑕᐅᖅ ᑖᒃᑯᐊ ᒐᕙᒪᒃᑯᑦ ᐱᔨᑦᑎᕋᖅᑎᒃᑯᖏᑦᑕᐅᖅ ᐃᑲᔪᕆᐊᖁᔭᐅᓯᒪᔪᑦ ᕼᐊᒻᒪᓚᒃᑯᓐᓂᑦ 
ᓴᓗᒻᒪᓴᖅᑕᐅᓂᖓᓄᑦ ᑕᐅᕙᓐᓇ. ᑖᒃᑯᐊ ᐅᖃᓪᓚᖃᑎᒌᖅᓯᒪᓪᓗᑎᑦ ᐅᖃᓪᓚᖃᑎᒌᖏᓐᓇᖅᑐᑎᓪᓗ ᑕᐃᒪ 
ᐱᓇᓱᐊᕈᓯᐅᓂᐊᖅᑐᓂᑦ ᖃᐅᔨᓂᐊᖅᐳᒍᑦ ᖃᓄᐃᓕᐅᕐᓂᐊᕐᒪᖔᑕ ᐱᓕᕆᓯᒪᓪᓗᑕ ᐅᕙᒍᑦ ᒐᕙᒪᑐᖃᒃᑯᓪᓗ. 
ᐊᑭᑐᔪᒻᒪᕆᐅᓂᐊᖅᑐᖅ ᓇᓗᓇᓐᖏᑦᑐᖅ ᑲᓇᑕᐅᑉ ᒐᕙᒪᒃᑯᖏᑦ ᐊᑭᓖᒋᐊᖃᕐᒪᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᓯᒪᐃᓚᒃ.  
 
ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᖁᔭᓐᓇᒦᒃ, ᒥᓂᔅᑕ. ᐅᖃᖅᑏ, ᒥᓂᔅᑕᖃᐃ ᐅᖃᕈᓐᓇᖅᐸ ᐅᓪᓗᒥ 
ᑕᕝᕗᖓ ᐃᓪᓗᒧ ᓱᕋᖅᑎᑦᑕᐅᓂᐊᕐᒪᖔᖅ ᑖᓐᓇ ᖃᐅᒻᒪᖅᑯᑎᖃᕐᕕᐅᓚᐅᖅᓯᒪᔪᖅ ᐊᒻᒪᓗ ᖃᓄᖅ ᐊᑯᓂᐅᑎᒋᔪᖅ 
ᓱᕋᖅᑎᖅᑕᐅᓂᐊᖅᐸ? ᖁᔭᓐᓇᒦ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᓯᒪᐃᓚᒃ. ᐆᒻᒪᖅᑯᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᓴᓗᒻᒪᖅᓴᕆᐊᕐᓂᐊᖅᑕᕗᑦ ᖃᒪᓂᑦᑐᐊᕐᒥ 
ᑕᐃᓐᓇ ᖃᐅᒻᒪᖅᑯᑎᖃᕐᕕᕕᓂᐅᔪᖅ ᐊᒻᒪᓗᑦᑕᐅᖅ ᐅᖃᕈᒪᓪᓗᖓ ᖁᔭᓐᓇᒦᕈᒪᓪᓗᒍ ᑖᓐᓇ ᑲᑎᒪᔨᐅᔪᖅ ᑖᔅᓱᒥᖓ 
ᐊᐱᖅᓱᕈᑎᖃᕐᒪᑦ ᑐᐊᕕᕐᓇᓂᖅᓴᒃᑯᑦ ᑕᒪᓐᓇ ᓴᓗᒻᒪᓴᖅᑕᐅᖁᔭᐅᒐᓗᐊᕐᒪᑦ.  
 
ᑕᐃᒪ ᒫᓐᓇᒥ ᐊᒻᒪ ᑕᖅᑭᐅᑉ ᓄᖑᐊᓂ ᖃᒪᓂᑦᑐᐊᒧᐊᕐᓂᐊᖅᑐᖓ ᐅᖃᓪᓚᖃᑎᒋᔪᓐᓇᓂᐊᖅᖢᒍ ᑲᑎᒪᔨᐅᔪᖅ 
ᐊᒻᒪᓗ ᐅᖃᖅᑏ, ᑕᐃᓐᓇ ᓱᕋᖅᑎᑦᑕᐅᒋᐊᖃᕐᓂᐊᕐᒪᑦ ᖃᒪᓂᑦᑐᐊᕐᒥ ᖃᐅᒻᒪᖅᑯᑎᖃᕐᕕᒃ ᐊᐅᔭᐅᓂᐊᖅᑐᒥ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᔅᓴᕗᑦ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᑐᖅᑐᖅ ᑲᖏᖅᓯᓂᐅᑉ 
ᐅᐊᓐᓇᖓᓄᑦ, ᒪᓕᒐᓕᐅᖅᑎ ᑰᓕ.  
 
ᐊᐱᖅᑯᑦ 614 - 2(4): ᒐᕙᒪᒃᑯᑦ ᓱᓇᒥᑦ ᐸᕐᓇᐃᓯᒪᕙ ᑲᒪᒋᔭᐅᓂᐊᖅᑐᓂᑦ ᐊᑦᑐᖅᑕᐅᓂᐅᔪᑦ 

ᐱᕙᓪᓕᐊᑎᑦᑎᓂᕐᒧᑦ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᓪᓗᒍᑦᑕᐅᖅ ᑖᓐᓇ ᓯᕗᓕᖅᑎ ᑐᑭᓯᑦᑎᐊᕈᒪᒐᑦᑕ ᓄᓇᕗᒻᒥᐅᑎᒍᑦ ᑕᒪᒃᑯᐊ 
ᐅᔭᕋᑦᑕᕆᐊ ᒥᔅᓵᓄᑦ ᐊᐱᖅᑯᑕᐅᖅᑲᐅᔪᑦ ᒥᔅᓵᓄᑦ ᓄᓇᕗᒻᒥ.  
 
ᑕᐃᒃᑯᐊ ᐃᑲᔪᖃᑦᑕᖅᑐᑦ ᐃᓄᐃᑦ ᑲᑐᔾᔨᑎᖃᑎᒌᓄᑦ ᖁᔭᓐᓇᒦᓪᓚᕆᑦᑐᒋᑦ ᐸᕐᓇᒻᒪᑕ ᐃᓄᓐᓄᑦ 
ᐱᕚᓪᓕᐅᑕᐅᒐᔭᖅᑐᓂᑦ ᐊᒻᒪ ᐅᔭᕋᑦᑕᕆᐊ ᐱᕙᓪᓕᐊᑎᓪᓗᒍ ᐊᒻᒪ ᖃᐅᔨᒪᓪᓗᖓ ᒐᕙᒪᑐᖃᒃᑯᑦ ᑕᒪᒃᑯᓂᖓ 
ᒪᓕᒐᓂᑦ ᐅᖅᓱᐋᓗᓐᓂᐊᓂᕐᓗ ᐅᔭᕋᑦᑕᕆᐊᓪᓗ ᒪᓕᒐᖏᓐᓂ ᒪᓕᒐᓕᐅᕐᓂᕐᒧᑦ ᐱᖁᔭᓕᐅᕐᓂᖅ ᐱᓯᒪᔪᖅ. Yes, 
ᖃᐅᔨᒪᔪᒍᑦ ᑖᓐᓇ ᑎᒍᒥᐊᖅᑐᑦ.  
 
ᑭᓯᐊᓂ ᐅᓇ ᒐᕙᒪᒃᑯᑦ ᑕᐅᕙᓃᑦᑐᑦ ᐸᕐᓇᓂᕐᒧᑦ ᐃᓱᒪᔅᓴᖅᓯᐅᓂᕐᒧᑦ ᖃᓄᖅ ᓄᓇᕗᒻᒥᐅᑦ ᓂᖏᖅᐹᓪᓕᕈᓐᓇᖅᐸᑦ 
ᐊᒃᖢᐃᓕᕚᓪᓚᑉᐸᑦ ᐃᓄᑐᐃᓐᓇᐃᑦ ᓄᓇᓕᓐᓂ ᒐᕙᒪᒃᑯᑦ ᑖᓐᓇ ᐱᓕᕆᐊᖓ Strategy Planning ᐱᑦᑎᐊᓂᕐᒧᑦ  

ᐱᕙᓪᓕᓂᕐᒧᑦ. ᐃᓄᐃᑦ ᖃᓄᖅ ᓂᖏᖅᐹᓪᓕᕈᓐᓇᖅᐸᑦ ᐅᔭᕋᑦᑕᕆᐊᖃᕐᓂᐊᖅᐸᑦ Strategy ᖃᕆᐊᓕᒃ ᐊᒻᒪ 
Social Impact -ᑕᖃᓚᒥᒻᒪᑦ ᐃᒥᐋᓗᒃ ᓱᓇ ᐱᐅᓐᖏᑦᑐᑦ ᑎᑭᓐᓂᐊᓂᕐᒪᑕ ᒐᕙᒪᒃᑯᑦ Plan-ᖃᕆᐊᓖᑦ.  
 
ᓯᕗᓕᖅᑏ ᐅᖃᖅᑲᐅᕖᑦ ᒐᕙᒪᑐᖃᒃᑯᑦ ᑕᒪᓐᓇ ᐱᔪᓐᓇᕐᓂᖅ resource development ᑎᒍᒋᐊᕐᒪᒍ. ᓄᓇᕗᑦ 
ᒐᕙᒪᑦ ᐃᑲᔪᕆᐊᕈᓐᓇᖏᑦᑐᖅ ᑕᒪᑐᒧᖓ. ᑕᐃᒪᐃᓕᖅᑲᐅᕖᑦ? 
 
ᐅᖃᖅᑎ: ᖁᔭᓐᓇᒦᒃ, ᖁᔭᓐᓇᒦᒃ, ᒥᔅᑕ ᑰᓕ. ᖁᑦᑎᓂᖅᐸᑦ ᑲᑎᒪᔨᖏᓐᓄᑦ ᐱᓕᕆᐊᓕᒃ, ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑲᐅᔪᖓ ᑖᒃᑯᐊ ᓇᓕᐊᑐᐃᓐᓇᖅ 
ᐱᕕᖃᖏᑦᑎᐊᕐᕋᓗᐊᖅᑐᒍᑦ ᑭᓯᐊᓂ ᓴᖅᑮᑎᑦᑎᓯᒪᔪᒍᑦ. ᑕᒪᒃᑯᐊ ᐅᔭᕋᓐᓂᐊᕐᕈᒪᔪᑦ ᓄᓇᕗᑦ ᐃᓗᐊᓂ 
ᐃᑲᔪᖅᑕᐅᔪᒪᓂᐊᖅᑲᑕ ᑖᒃᓰᔭᕐᓂᒃᑯᑦ ᐅᕝᕙᑦᑎᓐᓂᒃ.  
 
ᑖᒃᑯᐊ ᐅᕙᑦᑎᓐᓂᒃ ᐃᓇᑦᑎᒋᐊᖃᕐᓂᐊᖅᑐᑦ, ᐃᒫᓪᓗ ᐊᖏᖃᑎᖃᕆᐊᖃᕐᓂᐊᖅᑐᑎᒃ ᑕᐃᒫᒃ ᐱᔪᒪᓂᐊᖅᑲᑕ 
ᐅᕙᑦᑎᓐᓂᒃ ᐃᑲᔫᑎᓂᒃ ᐊᓚᒃᑲᐃᓗᑎᒃ ᓄᓇᓕᓐᓄᑦ ᐊᑦᑐᖅᑕᐅᓯᒪᓂᐊᖅᑐᓄᑦ. ᖁᓛᒍᓪᓗ ᓴᖅᑮᕙᓪᓕᐊᒻᒥᔪᒍᑦ 
ᐃᓕᓐᓂᐊᖅᑎᑦᑎᑎᐊᕐᕈᒪᓪᓗᑕ ᑕᒪᒃᑯᓄᖓ ᓴᓇᔨᐅᖃᑦᑕᓂᐊᖅᑐᓂᒃ ᐃᓄᓐᓄᑦ ᐱᓗᐊᖅᑐᒥᒃ. ᑲᖏᖅᖠᓂᕐᒥᒃ 
ᐃᓕᓐᓂᐊᕐᕕᔾᔪᐊᒥᒃ ᓴᖅᑮᓛᖅᑐᒍᑦ ᓴᓇᖃᑦᑕᓂᕐᒧᑦ.  
 
ᑕᐃᒫᒃ ᑕᕝᕙ ᐸᕐᓇᒐᓱᒃᑐᒍᑦ ᐅᐸᑦᑕᐅᕙᓪᓕᐊᖏᓐᓇᕐᓂᐊᕐᕋᑦᑕ ᑕᒪᒃᑯᓄᖓ ᐅᔭᕋᓐᓂᐊᕋᓱᓐᓂᐊᖅᑐᓄᑦ. 
ᐊᑐᐃᓐᓇᐅᑦᑎᐊᖁᓂᐊᕐᕋᑦᑎᒍ ᑕᒪᒃᑯᐊ ᒪᒃᑯᑦᑐᑦ ᐱᓗᐊᖅᑐᒥᒃ ᓯᕗᓂᒃᑎᓐᓂ ᐃᖅᑲᓇᐃᔮᔅᓴᑦ ᓴᖅᑭᓛᖅᑐᓂᒃ. 
ᑕᐃᒫᒃ ᑕᕝᕙ ᑕᒪᓐᓇ ᓇᒻᒥᓂᖅ ᐱᕙᓪᓕᐊᒻᒥᔭᕗᑦ ᒐᕙᒪᐅᓪᓗᑕ ᐊᑐᐃᓐᓇᕈᖅᐸᓪᓕᐊᓇᓱᒃᑐᒍᑦ. 
 
ᑕᑯᓐᓈᓚᐅᕐᕈᑦᓯᓕ ᑕᕝᕙᓂ ᑲᑎᒪᕕᑦᑎᓐᓂ ᐳᑭᑦᑕᓕᒃᑲᓂᕐᒥᒃ ᖃᒪᓂᖅᑐᐊᕐᒧᑦ ᐊᓚᒃᑲᐃᓂᐊᕐᒥᒐᑦᑕ. ᐸᕐᓇᒃᑐᒍᑦ 
ᑕᕝᕙ, ᐄ, ᐊᔅᓱᕈᓐᓇᑐᔅᓯᐅᓄᑦ ᐃᓚᖏᓐᓄᑦ ᐅᐸᑦᑕᐅᖃᑦᑕᓂᐊᖅᑐᑦ. ᑕᐃᒫᒃ ᐊᑐᐃᓐᓇᐅᑦᑎᐊᕐᕋᓱᒃᑐᒍᑦ ᑕᐃᑲᓂ. 
ᑕᒪᓐᓇ ᕿᒧᕐᕈᕙᓪᓕᐊᖏᓐᓇᖅᑕᕗᑦ ᓇᒥᓕᒫᖅ ᑕᒪᒃᑯᐊ ᓴᖅᑭᐸᓪᓕᐊᑎᓪᓗᒋᑦ ᓄᓇᕗᑦ ᐃᓗᐊᓂ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑰᓕ.  
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐃᑲᔪᕐᒪᑕ ᖃᐅᔨᒪᑦᑎᐊᖅᑕᕗᑦ ᐊᒻᒪᓗ ᐃᑲᔪᖅᑐᖅᑎᒍ ᑮᓇᐅᔭᑦ 
ᓴᖅᑭᐸᓪᓕᐊᓂᓗᒃᑖᖏᓐᓂ ᒥᑭᓗᐊᕐᕆᑐᐃᓐᓇᕐᒪᕆᖃᑦᑕᖅᑕᕗᓪᓘᓐᓃᑦ ᑕᐃᒃᑯᐊ ᐃᓕᓐᓂᐊᕐᕕᔅᓴᓄᑦ 
ᓴᓇᕚᓪᓕᕈᑎᔅᓴᐅᓇᔭᖅᑐᑦ ᐱᓪᓗᒋᑦ. 
 
Labour ᑭᓯᐊᓂ ᓄᓇᕗᑦᒥ labour-ᑐᐃᓐᓇᕐᒧᑦ ᐸᕐᓇᒋᐊᖃᖏᓇᑦᑕ, ᐃᖅᑲᓇᐃᔭᕐᓂᑐᐃᓐᓇᕐᒧᑦ ᑕᐃᑲᓂᒃ 
ᐅᔭᕋᖅᑕᕆᐊᕐᒥ. ᑕᐃᒃᑯᐊ ᓄᓇᕗᑦᒥᐅᑦ ᐃᓚᖏᑦ business-ᑖᕈᒪᔪᑦ  

ᐊᖑᑕᐅᒍᑎᒃ, ᐊᕐᓇᐅᒍᑎᒃ ᑕᐃᒃᑯᐊ ᑲᑐᔾᔨᖃᑎᒌᑦ ᓴᓇᔭᖏᑦᑕ ᓯᓚᑖᒍᑦ, over and above, spin-off benefits 
mining-ᒥ. ᐊᒥᓱᓐᖑᓚᖓᔪᐊᓘᒻᒪᑕ opportunities. ᐸᕐᓇᒃᓯᒪᒋᐊᖃᖅᑰᑦᑐᑦ ᓄᓇᕗᑦ ᒐᕙᒪᑦ. ᓇᓗᒍᕕᑦ 
ᖃᓄᐃᓕᐅᕐᓂᕐᒥᑦ ᐃᒪᓐᓇ ᐅᖃᕈᓐᓇᖅᑐᖓ, Department ED&T Grants and Programs-ᖏᑦ 
ᒥᑭᓗᐊᓚᖓᓕᖅᑐᓘᓐᓂᑦ.  
 
ᐅᔭᕋᖅᑕᕆᐊᖅ ᓲᕐᓗ Mary River-ᒥ 100 years-ᖑᓂᐊᖅᑎᓪᓗ. ᑖᓐᓇ ᐱᓪᓗᒍ Mining Strategy 
ᐊᖏᓂᖅᓴᐅᓗᒍ local-ᐱᔪᓄᑦ ᓴᖅᑭᒥᒋᐊᒃᑲᓐᓂᕆᐊᓕᒃ ᓂᖏᒃᑲᓐᓂᖁᓪᓗᒋᑦ ᓲᕐᓗ ᐊᑦᔭᑐᕐᓂᐊᖅᑐᓪᓗ 
transportation ᓄᓇᒃᑯᑦ ᐅᑭᐅᒃᑯᓪᓗ.  
 
ᓲᕐᓗ ᑕᐃᒪᐃᒻᒪᑕ ᖃᒪᓂᖅᑐᐊᕐᒥᐅᑦ, ᑲᖏᖅᖠᓂᕐᒥ. ᑖᓐᓇ ᐱᓪᓗᒍ ᒥᓂᔅᑕ ᐱᒋᐊᒃᑲᓐᓂᕆᐊᖃᖅᑰᑦᑐᑎᒃ 
ᓄᖅᑲᖓᑐᐃᓐᓇᖏᓪᓗᑎᑦ ᑖᒃᑯᐊ Long-term impact-ᖃᓐᓂᐅᔭᕐᒪᑕ ᓄᓇᕗᑦᒥ and this government 
ᑭᓯᐊᓂ ᑖᒃᑯᐊ ᐋᖅᑭᒍᓐᓇᖅᑕᖏᑦ ᓄᓇᕗᑦᒥᐅᓄᑦ. (ᑐᓵᔨᑎᒍᑦ) ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑰᓕ. ᖁᑦᑎᓂᖅᐹᑦ ᑲᑎᒪᔨᖏᓐᓄᑦ ᐱᓕᕆᐊᓕᒃ, ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᖅᑯᓕᖅᑲᐅᒐᒪᐃᓛᒃ ᑕᐃᒪ ᑕᑯᒥᓇᑦᑎᐊᖅᑐᖅ 
ᖃᒪᓂᖅᑐᐊᕐᒥ. ᑖᒃᑯᐊ ᓇᒻᒥᓂᓕᓕᒫᑦ ᐅᔭᕋᓐᓂᐊᖅᑏᑦ ᐃᓕᓐᓂᐊᑲᓐᓂᕈᓐᓇᖅᑐᑦ ᖃᓄᕐᓕ ᐃᑲᔪᖃᑎᒌᑦᑎᐊᕐᓗᑕ 
ᓄᓇᕗᒻᒥᐅᑕᐃᑦ ᐊᒻᒪᓗ ᐅᔭᕋᓐᓂᐊᖅᑏᑦ ᐱᑦᑎᐊᖃᑎᒌᓪᓗᑎᒃ.  
 
ᓴᖅᑮᑦᑎᐊᕈᓐᓇᖅᑐᑦ ᑖᒃᑯᐊ ᓱᓕ ᒥᑦᑎᒪᑕᓕᒃᒥ ᖃᓂᒋᔮᓃᑦᑐᑯᓗᐃᑦ ᓱᓕ ᑕᐃᑯᖓ ᑎᑭᖏᒻᒪᑕ. ᐅᕙᑦᑎᓐᓄᑦ 
ᐃᓇᑦᑎᔅᓯᐊᕆᔭᕗᑦ ᐊᖏᖃᑎᒋᑦᑎᐊᕐᕈᒪᓪᓗᑎᒍᑦ ᑕᒪᓐᓇ ᐅᔭᕋᓐᓂᐊᕐᓂᖅ ᐃᑲᔫᑎᖃᕕᔾᔪᐊᕈᓐᓇᕐᖓᑦ 
ᓄᓇᕗᓕᒫᑦᑎᐊᕐᒧᑦ.  
 
ᑕᒪᓐᓇ ᓱᓕ ᐊᑐᐃᓐᓇᓂᐊᖅᑕᕗᑦ ᑕᑯᒥᓇᑦᑎᐊᖅᑐᒥᒃ ᑕᑯᓯᒪᓕᖅᑐᒍᑦ, ᐅᐸᒍᒥᓇᑦᑎᐊᖅᑐᒥᒃ. ᑖᓐᓇ ᑕᕝᕙ 
ᐃᑲᔪᖃᑎᒌᓪᓗᑕ ᒐᕙᒪᐅᓪᓗᑕ ᐊᒻᒪᓗ ᑖᒃᑯᐊ ᐅᔭᕋᓐᓂᐊᖅᑏᑦ, ᓄᓇᓕᓪᓗ ᑕᒪᓐᓇ ᓯᕗᓂᒃᑎᓐᓂ 
ᐊᑐᐃᓐᓇᕈᒪᓂᐊᖅᑕᕗᑦ.  
 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᐊᐃᑉᐹᓂᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑰᓕ. 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᑕᒪᒃᑯᐊ ᐋᖅᑭᐸᓪᓕᐊᔪᑦ ᐱᕙᓪᓕᐊᔪᑦ ᓲᕐᓗ ᐅᑭᐅᑦ ᖁᓕᐅᓚᐅᖅᑐᑦ ᑕᐃᒪᓐᓇ 
ᐸᕐᓇᖃᑦᑕᓚᐅᕐᕋᑦᑕ ᐅᔭᕋᑦᑕᕆᐊᓂᒃ ᐱᓪᓗᒋᑦ ᑕᐃᒪᐃᓕᖓᔪᑦ ᓱᓕ.  

ᐃᒪᐃᓕᒐᓱᒃᑐᒍᓇᐃ ᒪᓐᓇᐅᔪᖅ opportunities ᐱᕙᓪᓕᐊᓂᐊᖅᑐᑦ ᐅᔭᕋᓐᓂᐊᖅᑎᓂᒃ ᐊᒥᓱᓪᓚᐅᓚᖓᓕᕐᒪᑕ 
over and above, IIBA ᐅᖓᑖᓂ ᐊᒻᒪ Federal Government-ᑯᑦ ᖃᓄᐃᓕᐅᕐᓂᖏᑦᑕ ᐅᖓᑖᓂ.  
 
ᓲᕐᓗ, ᐅᖃᕈᓐᓇᖅᑐᖓ Loan Programs, GN ᐊᐅᓚᑕᖏᑦ, ᐋᖅᑭᒋᐊᕆᐊᖃᕐᒥᔪᑦ. $1,000,000-ᕈᓗᖕᒥᒡᓘᓐᓃᑦ 
Loan-ᑖᕈᑦᑕ, ᓲᕐᓗ, ᓯᓚᖅᔪᐊ ᑲᑎᓕᒑᓕᖃᑦᑕᖅᑐ ᐅᕙᓂ. ᑖᓐᓇ Loan Programs, business opportunities 
ᐊᒥᓱᙳᖅᑎᓪᓗᒋᑦ ᕿᑭᖅᑖᓗᖕᒥᐅᓄᑦ. ᒫᓐᓇ ᒐᕙᒪᒃᑯᑦ ᐸᕐᓇᐅᑎᖏᑦ Economic benefits-ᓄᑦ 
ᐊᐅᓚᔾᔭᒋᐊᕆᐊᖃᕐᒥᔪᑦ. ᑕᐃᒪᐃᓕᐅᖅᑎᑦᑎᓚᖓᕖᑦ? 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑰᓕ. ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ ᐱᓕᕆᐊᓕᒃ, ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐃᒫ ᕿᓂᕋᓱᐃᓐᓇᖅᑐᒍ ᖃᓄᑐᐃᓐᓇᖅ 
ᐋᖅᑭᔅᓯᒋᐊᒃᑲᓐᓂᕈᓐᓇᕐᒪᖔᑕ. ᑕᒫᓂ ᐃᑉᐸᔅᓴ ᑲᑎᒪᔾᔪᑎᖃᓚᐅᕐᒥᔪᒍᑦ ᑕᒪᒃᑯᓂᖓ ᐊᕝᕕᐊᕈᑕᐅᕙᑦᑐᓂᑦ 
ᒪᓕᒐᓂᑦ. ᑖᒃᑯᐊ ᐃᑉᐸᔅᓴᖅ ᐊᖏᖅᑕᐅᓚᐅᕐᒪᑕ ᑕᕝᕙᓂ ᑲᑎᒪᕕᑦᑎᓐᓂ. ᖁᔭᓐᓇᒦᑦ. 
 
 ᑖᓐᓇ ᐃᑲᔫᑕᐅᕕᔾᔪᐊᓂᐊᖅᑐ ᓇᒻᒥᓂᖃᕋᓱᑦᑐᓂ ᑕᒫᓂ ᓄᓇᕘᑦ ᐃᓗᐊᓂ. ᑕᒪᒃᑯᐊ ᓇᓂᒋᒐᑦᑎᒍ 
ᓇᓕᐊᑐᐃᓐᓇᖅ ᐋᖅᑭᒋᐊᕆᐊᓖᑦ ᐋᖅᑭᒋᐊᖅᐸᒃᑲᑦᑎᒍ.  
 
ᑕᒪᓐᓇ ᑕᕝᕙ ᒐᕙᒪᐅᓪᓗᑕ ᐅᓪᓗᒥᒧᑦ ᐅᐱᒋᕕᔾᔪᐊᖅᓯᒪᔭᕋ ᐃᑲᔫᑏᑦ ᑕᑯᕙᓪᓕᐊᓕᖅᑐᒍ. ᐅᖃᖅᑲᐅᒐᒪ 
ᖃᒥᓂᖅᑐᐊᒧᑦ ᐸᕐᓇᕕᔾᔪᐊᖅᑐᖓ ᑕᑯᔭᖅᑐᕈᒪᒐᒪ ᖃᓄᐃᓕᖓᓛᕐᒪᖔᑦᑕ. ᐅᓄᖅᑐᕐᒪᕆᑯᓗᐃᑦ ᐃᓄᐃᑦ 
ᐃᖅᑲᓇᐃᔭᖅᑎᑕᐅᓯᒪᒻᒪᑕ. ᑕᒪᒃᑯᐊ ᓇᒻᒥᓂᖃᕋᓱᑦᑐ ᒪᑭᑉᐸᓪᓕᐊᔪᑦ ᐅᔭᕋᓐᓂᐊᓂᕐᒥ ᒪᑭᒪᑎᑕᐅᕙᓪᓕᐊᔪᑦ. 
ᑕᑯᒥᓇᑦᑎᐊᖅᑐᑦ ᐊᒻᒪᓗ ᖃᓄᒃᑲᓐᓂᖅ ᐅᖃᖃᑎᒋᕙᑦᑕᕗᑦ, ᐃᑲᔪᖃᑎᒌᒃᑲᓐᓂᕈᓐᓇᕐᒪᖔᑕ ᓯᕗᓂᑦᑎᓐᓂ. 
ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᑭᖑᓪᓕᖅᐹᒥᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑰᓕ. 
 
ᑰᓕ: ᖁᔭᓐᓇᒦᒃ, ᐅᖃᖅᑎ. ᑕᐃᒃᑯᐊ ᖁᔭᓐᓇᒦᕐᖢᒋᑦ ᑕᐃᒃᑯᐊ ᐃᑲᔫᑕᐅᕙᓪᓕᐊᔪᑦ ᓴᖅᑭᒃᐸᓪᓕᐊᖕᒪᑕ 
ᓄᓇᕗᑦᒥᐅᑦ ᐱᔪᒪᓂᖏᓐᓄᑦ. ᐃᒫᒃ ᒐᕙᒪᒃᑯᑦ ᐅᖃᐅᑎᒐᓱᑦᑕᕗᑦ ᑖᓐᓇᓗ ᐅᕙᓂ ᑐᓄᓂᕐᒧᑦ ᑲᑎᒪᔨᐅᖃᑎᒋᔭᕋ 
ᒐᕙᒪᒃᑯᑦ ᐊᑐᐃᓐᓇᕈᖅᑎᖅᐸᓪᓕᐊᒋᐊᓖᑦ ᐃᑲᔫᑎᒐᓚᖏᑦ ᓱᓇᐃᑦ Economic Opportunity-ᓄᑦ, Improve-
ᒋᐊᖃᓕᖅᑐᑦ outdated ᒥᑭᓗᐊᕐᖢᑎᒡᓗ ᐃᓚᖏᑦ.  
 
ᐃᓚᖏᑦ ᓲᕐᓗ, ᐃᒻᒪᖃ ᕿᑭᖅᑖᓗ ᑕᒃᐹᓂ Banks-ᑕᖃᕆᐊᖃᓛᓕᖅᑐᖅ. ᑕᒃᐱᑲᓂ ᐊᒥᓱᙳᓚᖓᓪᓚᕆᖕᒪᑕ 
Pond Inlet-ᒥ ᐊᒻᒪᓗ ᒥᑦᑕᕐᕕᖏᑦ ᐃᒻᒪᖃ ᒥᑭᓗᐊᓚᖓᓕᖅᑐᖅ. Impact-ᖃᕐᓂᐊᕐᐹ Transportation ᑕᒪᓐᓇ 
ᐱᓪᓗᒍ Mining ᐅᒃᑯᐃᖏᓐᓂᖓᓂᒃ This government  

ᐸᕐᓇᒋᐊᖃᖅᑕᖓ. ᓲᖅ, ᑕᐃᒪᐃᓕᐅᕈᒪᙱᓚᑎᑦ?  
(ᑐᓵᔨᑎᒍᑦ) ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑰᓕ. ᖁᑦᑎᓂᖅᐹᑦ ᑲᑎᒪᔨᖏᓐᓄᑦ ᐱᓕᕆᐊᓕᒃ, ᓯᕗᓕᖅᑎ ᐅᑲᓕᖅ.  
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐃᒫ, ᐊᐃᕙᙳᐊᓱᑐᐃᓐᓇᔮᖏᓐᓇᒪᓕ. ᕿᓂᕋᓱᐃᓐᓇᖅᑐᒍ 
ᖃᓄᖅ ᐃᑲᔪᖃᑎᒌᒃᑲᓐᓂᕈᓐᓇᕐᒪᖔᑕ. ᑕᑯᓐᓈᖑᐊᖅᑐᒋᑦ ᑮᓇᐅᔭᒃᑯᕕᑦ. ᒐᕙᒪᒃᑯᓐᓄᑦ ᐊᐅᓚᑕᐅᙱᑦᑐᑦ. ᓱᖕᒪᓕ 
ᓵᑕᐅᓇᓱᒃᐱᑕ ᑕᒪᒃᑯᓄᖓ ᑖᓐᓇ ᐃᖅᑯᓪᓕᐅᑎᒋᔪᒪᙱᒻᒪᕆᑦᑕᕋ.  
 
ᑕᒪᒃᑯᐊᓕ ᐊᐅᓚᒍᓐᓇᖅᑕᕗᑦ ᐄ, ᑲᒪᒋᓇᓱᐃᓐᓇᓂᐊᖅᑕᕗᑦ ᐋᖅᑭᒋᐊᕋᓱᐃᓐᓇᕐᓗᒋᑦ ᑖᒃᑯᐊ ᑕᕝᕙ 
ᖁᔭᓐᓇᒦᖅᑕᒃᑲ ᓂᕈᐊᖅᑕᐅᖃᑎᒋᓯᒪᔭᒃᑲ ᐋᖅᑭᔅᓱᐃᓇᓱᑎᓪᓗᑕ ᐃᑲᔪᑦᑎᐊᖅᓯᒪᒻᒪᑕ ᐊᒻᒪᓗ ᖃᓄᒃᑲᓐᓂᖅ ᑖᒃᑯᐊ 
ᓇᒻᒥᓂᓕᑯᓗᐃᑦ ᑲᑎᖃᑎᒋᕙᒻᒥᔭᕗᑦ ᐃᑲᔪᖃᑎᒌᒃᑲᓐᓂᕈᓐᓇᕐᒪᖔᑕ ᓄᓇᕗᒻᒥᐅᑕᓄᑦ. ᐃᑲᔫᑎᒃᑲᓂᕐᓂ 
ᕿᓂᕈᒪᓪᓗᑕ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐅᔾᔨᕆᓂᐊᖅᑕᑎ ᐊᐱᖅᓱᕐᓇᐅ ᓯᕿᕐᖑᔭᖓ ᓄᖑᓯᒪᓕᕐᒥᒻᒪᑦ 
ᓇᓗᓇᐃᖅᓯᕕᒋᒃᑲᓂᕐᓗᓯ ᐃᖏᕐᕋᓂᕆᕋᑖᖅᑕᑎᓐᓄᑦ ᐊᑎᖁᑎᒋᕋᑖᖅᑕᕋᓗᐊᒃᑲ ᓄᖑᒋᐊᕋᑖᕈᓐᓃᒥᒻᒪᑕ. 
ᑲᔪᓯᒋᐊᙱᓂᑦᑎᓐᓂ, ᑕᓯᐅᔭᖅᔪᐊᒧᑦ ᒪᓕᒐᓕᐅᖅᑎ, ᑲᑦᑐᒃ.  
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᐊᖏᖅᑕᐅᒍᒪᒐᓗᐊᖅᓱᖓ ᐅᑎᕈᒪᕗᖓ ᑲᑎᒪᔾᔪᑎᑦᑎᓐᓄᑦ ᑕᓪᓕᒪᑦ. ᓇᑯᕐᒦᒃ, 
ᐅᖃᖅᑎᑦᓯᔨ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑲᑦᑐᒃ. ᒪᓕᒐᓕᐅᖅᑎ ᐊᐱᕆᒻᒪᑦ ᑕᒪᔅᓯᓐᓄᑦ ᐊᖏᖅᑕᐅᔪᒪᓪᓗᓂ 
ᐅᑎᕈᓐᓇᕐᒪᖔᑦ ᑲᑎᒪᔾᔪᑎᑦᑎᓐᓄᑦ ᑕᓪᓕᒪᑦ. ᐊᒡᒑᖅᑐᖃᕐᒪᖔᑦ? ᐊᒡᒑᖅᑐᖃᙱᒻᒪᑦ. ᑲᔪᓯᒋᐊᕈᓐᓇᖅᑯᑎᑦ, 
ᒪᓕᒐᓕᐅᖅᑎ ᑲᑦᑐᒃ. 
 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5ᒧᑦ: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔨ. ᐃᓛ ᑲᑎᒪᔨᐅᖃᑎᒃᑲ ᓇᑯᕐᒦᒃ ᑕᕝᕗᖓ ᑕᕝᕙᓂ ᐃᓪᓗᒥ 
ᐃᓕᑕᖅᓯᓗᐊᓚᐅᖅᓯᒪᙱᓐᓇᒪ ᓴᓂᑭᓗᐊᕐᒥᐅᑕᖃᕐᒪᑦ ᐅᓪᓛᖅ. ᐃᓕᑕᖅᓯᒍᒪᕗᖓ ᑖᒃᑯᐊ ᑕᐃᒃᑯᓇᓂ  
ᐊᔪᕆᖅᑐᐃᔨᒃᑯᓂ ᑲᑎᒪᒋᐊᖅᓯᒪᔪᑦ ᐊᒻᒪ, ᖃᐅᒃᐸᑦ ᐅᐱᒋᔭᒃᑲ ᑦᓵᑕᒃᑯᑦ ᐊᓂᕐᕋᖃᑎᒋᓛᕋᒃᑭᑦ.  
 
ᑖᓐᓇ ᖃᐅᔨᒪᔭᑐᖃᓯ ᑲᑎᒪᔨᐅᕙᓚᐅᖅᑐᖅ ᑖᕙᓂ ᓄᓇᑦᓯᐊᒥ. ᒪᓕᒐᓕᐅᖅᑎᑯᓂ ᒨᓯᔅ ᐊᐸᖅᑲ ᑕᒫᓃᒻᒪᑦ 
ᑐᙵᓱᑦᑎᑕᕋ, ᐊᒻᒪᓗ, ᑖᓐᓇ ᐊᐃᑉᐹ ᑲᑎᒪᒋᐊᖅᓯᒪᖃᑎᖓᑦ ᐸᓂᖓᑦ ᐱᔭᕇᖃᑕᐅᓛᕐᒥᒪᑦ ᑖᓐᓇ ᑳᓚᐃ ᒦᑯ 
ᑕᒫᓃᒻᒥᔪᖅ. ᓇᑯᕐᒦᒃ, ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑲᑦᑐᒃ. ᑐᓐᖓᓱᑦᑎᐊᕆᔅᓯ ᒪᓕᒐᓕᐅᕐᕕᒻᒧᑦ. ᑲᑎᒪᔾᔪᑎᔅᓴᕗᑦ 5. 
ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓄᑦ ᒪᓕᒐᓕᐅᕐᕕᒻᒧᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑕ ᐹᓇᐸᔅ. 

ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᒃᑯᑦᑐᑯᓘᓪᓗᖓ ᑕᐃᓐᓇ ᒨᓯᓯ ᐊᐸᖅᑳ ᑕᑯᔭᕆᐅᓚᐅᖅᓯᒪᒐᒃᑯ ᓘᑎ 
ᐸᓪᓗᕐᒧᑦ ᐃᖅᑲᓇᐃᔭᖅᖢᖓ ᔭᓗᓇᐃᕝ-ᒥᑦ ᑐᓐᖓᓱᑦᑎᑦᑎᐊᕆᕙ.  
 
ᐃᓕᓴᖅᓯᔪᒪᔪᖓᓕ ᑖᓐᓇ ᓄᑲᖅᖠᖅᐹᖁᑎᒐ ᐃᕐᓂᓛᕋ ᐊᑖᑕᒃᓴᕆᓚᐅᖅᑕᓐᓂ ᐊᑎᖃᖅᑐᖅ ᐸᐃᕐᖑᒥᒃ ᑖᓐᓇ 
ᑕᕝᕙᓃᖃᑕᐅᖕᒪᑦ ᐃᓕᓴᕆᔪᒪᔭᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐹᓇᐸᔅ. ᑐᓐᖓᓱᑦᑎᐊᕆᑦ ᒪᓕᒐᓕᐅᕐᕕᒻᒧᑦ. ᑲᒪᑎᔾᔪᑎᔅᓴᕗᑦ 7. ᑎᑎᖅᑲᒃᑯᑦ 
ᐊᐱᖅᑯᑏᑦ. ᐱᑕᖃᓐᖏᑉᐸᑦ, ᑲᑎᒪᔾᔪᑎᔅᓴᕗᑦ 8. ᑭᐅᔾᔪᑏᑦ ᑎᑎᖅᑲᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᔅᓴᕗᑦ 
9. ᑭᐅᔾᔪᑏᑦ ᒪᑐᐃᖅᓯᒋᐊᕐᖓᐅᑕᐅᓚᐅᖅᑐᓄᑦ. ᑲᑎᒪᔾᔪᑎᔅᓴᕗᑦ 10. ᐊᑎᓕᐅᖅᓯᒪᔪᑦ. ᑲᑎᒪᔾᔪᑎᔅᓴᕗᑦ 11. 
ᑐᓴᖅᑎᑎᔾᔪᑎᖏᑦ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᑐᓪᓗ. ᑲᑎᒪᔾᔪᑎᔅᓴᕗᑦ 12. ᑐᓴᖅᑎᑎᔾᔪᑎᖏᑦ ᑲᑎᒪᔩᑦ 
ᕿᒥᕐᕈᔭᐅᓂᒥᓂᖏᓐᓄᑦ ᐱᖁᔭᔅᓴᐃᑦ. ᑭᒡᒐᑐᖅᑐᖅ ᐊᑯᓪᓕᕐᒧᑦ, ᒪᓕᒐᓕᐅᖅᑎ ᒪᑉᓴᓚᒃ.  
 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖏᑦ 
 
ᑲᑎᒪᔨᕋᓛᑦ ᐅᓂᒃᑳᖓᑦ ᒪᓕᒐᒃᓴᓕᕆᓂᕐᒧᑦ 016 - 2(4): ᒪᓕᒐᒃᓴᖅ 6, ᐃᓕᓴᕆᔭᐅᓯᒪᔪᑦ ᐅᖃᐅᓯᕐᓄᑦ 

ᒪᓕᒐᖅ (ᐋᖅᑭᒋᐊᖅᑕᐅᓯᒪᑎᓪᓗᒍ) (ᒪᑉᓴᓚᒃ) 
 
ᒪᑉᓴᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑦᑎᐊᖅᐳᖓ ᐱᖁᔭᒃᓴᖅ 6, ᐃᓕᓴᕆᔭᐅᓯᒪᔪᑦ ᐅᖃᐅᓰᑦ 
ᐱᖁᔭᖓ, ᕿᒥᕐᕈᔭᐅᓯᒪᓕᕐᖓᑦ ᐊᔭᐅᖅᑎᓂᑦ ᑲᑎᒪᔨᕋᓛᓄᑦ ᐊᒻᒪᓗ ᐱᖁᔭᒃᓴᖅ ᐋᖅᑭᒋᐊᖅᑕᐅᓪᓗᓂ 
ᑎᑎᕋᖅᑕᐅᑲᓐᓂᖅᑐᓂᓗ ᑲᑎᒪᑐᐃᓐᓇᑎᓪᓗᑕ ᑲᒪᒋᔪᓐᓇᕐᓂᐊᕋᑦᑎᒍ.  
 
ᐅᖃᖅᑏ, ᐊᖏᖅᑕᐅᔪᒪᕗᖓ ᒪᓕᒐᓕᐅᖅᑎᓕᒫᓄᑦ ᒪᓕᒐᖅ 68(6) ᐊᑐᓐᖏᑲᐃᓐᓇᕐᓗᒍ ᑖᓐᓇ ᐱᖁᔭᒃᓴᖅ 6 
ᑲᑎᒪᑐᐃᓐᓇᑎᓪᓗᑕ ᑲᒪᒋᓂᐊᕐᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᒪᑉᓴᓚᒃ. ᒪᓕᒐᓕᐅᖅᑎ ᐊᐱᕆᒻᒪᑦ ᑕᒪᔅᓯᓐᓄᑦ ᐊᖏᖅᑕᐅᔪᒪᓪᓗᓂ 
ᐊᑐᓐᖏᑲᐃᓐᓇᖁᓪᓗᒍ ᒪᓕᒐᖅ 68(6) ᑖᓐᓇ ᐱᖁᔭᒃᓴᖅ 6 ᑐᓐᓂᖅᑯᑕᐅᑦᑕᐅᑎᒋᖁᓪᓗᒍ ᑲᑎᒪᑐᐃᓐᓇᓕᖅᑲᑕ. 
ᐋᒡᒑᖅᑐᖃᕐᒪᖔᑦ? ᐋᒡᒑᖅᑐᖃᓐᖏᒻᒪᑦ. ᑖᓐᓇ ᐱᖁᔭᒃᓴᖅ 6 ᑐᓐᓂᖅᑯᑕᐅᓂᐊᖅᑐᖅ ᑲᑎᒪᑐᐃᓐᓇᓕᖅᑲᑕ.  
 
ᑲᑎᒪᔾᔪᑎᔅᓴᕗᑦ 12. ᑐᓴᖅᑎᑎᔾᔪᑎᖏᑦ ᑲᑎᒪᔩᑦ ᕿᒥᕐᕈᔭᐅᓂᒥᓂᖏᓐᓄᑦ ᐱᖁᔭᔅᓴᐃᑦ. ᑲᑎᒪᔾᔪᑎᔅᓴᕗᑦ 13. 
ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᐱᓕᕆᐊᓕᒃ ᑮᓇᐅᔭᓕᕆᔨᒃᑯᓐᓄᑦ ᐃᓕᖅᑯᓯᓕᕆᔨᒃᑯᓄᓪᓗ, ᒪᓕᒐᓕᐅᖅᑎ ᑕᐹᖅᔪᒃ.  
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 267 - 2(4): ᒪᒃᑯᑦᑐᓄᑦ ᐱᓕᕆᐊᖑᔪᒪᔪᑦ ᐊᒻᒪᓗ ᐃᑲᔫᑕᐅᔪᓐᓇᖅᑐᑦ 

ᐸᕐᓇᐅᑏᑦ (ᑕᐹᖅᔪᒃ) 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 268 - 2(4): ᓄᓇᕗᑦ ᒐᕙᒪᒃᑯᑦ ᑎᒥᖁᑎᖏᓐᓂᑦ ᑲᑎᒪᔩᑦ ᐅᓂᒃᑳᖓᑦ ᐊᐃᐳᕈ 

1, 2007 - ᒫᑦᓯ 31, 2008 (ᑕᐹᖅᔪᒃ) 

ᓴᖅᑭᖅᑎᑕᐅᔪᖅ ᑎᑎᖅᑲᒃ 269 - 2(4): ᑮᓇᐅᔭᐃᑦ ᐃᑲᔫᑎᒥᓃᑦ - ᓄᓇᕗᑦ ᒐᕙᒪᒃᑯᑦ ᐅᓂᒃᑳᖓᑦ 2005-

2006 ᐊᒻᒪᓗ ᑮᓇᐅᔭᐃᑦ ᐃᑲᔫᑎᒥᓃᑦ - ᓄᓇᕗᑦ ᒐᕙᒪᒃᑯᑦ ᐅᓂᒃᑳᖓᑦ 2006-2007 (ᑕᐹᖅᔪᒃ) 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᑯᐊ ᐱᖓᓱᑦ ᓴᖅᑭᓚᐅᕐᓂᐊᕋᒃᑭ ᑖᒃᑯᐊ ᑮᓇᐅᔭᐃᑦ 
ᐃᑲᔫᑎᕕᓃᑦ 2005-2006 ᐊᒻᒪᓗ 2006-2007; ᐊᒻᒪᓗ ᐅᖃᖅᑎᑦᑎᔩ, ᐅᑯᐊᑦᑕᐅᖅ Crown Agency Council 
ᐅᓂᒃᑳᑦ ᑖᔅᓱᒪ ᒫᑦᓯ 31, 2008-ᒧᑦ ᐃᓱᖃᖅᖢᑎᑦ; ᐊᒻᒪᓗ ᐅᖃᖅᑎᑦᑎᔩ, ᐅᑯᐊ ᓴᖅᑭᑦᑐᒪᖕᒥᔭᒃᑲ ᑕᐃᒃᑯᐊ 
ᒥᓂᔅᑕ ᐅᖃᐅᓯᖏᑦ ᐅᖃᓪᓚᒃᑎᓪᓗᖓ ᑖᒃᑯᐊ ᐸᕐᓇᐅᑕᐅᔪᑦ ᒪᒃᑯᒃᑐᓄᑦ ᐱᓕᕆᐊᖑᔪᒪᔪᑦ ᐊᒻᒪᓗ 
ᐃᑲᔫᑕᐅᔪᓐᓇᖅᑐᑦ ᑖᒃᑯᐊ ᐸᕐᓇᐅᑏᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑕᐹᖅᔪᒃ. ᓴᖅᑭᖅᑕᖏᑦ ᒪᐅᓐᖓᖅᑕᐅᑲᐃᓐᓇᓂᐊᕐᖓᑕ.  
 
ᑲᑎᒪᔾᔪᑎᔅᓴᕗᑦ 13. ᓴᖅᑭᖅᑕᐅᓂᖏᑦ ᑎᑎᖅᑲᐃ.  
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 270 - 2(4): ᒪᓕᒐᓕᐅᖅᑏᑦ ᐊᑐᐊᒐᕆᓂᐊᖅᑕᖏᑦ ᑐᑭᓯᒋᐊᕈᑎᒋᓗᒋᓪᓗ 

ᐊᑭᓕᖅᓱᖅᑕᐅᔾᔪᑎᒋᖃᑦᑕᖅᑕᖏᑦ ᖄᖓᒎᕈᑏᓪᓗ ᐱᔨᑦᑎᕋᖅᑕᐅᓂᕆᓂᐊᖅᑕᖏᑦ ᐊᕐᕌᒍ 2008 
ᓂᕈᐊᕐᓇᐅᓂᐊᖅᑎᓪᓗᒍ (ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᒃᑯᓐᓄᑦ) (ᐅᖃᖅᑎ) 

 
ᒪᓕᒐᓕᐅᖅᑏᑦ, ᓇᓗᓇᐃᖅᓯᕕᒋᔪᒪᓪᓗᓯ ᑖᒃᑯᐊᑦᑕᐅᖅ ᐊᑐᐃᓐᓇᕈᕐᓂᐊᕋᒃᑭᑦ ᑖᒃᑯᐊ ᐊᑦᑎᖅᓯᒪᔪᒍᑦ 
ᒪᓕᒐᓕᐅᖅᑏᑦ ᐊᑐᐊᒐᕆᓂᐊᖅᑕᖏᑦ ᑐᑭᓯᒋᐊᕈᑎᒋᓗᒋᓪᓗ ᐊᑭᓕᖅᓱᖅᑕᐅᔾᔪᑎᒋᖃᑦᑕᖅᑕᖏᑦ ᖄᖓᒎᕈᑏᓪᓗ 
ᐱᔨᑦᑎᕋᖅᑕᐅᓂᕆᓂᐊᖅᑕᖏᑦ ᑕᒪᓐᓇ ᐊᕐᕌᒍ 2008 ᓂᕈᐊᕐᓇᐅᓂᐊᖅᑎᓪᓗᒍ. ᖁᔭᓐᓇᒦᒃ.  
 
ᑲᑎᒪᔾᔪᑎᔅᓴᕗᑦ 13. ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᑲᑎᒪᔾᔪᑎᔅᓴᕗᑦ 14. ᑐᓴᖅᑎᑦᑎᔾᔪᑏᑦ ᐱᖁᔨᕗᖔᕈᑎᓄᑦ. 
ᑭᒡᒐᑐᖅᑐᖅ ᑲᖏᖅᓯᓂᐅᑉ ᐅᐊᓐᓇᖓᓄᑦ, ᒪᓕᒐᓕᐅᖅᑎ ᑰᓕ.  
 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 
 
ᐱᒋᐊᖅᑎᑕᖅ 042 - 2(4): ᓴᖅᑭᑕᐅᔪᖅ ᑎᑎᖅᑲᒃ 216 - 2(4) ᑐᓐᓂᖅᑯᑕᐅᓂᖓ 

ᑲᑎᒪᑐᐃᓐᓇᖅᑎᓪᓗᒋᑦ - ᖃᐅᔨᒃᑲᐃᒍᑦ (ᑰᓕ) 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒃᑲᐃᕗᖓ ᐊᐃᑉᐱᐅᓕᖅᑲᑦ, ᓰᑏᕝᕙ 9, ᐆᒥᖓ ᐱᖁᔨᕗᖔᓛᕋᒪ:  
 
ᑕᐃᒪᓕ ᐱᖁᔨᕗᖓ, ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ ᖃᒪᓂᑦᑐᐊᒧᑦ, ᑖᓐᓇ ᓴᖅᑭᑕᐅᓯᒪᔪᖅ ᑎᑎᖅᑲᒃ 216 
- 2(4), ᓄᓇᕗᑦ ᒐᕙᒪᒃᑯᖏᑕ ᑳᓐᑐᕌᒃᑖᕈᑎᒋᓇᓱᐊᖅᑕᖏᓐᓄᑦ ᑎᑎᖃᑦᑕᕐᓂᖏᓐᓄᑦ ᐋᓐᓂᐊᕕᓕᐊᖅᑐᓄᑦ, 
ᐃᓱᒪᒋᔭᐅᒋᐊᕈᓐᓇᖁᓪᓗᒍ ᑲᑎᒪᑐᐃᓐᓇᑎᓪᓗᒋᑦ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᔅᓴᕗᑦ 14. ᑐᓴᖅᑎᑦᑎᔾᔪᑏᑦ ᐱᖁᔨᕗᖔᕈᑎᓄᑦ. ᑲᑎᒪᔾᔪᑎᔅᓴᕗᑦ 15. 
ᑐᓴᖅᑎᑦᑎᔾᔪᑏᑦ ᐱᖁᔨᕗᖔᕈᑎᒧᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᔅᓴᖏᓐᓄᑦ ᐱᖁᔭᔅᓴᐃᑦ. ᑲᑎᒪᔾᔪᑎᔅᓴᕗᑦ 16. 
ᐱᖁᔨᕗᖔᕈᑏᑦ. ᐃᓕᓐᓂᐊᖅᑐᓕᕆᓂᕐᒧᑦ ᐆᒪᖅᑯᑎᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᐲᑯ. 
 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 
 
ᐱᒋᐊᖅᑎᑕᖅ 043 - 2(4): ᓄᖅᑲᖓᑯᑖᕐᓂᐊᖅᑐᑦ (ᐲᑯ)  

ᐊᖓᔪᖅᑳᖅ ᐃᐊᑦ ᐲᑯ (ᑐᓵᒃᔨᑯᑦ): ᖁᔭᓐᓇᒦᒃ, ᐅᖃᖅᑏ. ᐱᖁᔨᕗᖓ, ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎ 
ᐊᑯᓪᓕᕐᒧᑦ, ᐊᑐᖅᑎᖏᓪᓗᒍ ᒪᓕᒐᖅ 4, ᒪᓕᒐᓕᐅᕐᕕᒃ ᐱᔭᕇᖅᑲᑦ ᐃᖃᓗᓐᓂ ᓄᖅᑲᖓᓂᐊᕐᖓᑕ ᓯᑎᐱᕆ 9, 
2008-ᖑᒐᓱᓐᓂᖓᓂᒃ. 
 
ᐊᒻᒪᓗ ᓱᓕ ᓯᕗᓂᐊᒍᑦ ᓯᑎᐱᕆ 9 ᑎᑭᓚᐅᖅᑎᓐᓇᒍ, ᐅᖃᖅᑎᐅᔪᖅ ᓈᒻᒪᔅᓴᕈᓂ ᐅᖃᖃᑎᖃᓚᐅᕐᓗᓂ 
ᒥᓂᔅᑕᐅᔪᓂᒃ ᐊᒻᒪᓗ ᒪᓕᒐᓕᐅᖅᑎᓂᒃ ᑕᖅᑳᓐᖓᑦ ᑲᒪᒋᔭᐅᔭᕆᐊᖃᑦᑑᑎᒋᔭᐅᑉᐸᑦ ᓄᖅᑲᖓᒐᓗᐊᖅᑎᓪᓗᒋᑦ, 
ᐅᖃᖅᑎᐅᔪᖅ ᖃᐅᔨᒃᑲᐃᔪᓐᓇᖅᑐᖅ ᐊᒻᒪᓗ ᒪᓕᒐᓕᐅᖅᑏᑦ ᑲᑎᒪᒍᓐᓇᕋᔭᖅᑐᑦ ᖃᐅᔨᒃᑲᑦᑕᐅᓯᒪᕕᖓ ᓈᒻᒪᓯᑉᐸᑦ. 
ᑕᐃᒫᒃ ᓄᖅᑲᖓᔪᒥᓂᐅᓚᐅᕋᓗᐊᖅᑎᓪᓗᒍ ᑕᐃᒃᓱᒪᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ. ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ.  
 
ᑲᑎᒪᔾᔪᑎᔅᓴᕗᑦ 16. ᐱᖁᔨᕗᖔᕈᑏᑦ. ᑲᑎᒪᔾᔪᑎᔅᓴᕗᑦ 17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. 
ᑲᑎᒪᔾᔪᑎᔅᓴᕗᑦ 18. ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᑲᑎᒪᔾᔪᑎᔅᓴᕗᑦ 19. ᐃᓱᒪᒋᔭᐅᓂᖏᑦ 
ᑲᑎᒪᑐᐃᓐᓇᑎᓪᓗᒋᑦ ᐃᓗᐃᑦᑑᓈᕐᓗᒋᑦ ᐱᖁᔭᔅᓴᐃᑦ ᐊᒻᒪᓗ ᐊᓯᖏᑦ. ᐱᖁᔭᔅᓴᖅ 6, ᒥᔅᑕ ᒪᓕᒐᓕᐅᖅᑎ ᑲᑦᑐᒃ 
ᐃᒃᓯᕙᐅᑕᐅᓂᐊᕐᓗᓂ.  
 
ᑭᓯᐊᓂ ᒫᓐᓇ ᑲᑎᒪᑐᐃᓐᓇᖅᑐᓅᓚᐅᖏᓂᑦᑎᓐᓂ, ᓂᕆᓐᓇᐅᑎᓪᓗᒍ ᓄᖅᑲᖓᑲᐃᓐᓇᓂᐊᖅᑐᒍᑦ ᐅᑎᕐᓗᑕᓗ 
1:30. 
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 12:12ᒥ ᐊᒻᒪ ᑲᑎᒪᔨᕋᓛᑦ ᐱᒋᐊᖅᑐᑎᒃ 13:36ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᐋᕆᐊᒃ): ᒫᓐᓇ ᑕᐃᒪ ᑲᑎᒪᒋᐊᕐᓂᐊᕐᓕᕐᒥᒐᑦᑕ, ᖁᔭᓐᓇᒦᓪᓗ. ᑕᕝᕙᓂ ᑲᑎᒪᓂᑦᑎᓐᓂ 
ᐱᓕᕆᐊᒃᓴᖃᕋᑦᑕ ᑖᒃᓱᒪ ᒪᓕᒐᒃᓴᖅ 6, ᒫᓐᓇ ᑖᓐᓇ ᑕᕝᕗᖓᑲᐅᑎᒋᓂᐊᖅᑐᒍᑦ ᒪᓕᒐᒃᓴᖅ 6-ᒧᑦ. ᐱᓯᒪᔭᓯ ᑖᓐᓇ. 
(ᑐᓵᔨᑎᒍᑦ) ᑖᒃᑯᐊ ᓵᑦᓯᓐᓃᓕᖅᑑᓐ ᐱᖁᔭᔅᓴᖅ 6 ᐊᑦᔨᒋᖏᑦ. ᑖᓐᓇ ᐊᐱᕆᔪᒪᓕᕆᓪᓗᒐ ᑖᒃᓱᒧᖓ ᒥᓂᔅᑕᐅᔪᖅ 
ᐱᓕᕆᐊᕐᓂᐊᖅᑕᑎᓐᓄᑦ CLEY, ᐱᑐᖃᓕᕆᓂᕐᒧᑦ, ᐅᖃᐅᓯᓕᕆᓂᕐᒧᑦ, ᐃᓐᓇᓕᕆᓂᕐᒧᑦ ᒪᒃᑯᑦᑐᓕᕆᓂᕐᒧᑦ 
ᒥᓂᔅᑕᐅᔪᖅ ᒪᑐᐃᖅᓯᒋᐊᖓᐅᑎᒥᓂᒃ ᐅᖃᕈᓐᓇᖁᓪᓗᒍ. ᒥᓂᔅᑕ ᑕᐹᖅᔪᒃ. 
 
ᒪᓕᒐᒃᓴᖅ 06 - ᐃᓕᓴᕆᔭᐅᓯᒪᔪᑦ ᐅᖃᐅᓯᕐᓄᑦ ᒪᓕᒐᖅ - ᐃᓱᒪᖅᓴᖅᓯᐅᕈᑕᐅᓂᖓ  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᐊᓐᓄᕌᖃᑏᒃ. ᑕᕝᕙᓂ ᖁᕕᐊᓱᑉᐳᖓᐃᓛᒃ 
ᐃᓕᒃᓯᓐᓂ ᑲᑎᖃᑎᖃᕈᓐᓇᕐᓂᐊᕐᓕᕐᒥᒐᑦᑕ ᐅᓪᓗᒥ. ᑖᓐᓇ ᐃᑉᐱᓇᑦᑎᐊᒻᒪᕆᑦᑐᖅ ᐅᖃᐅᓯᕆᓂᐊᖅᑕᕗᑦ ᑕᒪᒃᑯᐊ 
ᓲᖃᐃᒻᒪ ᓂᕆᐅᒋᔭᐅᖏᓐᓇᖅᖢᓂᓗ ᐸᕐᓇᒃᑕᐅᖏᓐᓇᕐᒪᑦ ᑖᒃᑯᓄᖓ ᐊᕐᕌᒍᓄᑦ 8-ᓄᑦ ᐊᓂᒍᖅᑐᓄᑦ. ᐃᓛᒃ 
ᐊᒃᓱᕉᑕᐅᖏᓐᓇᕐᒪᑦ ᒐᕙᒪᒃᑯᓄᑦ ᐊᒻᒪᓗ ᑕᒪᒃᑯᐊ ᐱᓕᕆᖃᑎᒋᓇᓱᐊᖅᑕᕗᑦ ᓄᓇᑦᑎᓐᓂ. ᑖᓐᓇ ᒪᓕᒐᔅᓴᐅᔪᖅ 
ᑖᒃᑯᓇᓂ ᓇᓗᓇᐃᖅᓯᓂᐊᖅᐳᖅ ᑖᒃᑯᐊ ᐃᒃᐱᒋᔭᐅᒻᒪᕆᑦᑐᑦ ᐃᓄᓐᓄᑦ. ᐅᑯᓂᖓ ᐱᑦᔪᑎᖃᓗᐊᖅᑐᖅ 
ᓴᐳᒻᒥᔭᐅᔭᕆᐊᖃᕐᓂᖓ ᐊᒻᒪᓗ ᐱᓕᒻᒪᔅᓴᐃᔭᕆᐊᖃᕐᓂᖓ ᐅᖃᐅᓯᖅᐳᑦ. ᑕᒪᓐᓇ ᐱᒻᒪᕆᐅᒻᒪᓂᓛᒃ ᐊᒻᒪᓗ 
ᑕᐅᑐᖅᑰᑦᑕᐅᔭᕇᖅᖢᓂ ᓄᓇᕘᑖᕋᓱᐊᓕᖅᑎᓪᓗᑕ ᑕᒪᓐᓇ ᐱᓐᖑᕋᔭᕆᐊᔅᓴᖓᓂᒃ.  
 

ᐅᓇ ᐃᑲᔪᕋᔭᖅᑰᒻᒪᑦ ᓇᓗᓇᐃᓚᐅᐱᓪᓚᒃᑯᒪ ᖃᓄᑎᒋ ᐅᖃᐅᓯᖅ ᑕᒪᓐᓇ ᐃᑉᐱᓇᖅᑎᒋᒻᒪᖔᑦ ᐊᒻᒪᓗ ᐊᓯᖏᑦ 
ᑕᒪᒃᑯᐊ ᒫᓐᓇ ᐃᒃᐱᒋᔭᐅᔪᑦ. ᓲᕐᓗ ᐃᒪᓐᓇ, ᓄᓇᖅᔪᐊᕐᒥᐅᑦ ᐃᓄᖏᑦ ᐃᓲᒫᓘᒻᒪᕆᒻᒪᑕ ᑕᒪᑐᒥᖓ ᓯᓚᐅᑉ 
ᐆᓇᖅᓯᕙᓪᓕᐊᓂᖓᓄᑦ. ᐊᒻᒪᓗ ᐊᒥᓯᑲᓪᓚᐃᑦ ᓄᓇᖅᔪᐊᕐᒥᐅᑦ ᒫᓐᓇ ᐱᓕᕆᕕᔾᔪᐊᕐᕋᓱᒻᒪᑕ ᑕᒪᓐᓇ ᖃᓄᖅ 
ᓴᐳᒻᒥᔭᐅᒍᓐᓇᕋᔭᕐᒪᖔᑦ ᓯᓚ ᓄᓇ ᐱᕈᖅᓯᐊᑦ ᐊᒻᒪᓗ ᐆᒪᔪᑦ. ᑕᒪᒃᑯᐊ ᓯᕗᓂᕆᓂᐊᖅᑕᕗᑦ ᑕᒪᒃᑯᓂᖓ 
ᐱᖃᐃᓐᓇᕈᓐᓇᖁᓪᓗᒋᑦ. 

ᐃᒃᓯᕙᐅᑖᖅ, ᐃᓄᐃᑦ ᐅᖃᐅᓯᖓ ᑕᐃᒪᓐᓇᑎᒋᐊᓗᒃᑕᐅᖅ ᐃᒃᐱᓇᖅᑎᒋᕗᑦ ᐊᕙᑎᑦᑎᑐᑦ. ᑖᓐᓇᓕ ᑭᒃᑯᓂᓪᓕ ᑕᐃᒪ 
ᓂᐱᖃᐅᑕᐅᕙ ᑕᒪᓐᓇ ᐃᓄᐃᑦ ᐅᖃᐅᓯᖓ. ᑭᒃᑯᓂᓪᓕ ᓴᐳᒻᒥᔭᐅᔭᕆᐊᖃᑉᐸ ᐃᓄᐃᑦ ᐅᖃᐅᓯᖓ ᐊᒻᒪᓗ ᑕᒪᒃᑯᐊ 
ᐅᖃᓪᓚᐸᑦᑐᑦ, ᐱᐅᓯᖏᑦ, ᐃᓕᖅᑯᓯᖏᑦ. ᑖᒃᑯᐊ ᓯᕗᓕᕆᓂᐊᖅᑕᕗᑦ ᒪᒃᑯᑦᑐᕆᔭᕗᓪᓗ ᑕᒪᑐᒥᖓ 
ᑲᔪᓯᑎᑦᑎᐊᕈᓐᓇᖁᓪᓗᒋᑦ. ᓄᓇᕗᒻᒥ ᒪᓕᒐᔅᓴᖅ, Nunavut Act, ᑕᕝᕙᓂ ᒪᓕᒐᓕᐅᖅᕕᒻᒥ ᓴᓐᖏᓂᖅᑖᑎᑦᑎᒻᒪᕆᒻᒪᑦ, 
ᒪᓕᒐᓕᐅᖅᑎᑦᑎᔪᓐᓇᖅᓯᖁᓪᓕᒋᑦ. ᑕᒪᒃᑯᓂᖓ ᓴᐳᒻᒥᔭᐅᓂᖓ, ᐊᑐᖅᑕᐅᓂᖓ ᐊᒻᒪᓗ ᐱᔪᒥᓴᐅᑕᐅᔭᕆᐊᖃᕐᓂᖓ 
ᐃᓄᐃᑦ ᐅᖃᐅᓯᖏᑦ. ᑕᒪᓐᓇ ᓲᕐᓗ ᓇᓗᓇᓐᖏᑎᐊᖅᖢᓂ ᑐᑭᓯᐊᓇᑦᑎᐊᖅᐳᖅ ᓴᓐᖏᔪᒻᒪᕆᒻᒥᒃ 
ᐱᔪᓐᓇᐅᑎᑖᖅᓯᒪᒐᑦᑕᐃᓛᒃ ᑕᕝᕘᓇ ᐅᖃᐅᓯᒃᑯᑦ ᒪᓕᒐᓕᐅᕈᓐᓇᓂᕐᒥᒃ ᓇᓂᑐᐃᓐᓇᓕᒫᖅ Territory-ᒋᐅᔪᓪᓘᓐᓃᑦ 
ᐅᕝᕙᓘᓐᓃᑦ ᑲᓇᑕᐅᑉ ᐊᕕᑦᑐᖅᓯᒪᔪᖏᑦᑕ ᐱᔪᓐᓇᕐᓂᕆᔭᖏᓐᓂᒃ ᑕᒪᒃᑯᓂᖓ ᐊᖏᓂᖅᓴᒥᒃ ᖃᐃᑦᑎᔭᐅᓯᒪᕗᒍᑦ. 
ᒫᓐᓇᓕ ᑖᓐᓇ ᐊᑐᕆᐊᖃᓪᓚᕆᓕᖅᑕᕗᑦ ᓈᒻᒪᓯᒻᒪᑦ.  
 

ᐃᒪᓐᓇ ᐃᓱᒪᒋᔭᐅᒻᒪᑦ 90-ᐳᓴᓐᑎᑦ ᐃᒻᒪᖄ ᐃᓛᒃ 6,000-ᖑᒻᒪᑕ ᐅᖃᐅᓯᓕᒫᑦ ᑲᓕᑕᐅᓪᓗᑎᒃ ᓄᓇᖅᔪᐊᓕᒫᒥ 
ᑕᒪᑐᒪᓂ. ᑕᐃᒪ ᑖᒃᑯᐊ 90-ᐳᓴᓐᑎᖏᑦ ᓄᖑᓛᕋᓱᒋᔭᐅᒻᒪᑕ ᓄᓇᖅᔪᐊᕐᒥ ᐅᖃᐅᓯᕆᔭᐅᔪᑦ. ᒫᓐᓇᓕ ᐱᓕᕆᓐᖑᑯᑦᑕ 
ᐃᓄᐃᑦ ᐅᖃᐅᓯᖏᑦ ᑖᒃᑯᓄᖓ ᐃᓚᒋᔭᐅᓕᑐᐃᓐᓇᕆᐊᖃᕋᔭᕐᒪᑦ. ᑕᐃᒪᐃᑦᑑᓂᖓᓄᑦ ᐊᒃᓱᕈᖅᑎᑕᐅᒐᑦᑕ ᐊᒻᒪᓗ ᑕᒪᓐᓇ 
ᓲᖃᐃᒻᒪ ᑲᔪᓰᓐᓇᕆᐊᖃᕐᓂᖓᓂ ᐊᒃᓱᕉᑎᒋᒐᑦᑎᒍ. ᑕᒪᒃᑯᐊ ᐊᕐᕌᒍᓄᑦ 1,000-ᓃᑦᑐᓄᑦ ᑕᒫᓂ ᓄᓇᖃᕐᓂᑰᒻᒪᑕ 
ᖃᐅᔨᕙᓪᓕᐊᓪᓗᑎᑦ ᐅᑭᐅᖅᑕᖅᑐᒥ ᑕᒪᓐᓇᓗ ᓄᓇᖃᕐᓂᕐᒥᓐᓂᑦ ᑐᓐᖓᕕᖃᖅᑐᒍᑦ ᐅᖃᐅᓯᖏᑦ ᐋᖅᑭᓯᒪᒻᒪᑕ. 
ᑕᒪᑐᒥᖓ ᐃᑲᔪᖅᓯᒋᐊᖃᖅᐳᒍ ᐊᒃᓱᕉᑎᒋᔭᕆᐊᖃᖅᐸᕗᑦ ᑕᒪᓐᓇ ᓴᐳᒻᒥᔭᐅᖁᓪᓗᒍ. ᐅᕙᒍᑦ ᑭᓯᐊᓂ ᐃᓅᔪᑎᒍᑦ 
ᓴᐳᒻᒥᑎᑕᐅᔪᓐᓇᕋᑦᑕ ᑕᒪᓐᓇ ᐆᒻᒪᑎᒥᐅᑕᕆᒐᑦᑎᒍ ᐊᓯᑦᑕ ᓴᐳᒻᒥᑎᔾᔪᑎᔮᖏᑦᑎᐊᓕᖅᑖᑎᒍᑦ. ᐅᓪᓗᒥ ᒪᓕᒐᓕᐅᕐᕕᐅᑉ 
ᐃᓗᐊᓂ ᑲᑎᑎᓪᓗᑕ ᑖᓐᓇ ᓱᕐᓗ ᐊᑕᐅᑦᑎᒃᑯᑦ ᑲᑐᔾᔨᓂᒃᑯᑦ ᑖᓐᓇ ᓴᖅᑭᑐᓐᓇᖅᑕᕗᑦ ᑕᒪᒃᑯᐊ ᐃᓄᐃᑦ 
ᐃᑲᔪᖅᑕᐅᔭᕆᐊᖃᖅᑐᑦ ᐊᒻᒪᓗ ᑭᒡᒐᑐᖅᑕᕗᑦ ᑖᒃᑯᐊ ᐃᓱᒪᒋᓗᒋᑦ ᐱᓗᐊᖅᑐᒥ.  
 

ᐃᒃᓯᕙᐅᑖᖅ, ᑖᓐᓇ ᒪᓕᒐᒃᓴᖅ 6 ᐊᓂᒍᖅᐸᑦ ᑕᕝᕙᓐᖓᑦ ᐊᓂᒃ ᐊᒻᒪᓗ ᑕᐅᕗᖓ ᐃᓄᐃᑦ ᐅᖃᐅᓯᖓ ᑕᒫᓂ ᓄᓇᕗᒻᒥ 
ᐊᑐᖅᑕᐅᒻᒪᕆᔪᓐᓇᖅᓯᓂᐊᖅᐳᖅ ᐃᓕᓴᕆᔭᐅᓯᒪᒻᒪᕆᓕᕐᓗᓂ. ᓯᕗᓪᓕᖅᐹᑦᑎᐊᒻᒪᕆᒻᒥ ᐃᓄᐃᑦ ᓄᓇᕗᒻᒥᐅᑦ 
ᓇᓗᓇᐃᖅᓯᑎᐊᒻᒪᕆᑉᐳᑦ ᒪᓕᒐᖅᑎᒍᑦ ᓴᐳᒻᒥᔭᐅᒍᓐᓇᓂᐊᕐᓕᒪᑕ ᐅᖃᐅᓯᖏᑦ ᐊᒻᒪᓗ ᑖᒃᑯᐊ ᓯᕗᓕᕆᓚᐅᖅᑕᖏᑦᑕ 
ᐅᖃᐅᓯᖏᑦ ᐃᓄᐃᑦ ᐃᓄᑦᑐᓂᓛᒃ ᑖᓐᓇ ᓴᓐᖏᓂᖃᑦᑎᐊᒻᒪᕆᓐᓂᐊᓕᖅᐳᖅ ᐊᔾᔨᒋᔭᐅᓕᕐᓗᓂ ᖃᓪᓗᓈᓪᓗ ᐅᐃᕖᓪᓗ 
ᐅᖃᐅᓯᖏᓐᓄᑦ. ᑕᒪᓐᓇ ᖄᖐᓯᒪᕗᖅ ᐊᓯᖏᓐᓂ ᒪᓕᒐᓐᖑᖅᑎᑕᐅᔪᓐᓇᖅᑐᓂᑦ ᑕᒪᒃᑯᓄᖓ ᓱᕐᓗ ᓴᐳᒻᒥᔭᐅᔪᓐᓇᖅᑐᓂᑦ 
ᐃᓄᓐᓄᑦ ᐊᒻᒪᓗ ᓄᓇᖃᖅᑳᖅᓯᒪᔪᓄᑦ ᑲᓇᑕᒥ.  
 

ᐃᒃᓯᕙᐅᑖᖅ, ᑖᓐᓇ ᐅᖃᐅᓯᓕᕆᓂᕐᒧᑦ ᒪᓕᒐᒃᓴᖅ ᓯᕗᓪᓕᖅᐹᒻᒪᕆᐅᔭᕆᐊᓕᖏᓛᒃ ᐱᓕᕆᐊᔅᓴᕆᓂᐊᖅᑕᕗᑦ ᐃᓄᐃᑦ 
ᐅᖃᐅᓯᐊᑦ ᑕᒫᓂ ᓱᕐᓗ ᐊᑐᖅᑕᐅᑦᑎᐊᖏᓐᓇᖁᓪᓗᒍ ᐊᓯᐅᔨᔭᐅᓐᖏᓪᓗᓂ ᓄᓇᕗᒻᒥᐅᓄᑦ. ᑕᐃᒪᐃᒃᑲᓗᐊᖅᑎᓪᓗᒍ 
ᑭᓯᐊᓂ ᑖᒃᑯᐊᑦᑕᐅᖅ ᐃᑉᐱᒋᓂᐊᕐᒥᔭᕗᑦ ᐱᔪᓐᓇᐅᑎᖃᕐᒥᒻᒪᑕ ᖃᓪᓗᓇᐅᔭᖅᐸᑐᓪᓗ ᐅᐃᕖᖅᐸᑐᕐᓗ. ᒐᕙᒪᒃᑯᑦ 
ᑕᒪᑐᒥᖓ ᓱᕐᓗ ᑭᐅᔾᔪᑎᖃᕆᐊᖃᕐᒪᑕ ᓄᓇᖅᑲᖃᖅᑐᕕᓃᑦ ᐅᖃᐅᓯᖏᓐᓂᑦ. ᑕᐃᒪᓐᓇᑦᑕᐅᖅ ᐃᓄᑭᓐᓂᖅᓴᐃᑦ 
ᐅᖃᐅᓯᖏᑦ ᑕᐃᒪᓐᓇᐃᑕᐅᑐᐃᓐᓇᕆᐊᖃᕐᒥᒻᒪᑕ ᐃᓄᒋᐊᓐᖏᓂᖅᓴᐃᑦ ᐅᖃᐅᓯᖏᓐᓂᑦ. ᑖᓐᓇ ᐱᔾᔪᑎᒋᓪᓗᒍ ᐅᐃᕖᑐᑦ 
ᐅᖃᐅᓯᖅ ᑕᒪᓐᓇ ᓱᕐᓗ ᐱᓕᒻᒪᔅᓴᐅᑎᒋᓂᐊᖅᑕᕗᑦ ᐊᒻᒪᓗ ᑕᒪᒃᑯᐊ ᐅᐃᕖᖑᔪᑦ ᓄᓇᓕᓐᓂ ᑖᒃᑯᐊᑦᑕᐅᖅ 
ᐃᑲᔪᖅᑕᐅᔭᕆᐊᖃᕐᓂᐊᕐᒪᑕ ᐃᒃᐱᒋᔭᐅᔭᕆᐊᖃᕐᓂᐊᕐᒪᑕ ᓄᓇᕗᒻᒥᐅᓄᑦ ᑕᒪᒃᑯᓂᖓᑦᑕᐅᖅ ᐃᓱᒪᓯᒪᒻᒪᑕᐃᓛᒃ. ᑖᒃᑯᐊ 
ᓴᐳᒻᒥᔭᐅᒻᒪᑕ ᒪᓕᒐᖅᑎᒍᑦ ᐊᒻᒪᓗ ᑖᔅᓱᒥᖓᑦᑕᐅᖅ ᓲᖃᐃᒻᒪᑦ ᐱᓕᒻᒪᔅᓴᐃᓇᓱᒋᐊᖃᕐᓂᖅᑎᓐᓄᑦ ᐃᓄᐃᑦ ᐅᖃᐅᓯᖓᑕ 
ᑕᐃᒃᑯᑎᑐᓇᑦᑕᐃᓐᓇᖅ.  
 

Bill 6, ᒪᓕᒐᒃᓴᖅ ᑖᓐᓇ 6, ᑕᕝᕙᓂ ᓇᓗᓇᐃᖅᓯᒪᕗᖅ ᒪᓕᒐᓕᐅᕐᕕᐅᑉ ᐃᓗᐊᓂ ᐅᖃᐅᓰᑦ ᐊᑐᖅᑕᐅᖃᑦᑕᓂᐊᖅᑐᑦ, 
ᐃᖅᑲᖅᑐᐃᕕᐅᑉ ᐃᓗᐊᓂ, ᐊᒻᒪᓗ ᒐᕙᒪᒃᑯᑦ ᐱᔨᑦᑎᕋᕐᓂᖏᑦ ᑕᒪᒃᑯᓂᖓ  
ᐱᔨᑦᑎᕋᖅᐸᑦᑕᒥᓐᓄᑦ ᑕᐃᓐᓇ ᒪᓕᒐᒃᓴᖅ 6 ᑕᐃᒪᓐᓇ ᑐᕌᖓᓗᐊᖅᐳᖅ. ᑖᓐᓇ ᒪᓕᒐᒃᓴᖅ ᓇᓗᓇᐃᖅᓯᓯᒪᓂᐊᖅᑐᖅ 
ᑕᒪᒃᑯᓂᖓ ᐊᑭᓐᓇᒥᐅᓄᑦ ᑎᑎᖅᑲᓂᑦ ᑐᓴᕈᑎᓂᑦ ᐊᒻᒪᓗ ᐊᓯᖏᑦ ᑎᑎᕋᖅᑕᐅᓯᒪᔪᑦ ᑕᕝᕙᓂ ᓱᕐᓗ ᐱᔨᑦᑎᕋᕐᕕᐅᕙᑦᑐᑦ 
ᓄᓇᕗᒻᒥᐅᓄᑦ ᑖᒃᑯᐊ ᓇᓗᓇᐃᖅᓯᒪᔭᕆᐊᖃᕐᓂᐊᒥᒻᒪᑕ ᑖᒃᑯᐊᓗ ᐅᖃᐅᓯᓕᒫᓂᑦ ᑖᓐᓇᑦᑕᐅᖅ ᓲᖃᐃᒻᒪ ᐃᓄᐃᑦ ᐅᖃᐅᓯᖓ 
ᐃᓚᒋᔭᐅᖃᓯᐅᔾᔭᐅᓗᒍ. ᒪᓕᒐᒃᓴᖅ 6, ᑖᓐᓇ ᓇᓗᓇᐃᖅᓯᓯᒪᑦᑎᐊᖅᐳᖅ ᖃᓄᖅ ᑖᓐᓇ ᓴᓐᖏᓂᖃᕐᓂᐊᕐᒪᖔᑦ ᐃᓄᐃᑦ 
ᐅᖃᐅᓯᖓ ᐊᑐᖅᑕᐅᑎᓪᓗᒍ. ᐊᑕᐅᓯᕐᒧᑦ ᒥᓂᔅᑕᐅᔪᖅ ᑖᓐᓇ ᐱᔭᔅᓴᓂᑦᑕᐅᓂᐊᖅᑐᖅ ᑖᒃᑯᐊ ᒪᓕᒐᒃᓴᐃᑦ ᐅᖃᐅᓯᓕᕆᓂᕐᒧᑦ 
ᓱᕐᓗ ᐊᑐᓕᖅᑕᐅᕙᓪᓕᐊᓕᖅᐸᑕ ᑖᔅᓱᒪ ᑲᒪᒋᔭᕆᐊᖃᕐᓂᐊᖅᑕᖏᑦ ᐊᒻᒪᓗ ᑕᒪᒃᑯᐊ ᓱᕐᓗ ᓇᓗᓇᐃᖅᓯᒪᑦᑎᐊᕐᓗᓂᐅᒃ ᑭᒃᑯᓐᓄᑦ 
ᑲᒪᒋᔭᐅᔭᕆᐊᖃᕐᓂᐊᕐᓂᖓᓄᑦ. ᑖᔅᓱᒪᓗ ᐅᖃᐅᓯᓕᕆᓂᕐᒧᑦ ᑲᒥᓴᓇᒋᔭᐅᔫᑉ ᐱᔭᔅᓴᖏᑦ ᓴᓐᖏᑎᑉᐹᓕᖅᑐᑦ. ᐊᒻᒪᓗ 
ᐅᖃᐅᓯᕐᓄᑦ ᑕᒪᒃᑯᓄᖓ ᓲᕐᓗ ᖃᓄᖅᑑᕈᓐᓇᖅᓯᑎᑕᐅᓂᐊᖅᑐᖅ ᐊᒻᒪᓗ ᖃᓄᖅᑑᕈᑎᖏᑦ ᑖᒃᑯᐊ ᓴᖏᓂᖃᒻᒪᕆᓐᓂᐊᖅᖢᑎᒃ. 
ᑖᒃᑯᓄᖓᓗ ᒪᓕᒐᐃᑦ ᑖᒃᑯᐊ ᒪᓕᒃᑕᐅᑦᑎᐊᕐᕋᓗᐊᕐᒪᖔᑕ ᑖᒃᓱᒪ ᑲᒪᒋᔭᕆᐊᖃᕐᓂᐊᕐᒪᒋᑦ ᓲᕐᓗ ᐸᓖᓯᓐᖑᐊᕆᔭᐅᓂᐊᕐᒪᑦ 
ᑕᒪᒃᑯᓄᖓ ᐅᖃᐅᓯᕐᓄᑦ.  
 

ᐃᒃᓯᕙᐅᑖᖅ, ᖁᕕᐊᓱᒻᒪᕆᑦᑐᖓ ᐃᑲᔪᖅᓯᖅᑕᐅᓯᒪᓪᓚᕆᓐᓂᑎᓐᓂᒃ ᑖᒃᑯᓄᖓ ᐊᔭᐅᖅᑎᑯᓐᓄᑦ ᐱᓕᕆᑎᓪᓗᒋᑦ. 
ᐃᑲᕐᕋᑲᓪᓚᓐᓂᒃ ᐊᒥᓱᑲᓪᓚᓐᓂᒃ ᑕᒪᑐᒥᖓ ᓲᕐᓗ ᑲᒪᓯᒪᒻᒪᑕ ᒪᓕᒐᔅᓴᒥᒃ 6-ᒥᒃ ᑲᑎᒪᔨᕋᓛᑦ ᑲᑎᒪᓂᖏᑎᒍᑦ. 
ᑐᑭᓯᓇᓱᐊᖅᑎᓪᓗᒋᓪᓗ ᑕᒪᒃᑯᓄ ᖃᓄᕐᓕ ᐃᓱᒪᒋᔭᐅᒻᒪᖔᑦ ᑕᖅᑳᖓᑦ ᐃᓄᓐᓂᒃ. ᑖᓐᓇ ᐅᑦᔨᓐᓇᓱᐊᕐᓚᐅᖅᑐᖅ ᑎᓯᐱᕆᒥ 
ᑲᑎᒪᓂᖃᑦᑎᓪᓗᒋᑦ ᑕᕝᕙᓂ ᐊᐱᖅᓱᖅᑕᐅᑲᑕᑦᑎᓪᓗᖓ ᒪᓕᒐᔅᓴᐅᑉ ᐃᓗᐊᓂ. ᑕᐃᒪ ᒫᓐᓇᓵᒃᑯᑦ ᑖᒃᑯᐊ ᐱᐊᓂᔾᔫᒥᓚᐅᕐᒪᑕ 
ᑖᓐᓇ ᒪᓕᒐᒡᓴᖅ ᐃᒪᓐᓇ ᕿᒥᕐᕈᔭᐅᑦᑎᐊᖅᖢᓂ, ᐃᑉᐸᑕᐅᑦᑎᐊᖅᖢᓂ ᐊᒻᒪᓗ ᑕᐃᒪᐃᑦᑑᓂᖓᓄᑦ ᑕᐃᒪ ᐊᖏᕈᓐᓇᖅᓯᓚᐅᕋᑦᑕ 
ᐋᖅᑭᒋᐊᕈᑎᔅᓴᖓᓂᒃ ᑖᒃᓱᒪ ᒪᓕᒐᒃᓴᖅ  

ᐃᓛᒃ ᒪᓕᒐᔅᓴᐅᑉ. ᑖᒃᑯᐊ ᓇᓗᓇᐃᖅᓯᑎᐊᖅᐳᑦ ᑐᑭᓯᓇᑦᑎᐊᖏᑦᑐᒥᓂᐅᔪᖃᕌᖓᑦ ᑐᑭᓯᓇᖅᓯᑎᑕᐅᒃᑲᓂᕆᐊᖅᖢᓂ. 
ᑖᒃᑯᓄᖓ ᓲᖃᐃᒻᒪᑦ ᓴᐳᒻᒥᔭᕆᐊᖃᕋᑦᑎᒍ ᐊᒻᒪᓗ ᐱᓕᒻᒪᔅᓴᕆᐊᖃᕋᑦᑎᒍ ᑖᓐᓇ ᐃᓄᐃᑦ ᐅᖃᐅᓯᖓ.  
 

ᑲᑎᒪᔨᕋᓛᑦ ᑖᒃᑯᐊ ᒪᓕᒐᔅᓇᒥᒃ 6-ᒥᒃ ᕿᒥᕐᕈᑎᓪᓗᒋᑦ, ᑖᒃᑯᐊ ᐋᖅᑭᒋᐊᕈᑎᒋᓚᐅᖅᑕᕗᑦ ᐅᑯᐊ ᐅᔾᔨᕐᓇᓗᐊᓐᖑᐊᕐᒪᑕ: 
 

• ᓯᕗᓕᖅᓯᐅᑖ ᐅᓂᒃᑳᖅᓯᒪᔪᖅ ᖃᓄᖅ ᑖᓐᓇ ᒪᓕᒐᔅᓴᖅ ᑐᑭᖃᕐᓂᐊᕐᒪᖔᖅ. ᑕᕝᕙᓂ ᓇᓗᓇᐃᖅᓯᓚᐅᖅᑐᑦ 
ᐃᓄᐃᑦ ᐊᑐᓂᒃ ᐅᕝᕙᓘᓐᓂᑦ ᑲᑐᔾᔨᖃᑎᒌᓂᕐᒥᑦᑎᒍᑦ ᑖᒃᑯᐊ ᐱᔪᓐᓇᐅᑎᖏᑦ ᐃᓕᓴᕆᔭᐅᓂᐊᖅᑐᖅ ᐊᒻᒪᓗ 
ᑖᒃᑯᐊ ᐃᓕᓴᕆᔭᐅᓂᐊᖅᑐᑦ ᒪᓕᒐᓕᐅᖅᕕᐅᑉ ᐃᓗᐊᓂ ᑖᒃᑯᐊ ᐃᒻᒥᒎᕆᐊᓖᑦ ᐊᒻᒪᓗ ᑖᒃᑯᐊ ᓲᖃᐃᒻᒪ 
ᐃᖅᑲᑦᑐᐃᕖᑦ ᐃᒻᒥᒎᕆᐊᓖᑦ; 

 

• ᓇᓗᓇᐃᖅᓯᑲᓐᓂᓚᐅᕐᒥᔪᑦᑕᐅᖅ ᑕᒪᒃᑯᐊ ᐱᔪᓐᓇᐅᑎᒋᔭᖏᑦ ᒪᓕᒐᓕᐅᖅᕖᐅᑉ ᐃᓗᐊᓂ. ᐊᒻᒪᓗ 
ᐃᒻᒥᒎᓪᓗᑎᑦᑕᐅᖅ ᓲᖃᐃᒻᒪ ᐊᐅᓚᔭᕆᐊᖃᒻᒪᑕ. ᑕᒪᒃᑯᐊ ᐱᓗᐊᖅᑐᒥᒃ ᐅᓂᒃᑳᖑᔭᕆᐊᓖᑦ ᐊᒻᒪᓗ ᑕᒪᒃᑯᐊ 
ᐅᓂᒃᑳᖑᓂᐊᖅᑐᑦ ᑎᑎᖅᑲᑎᒍᑦ ᖃᓄᖅ ᐊᐅᓚᑕᐅᔭᕆᐊᖃᒻᒪᖔᑕᓗ ᐊᓯᖏᓪᓗ ᒪᓕᒐᔅᓴᐃᓪᓗ 
ᑎᑎᕋᖅᑕᐅᓂᐊᖅᑎᓪᓗᒋᑦ. ᑕᒪᒃᑯᐊ ᓇᓗᓇᐃᖅᑕᐅᑲᓐᓂᓚᐅᕐᕆᕗᑦ ᑖᓐᓇ ᒪᓕᒐᒃᓴᖅ 6 ᐊᑐᓕᖅᐸᑦ 
ᐃᒪᓐᓇᒎᖅ ᕿᒥᕐᕈᖁᔭᐅᓚᐅᕐᒪᑕ ᐊᕐᕌᒍᑦ 6 ᑐᖔᓂ. ᑖᓐᓇ ᕿᒥᕐᕈᑕᐅᑦᑎᐊᑲᓐᓂᕈᓐᓇᖁᓪᓗᒍ ᒪᓕᒐᔅᓴᖅ, 
ᐃᓛᒃ ᐊᖏᖅᑕᐅᕌᓚᓚᐅᓱᖓᖅᑎᓪᓗᒍ; 

 

• ᓇᓗᓇᐃᕆᐊᒃᑲᓐᓂᓚᐅᕐᕆᕗᖅ ᐃᖅᑲᑦᑐᐃᕖᑦ ᐱᓕᕆᐊᔅᓴᕆᓇᔭᖅᑕᖏᓐᓂᒃ ᐱᔾᔪᑎᖃᑦᑎᓪᓗᒋᑦ ᑕᒪᒃᑯᓂᖓ 
ᖃᓪᓗᓈᑎᑑᖅᑕᐅᔭᕆᐊᓖᓪᓗ ᐃᓄᒃᑑᓕᖅᑕᐅᔭᕆᐊᓖᓪᓘᓐᓃᑦ ᐊᒻᒪᓗ ᑖᓐᓇ ᓲᓗ ᐃᖅᑲᑦᑐᖅᑕᐅᔪᓪᓘᓐᓃᑦ 
ᑖᓐᓇ ᐃᑉᐱᒋᔭᐅᓂᖅᓴᐅᓪᓗᓂ ᐅᖃᐅᓯᐊ ᐊᑐᕈᓐᓇᖅᑕᖓ; 

 

• ᑖᒃᑯᐊᓗ ᓲᕐᓗ ᕿᒥᕐᕈᓇᒃᓯᒪᒻᒥᔭᕗᑦᑕᐅᖅ ᐃᓄᐃᑦ ᐅᖃᐅᓯᐊ ᑖᒃᑯᓇᓂ ᑎᑎᕋᖅᑕᐅᓯᒪᔭᐅᓂᖏᓐᓂ 
ᑎᑎᕋᖅᕕᐅᔭᕆᐊᖃᑦᑐᒥᒃ ᑖᒃᑯᐊ ᒪᓕᒐᓕᐅᖅᕕᐅᑉ ᑎᑎᕋᖅᕕᖓᓂᒃ ᐃᓛᒃ ᑎᑎᕋᖅᕕᖁᑎᖏᓐᓂ ᒪᓕᒐᕐᓂᒃ 
ᐊᒻᒪᓗ ᐊᑐᐊᒐᕐᓂ; 

 

• ᓇᓗᓇᐃᖅᓯᒋᐊᒃᑲᓂᕐᒥᔪᖅ ᑖᓐᓇ ᒪᓕᒐᒃᓴᖅ, ᒪᓕᒐᐃᑦ ᖃᓄᐃᑦᑐᑐᐃᓐᓇᐃᑦ ᐃᓄᒃᑐᑦ 
ᓴᖅᑭᑕᐅᔭᕆᐊᖃᕐᓂᐊᕐᓂᖏᓐᓂᒃ ᒪᓕᒐᓕᐅᖅᕕᐅᑉ ᐃᓗᐊᓐᓄᑦ. ᐊᒻᒪ ᑖᓐᓇ ᐃᓄᐃᑦ ᐅᖃᐅᓯᖓ ᑖᓐᓇᑦᑕᐅᖅ 
ᑖᕐᒃᑯᓂᖓ ᒪᓕᒐᓕᐅᖅᕕᐅᑉ ᐃᓗᐊᓂ ᓴᓐᖏᓂᖅᑖᖅᑎᑕᐅᓕᒑᒻᒥᔪᑦ ᑎᑎᖅᑲᑎᒍᑦ; 

 

• ᓇᓗᓇᐃᖅᓯᒋᐊᒃᑲᓂᕐᒥᔪᖅ ᑕᒪᒃᑯᐊ ᓄᓇᓕᓐᓂ ᒐᕙᒪᒋᔭᐅᔪᑦ, ᕼᐋᒻᓚᒃᑯᓂᓛᒃ ᐅᕝᕙᓘᓐᓂᑦ ᐊᓯᖏᑦ 
ᒐᕙᒪᒋᔭᐅᓲᑦ ᑕᕝᕙᓂ ᓲᕐᓗ ᐸᕐᓇᒃᑐᖃᑦᑎᓪᓗᒍ ᑖᒃᑯᐊ ᐃᓚᐅᔪᓐᓇᓂᐊᖅᑐᑦ ᐊᒻᒪᓗ ᖃᓄᖅ ᐃᓱᒪᒻᒪᖔ 
ᖃᐅᔨᒋᐊᖅᑕᐅᑕᕐᓂᐊᖅᑐᑦ ᑕᒪᒃᑯᐊ ᓄᓇᓕᓐᓂ ᒐᕙᒪᒋᔭᐅᔪᑦ ᓲᕐᓗ ᐱᓕᕆᐊᒃᓴᒥᓐᓂᒃ ᐊᑐᕆᐊᖃᑦᑕᒥᓐᓂᒃ 
ᐊᒃᑐᖅᑕᐅᔾᔪᑎᖃᕐᓂᐊᖅᑎᓪᓗᒋᑦ ᑖᒃᓱᒧᖓ ᒪᓕᒐᒃᓴᖅ 6-ᒧᑦ; 

 

• ᓇᓗᓇᐃᖅᓯᒋᐊᒃᑲᓐᓂᓕᓚᐅᕐᕆᕗᖅ ᖃᓄᖅ ᑕᒪᒃᑯᐊ ᑎᓕᔭᐅᖃᑦᑕᓂᐊᕐᒪᖔᑕ ᑕᐃᓐᓇᐃᓛᒃ 
ᐅᖃᐅᓯᓕᕆᓂᕐᒧᑦ ᑲᒥᓴᓇᐅᔪᖅ ᐊᒻᒪᓗ ᖃᓄᐃᑦᑐᓄᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑐᓐᖓᕕᖃᕐᓂᐊᕐᒪᖔᑦ 
ᑕᐃᓐᓇ ᓇᓗᓇᐃᖅᑕᐅᒋᐊᒃᑲᓂᖅᖢᓂ ᑖᓐᓇ ᑎᑎᕋᖅᕕᖓ ᓴᓐᖏᑎᐊᒃᑲᓐᓂᖁᓪᓗᒍ ᐊᒻᒪᓗ 
ᐃᖅᑲᓇᐃᔭᖅᑎᑖᕈᓐᓇᖁᓪᓗᒍ ᐃᒻᒥᓂᒃ; 

 

• ᑕᕝᕙᓂᓗ ᓇᓗᓇᐃᖅᓯᑲᓐᓂᕐᒥᔪᑦ ᑖᒃᑯᓄᖓ ᐅᖃᐅᓯᓕᕆᓂᕐᒧᑦ ᑮᓇᐅᔭᓂᒃ ᑐᖅᑯᑦᑐᐃᕕᑦᑖᕆᐊᖃᕐᓂᖏᓐᓂᒃ. 
ᑖᒃᑯᐊ ᑮᓇᐅᔭᐃᑦ ᓲᕐᓗ ᐊᑭᓕᐅᑎᕕᓃᑦ ᑐᓐᓂᖅᑯᓯᐊᑦ ᐅᕝᕙᓘᓐᓂᑦ ᐃᖅᑲᑦᑐᐃᕕᒻᒥ ᐊᑭᓖᖁᔭᐅᓂᕐᒧᑦ 
ᑕᕝᕗᖓᖅᑕᐅᖃᑦᑕᕋᔭᖅᑐᑦ. ᑖᓐᓇ ᑮᓇᐅᔭᓂᒃ ᑎᒍᒥᐊᕐᓂᐅᓂᐊᖅᑐᖅ ᓲᕐᓗ ᑮᓇᐅᔭᖃᕝᕕᐅᓂᐊᖅᑐᖅ ᑖᓐᓇ 
ᓇᓗᓇᐃᖅᑕᐅᒃᑲᓐᓂᕐᒥᔪᖅ ᑕᒪᒃᑯᓂᖓ ᓲᕐᓗ ᐊᑐᖅᑕᐅᓂᐊᖅᑎᓪᓗᒋᑦ ᒪᓕᒐᔅᓴᕐᒧᑦ 6-ᒧᓪᓗ ᐊᒻᒪᓗ ᒪᓕᒐᔅᓴᒧᑦ 
7; 

 

• ᑖᒃᑯᓂᖓᓕ ᓇᓗᓇᐃᖅᓯᑲᓐᓂᕐᓗᓂ ᐱᔭᕆᐊᖃᓪᓚᕆᑦᑐᓂᒃ ᓲᕐᓗ ᒪᑯᐊ ᐃᓛᒃ ᑐᓴᐅᒪᔭᐅᔾᔪᑎᔅᓴᐃᑦ ᐊᒻᒪᓗ 
ᑐᓴᐅᒪᑎᑦᑎᔭᕆᐊᓖᑦ. ᑖᒃᑯᐊ ᑐᓴᐅᒪᑎᑕᐅᔭᕆᐊᖃᕐᓂᐊᕐᒪᑕ ᑖᓐᓇ ᐋᖅᑭᓱᖅᑕᐅᕙᓪᓕᐊᓕᖅᐸᑦ. ᑖᒃᑯᐊᓗ 
ᑎᑎᖅᑲᖏᑦ ᓇᓗᓇᐃᖅᑕᐅᓯᒪᓂᐊᕐᒪᑕ ᑭᒃᑯᑦ ᐅᕝᕙᓘᓐᓃᑦ ᓇᓕᐊᒃ ᑲᑐᔾᔨᖃᑎᒌᖏᓐᓄᑦ ᐅᕝᕙᓘᓐᓃᑦ 
ᐅᐃᕖᒃᑯᑦ ᑲᑐᔾᔨᖃᑎᒌᖏᑦ, ᖃᓪᓗᓈᑐᓪᓘᓐᓃᑦ ᐅᖃᓪᓚᓲᑦ, ᓄᓇᓕᓐᓂᓗ ᒐᕙᒪᒋᔭᐅᔪᑦ. ᑖᒃᑯᐊᓕᒫᑦ ᑕᕝᕙᓂ 
ᑎᑎᖅᑲᖅᑕᖃᕐᓂᐊᖅᑐᖅ ᓇᓗᓇᐃᖅᓯᒪᔪᓂᒃ ᑖᒃᑯᓇᓂ ᓲᕐᓗ ᖃᐅᔨᓴᕆᐊᖃᕐᓂᐊᖅᑕᑦᑎᓐᓂ ᑖᓐᓇ 
ᐋᖅᑭᓱᖅᑕᐅᕙᓪᓕᐊᓕᖅᑎᓪᓗᒍ; 

 

• ᐊᒻᒪ ᑕᒪᒃᑯᓂᖓ ᑐᓴᐅᒪᑎᑦᑎᑲᓐᓂᕈᓐᓇᓂᐊᖅᑐᒍᑦ ᑕᒪᓐᓇ ᓱᕐᓗ ᐊᑐᐊᒐᔅᓴᖏᓐᓂᒃ ᐋᖅᑭᒃᓱᐃᕙᓪᓕᐊᓕᖅᐸᑕ 
ᑖᒃᓱᒥᖓ ᐅᖃᐅᓯᓕᕆᓂᕐᒧᑦ ᒪᓕᒐᔅᓴᖅ. ᑕᒪᒃᑯᓂᖓ ᓲᕐᓗ ᑐᓴᕈᑎᓄᑦ ᑎᑎᕋᖅᑕᐅᓂᐊᖅᑎᓪᓗᒍ; 

• ᑕᒪᒃᑯᐊ ᓲᕐᓗ ᑐᓴᕋᓱᒋᐊᖃᕐᓂᐊᕐᕋᑦᑕ ᐊᑐᐊᒐᔅᓴᓕᐅᖅᐸᓪᓕᐊᓕᖅᑎᓪᓗᑕ ᑕᒪᒃᑯᐊ 
ᐋᖅᑭᐊᓪᓚᓚᐅᖅᑎᓪᓗᒋᑦ ᑖᒃᓱᒪ ᐃᓪᓗᑉ ᐃᓗᐊᓄ ᓴᖅᑭᐸᓪᓕᐊᓂᐊᖅᑕᕗᑦ ᐊᑐᐊᒐᕆᓂᐊᖅᑐᑦ 
ᐅᕝᕙᓘᓐᓃᑦ ᐊᑐᐊᒐᕆᔭᐅᔪᒪᔪᑦ ᐊᑐᐊᒐᓐᖑᒻᒪᕆᓚᐅᖅᑳᑎᓐᓇᒍ ᖃᓄᖅᑑᕈᑕᐅᒃᑲᓐᓂᕈᓐᓇᖁᓪᓗᒋᑦ. 

 

ᐅᓇ ᐃᑉᐱᒋᔭᐅᔭᕆᐊᖅᑰᒻᒪᑦ, ᑖᓐᓇ ᓄᓇᕗᑦ ᒪᓕᒐᖓᑦ, ᓲᕐᓗ ᑖᓐᓇ ᑐᓐᖓᕕᒋᔭᓄᑦ ᒐᕙᒪᐅᓪᓗᑕ ᓄᓇᕘᒻᒥ, 
ᒪᓕᒐᒃᓴᖅ 6, ᑖᓐᓇ ᒪᓕᒐᔅᓴᐅᔪᖅ ᒪᓕᒐᒃᓴᖅ 6, ᑖᒃᑯᓂᖓ ᑲᓇᑕᐅᑉ ᒪᓕᒐᓕᐅᖅᕕᔾᔪᐊᖓᓂᒃ 
ᐊᖏᖅᑕᐅᔭᕆᐊᖃᕐᓂᐊᕐᒪᑦ ᑖᓐᓇ ᓴᓐᖏᑦᑎᓚᐅᖅᑳᑎᓐᓇᒍ. ᑖᓐᓇ ᒫᓐᓇᑲᐅᑎᒋᒃᑯᑦ 
ᐋᖅᑭᒃᑕᐅᑲᐅᑎᒋᓇᔭᕆᐊᔅᓴᖓᓂᒃ ᑖᓐᓇ ᓇᓗᓈᕿᓂᖓᓄᑦ. ᑕᐃᒪᐃᑦᑑᓂᖓᓄᑦ ᐊᒃᓱᕈᒻᒪᕆᖅᓯᒪᒐᓗᐊᖅᑐᒍᑦ 
ᑖᒃᑯᐊ ᒐᕙᒪᑐᖃᒃᑯᑦ ᖃᓄᕐᓕ ᐃᓱᒪᒻᒪᖔᑕ. ᑖᓐᓇᓗ ᑐᑭᓯᕝᕕᒋᓇᓱᐊᖅᖢᑎᒍ ᖃᓄᖅ 
ᐊᐅᓚᑦᑕᕆᐊᖃᕋᔭᕐᒪᖔᑦᑎᒍ ᑖᓐᓇ ᒪᓕᒐᓐᖑᖅᑐᕕᓂᐅᓐᓂᖅᐸᑦ. ᑕᐃᒪᐃᑦᑑᓂᖓᓄᑦ ᑖᒃᑯᐊ 
ᐊᒋᐊᓂᒃᓯᒪᔪᓐᓇᔾᔮᖂᖏᒻᒪᑕ ᐅᕝᕙᓘᓐᓃᑦ ᑐᑭᑖᕌᓂᒃᓯᒪᔪᓐᓇᔾᔮᖂᖏᒻᒪᑕ ᓄᓇᕘᒻᒥ ᓂᕈᐊᓚᐅᖅᑳᑎᓐᓇᑕ. ᑖᓐᓇ 
ᓂᕈᐊᓚᐅᖏᓂᑦᑎᓐᓂ ᑐᑭᑖᕈᑕᐅᖏᑐᐃᓐᓇᕆᐊᖃᒻᒪᑦ. ᑖᓐᓇ ᐱᔾᔪᑎᒋᓪᓗᒍ ᑕᐃᒪᓕ ᐱᖁᔨᕗᖔᕈᑎᒥᒃ 
ᐋᖅᑭᒋᐊᒃᑲᓐᓂᕈᑎᒥᒃ ᑕᕝᕙᓂ Clause 49-ᒥᑦ ᓴᖅᑮᓂᐊᕋᒪ ᑕᐃᒪᓐᓇ ᒪᓕᒐᒃᓴᖅ 6 ᐊᑐᓕᓚᐅᖅᑳᑎᓐᓇᒍ. 
ᑕᒪᒃᑯᐊᓗ ᓲᕐᓗ ᐃᓱᒫᓘᑎᒋᔭᐅᔪᑦ ᑖᓐᓇ ᐋᖅᑭᒋᐊᕈᑕᓂᐊᖅᑐᖅ ᐱᖁᔨᕗᖔᕈᑎ ᑖᓐᓇ ᓴᖅᑭᓂᐊᖅᑕᕗᓂᓛᒃ. 
ᑕᐃᓐᓇ ᓲᕐᓗ ᓴᐳᒻᒥᔭᐅᑦᑎᐊᕈᓐᓇᖁᓪᓗᒍ ᒪᓕᒐᒃᓴᖅ 6 ᐊᑐᓕᖅᑐᕕᓂᐅᓐᓂᖅᐸᑦ. ᐅᕝᕙᓘᓐᓃᑦ ᑖᒃᑯᐊ ᑲᓇᑕᐅᑉ 
ᒐᕙᒪᒃᑯᖏᑦ ᑭᖑᕙᓯᑦᑐᕕᓂᐅᓐᓂᖅᐸᑕ ᑖᓐᓇ ᐊᑐᐃᓐᓇᕈᓐᓇᖁᓪᓗᒍ. 
 

ᐃᒃᓯᕙᐅᑖᖅ, ᑕᒪᒃᑯᓂᖓ ᖃᐅᔨᒋᐊᖅᓯᒪᓕᖅᑐᑦ ᒫᓐᓇᓗ ᑐᑭᓯᐊᓂᒃᓯᒪᓕᕋᑦᑕ ᖃᓄᖅ ᐃᓱᒪᒻᒪᖔᑕ ᒫᓐᓇ ᑕᐃᒪ 
ᐱᓕᕆᔭᕆᐊᖃᒻᒪᕆᓕᖅᐳᒍᑦ. ᒫᓐᓇ ᓈᒻᒪᑐᐃᓐᓇᕐᒪᑦ ᑕᒪᒃᑯᐊ ᐃᓄᐃᑦ ᐅᖃᐅᓯᖏᑦ ᒫᓂ ᐃᑉᐱᒋᒻᒪᕆᒃᑲᑦᑎᒍ.  
ᒪᓕᒐᔅᓴᖅ 6, ᑕᒪᑐᒪᓃᓛᒃ ᐊᑐᖅᑕᐅᒻᒪᕆᓐᓂᐊᕐᒪᑦ ᐊᒻᒪᓗ ᐊᖅᑯᑎᒋᔭᐅᔪᓐᓇᕐᒪᕆᓐᓂᐊᕐᒪᑦ ᓄᓇᕘᒻᒥ 
ᑕᐅᑐᖅᑰᑕᐅᓚᐅᖅᑐᖅ ᑖᓐᓇ ᐊᑐᓕᖅᑕᐅᑲᓐᓂᕈᓐᓇᓂᐊᖅᑐᖅ ᓲᕐᓗ ᐃᓄᐃᑦ ᐅᖃᐅᓯᖓ ᑕᒪᓐᓇ 
ᐊᑐᖅᑕᐅᒻᒪᕆᖃᑦᑕᓂᐊᖅᑎᓪᓗᒍ ᓴᓇᑎᓪᓗᒋᑦ ᐅᕝᕙᓘᓐᓃᑦ ᐃᓕᓐᓂᐊᕐᕕᓐᓂ ᐅᕝᕙᓘᓐᓃᑦ ᖃᐅᑕᒫᑦ ᐃᓅᓯᕐᒥᒃ 
ᐊᑐᖃᑦᑕᑕᑦᑎᓐᓂ. ᑕᒪᓐᓇ ᓲᕐᓗ ᐱᓕᕆᐊᕐᕇᓐᓇᓂᐊᖅᑕᕗᑦ ᑲᔪᓯᑏᓐᓇᓂᐊᖅᑕᕗᑦ ᓴᐳᒻᒥᔭᐅᔾᔪᑎᔅᓴᖏᓐᓂᒃ 
ᑖᒃᑯᐊ ᓲᖃᐃᒻᒪ ᐱᓕᕆᖃᑎᒋᓪᓗᑎᒍᑦ ᐃᓛᒃ ᐱᓕᕆᖃᓯᐅᑎᓂᐊᖅᑕᕗᑦ ᐅᐃᕖᑐᓪᓗ ᐊᒻᒪᓗ ᖃᓪᓗᓈᑐᑦ.  
 

ᑖᒃᑯᓄᖓ ᑕᕝᕙ ᑐᑭᓯᓐᓇᕈᒪᐅᒐᓗᐊᖅ ᐅᖃᐅᓯᒃᓴᕆᔪᒪᓵᖅᑕᒃᑲ ᐃᓕᒃᓯᓐᓄᑦ ᐊᒻᒪᓗ ᑕᒪᓐᓇ ᐅᖃᐅᓯᒃᑲᓐᓂᕈᒪᑉᐸᑦ 
ᑭᐅᓇᓱᕈᓘᔭᕈᓐᓇᓂᐊᖅᐳᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

>>ᐸᑦᑕᑐᖅᑐᑦ 
 

ᐃᒃᓯᕙᐅᑕᖅ (ᑲᑦᑐᒃ): ᓇᑯᕐᒦᒃ, ᒥᓂᔅᑕ ᑕᐹᖅᔪᒃ. ᒥᓂᔅᑕ ᑕᐸᖅᔪᒃ, ᑕᑲᓇᓂ ᐊᐱᖅᓱᖅᑕᐅᕕᒻᒥ 
ᐃᑲᔪᖅᑎᖃᓚᖓᕖᑦ? ᒥᔅᑕ ᑕᐹᖅᔪᒃ.  
 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄᑦᑎᐊᒻᒪᕆᒃ.  
 

ᐃᒃᓯᕙᐅᑕᖅ: ᑲᑎᒪᔩᑦ ᐊᖏᖅᐹᑦ ᑖᒃᑯᐊ ᐃᑲᔪᖅᑎᒋᓂᐊᖅᑕᖏᑦ ᑕᑲᓄᓐᖓᖅᑕᐅᖁᓪᓗᒋᑦ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 

ᐃᒃᓯᕙᐅᑕᖅ: ᐃᖅᓱᒃᑏ, ᑕᐃᒃᑯᐊ ᐃᑲᔪᖅᑎᒋᓂᐊᖅᑕᖏᑦ ᑕᐅᓄᓐᖓᒃᑭᒃ.  
 

ᒥᓂᔅᑕ ᑕᐹᖅᔪᒃ ᑖᒃᑯᐊ ᑭᓇᒃᑰᒻᒪᖔᑕᖃᐃ ᐅᖃᐅᓯᕆᒍᓐᓇᐸᑏ? ᒥᔅᑕ ᑕᐹᖅᔪᒃ.  
 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ. ᑖᓐᓇ ᓴᐅᒥᑦᑎᐊᓐᓃᑦᑐᖅ ᓯᑎᕚᓐ ᑯᓘᑎᐊᐃ ᖁᐸᓄᐊᖅ, ᑖᓐᓇ 
ᐃᓕᖅᑯᓯᓕᕆᔨᒃᑯᓐᓄᑦ ᑕᒪᑐᒥᖓ ᐅᖃᐅᓯᓕᕆᓂᕐᒧᑦ ᑲᒪᔨᒋᔭᕗᑦ ᐊᒻᒪᓗ ᑖᓐᓇ ᐃᑲᔪᖅᓯᒪᔪᖅ ᐋᖅᑭᒃᓱᐃᓯᒪᔪᖅ  
ᐊᒻᒪ ᑕᓕᖅᐱᑦᑎᐊᓐᓃᑦᑐᖅ ᑖᓐᓇ ᐃᖅᑲᖅᑐᐃᔨᓕᕆᔨᒃᑯᓐᓃᓐᖔᖅᓯᒪᔪᖅ ᓲᓴᓐ ᕼᐊᑎ, ᑖᓐᓇ ᑖᒃᑯᓇᓂ 
ᐃᑲᔪᖅᒋᒻᒪᕆᒃᑕᕗᑦ ᒪᓕᒐᒃᓴᒧᑦ ᑎᑎᕋᖅᑕᐅᕙᓪᓕᐊᑎᓪᓗᒍ ᑖᒃᑯᐊ ᑕᒪᐃᑕ ᐅᖃᐅᓯᓕᕆᓂᖅ 6 ᐊᒻᒪᓗ 7. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᖅᔪᒃ ᐊᒻᒪ ᑐᓐᖓᓱᒋᑦᑎᒃ. ᑖᒃᑯᐊ ᑲᑎᒪᔨᐊᓛᑦ ᐃᒃᓯᕙᐅᑕᖓ ᑖᒃᑯᓇᖓᑦ 
ᐊᔭᐅᖅᑎᑯᓐᓂ ᐅᖃᐅᓯᔅᓴᖃᖅᐳᖃᐃ? ᒥᔅᑕ ᒪᑉᓴᓚᒃ.  
 

ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᕕᐊᓇᖅᐳᑦ ᑕᕝᕙᓂ ᐃᒡᓗᒥ ᑐᓵᔭᖅᑐᖅᓯᒪᔪᑦ ᐊᒥᓱᒐᓚᐅᖕᒪᑕ 
ᑖᔅᓱᒥᖓ, ᖁᕕᐊᓇᓪᓚᕆᖕᒪᑦ ᑖᓐᓇ ᓴᖅᑭᑦᑕᕆᐊᖓᓂᒃ.  

(ᑐᓵᔨᑎᒍᑦ) ᐃᒃᓯᕙᐅᑖᖅ, ᐃᒃᓯᕙᐅᑕᕆᔭᐅᓪᓗᖓ ᐊᔭᐅᖅᑎᒃᑯᑦ ᑲᑎᒪᔨᕋᓛᖏᓐᓄᑦ, ᖁᕕᐊᓱᒃᐳᖓ 
ᒪᑐᐃᖅᓯᔾᔪᑎᓂᒃ ᐅᖃᐅᓯᖃᕆᐊᒃᓴᖅ ᐱᔾᔪᑎᒋᓪᓗᒍ ᑲᑎᒪᔨᕋᓛᑦ ᕿᒥᕐᕈᓇᓚᐅᕐᒪᑕ ᐱᖁᔭᒃᓴᖅ 6-ᒥᒃ, ᓄᓇᕗᒥ 
ᓴᖅᑭᑕᐅᔪᒪᔪᖅ ᓄᑖᖅ ᐃᓕᓴᕆᔭᐅᓯᒪᔪᑦ ᐅᖃᐅᓯᑦ ᐱᖁᔭᖓᓐᓄᑦ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐅᔾᔨᖅᓱᑦᑎᐊᖅᖢᑎᒃ ᐃᓗᐃᑦᑑᓇᖅᓯᒪᒃᑯᑦ ᕿᒥᕐᕈᓇᒃᓯᒪᖕᒪᑕ ᐱᖁᔭᒃᓴᖅ 6, 
ᓴᖅᑭᑕᐅᔪᒪᔪᖅ ᐃᓕᓴᕆᔭᐅᓯᒪᔪᑦ ᐅᖃᐅᓯᑦ ᐱᖁᔭᖓ, ᑕᐃᒪᓐᖓᑦ ᓴᖅᑭᑕᐅᓚᐅᖅᓯᒪᖕᒪᑦ ᔫᓂ ᐊᕐᕌᓂ. 
 
ᐃᖅᑲᐅᒪᔪᖓ ᐊᑯᓐᓂᖅᓱᖅᑐᒃᑯᑦ ᐅᓂᒃᑳᓕᐅᓚᐅᕋᒪ ᐅᑭᐊᒃᓵᖅ, ᑲᑎᒪᔨᕋᓛᑦ ᒪᕐᕉᓕᖅᑲᖓᔪᓂᒃ ᓈᓚᒃᑎᐅᓪᓗᑎᒃ 
ᑐᓴᕋᓱᐊᕐᓂᖃᖅᖢᑎᒃ ᑲᑎᒪᓂᖃᖃᑦᑕᓚᐅᕐᒪᑕ ᐱᖁᔭᒃᓴᖅ 6-ᒧᑦ ᐊᒻᒪ 7-ᒧᑦ. ᐊᒃᑑᕙᐅᑎᓪᓗᒍ ᐊᕐᕌᓂ, 
ᑲᑎᒪᔨᕋᓛᑦ ᑐᓴᖅᑎᑕᐅᖃᑦᑕᓚᐅᖅᑐᑦ ᐅᓄᑲᓪᓚᒃᑐᓂᑦ ᑎᒥᐅᔪᓂᑦ ᐊᒻᒪ ᐃᓄᑐᐃᓐᓇᕐᓂᑦ. ᒥᓂᔅᑕᖓᑦ 
ᐃᓕᖅᑯᓯᓕᕆᔨᒃᑯᑦ ᓵᖓᓄᐊᓚᐅᖅᑐᑦ ᑕᖅᑲᒃᑯᓄᖓ ᑐᓴᖅᓴᐅᑎᓪᓗᒋᑦ ᑲᑎᒪᔨᕋᓛᑦ ᑎᓯᐱᕆᐅᑎᓪᓗᒍ 
ᐅᖃᐅᑕᐅᖁᓪᓗᒋᑦ ᐃᓱᒫᓗᒍᑕᐅᔪᑦ. 
 
ᐱᕕᒃᓴᖃᕐᓂᓐᓂ ᖁᔭᓐᓇᒦᕈᒪᓪᓗᒋᑦ ᑕᖅᑲᒃᑯᐊ ᑐᓵᑎᓪᓗᒋᑦ ᑐᓂᓯᖃᑦᑕᓚᐅᖅᑐᑦ ᑎᑎᖅᑲᓂᒃ ᑲᑎᒪᔨᕋᓛᓄᑦ 
ᑖᒃᑯᐊ ᐱᖁᔭᒃᓴᑦ ᐱᓪᓗᒋᑦ. ᑐᓴᖅᑕᐅᔪᑦ ᑕᐃᒃᑯᓇᓐᖓᑦ ᐊᒃᓱᐊᓗᒃ ᐊᑑᑎᖃᓚᐅᕐᒪᑕ. 
 
ᑲᑎᒪᔨᕋᓛᑦ ᑲᑎᒪᓂᖃᓚᐅᖅᑐᑦ ᓴᓂᑭᓗᐊᕐᒥ ᕿᒥᕐᕈᓇᒋᐊᖅᓯᒪᓪᓗᑎᒃ ᓈᓴᐅᑎᖏᑎᒍᑦ ᐱᖁᔭᒃᓴᐅᑉ. ᐅᓪᓗᓂ 
ᐊᒥᓲᖏᑦᑐᓂᒃ ᐊᓂᒍᖅᑐᓂ, ᑲᑎᒪᔨᕋᓛᑦ ᐃᖅᑲᓇᐃᔭᖃᑎᖃᑦᑎᐊᓚᐅᖅᑐᑦ ᒥᓂᔅᑕᒥᒃ ᐃᖅᑲᓇᐃᔭᖅᑎᖏᓐᓂᒡᓗ 
ᑖᓐᓇ ᐱᖁᔭᒃᓴᖅ 6 ᐱᓕᕆᔭᐅᖁᓪᓗᒍ ᒪᓕᒐᓕᐅᖅᑎᑦ ᑲᑎᒪᖅᔪᐊᕐᓂᖏᓐᓂ. 
 
ᐃᒃᓯᕙᐅᑖᖅ, ᐅᖃᕈᓐᓇᖅᓯᔪᖓ ᐅᓪᓗᒥ ᐊᒃᓱᕉᑎᐊᓗᒋᓚᐅᖅᑕᕗᑦ ᐃᖅᑲᓇᐃᔮᕆᔭᐅᖃᑦᑕᓚᐅᖅᑐᑦ ᑕᒪᑐᒧᖓ 
ᐊᑑᑎᖃᓕᕐᒪᑕ ᐊᒻᒪ ᐃᒃᓯᕙᐅᑖᖅ, ᖁᔭᓐᓇᒦᕈᒪᔭᒃᑲ ᐃᖅᑲᓇᐃᔭᖅᑎᕗᑦ ᐊᑯᓂᐊᓗᒃ ᐱᓕᕆᐊᖃᖃᑦᑕᓚᐅᕐᒪᑕ 
ᑕᒪᑐᒥᖓ ᐃᑲᔪᖅᑐᐃᓪᓗᑎᑦ ᐅᕙᑦᑎᓐᓄᑦ ᐊᖑᒻᒪᑎᑦᑎᓇᓱᒃᖢᑎᑦ ᐃᖅᑲᓇᐃᔮᕆᔭᑦᑎᓐᓂ.  
 
ᐃᒃᓯᕙᐅᑖᖅ, ᑲᑎᒪᔨᐅᖃᑕᐅᔪᓕᒫᑦᓯᐊᑦ ᐃᓕᓴᖅᓯᕗᑦ ᐱᒻᒪᕆᐅᓂᖓᓂᒃ ᑖᑦᓱᒪ ᐱᖁᔭᒃᓴᐅᑉ ᐃᓄᖏᓐᓄᑦ 
ᓄᓇᕗᒥᐅᓄᑦ. ᑲᑎᒪᔨᕋᓛᖑᖃᑕᐅᔪᑦ ᐊᒃᓱᕈᕐᖢᑎᒃ ᐃᖅᑲᓇᐃᔭᖃᑦᑕᓚᐅᖅᑐᑦ ᕿᒥᕐᕈᔭᐅᑦᑎᐊᕈᒪᓂᑯᒧᑦ 
ᐱᖁᔭᒃᓴᐅᔪᖅ ᐅᔾᔨᖅᓱᑦᑎᐊᕐᓗᑎᒃ. ᕿᒥᕐᕈᓇᒃᑎᓪᓗᒋᑦ ᑲᑎᒪᔨᕋᓛᖑᔪᑦ ᐅᓄᑲᓪᓚᒃᑐᓂᒃ ᐊᑐᓕᖁᔭᓕᐅᓚᐅᖅᑐᑦ 
ᐋᖅᑭᒋᐊᕈᑕᐅᖁᔭᐅᔪᓄᑦ ᐱᖁᔭᒃᓴᖅ 6-ᒧᑦ. ᑕᐃᒪᐃᒻᒪᑦ, ᐅᓄᖅᑐᓂᒃ ᐱᖁᔨᕗᖔᕈᑎᓂᒃ ᐊᓂᒍᖅᑎᑦᓯᓚᐅᖅᑐᑦ 
ᒥᓂᔅᑕ ᓵᖓᓂᑎᓪᓗᒍ ᑲᑎᒪᔨᕋᓛᑦ ᓇᓴᐅᑎᖏᑎᒍᑦ ᕿᒥᕐᕈᓇᒡᖢᑎᒃ ᐱᖁᔭᒃᓴᖅ 6-ᒧᑦ. 
 
ᐅᖃᕋᒪᓪᓗᖓᓗ ᑎᑎᕋᖅᑕᐅᓯᒪᓂᐊᕐᒪᑦ ᑲᑎᒪᔨᕋᓛᑦ ᐊᒻᒪ ᒥᓂᔅᑕᐅᔪᖅ ᖁᕕᐊᒋᔭᖃᓚᐅᖅᑐᑦ 
ᐅᐱᒋᖃᑦᑕᐅᑎᓪᓗᑎᒃ ᑲᑎᒪᖃᑦᑕᓚᐅᕐᒪᑕ ᑕᒪᑐᒧᖓ ᐱᓕᕆᐊᖃᖅᑎᓪᓗᒋᑦ. ᑲᑎᒪᔨᕋᓛᑦ ᐃᓕᓴᖅᓯᓯᒪᐃᓐᓇᖅᑐᑦ 
ᐱᖁᔭᖅᔪᐊᑦ ᐃᓗᓐᓇᖏᓐᓄᑦ ᓈᒻᒪᒋᔭᐅᓕᕈᓐᓇᖏᓐᓂᖏᓐᓂᒃ. ᑲᑎᒪᔨᕋᓛᑦ ᐃᓱᒪᕗᑦ ᑖᓐᓇ ᓄᑖᖅ ᐱᖁᔭᒃᓴᐅᔪᖅ 
ᑐᓐᖓᕕᒃᓴᕆᔭᐅᓂᐊᖅᐳᖅ ᓯᕗᓂᒃᓴᒧᑦ ᓴᓇᔾᔪᑕᐅᓂᐊᖅᑎᓪᓗᒍ, ᐱᓗᐊᖅᑐᒥᒃ ᐊᔪᕈᓐᓂᖅᓴᖅᑎᓪᓗᒋᑦ 
ᐅᖃᐅᓯᓕᕆᔨᐅᔪᑦ ᐊᒻᒪ ᑐᓵᔨᐅᔪᓄᑦ ᐱᔨᑦᓯᕈᑎᑦ ᐱᕚᓪᓕᖁᓪᓗᒋᑦ. 
 
ᐃᒃᓯᕙᐅᑖᖅ, ᐋᖅᑭᒋᐊᖅᑕᐅᓯᒪᔪᖅ ᐱᖁᔭᒃᓴᖅ 6 ᑕᐃᒪᓐᖓᑦ ᓴᖅᑭᑕᐅᓚᐅᖅᑎᓪᓗᒍ ᐅᑯᐊ ᐱᓕᕆᖁᔭᐅᓪᓗᑎᒃ: 
 
• ᐃᓚᔭᐅᓪᓗᓂ ᓄᑖᓂᒃ ᐅᖃᐅᓯᖅᑕᕐᓂᒃ ᑕᐃᓯᓯᒪᔪᓂᒃ ᓄᓇᖅᔪᐊᕐᒥ ᐊᖏᕈᑎᓂᒃ 

ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᑦ, ᐃᓅᓯᓕᕆᓂᕐᒧᑦ, ᐃᓕᖅᑯᓯᓕᕆᓂᕐᒧᑦ ᐱᔪᓐᓇᐅᑎᐅᔪᑦ; 

• ᐃᓚᔭᐅᓪᓗᓂ ᓄᑖᒥᒃ ᐊᑐᖅᑕᐅᔭᕆᐊᖃᕐᓂᐊᖅᑐᒥᒃ ᐃᓄᒃᑎᑑᖓᔪᑦ ᐱᖁᔭᒃᓴᐃᑦ 
ᐊᑐᐃᓐᓇᕈᖅᑕᐅᖃᑦᑕᖁᔭᐅᓪᓗᑎᒃ ᑕᐃᑦᓯᓱᒪᓂ ᐱᖁᔭᒃᓴᐃᑦ ᓴᖅᑭᑕᐅᓕᕌᖓᑕ ᒪᓕᒐᓕᐅᖅᑎᑦ 
ᑲᑎᒪᔨᖏᓐᓄᑦ; 

 
• ᓴᖅᑭᑕᐅᓂᖓ ᓄᑖᖅ ᐃᓕᓴᕆᔭᐅᓯᒪᔪᑦ ᐅᖃᐅᓯᑦ ᑲᔪᖏᖅᓴᐅᑕᐅᓂᖏᓐᓄᑦ ᑮᓇᐅᔭᖁᑎᖃᕐᕕᒃ. ᑖᓐᓇ 

ᑮᓇᐅᔭᖃᕐᕕᐅᔪᖅ ᐊᑐᖅᑕᐅᔪᓐᓇᕋᔭᖅᑐᖅ ᐅᑎᖅᑎᑕᐅᒋᐊᕐᓗᑎᒃ ᐅᖃᐅᓯᑦ ᐊᓯᐅᔨᔭᐅᓯᒪᔪᑦ ᐊᒻᒪ 
ᓴᓐᖓᒃᑎᑕᐅᖁᓪᓗᒋᑦ ᐆᒻᒪᖅᐹᓪᓕᖅᑎᑕᐅᖁᓪᓗᒋ ᐃᓄᐃᑦ ᐊᒻᒪ ᐅᐃᕖᑎᑐᑦ ᐅᖃᓪᓚᒃᑎᐅᔪᑦ ᓄᓇᓕᖕᓂ; 

 
• ᐃᓚᒋᐊᖅᑕᐅᒋᓪᓗᓂ ᓄᑖᒥᒃ ᐅᖃᐅᓯᖅᑕᕐᒥᒃ ᓇᓗᓇᐃᖅᓯᓯᒪᔪᒥᒃ ᐃᒻᒥᒃᑰᕐᓂᕆᔭᖓᓐᓂᒃ ᒪᓕᒐᓕᐅᖅᑎᑦ 

ᑲᑎᒪᔨᖏᑦ ᐊᒻᒪ ᐃᖅᑲᖅᑐᐃᕕᑦ; 
 
• ᐃᓚᔭᐅᓪᓗᓂ ᓄᑖᒥᒃ ᐅᖃᐅᓯᖅᑕᕐᒥᒃ ᓄᓇᓕᖕᓂ ᒐᕙᒪᐅᔪᑦ ᑐᓴᕆᐊᕐᕕᐅᖃᑦᑕᖁᓪᓗᒋᑦ ᓴᓇᓕᖅᑎᓪᓗᒋᑦ 

ᒐᕙᒪᒃᑯᑦ ᐊᑐᓕᖅᑎᑦᓯᓂᕐᒧᑦ ᐸᕐᓇᐅᑎᓂᒃ ᐊᒻᒪ ᒪᓕᒐᕋᓛᖏᓐᓂᒃ; 
 
• ᐃᓚᔭᐅᓪᓗᓂ ᓄᑖᒥᒃ ᐅᖃᐅᓯᖅᑕᕐᒥᒃ ᐱᕚᓪᓕᖅᑎᑦᓯᔪᒥᒃ ᐱᓕᕆᔪᓐᓇᕐᓂᖓᓂᒃ ᐅᖃᐅᓯᓕᕆᓂᕐᒧᑦ ᑲᒥᓴᓇᒧᑦ 

ᒥᐊᓂᖅᓯᔪᓐᓇᖁᓪᓗᒍ ᑎᑎᕋᕐᕕᖓᓂᒃ ᐃᒻᒥᒃᑰᕐᓗᓂ; 
 
• ᐃᓚᔭᐅᓪᓗᓂ ᓄᑖᒥᒃ ᐅᖃᐅᓯᖅᑕᕐᒥᒃ ᓇᓗᓇᐃᖅᑕᐅᖁᓪᓗᒍ ᐊᑐᖅᑕᐅᓂᖓ ᐃᓄᐃᑦ ᖃᐅᔨᒪᔭᑐᖃᖏᑦ; 

ᐊᒻᒪᓗ 
 
• ᐃᓚᔭᐅᓪᓗᓂ ᓄᑖᒥᒃ ᐅᖃᐅᓯᖅᑕᕐᒥᒃ ᕿᒥᕐᕈᓇᒍᓐᓇᕐᓂᐊᕐᒪᑦ ᐃᓗᐃᑦᑑᓇᖅᓯᒪᓗᒍ ᐱᖁᔭᕐᒥᒃ ᒪᓕᒐᓕᐅᖅᑎᑦ 

ᑲᑎᒪᔨᖏᑦ ᓯᕗᕐᖓᒍᑦ ᓴᖅᑭᑕᐅᓇᓱᓚᐅᖅᑑᑉ ᕿᒥᕐᕈᓇᒃᑕᐅᓂᒃᓴᖓᒍᑦ ᐱᖁᔭᒃᓴᖅ 6ᑉ. 
 
ᐃᒃᓯᕙᐅᑖᖅ, ᒪᓕᒐᓕᐅᖅᑎᓕᒫᑦ ᖃᐅᔨᒪᔪᑦ ᑲᓇᑕᐅᑉ ᒐᕙᒪᒃᑯᖏᑦᑕ ᓄᓇᕗᑦ ᐱᖁᔭᖅᔪᐊᖓᑦᑕ ᐃᓗᐊᓃᑦᑐᖅ 
ᓈᓴᐅᑎᓕᒃ 38 ᐃᓗᓕᖃᐅᖅᐳᖅ ᑲᓇᑕᐅᑉ ᒐᕙᒪᒃᑯᖏᑦᑕ ᒪᓕᒐᓕᐅᖅᑎᖅᔪᐊᖏᑦ ᐊᖏᕆᐊᖃᕐᓂᖏᑦ 
ᐊᓯᔾᔨᖅᑕᐅᓂᐊᖅᐸᑦ ᓄᓇᕗᑦ ᒫᓐᓇ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᖁᔭᖅᔪᐊᖓᑦ. ᑲᑎᒪᔨᕋᓛᑦ ᑐᑭᓯᐅᒪᔪᑦ 
ᒐᕙᒪᒃᑯᑦ ᐅᓪᓗᒥ ᐱᖁᔨᕗᖔᕐᒥᒃ ᓴᖅᑭᑦᑎᓂᐊᕐᓂᖏᓐᓂᒃ ᑕᒪᑐᒧᖓ ᑐᕌᖓᔪᒥᒃ. 
 
ᐱᕕᖃᕐᓂᓐᓂ ᓂᐱᓕᐅᖅᑕᐅᓂᕗᓪᓗ ᐱᔾᔪᑎᒋᓪᓗᒍ ᐅᖃᕈᒪᔪᖓ ᑖᒃᑯᐊ ᑲᑎᒪᔨᕋᓛᑦ ᓂᕆᐅᒃᐳᑦ 
ᐃᖅᑲᓇᐃᔮᖃᐃᓐᓇᐃᓐᓇᕐᓂᐊᕋᒥᒃ ᐱᖁᔭᒃᓴᖅ 7-ᒥᒃ, ᑐᒃᓯᕌᕆᔭᐅᔪᑦ ᐃᓄᐃᑦ ᐅᖃᐅᓯᖏᑦᑕ 
ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᐱᖁᔭᖅᔪᐊᖅ, ᓯᑎᐱᕆᒥ ᒪᓕᒐᓕᐅᖅᑏᑦ ᑲᑎᒪᖅᔪᐊᕆᐊᓚᐅᓐᖏᓐᓂᖏᓐᓂ. 
ᑲᑎᒪᔨᕋᓛᑦ ᖁᕕᐊᓲᑎᖃᕋᓗᐊᖅᑎᓪᓗᒋᑦ ᓄᓇᕗᒻᒥ ᓴᓇᐅᒐᕐᓂᒃ ᐅᖃᐅᓯᓕᕆᓂᕐᒧᑦ ᐱᖁᔭᖅᔪᐊᒃᓴᐅᑉ 
ᓂᕆᐅᒋᔭᐅᓂᖏᓐᓂᒃ, ᑖᒃᑯᐊ ᐱᖅᔪᐊᕌᓗᐃᑦ ᐱᒋᐊᖅᑎᑕᐅᓯᒪᔪᑦ ᐃᓱᒪᒃᓴᖅᓯᐅᕈᑕᐅᑦᑎᐊᕆᐊᖃᕐᓂᖏᓐᓂᒃ 
ᐊᒻᒪᓗ ᕿᒥᕐᕈᓇᒃᑕᐅᑦᑎᐊᕐᓗᑎᒃ ᑕᐃᒪᐃᑕᐅᔭᕆᐊᖃᕐᓂᖏᑦ ᐱᔾᔪᑕᐅᓗᑎᒃ. 
 
ᐃᒃᓯᕙᐅᑖᖅ, ᑕᒪᔾᔭ ᒪᑐᐃᖅᓯᒋᐊᕈᑎᒃᑲ ᐅᖃᐅᓯᒃᓴᖅ. ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᐱᖁᔭᒃᓴᖅ 6, ᐅᖃᐅᓰᑦ 
ᐃᓕᓴᕆᔭᐅᓯᒪᔪᑦ ᐱᖁᔭᖅᔪᐊᖓᑦ, ᐊᖏᖅᑕᐅᖁᓪᓗᒍ ᐃᓘᓐᓇᖏᓐᓄᑦ ᒪᓕᒐᓕᐅᖅᑎᐅᖃᑕᐅᔪᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᐱᒋᐊᓚᐅᓐᖏᑎᑦᑎᓐᓂ ᐃᖅᑲᐃᑎᑦᑎᔪᒪᔪᖓ 
ᒪᓕᒐᓕᐅᖅᑎᓂᑦ ᐅᑯᓂᖓ: ᒪᓕᒃᖢᒋᑦ ᒪᓕᒐᖅ 77(1), 10-ᒥᓂᓯᒥᑦ ᐅᖃᓪᓚᒍᓐᓇᓂᐊᖅᑐᓯ ᐊᒻᒪᓗ ᒪᓕᒃᖢᒍ 
ᒪᓕᒐᖅ 77(2), ᒪᓕᓪᓗᒍ ᐃᓱᒪᖅᓱᕐᓂᖓ ᐃᒃᓯᕙᐅᑕᐅᑉ, ᑲᑎᒪᔨᐅᖃᑕᐅᔪᑦ ᐅᖃᓪᓚᒍᓐᓇᓂᐊᖅᑐᖅ 
ᐊᑕᐅᓯᐅᓐᖏᓪᓗᓂ ᐅᖃᐅᑕᐅᔪᒧᑦ ᑭᓯᐊᓂ ᐃᓗᐃᓐᓇᖏᑦ ᒪᓕᒐᓕᐅᖅᑎᐅᖃᑕᐅᔪᑦ ᐅᖃᓪᓚᒍᒪᔪᑦ 
ᐅᖃᓪᓚᓚᐅᖅᑎᓪᓗᒋᑦ. ᐅᖃᐅᓯᔅᓴᖃᖅᑐᖃᖅᐹ? ᒥᔅᑕ ᐊᕐᕚᕐᓗᒃ.  
 

ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᖅᐸᕋᓗ ᒥᓂᔅᑕ ᐊᒻᒪᓗ ᐃᒃᓯᕙᐅᑕᕗᑦ, ᒥᔅᑕ ᒪᑉᓴᓚᒃ. ᐅᓇ 
ᐊᑯᓂᐋᓗᒃ ᐱᓕᕆᐊᕆᒐᑦᑎᒍ  

 



ᐱᖓᑦᓯᖅ, ᔫᓂ 4, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

4578

ᐅᒋᐊᖃᑎᒌᓖᒑᓕᖃᐃᓐᓇᖅ ᐱᓕᕆᐊᕆᓚᐅᕋᑦᑎᒍ ᓴᖅᑭᑕᔅᓴᐅ ᖃᓄᖅ ᓄᖅᑲᖅᑎᑕᐅᖁᓐᖏᓪᓗᒎᖏᑦᑐᖅ ᑭᓯᐊᓂ 
ᐃᓗᓕᖏᑦ ᐋᖅᑭᓯᒪᑦᑎᐊᕆᐊᖃᕐᒪᑕ ᐊᒻᒪᓗ ᓴᐳᒻᒥᓱᕆᐊᖃᕐᒪᑕ ᐃᓄᐃᑦ ᐅᖃᐅᓯᖏᓐᓂ.  
 

ᖃᐅᔨᒪᕙᒌᖅᑰᕋᑦᑕ ᐆᒪ ᑐᕌᒐᕆᒻᒪᒍ ᑲᓇᑕᒥ ᖃᓪᓗᓈᑎᑐᓪᓗ ᐅᐃᕖᑎᑐᓪᓗ French-ᑎᑐᓂᓛᒃ ᐅᖃᓪᓚᓲᖑᔪᑦ 
ᐊᔾᔨᒌᑦᑐᒍᑦ ᓴᓐᖏᓂᖏᑦ ᐃᓕᓴᕆᔭᐅᓂᖏᑦ ᐊᔾᔨᒌᑦᑑᓪᓗᑎᑦ. ᑖᓐᓇ ᐃᓄᑦᑎᑐᑦ ᐃᓄᐃᓐᓇᖅᑐᓪᓗ ᐅᖃᐅᓯᖅ 
ᓇᓕᒨᑎᖏᒻᒪᑦ ᑕᑉᐱᑯᖓ ᑕᐃᒪ ᓇᓕᒨᑎᓕᖅᑎᓇᓱᑦᑕᕗᑦ ᑖᓐᓇ Bill 6, ᐱᖁᔭᒃᓴᖅ 6, ᒪᓕᒃᖢᒍ 
ᓇᓕᒧᓕᖅᑎᓐᓇᓱᒃᑲᑦᑎᒍ ᐃᓛ ᒐᕙᒪᒃᑯᓐᓂ ᑕᐃᒪᐃᓕᖓᑎᑕᐅᓇᓱᒻᒪᑦ ᐅᕙᒍᑦ ᑐᓐᖓᓱᑦᑎᑦᑐᑎᒍ ᑭᓯᐊᓂ 
ᐃᓗᓕᔅᓴᑦ ᑖᓐᓇ ᓇᓕᒧᓕᖅᑎᓐᓂᐊᕈᑦᑎᒍ ᐃᓗᓕᖏᑦ ᐋᖅᑭᓱᒃᑲᓐᓂᕋᓱᒋᐊᖃᓕᓚᐅᕋᑦᑎᒍ 
ᐋᖅᑭᓱᒃᑲᓐᓂᓚᐅᓐᖏᓂᑦᑎᓐᓂ. 
 

ᑕᐃᒪ ᐅᖃᖅᑐᖃᖅᑲᐅᒻᒪᑦ ᐃᓄᓐᓂᑦ ᓇᑭᑐᐃᓐᓇᖅ NTI-ᑯᓂᑦ Francophone Association-ᑯᓂᓪᓗ 
ᑭᒃᑯᑐᐃᓐᓇᕐᓂᑦ ᑐᓴᕈᒪᓕᓚᐅᖅᐳᒍᑦ ‘ᖃᓄᕐᓕ ᐃᓱᒪᕕᓯ? ᖃᓄᖅ ᓇᓕᒧᓕᖅᑎᑦᑎᓇᖅᑰᖅᐱᑎᒍᑦ?’ ᐊᒻᒪ, 
ᑭᖑᓂᖓᒍᑦ ᓴᓂᑭᓗᐊᕐᒥ ᐱᓇᓱᐊᕈᓯᓕᒫᖅ ᐃᓄᑑᓪᓗᑕ ᑲᑎᒪᔨᕋᓛᑎᒍᑦ ᕿᒥᕐᕈᐊᓚᐅᖅᐸᕗᑦ ᓈᓴᐅᑎᑦ ᑖᒃᑯᐊ 
ᑕᒪᒃᑭᑦᑎᐊᖅᑐᒋᑦ, ᑕᒪᒃᑭᑎᐊᒻᒪᕆᑦᑐᒋᑦ ᐊᒻᒪᓗ ᐊᑐᐊᖅᑲᐅᒥᒻᒪᑦ 28-ᖑᔪᓂᑦ ᐱᖁᔨᕗᖔᕈᑎᓂᑦ 
ᐋᖅᑭᓯᓚᐅᖅᐳᒍᑦ ᑖᒃᑯᐊ ᐃᓗᐊᓄᑦ ᐃᓕᔭᐅᖁᔭᐅᓂᑦᑎᓐᓂ ᑭᓯᐊᓂ ᖁᕕᐊᓱᒃᐳᖓ ᒐᕙᒪᒃᑯᓐᓂ ᐃᓛ, ᒥᓂᔅᑕ 
ᓗᐃ ᑕᐹᖅᔪᒻᒥᒃ ᑖᒃᑯᐊ ᐊᖏᖅᑕᐅᔪᓐᓇᖅᓯᓚᐅᕐᒪᑕ ᐱᖁᔨᕗᖔᕈᑎᒋᓚᐅᖅᑕᕗᑦ.  
 

ᐃᓛ, ᐅᓇᕼᐊ ᐊᒃᓱᕉᑎᒋᓗᐊᓚᐅᕋᑦᑎᒍ ᐃᓄᑦᑎᒍᑦ ᑕᐃᔅᓱᒪᓂ ᓇᓗᖅᑭᑐᐊᓗᖅᑰᓚᐅᖅᓯᒪᖏᒃᑲᓗᐊᕋᑦᑕ ᐊᒻᒪᓗ 
ᓈᓚᑐᐃᓐᓇᖏᓐᓂᖅᓴᐅᓪᓗᑕ ᓱᕐᓗᖃᐃ ᖃᓪᓗᓈᓂᑦ ᒐᕙᒪᒃᑯᓂᓪᓘᓐᓃᑦ ᑕᓕᑉᐱᑦᐊᕐᒪ ᐅᓂᒃᑳᖓ 
ᐃᖅᑲᐃᑎᕋᑖᕐᒪᖔ. ᒥᑦᑎᒪᑕᓕᒻᒥ ᐃᖅᑲᑐᖅᑕᐅᔪᖃᓚᐅᖅᓯᒪᒻᒪᑦ ᑕᐃᔅᓱᒪᓂᑦ ᐊᕐᕕᓐᓂᐊᖃᑦᑕᑎᓪᓗᒋᑦ 
ᑭᖑᓂᑦᑎᐊᖓᒎᖅᑰᖅᑐᑦ ᐃᖅᑲᖅᑐᐃᕕᖃᓕᖅᑎᓪᓗᒋᑦ ᑎᑭᖃᑦᑕᓕᖅᑎᓪᓗᒋᑦ ᐃᖅᑲᖅᑐᐃᔩᑦ. 
ᐃᖅᑲᖅᑐᐃᔪᐋᓘᑎᓪᓗᒋᒡᒎᖅ ᑐᐱᕐᒥ ᕿᓚᓗᒑᓘᓕᕐᒪᑕ ᐱᓪᓚᑦᑐᐋᓘᓪᓗᑎᑦ ᖃᔭᕐᒥᓐᓄᑦ ᐃᑭᔭᖅᑐᖅᑐᐋᓘᒻᒪᑕ 
ᑖᓐᓇ ᐃᖅᑲᑐᖅᑕᐅᔪᑦ ᐊᓂᖃᑕᐅᓪᓗᓂ ᕿᓚᓗᒃᑭᐊᖃᑕᐅᓪᓗᓂ.  
 

>>ᐃᓪᓚᖅᑐᑦ 
 

ᑭᓯᐊᓂ ᑭᖑᓂᖓᒍᑦ ᒪᓂᑐᐃᓐᓇᓕᓚᐅᖅᑐᑦ ᒐᕙᒪᖃᓕᖅᑎᓪᓗᒍ ᑲᓇᑕᐅᑉ ᒐᕙᒪᒃᑯᖏᓐᓂ 
ᑎᓕᐅᖅᑕᐅᓕᖅᑎᓪᓗᑕ ᐊᓪᓛᒃ ᐅᕙᒍᑦ ᓱᕈᓯᐅᔪᑎᒍᑦ ᐊᑖᑕᑎᓐᓄᑦ ᐊᓈᓇᑦᑎᓐᓄᑦ ᑎᒍᔭᐅᑐᐃᓐᓇᖅᑑᔮᖅᑐᑎᑐᑦ 
ᓱᕈᓯᒃᑯᕕᒻᒨᖅᑎᑕᐅᓚᐅᖅᑐᒍᑦ ᒪᓂᑐᐃᓐᓇᓗᐊᒧᑦ. ᑕᒪᓐᓇ ᐅᒡᒍᐊᕐᓇᖅᑑᒐᓗᐊᖅ ᐊᖏᔪᖅᑳᒥᓃᑐᓐᓃᖅᑎᑕᐅᓂᖅ 
ᓱᕈᓯᐅᓗᐊᖅᖢᓂ ᐋᓐᓂᓇᕐᒪᑦ ᐃᓚᖏᓐᓄᑦ ᐊᒃᓱᒻᒪᕆᐋᓗᒃ ᐋᓐᓂᓇᕐᒪᑦ ᐊᓪᓛᒃ ᓴᐱᓕᕈᑕᐅᓲᖑᒻᒪᑦ.  
 

ᑕᐃᒪ ᐆᒥᖓ ᓇᓪᓕᒐᓛᒍᒪᖅᑲᐅᒐᒪ ᑕᕝᕙᓂ ᒪᓕᒐᐅᑉ ᐃᓗᐊᓂ ᐅᖃᖅᑐᖃᒐᓛᒻᒥᒻᒪᑦ ᐃᓄᐃᑦ ᐱᔪᓐᓇᐅᑎᖏᑦ 
ᓱᕐᓗ ᐅᖃᐅᓯᖅ ᐊᐅᓚᑕᐅᔭᕆᐊᖃᕐᓂᐊᖅᐸᑦ ᐊᖏᖅᑕᐅᑉᐸᑦ ᐅᕙᓂ ᒪᓕᒐᓕᐅᕐᕕᒻᒥ ᐊᖏᖅᑕᐅᑉᐸᑦ 
ᐊᐅᓚᑕᐅᔭᕆᐊᖃᕐᓂᐊᕐᒪᑦ ᐃᓄᐃᑦ ᖃᐅᔨᒪᔭᑐᖃᖏᑦ ᒪᓕᒡᓗᒋᑦ. ᑭᓲᖕᒪᑕ ᑕᐃᔭᐅᓗᐊᖅᑲᐅᖏᒻᒪᑕ ᐃᒪᓐᓇᐃᑦᑐᑦ, 
ᐃᓄᐃᑦ ᖃᐅᔨᒪᔭᑐᖃᖏᒡᒎᖅ ᐅᑯᐊ ᐃᓗᐊᓅᖅᑕᐅᖅᑰᓕᓚᐅᕐᒪᑕ. ᑭᓲᖕᒪᑕ ᐃᓄᐃᑦ ᖃᐅᔨᒪᔭᑐᖃᖏᑦ?  
 

ᑕᐃᒪ ᐋᔩᖃᑎᒌᖃᑦᑕᖅᖢᑕ ᒨᓴᓐᓕᐅᕐᓂᑯᓪᓗ ᐋᖅᑭᒃᓱᐃᓪᓗᑕ ᐅᑯᐊᖑᓕᖅᑐᑦ ᐃᓕᔭᐅᒃᑲᓐᓂᓚᐅᖅᑐᑦ. 
ᒐᕙᒪᒃᑯᓐᓂᑦ ᐱᓯᒪᔭᐅᖑᔮᖅᔪᒃᑑᒐᓗᐊᑦ, ᐃᓅᖃᑎᒌᑦᓯᐊᕐᓂᖅ, ᑐᓐᖓᓇᕐᓂᖅ, ᐱᔨᑦᓯᕐᓂᖅ, ᐋᔩᖃᑎᒌᖕᓂᖅ, ᓲᕐᓗ 
ᓇᓗᓕᕈᑦᑕ ᐅᖃᖃᑎᒌᒡᓗᑕ, ᐊᑏᒃ ᐋᖅᑭᒃᓯᓇᓱᓚᐅᖅᑕ, ᐱᓕᕆᖃᑎᒌᖕᓂᖅ, ᖃᓄᖅᑑᕐᓂᖅ ᐅᕝᕙᓘᓐᓃᑦ 
ᖃᓄᖅᑑᖃᑎᒌᖕᓂᖅ. ᐅᕙᑦᑎᓐᓂᑐᐊᖅ ᐊᐅᓚᓇᓱᒍᓐᓃᕐᓗᒍ ᒐᕙᒪᒃᑯᓐᓂᑐᐊᕐᓘᓐᓃᑦ ᐊᐅᓚᓇᓱᒍᓐᓃᕐᓗᒍ. ᐃᓄᐃᑦ 
ᖃᐅᔨᒪᔭᑐᖃᖓ ᐊᑐᕐᓗᒍ ᕿᓂᓚᐅᖅᑕ ᑕᖅᑲᐅᖓ ᖃᓄᖅ ᑖᓐᓇ ᐊᑐᖅᑕᐅᑦᑎᐊᕈᓐᓇᕐᓂᐊᕐᒪᖔᑦ. ᑖᓐᓇ 
ᐊᑦᔨᒌᒃᑎᑦᑎᓇᓱᐊᕐᓂᖅ ᐃᓄᐃᑦ ᐅᖃᐅᓯᖏᓪᓗ, ᖃᓪᓗᓈᑎᑐᓪᓗ, ᐅᐃᕖᑎᑐᓪᓗ.  
 

ᑕᐃᒪ ᓂᕆᐅᓇᖅᑐᖅ ᑕᒪᒃᑯᓇᓂ ᐊᕐᕌᒍᓂ ᖃᐃᔪᓂ ᖃᐅᔨᖃᑦᑕᕈᒫᓕᖅᑐᒃᓴᐅᕗᒍᑦ ᒐᕙᒪᒃᑯᑦ ᐊᒡᓚᒡᕕᖓᓐᓄᑦ 
ᐃᓯᕈᒪ, ᐃᓯᕈᕕᓪᓘᓐᓃᑦ. ᐅᖃᕈᓐᓇᕐᓗᖓ ᐊᖁᔾᔪᑎᑖᕆᐊᖅᑐᕋᒪ, ᐊᖁᑦᑐᓐᓇᖅᓯᔾᔪᑎᑖᕆᐊᖃᕋᒪ. ᐅᕙᖓ 
ᑐᑭᓯᔭᖓᓂᒃ ᐃᓅᒐᒪ, ᐅᕙᖓ ᑐᑭᓯᐊᔭᖓᓂᒃ ᑭᐅᔭᐅᔭᕆᐊᖃᓕᕋᔭᕋᒪ. ᑕᒪᒃᑯᐊᖑᖕᒪᑕ ᑕᕝᕙ 
ᐊᑐᕈᑎᒋᔭᒻᒪᕆᐊᓗᒋᖕᒪᒍ.  
 

ᐅᖃᐅᔾᔭᐅᖃᑦᑕᓚᐅᖅᓯᒪᒐᑦᑕ ᐅᐊᓕᓂᕐᒥᐅᓂᒃ ᐱᓗᐊᖅᑐᒥᒃ ᐅᖃᐅᓯᕐᒥᓂᒎᖅ ᐊᓯᐅᔨᓯᒪᖕᒪᑕ ᐃᓚᖏᑦ. ᐃᓛᒃ 
ᐊᒥᓱᑦ, ᓲᖃᐃᒻᒪ ᐃᓕᓐᓂᐊᕆᐊᖅᑎᑕᐅᒐᒥᒎᖅ ᐊᒃᖥᕕᖕᒥ, 6-ᓂᒎᖅ ᐅᑭᐅᖃᖅᖢᓂ ᐃᓕᓐᓂᐊᕆᐊᖅᑎᑕᐅᒐᒥ 
ᐊᒃᖥᕕᖕᒥ, 12-ᓂᒎᖅ ᑭᓯᐊᓂ ᐅᑭᐅᖃᓕᖅᖢᑎᒃ ᐊᖏᕐᕋᖅᑎᑕᐅᑕᐃᓐᓇᖅᐸᒃᖢᑎᒃ. ᓲᖃᐃᒻᒪ ᐅᖃᐅᓯᕐᒥᓂᒃ  

ᐊᓯᐅᔨᖕᒪᑕ. ᑕᐃᒪ ᑖᓐᓇ ᐃᓕᖅᑯᓯᖏᑦᑕᐅᖅ ᐊᑕᐅᑦᑎᒃᑰᖃᑕᐅᓕᓚᐅᖅᑐᑦ, ᐅᖃᐅᓯᖏᑦ ᐱᑕᖃᕈᓐᓃᑐᐊᕐᒪᑕ. 
ᑕᐃᒪ ᐅᖃᐅᓯᖅ ᑐᓐᖓᕕᒋᔾᔪᑕᐅᖕᒪᑦ, ᑐᓐᖓᕕᐅᖕᒪᑦ ᐊᓐᓂᕐᓇᓗᐊᕈᑎᒋᕚ.  
 
ᐊᒻᒪ ᑭᖑᓪᓕᖅᐹᒥᒃ ᓂᓪᓕᕈᒪᔭᕋ ᐃᒃᓯᕙᐅᑖᖅ, ᑖᓐᓇ ᐊᑯᓂᐊᓗᒃ ᓇᕐᕈᒋᖅᑰᔨᒻᒪᕆᒃᖢᒍ ᐱᓕᕆᐊᕆᓚᐅᖅᑕᕗᑦ, 
ᖁᔭᓐᓇᒦᖅᖢᒍᓗ ᓄᓇᕗᑦ ᑐᓐᖓᕕᒃᑯᓐᓂᑦ, ᐅᐃᕖᒃᑯᓐᓂᓪᓗ, ᐃᓄᑐᐃᓐᓇᕐᓂᓪᓗ, ᐃᓄᐃᑦ 
ᑲᑐᔾᔨᖃᑎᒌᒃᑯᖏᓐᓂᓪᓗ, ᐃᓐᓇᕐᓂᒡᓗ. ᖁᔭᓐᓇᒦᖅᖢᒍᑦ ᐃᓱᒪᒃᓴᖅᓯᐅᕈᑎᒃᓴᒥᒃ ᖃᐃᑦᑎᔭᐅᕙᓪᓕᐊᓚᐅᕋᑦᑕ. 
ᑕᐃᒪᐃᒻᒪᑦ 28-ᖑᔪᓂᒃ ᐱᖁᔨᕗᖔᕈᑎᓂᒃ ᐃᓚᒋᐊᖅᑎᑦᑎᓕᓚᐅᕋᑦᑕ ᒐᕙᒪᒃᑯᓐᓄᓪᓗ ᐊᖏᖅᑕᐅᓪᓗᑎᒃ.  
 
ᑖᓐᓇᓗ ᐋᖅᑭᒃᓱᖅᓯᒪᓕᕐᒪᑦ ᐅᖃᕈᒪᑐᐃᓐᓇᖅᐳᖓᓕ, ᐊᒡᓛᑦ ᐊᐱᖅᑯᑎᒃᓴᖃᓗᐊᔾᔮᕈᓐᓃᖅᑐᖓᓘᓐᓃᑦ 
ᐊᐱᖅᓱᓚᐅᕋᑦᑕ ᑕᖅᑭᓂᒃ ᖃᔅᓯᓂᑭᐊᖅ ᐊᒻᒪᓗ ᐃᑲᔪᖅᑐᕈᓐᓇᕐᓂᐊᓕᕋᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
>>ᐸᑦᑕᑐᖅᑐᑦ 
 
ᐃᒃᓯᕙᐅᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᐅᖃᐅᓯᒃᓴᓂᒃ. ᒥᔅᑕ ᑰᓕ. 
 
ᑰᓕ: ᓇᑯᕐᒦᒃ, ᐃᒃᓯᕙᐅᑖᖅ. ᐅᕙᖓᑦᑕᐅᖅ ᑖᓐᓇ ᖁᕕᐊᓲᑎᒋᓪᓚᕆᒃᖢᒍ ᒪᓕᒐᒃᓴᖅ. ᑖᓐᓇ ᒥᓂᔅᑕ 
ᑕᒪᐅᓐᖓᖅᑕᖓ. ᐊᒃᓱᔾᔪᐊᕌᓗᒡᓗ ᓴᕆᒪᒋᓪᓗᒍ. ᑕᐃᒃᑯᐊ ᑕᐅᑐᒃᑐᑦ ᒫᓐᓇ ᓴᕆᒪᓱᒐᔭᕐᒪᑕ ᐅᓇ ᐱᓪᓚᕆᐅᖕᒪᑦ 
ᐅᓪᓗᖅ, ᖃᓪᓗᓈᑎᑐᑦ History. ᓇᓗᓇᐃᖅᓯᒪᓂᐊᓕᖅᑐᕐᖑᓇ ᔫᓐ 4-ᖑᑎᓪᓗᒍ, 2008 ᐃᓄᐃᑦ ᐅᖃᐅᓯᖓ 
ᒪᓕᒐᕐᓄᑦ ᐱᓯᒻᒥᔭᐅᔾᔪᑎᖓ, ᓴᐳᒻᒥᔭᐅᔾᔪᑎᖓ ᓯᕗᓪᓕᖅᐹᖑᓪᓗᓂ ᑲᓇᑕᒥ. ᑲᓇᑕᒥᓕ ᑖᓐᓇ ᐋᖅᑭᖕᓂᐊᓕᕐᒪᑦ.  
ᓯᕗᓪᓕᖅᐹᒥᒃ ᒥᓂᔅᑕ ᖁᔭᓐᓇᒦᕈᑎᒋᔭᕋ ᐃᓕᖕᓄᑦ ᑕᐃᒃᑯᐊ ᓯᕗᓕᕗᑦ ᐱᑦᔪᑎᒋᓪᓗᒋᑦ. ᑕᒪᐅᖓ ᐅᖃᐅᓯᕗᑦ 
ᑎᑭᐅᑎᔭᐅᓐᓂᕐᒪᑦ ᓯᕗᓕᖅᑎᓐᓄᑦ, ᐃᓐᓇᑦᑕᓗ, ᐊᖏᔪᒃᖠᐅᔪᑦ ᐃᓐᓇᒻᒪᕇᑦ ᓯᕗᓕᖏᑦ, 
ᐱᓯᒻᒥᔭᐅᓐᖏᒃᑲᓗᐊᖅᑎᓪᓗᒍ ᑕᒪᐅᖓ ᑎᑭᐅᑎᕈᓘᔭᓚᐅᕐᓂᕐᒪᑦ. ᑖᓐᓇ ᓴᕆᒪᒋᓪᓚᕆᒃᑲᒃᑯᑦ ᐃᑲᔪᖅᑐᕐᓂᐊᖅᖢᒍ 
ᒪᓕᒐᒃᓴᖅ ᓯᕗᓪᓕᖅᐹᒥᒃ ᓇᓗᓇᐃᕈᒪᔭᕋ.  
 
ᐊᒻᒪ ᒪᑯᐊ ᐱᓕᕆᐊᖑᑎᓪᓗᒋᑦ ᑕᐃᑲᓂ ᑲᑎᒪᔨᕋᓛᓃᖏᒃᑲᓗᐊᖅᑐᒍ ᑭᓯᐊᓂ ᐅᖃᐅᑎᔭᐅᖃᑦᑕᖅᑲᐅᔪᖓ 
ᑕᐃᒃᑯᐊ ᐃᓐᓇᐃᑦ ᑕᑯᔭᖅᑐᖃᑦᑕᓲᕆᒐᒃᑭᑦ ᑕᒪᐅᓐᖓᕐᓂᐊᓕᕌᖓᒪ. ᑖᓐᓇᒎᖅ ᑕᐃᒪᓐᓇᐅᓐᓃᑦ ᐊᓂᒍᓱᖓᖅᐸᑦ 
ᓄᖅᑲᖏᓐᓂᑦᑎᓐᓂ, ᐃᓄᐃᑦ ᐅᖃᐅᓯᖓᑕ ᐃᓕᓴᕆᔭᐅᔾᔪᑎᖓ ᒪᓕᒐᒃᓴᖅ 6. ᐃᒪᓐᓇ ᐅᖃᐅᔾᔭᐅᓚᐅᖅᑐᖓ 
ᐃᓐᓇᕐᒧᑦ ᓯᓚᑐᔪᐊᓘᒐᒥ. ᐋᖅᑭᒋᐊᕈᓐᓇᖃᑦᑕᕐᓂᐊᓕᕋᔅᓯᓕ ᑖᓐᓇ ᐊᓂᒍᓚᐅᓱᖓᖅᐸᑦ ᓂᕈᐊᓐᖏᓐᓂᔅᓯᓐᓃᓚᖕᒪᑦ 
ᑖᓐᓇ ᑐᓐᖓᔾᔪᑎᒻᒪᕆᐊᓗᒐ. 
 
ᐅᖃᕈᒪᔪᖓ ᑕᐃᒃᑯᐊ ᔭᐃᒥᔅᓗ ᐅᖃᐅᓯᕆᖅᑲᐅᔭᖓᑕ ᐃᓚᖏᑦ ᐃᖅᑲᖅᑐᐃᕕᖏᑦ 
ᑲᑉᐱᐊᓇᖅᑐᐊᓘᖃᑦᑕᓚᐅᖅᓯᒪᖕᒪᑦ, ᐃᓄᖕᓄᑦ, ᑐᓵᔨᖃᑦᑎᐊᕋᑎᒡᓗ. ᑐᓵᔨᖃᙱᒃᑳᖓᑕ ᑐᓵᔨᖃᙱᒻᒪᕆᒃᖢᑎᒃ 
ᐃᖅᑲᖅᑐᖅᑕᐅᓲᖑᖃᑦᑕᓚᐅᖅᑐᑦ. ᑕᐃᒃᑯᐊ ᓈᒻᒪᖏᑦᑐᐊᓗᐃᑦ ᑕᐃᒪᓐᓇᐃᓕᐅᖃᑦᑕᓚᐅᖅᑎᓪᓗᒋᑦ. ᐃᓚᖏᑦ 
ᐃᓅᓯᕐᒧᑦ ᓱᕈᖅᓯᒪᓐᓇᒻᒪᕆᒃᑐᑦ ᑐᑭᓯᐊᙱᖢᑎᒃ ᐃᖅᑲᖅᑐᖅᑕᐅᔪᕕᓃᑦ. ᐃᓛ, ᐱᕋᔭᒃᑐᕈᓗᐃᑦ ᓲᖃᐃᒻᒪ. 
ᒫᓐᓇᐅᓕᖅᑎᓪᓗᒍᓕ ᑕᐃᒪᓐᓇᐃᖃᑦᑕᔾᔮᒍᓐᓃᖅᑐᖅ.  
 
ᐊᒻᒪᓗ, ᑕᒪᒃᑯᐊ ᐃᑲᔪᖅᑎᒋᔭᐅᔪᑦ Standing Committee-ᑯᓐᓄᑦ ᖁᔭᓐᓇᒦᕐᖢᒋᑦ ᑕᒪᕐᒥᓕᒫᖅ ᐃᓅ 
ᐅᖃᐅᓯᖓᓂᒃ ᐊᒻᒪ, ᑕᐃᒃᑯᐊ ᑐᓂᓯᖃᑦᑕᓚᐅᖅᑐᑦ Submissions ᐅᖃᐅᓯᖏᑦ ᐱᓪᓗᒋᑦ ᐃᓅᑉ ᐱᓯᒻᒥᔭᐅᓂᖓ. 
ᐃᓄᒃᑎᑑᓚᒍᑦᑕ ᐃᓄᐃᓐᓇᖅᑐᓪᓗ ᐅᖃᕐᒥᒐᑦᑕ. ᐃᓄᐃᓐᓇᖅᑐᑦ ᑕᐅᕙᒃᑯᐊ ᐊᓯᐅᑲᓴᒃᓯᒪᓂᖅᓴᐅᖕᒪᑕ ᒫᓂ  
ᑲᓇᓐᓇᒥᐅᕈᔪᒃ-ᑎᒍᓂ ᐅᕙᑦᑎᓐᓂᑦ. ᐊᒻᒪ, ᑖᒃᑯᐊ Officials-ᖏᑦ ᒥᓂᔅᑕ ᖁᔭᓐᓇᒦᖅᑕᒻᒥᕆᐊᓗᒃᑲ. ᐃᒪᓐᓇ 
ᐅᖃᕈᓐᓇᕋᒪ ᐃᓄᒃᑎᑐᑦ ᐱᒋᐊᓕᕋᑦᑕ ᐃᓄᒃᑎᑐᑦ ᐅᖃᕈᓐᓇᕋᓗᐊᕐᖢᑕ ᖃᓪᓗᓈᑎᑐᑦ ᐅᖃᕈᓐᓇᖏᒃᑳᖓᑕ 
ᐊᔪᓕᐅᖅᑲᒐᓚᖃᑦᑕᓚᐅᕋᑦᑕ.  
 
ᐊᑕᐅᓰᕐᖢᖓ ᐃᒃᓯᕙᐅᑕ ᐅᓇ ᐅᖃᕈᒪᔭᕋ. 36-ᖑᓕᖅᑐᑦ ᐅᑭᐅᑦ ᐊᓂᒍᖅᑎᓪᓗᒋᑦ ᐋᑐᕚᒦᑎᓪᓗᖓ ᒪᒃᑯᑦ 
ᐃᓕᓐᓂᐊᖅᑐᓄᑦ ᓲᕐᓗ Lawyer-ᙳᕋᓱᒃᑐᓄᑦ ᐅᖃᓪᓚᒃᑎᑕᐅᓪᓗᖓ ᑲᐅᕈᔅ ᑕᐃᑲᓂ University-ᒥ 
ᑕᑕᒥᓚᐅᖅᓯᒪᔪᖓ ᓲᕐᓗ, ᖁᐊᕐᓵᓚᐅᖅᓯᒪᒻᒪᕆᒃᑲᒪ. ᑕᐃᑲᓂ ᐊᐱᖅᓱᕐᓇᖅᓯᖕᒪᑦ ᐅᖃᓪᓛᓂᒃᑎᓪᓗᒋᑦ ᐃᓄᐃᑦ 
ᑲᑐᔾᔨᖃᑎᒌᖏᑦ ᐃᖏᕐᕋᓯᓇᓱᓕᖅᑎᓪᓗᒋᑦ ᒪᑭᓐᓇᓱᓕᖅᑎᓪᓗᒋᑦ ᐃᓄᐃᑦ. ᐃᒪᓐᓇᐃᓕᔭᐅᑦᓯᐊᒻᒪᕆᓚᐅᖅᓯᒪᒐᒪ, 
ᐅᕙᖓ ᐊᑎᖓᓂ ᑕᐃᓪᓗᓂ “ᑕᒑᖅ” ᐃᑦᓯᕙᐅᑕᖅ, ᐃᓅᔪᓐᓃᖅᑐᑎᑦ, ᖁᐊᕐᓵᖅᑐᐊᓘᓚᐅᖅᓯᒪᔪᑎᑦ.  

ᑲᓇᑕᒎᖅ Society-ᖓᓄᑦ ᖃᓪᓗᓈᑎᑐᑦ ᐅᖃᕋᔭᕈᒃᑯ. Assimilate-ᓯᒪᓕᕋᒪ ᓲᕐᓗ ᐃᓚᓕᐅᑎᓯᒪᓕᕋᒪ. 
ᖃᓪᓗᓈᓪᓛᕇᑦ ᐃᓅᓯᖓᓄᑦ ᑕᐃᓇᓂ ᐃᓅᔪᓐᓂᖅᑐᖓᒎᖅ, ᖁᐊᕐᓵᓚᐅᖅᓯᒪᔪᖓ. ᖃᓄᐃᓕᔭᕆᐊᒃᓴ 
ᓇᓗᓕᓚᐅᐱᓪᓚᓚᐅᖅᓯᒪᔪᖓ. ᑭᓯᐊᓂ, ᑭᐅᙱᓐᓂᕋᓂᒃ ᐆᒥᖓ ᐊᖏᕋᔭᕈᕖᓚᓚᐅᖅᓯᒪᔭᕋ ᐃᒫᖓᐃ.  
 
ᓲᕐᓗ, ᐃᐊᑦ ᐲᑯ ᐅᖃᐅᑎᒐᔭᕈᒃᑯ ᒐᕙᒪᑦ Leader ᖃᓪᓗᓈᖑᒍᓐᓃᖅᑐᑎᑦ. ᒫᓃᓕᕋᕕᑦ ᐅᑭᐅᓂ 
ᐊᒥᓱᒐᓴᒻᒪᕆᖕᓂᒃ ᐃᓄᒃᑎᑐᓪᓗ ᐅᖃᕈᓐᓇᖅᓯᓪᓗᑎᑦ, ᐃᓄᒃᑎᑐᓪᓗ ᐊᖑᓇᓱᒍᓐᓇᖅᓯᓪᓗᑎᑦ. ᐊᖏᕋᔭᕐᐲᑦ 
ᐅᖃᐅᑎᒍᒃᑭᑦ ᖃᓪᓗᓈᖑᒍᓐᓃᖅᑐᑎᑦ. ᑕᐃᒪᐃᓕᒐᒃᑯ ᐊᔪᕆᖅᑑᑎᑦᑎᐊᕐᓂᖅᑲᒋᑦ ᓄᓇᑦᑎᓐᓅᕐᓗᓄᒃ ᐅᑭᐅᓕᒫᑦ 
ᐅᖓᑖᓄᑦ ᐊᔪᕈᓐᓃᑦᑎᐊᕐᓂᐊᕋᕕᑦ ᐃᓄᒃᑎᑐᓪᓗ ᖃᓪᓗᓈᑦ ᐃᓄᒃᑎᑐᒡᓗ ᐊᖑᓇᓱᓐᓂᕐᒥᒃ. ᑕᒡᕙᓕ ᑕᐃᒪᐃᓕᒐᒃᑯ 
ᓇᓗᓕᖅᑐᐊᓘᒐᒥ ᓂᕝᓕᐊᒃᑲᓐᓂᕈᓐᓃᓚᐅᖅᓯᒪᔪᖅ.  
 
ᑭᓯᐊᓂ ᑕᐃᓐᓇ ᑐᐸᒍᑎᒋᓚᐅᖅᓯᒪᔭᕋ. 2 weeks ᐊᓂᒍᖅᑎᓪᓗᒋᑦ ᑕᐃᓐᓇ ᐅᒡᒍᐊᓕᕐᖢᓂ ᐅᕙᓐᓄᑦ 
ᖃᐃᓚᐅᖅᓯᒪᔪᖅ. ᑕᐃᓐᓇᒎᖅ ᐃᓕᓐᓂᐊᕋᓱᓚᐅᖅᑕᕋᓗᐊᓂ ᐃᓄᐃᑦ ᐃᓕᖅᑯᓯᖓᓂᒃ ᒐᕙᒪᒃᑯᓐᓄᑦ ᓱᓇᐅᕝᕙ 
ᑐᓂᔭᐅᓯᒪᓐᓂᕐᒪᑎ Indian Affairs-ᑯᓐᓕ ᑕᐃᒃᑯᐊ ᑕᐃᑲᓂ ᐃᓕᓐᓂᐊᕈᒪᒍᓐᓃᓚᐅᖅᑐᖅ. ᐃᓄᖕᓂᖔᖅ 
ᓈᒻᒪᒍᓱᓕᓚᐅᖅ. ᑕᐃᒪ ᑖᓐᓇ ᐅᖃᕈᑎᒋᓗᐊᖅᑕᕋ ᑕᐃᒪᓐᓇᐃᓕᐅᖅᑕᐅᖃᔾᔮᒍᓐᓃᖅᑐᒍᑦ. ᐃᓅᓂᖅᐳᑦ 
ᐅᖃᐅᓯᖅᐳᓪᓗ ᐊᑏ ᐃᓄᒻᒪᕇᑦ ᒪᑯᐊ ᑐᓄᑦᑎᓐᓂ ᐊᕙᓃᑦᑐᑦ ᓯᕗᓂᑦᑎᓐᓂ ᐅᖃᓪᓚᒻᒪᕆᓕᖅᐸᑕ 
ᑐᑭᓯᐊᔪᓐᓃᑐᐃᓐᓇᕆᐊᖃᕋᑦᑎᒍ ᐃᓕᓐᓂᐊᒃᑲᓐᓂᖃᑦᑕᕆᐊᖃᕐᓂᐊᖅᑐᒍᑦ, ᐃᓕᑦᑎᕚᓪᓕᖅᑎᑕᐅᖃᑦᑕᕐᓗᑕ.  
 
ᑕᒡᕗᖓᐅᓐᓃᑦ ᐃᓱᖃᕐᓗᒍ ᑖᓐᓇ ᓂᕝᓕᕈᑎᒋᔭᕋ ᓴᕆᒪᓱᒃᑲᒪ ᑕᒡᕙᓂ ᓂᕈᐊᖃᑕᐅᓂᐊᕐᒥᔪᖓ ᑖᓐᓇ ᒪᓕᒐᖅ 
ᐃᓅᑉ ᐅᖃᐅᓯᖓ ᐅᖃᐅᓯᑐᐃᓐᓇᐅᖏᒻᒪᑦ, ᐅᕙᒃᑯᓪᓕ. ᐃᓅᑉ ᐅᖃᐅᓯᖓᑦ ᐃᓅᑉ ᓇᓗᓇᐃᒃᑯᑕᕆᖃᑕᐅᒻᒪᕆᖕᒪᒍ. 
Identity. ᐃᓄᒃᑎᑐᑦ ᐅᖃᕈᓐᓇᐃᓕᒑᖓᑦᑕ ᒪᒃᑯᒃᑐᑦ ᖁᖅᓴᓱᓐᓂᖅᓴᐅᓕᖃᑦᑕᖅᑐᑦ. 
ᐊᔪᓕᐅᖅᑲᓂᖅᓴᐅᓕᖃᑦᑕᖅᑐᑦ ᓯᓚᒥ ᑐᙵᑦᑎᐊᕈᓐᓃᖃᑦᑕᖅᑐᑦ. ᐃᓄᒃᑎᑐᑦ ᐊᔪᕈᓐᓃᒻᒪᕆᒃᑳᖓᒥ ᓯᓚᒥᓘᓐᓃᑦ 
ᖃᓄᖅ ᐱᕋᔭᖕᓂᕐᒧᓪᓘᓐᓃᑦ ᐊᑕᓗᐊᙱᓐᓂᖅᓴᐅᖃᑦᑕᕐᒪᑕ.  
 
ᑖᓐᓇ ᓴᕆᒪᒋᔮᓗᒐ ᐱᕚᓪᓕᐅᑕᐅᓂᐊᖅᑐᑦ ᐃᓕᓐᓂᐊᖅᑎᖁᑎᑯᓗᑦᑎᓐᓄᑦ ᒥᓂᔅᑕ ᖁᔭᓐᓇᒦᖃᑕᐅᓪᓗᒍ ᑕᒪᑐᒥᖓ 
ᐅᖃᐅᓯᕐᒥᒃ ᐃᑲᔪᖅᑐᐃᓪᓚᕆᖕᒪᑦ ᖃᐅᔨᒪᒐᒃᑯ. ᑕᒡᕗᖓᐅᓐᓃᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ ᑖᒃᑯᐊ ᑖᓐᓇ ᐱᖁᔭᒃᓴᖅ ᐊᒃᓱᐋᓗᒃ ᑕᑯᒥᓇᕐᒪᑦ 
ᓴᖅᑭᑕᐅᓚᐅᖅᓯᒪᑎᓪᓗᒍ ᒥᓂᔅᑕᒧᑦ ᐊᒻᒪᓗ ᑐᓴᕐᓂᓪᓚᕆᑦᑐᓂᑦ. ᓄᓇᕗᒻᒥᐅᓄᑦ ᓇᓗᓇᓐᖏᑦᑐᑦ ᑖᓐᓇ ᑕᕝᕙᓂ 
ᐅᓪᓗᒥᐅᓂᐊᖅᑐᖅ ᐊᓂᒍᖅᑎᑕᐅᓂᐊᕐᒪᑦ ᐊᒻᒪᓗ ᐃᑲᔪᖅᑐᕕᔾᔪᐊᖅᑐᒍ ᐃᑲᔪᖅᑐᕕᔾᔪᐊᖏᓐᓇᖅᑕᕗᑦ ᑖᓐᓇ 
ᐱᖁᔭᒃᓴᖅ. 
 
ᓴᓐᖏᔫᖁᓪᓗᒍ ᑕᐃᒪ ᐋᖅᑭᐅᒪᑦᑎᐊᓪᓚᕆᓪᓗᒍ ᓴᖅᑭᑎᑦᑐᒪᓚᐅᖅᓯᒪᒐᑦᑎᒍ ᑕᒪᒃᑯᐊᓗ ᐅᕙᑦᑎᓐᓄᑦ 
ᑎᑎᕋᖃᑦᑕᐅᓚᐅᖅᓯᒪᔪᑦ ᐊᕕᑦᑐᖅᓯᒪᔪᑦ ᑎᒥᐅᔪᑦ ᐊᒻᒪᓗ ᐅᕝᕙᓘᓐᓃᑦ ᐃᒻᒥᒍᑦ ᐱᓕᕆᐊᖃᖅᑐᓄᑦ ᓇᐅᒃᑯᑦ  
ᑕᑯᔪᒪᓇᔭᕐᒪᖔᑕ ᑕᑯᔪᒪᔭᕐᒪᖔᕐᒥᓂᑦ ᐊᓯᓪᓕᖅᑕᐅᔭᕆᐊᖃᕐᓂᖓ ᑖᓐᓇ ᐱᖁᔭᒃᓴᖅ. 
 
ᑖᒃᑯᐊ ᕿᒥᕐᕈᓘᔭᖅᑐᑎᒍ ᐊᑯᓂᒐᓚᒃ ᐊᑯᓂᐊᓗᒃ ᐱᓕᕆᐊᕆᓚᐅᖅᑕᕗᑦ ᐊᒻᒪᓗ ᐃᓄᓕᒫᖅᑎᑎᓪᓗᑕ ᒥᓂᔅᑕ 
ᑕᕝᕙᓃᑦᑎᓪᓗᒍ ᑕᐃᒪᐃᓐᓇᐃᑦᑑᑎᓪᓗᒍ. ᐱᐊᓂᓚᐅᖅᑳᖅᑎᓪᓗᒍ ᒪᓕᒐᓕᐅᖅᑎᐅᖃᑎᒐ ᐅᖃᖅᑲᐅᒻᒪᑦ ᑕᐃᑲᓂ  
ᓴᓂᑭᓗᐊᕐᒥ ᑕᒪᑎᑦᑎᐊᖅᑐᒋᑦ ᑖᒃᑯᐊ ᑎᑎᖅᑲᖏᑦ ᐅᖃᓕᒫᓗᑦᑖᑎᐊᖅᑐᒋᑦ ᑕᒪᒃᑭᓚᐅᕋᑦᑎᒍ ᐅᓪᓗ 
ᐱᖓᓱᓘᓐᓃᑦ ᓇᐃᓗᐊᑲᓴᓚᐅᖅᓯᒪᒻᒪᑦ. ᑕᒪᒃᑯᐊ ᐃᓲᒫᓘᑎᒋᔭᐅᓯᒪᔪᕕᓃᑦ ᐊᒻᒪᓗ  

ᐋᖅᑭᒋᐊᖅᑕᐅᖁᔭᐅᔪᑦ ᕿᒥᕐᕈᓕᕋᑦᑎᒍ ᐅᖃᐅᓯᓗᑦᑖᑯᓗᖏᑦ ᑖᒃᑯᐊ ᒪᓕᒐᒃᓴᐅᑉ ᐃᓗᐊᓃᑦᑐᑦ 
ᐱᓕᕆᐊᕆᑎᓪᓗᑎᒍ ᐊᒥᓱᒐᓚᐃᑦ ᐊᓯᓐᖑᕆᐊᕆᐊᖃᓕᓚᐅᕐᒪᑕ ᓴᓐᖏᔪᓪᓚᕆᐅᖁᓪᓗᒍ ᑖᓐᓇ ᐱᖁᔭᒃᓴᖅ 6 
ᒐᕙᒪᑐᖃᒃᑯᓐᓄᓂᐊᖅᑎᓪᓗᒍ ᐊᒻᒪᓗ ᓴᐳᒻᒥᓪᓚᕆᓐᓂᐊᑎᓪᓗᒍ ᓄᓇᕗᒻᒥᐅᓄᑦ ᐃᓄᐃᑦ ᐅᖃᐅᓯᖏᓐᓄᑦ 
ᐊᑑᑎᖃᓪᓚᕆᓐᓂᐊᖅᑎᓪᓗᒍ.  
 
ᑖᓐᓇ ᓴᖅᑭᖁᓇᕐᒪᑦ ᑭᖑᕙᕈᒪᓐᖏᓚᕆᓚᐅᖅᑐᒍᑦ ᐊᔭᐃ ᑭᖑᕙᑲᓴᓚᐅᖅᑐᒎᒐᓗᐊᖅ ᑭᓯᐊᓂ 
ᐊᔭᐅᖅᑕᐅᓂᑦᑎᓐᓄᑦ ᐃᓄᓐᓂᑦ ᑕᖅᑳᓐᖓᑦ ᓂᕈᐊᖅᑎᓂᑦ ᐃᓄᓐᓂᑦ ᑐᓴᖅᑎᑕᐅᑲᑕᒃ ᑖᓐᓇ ᐱᖁᔭᐅᓪᓚᕆᓐᓂᖓ 
ᓴᖅᑭᑕᐅᔭᖃᓪᓚᑦᑖᕐᓂᖓ ᐅᔾᔨᕆᖁᔭᐅᓕᕐᒪᑦ ᑕᕝᕙ ᑕᕝᕗᓐᖓᕈᓐᓇᖅᓯᑳᓪᓚᒃ ᑐᐊᕕᐅᑎᒋᓕᖅᑐᑎᒍᓪᓗ ᑕᕝᕗᖓᓗ.  
 
ᖁᔭᓐᓇᒦᕕᔾᔪᐊᖅᑐᖓ ᐱᓕᕆᔨᓂᑦ ᒥᓂᔅᑕᐃ ᐱᓕᕆᔨᖁᑎᖏᑦ ᐱᓕᕆᔾᔪᐊᖅᓯᒪᒻᒪᑕ ᐊᒻᒪᑦᑕᐅᖅ ᑕᕝᕙᓂ 
ᑲᑎᒪᔨᕋᓛᑦ ᐱᓕᕆᔨᖁᑎᕗᑦ ᐱᓕᕆᖃᑎᒌᑦᑎᐊᕈᓐᓇᖅᑐᐋᓘᒻᒪᑕ ᐊᒃᓱᐋᓗᒃ ᑖᓐᓇ ᑲᔪᓯᒍᓐᓇᖅᕈᒫᓕᒻᒥᑦ 
ᖁᕕᐊᓱᓪᓚᕆᑦᑐᖓ. ᑖᒃᑯᐊᖑᓚᐅᓐᖏᑉᐸᑕ ᒫᓐᓇ ᑕᕝᕙᓃᓐᓇᔭᓐᖏᑦᑐᒍᑦ ᑖᓐᓇ ᐱᓕᕆᐊᖅ 
ᐊᓂᒍᖅᑎᐸᓪᓕᐊᒐᓱᓪᓗᑎᒍ.  
 
ᐃᓛᒃ ᑖᓐᓇ ᐃᑲᔪᖅᑐᑦᑎᐊᖅᑕᕗᑦ ᐃᑲᔪᖅᑐᓪᓚᕆᑦᑕᕗᑦ ᐊᒻᒪ ᖁᕕᐊᒋᓪᓚᕆᑦᑕᕋ, ᐃᒃᓯᕙᐅᑖᖅ 
ᐊᓂᒍᖅᑎᑕᐅᓂᐊᓕᕐᒪᑦ ᐅᓪᓗᒥ ᐊᒻᒪᓗ ᐃᓄᑦᑎᑐᑦ ᐃᓄᐃᑦ ᐃᓄᑦᑎᑐᐃᓐᓇᒻᒪᕆᒃ ᑕᒪᒃᑯᐊ ᐅᖃᕈᓐᓇᖅᑐᑦ 
ᐅᖃᓕᒫᕈᓐᓇᖅᑐᑦ ᑕᐅᑐᒍᓐᓇᖅᓯᒪᔪᖅ ᑕᑯᔪᓐᓇᖅᓯᓛᓕᕐᒪᑕ ᑐᓐᖓᓱᓪᓗᑎᑦ ᓇᒧᑐᐃᓐᓇᖅ ᐃᑎᕆᐊᖃᕌᖓᒥ 
ᐃᓄᑦᑎᑑᖅᑐᓂᑦ ᑐᑭᓯᐊᔭᒥᓐᓂᒃ ᑐᓵᔨᒥᒃ ᐊᐱᖅᓱᑲᑕᓗᐊᕈᓐᓃᕐᓗᑎᑦ.  
 
ᑖᓐᓇ ᐃᑲᔪᖅᑐᖅᑕᐅᖁᑦᑎᐊᕐᓕ ᐃᑲᔪᖅᑐᖅᑎᐊᖅᑕᕋ ᐊᓂᒍᖁᑦᑎᐊᕆᓪᓗᒍᑦᑕᐅᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ: ᖁᔭᓐᓇᒦ, ᒥᔅᑕ ᒪᑉᓴᓛᖅ. ᒥᔅᑕ ᓯᒪᐃᓚᒃ.  
 
ᓯᒪᐃᓚᒃ: ᐅᑕᖅᑭᐅᒪᓚᐅᕆᑦ ᔭᐃᒥᓯ. ᑐᐊᕕᓗᒃᑖᖅᑐᑦ ᖃᐅᔨᒪᒐᓗᐊᖅᑐᖓ ᑲᑎᒫᓂᒍᐊᓕᖅᑐᑕᓗ.  
 
ᐃᒃᓯᕙᐅᑖᖅ, ᒪ’ᓇ. ᑖᒃᑯᓇᓂ ᐊᔭᐅᖅᑎᑯᓐᓂ ᑲᑎᒪᔨᐅᓪᓚᕆᖃᑕᐅᓚᐅᓐᖏᑦᑐᖓ ᑭᓯᐊᓂ 
ᓇᖏᖅᑎᓴᑐᐃᓐᓇᐅᓪᓗᖓ ᑎᒃᑯᐊᖅᑕᐅᓯᒪᒐᒪ ᓇᓪᓕᐊᓐᓂ ᐊᔪᖅᑐᖃᕋᔭᖅᐸᑦ ᑲᑎᒪᓂᖅ ᖃᖓᑐᐃᓐᓇᒃᑯᑦ.  
 
ᑭᓯᐊᓂ ᖁᕕᐊᓱᓪᓚᕆᑦᑐᖓ ᓴᓂᑭᓗᐊᕐᒥ ᑲᑎᒪᑎᓪᓗᒋᑦ ᐃᓚᐅᔪᓐᓇᓚᐅᖅᓯᒪᒐᒪ ᑖᔅᓱᒥᖓ ᕿᒥᕐᕈᐊᖅᑎᓪᓗᒋᑦ 
ᖁᕕᐊᓇᕕᔾᔪᐊᓚᐅᖅᑐᖅ ᐊᒃᓱᕈᕐᓇᖅᑐᕐᓗ ᑐᑭᓯᓐᓇᓚᐅᖅᑐᓂᑦ ᖃᓄᕐᓗ ᑖᒃᑯᐊ ᐊᔭᐅᖅᑎᒃᑯᑦ 
ᐊᒃᓱᕈᓪᓗᐊᑎᐅᒻᒪᖔᑕ ᓇᒻᒥᓂᖅ ᑕᑯᓚᐅᖅᑐᖓ ᑐᑭᓯᕕᔾᔪᐊᓚᐅᖅᑐᖓᓗ.  
 
ᑖᓐᓇ ᓴᖅᑭᑎᑕᐅᓕᖅᑎᓪᓗᒍ ᐱᖁᔭᒃᓴᖅ ᖁᕕᐊᒋᕕᔾᔪᐊᖅᑕᕋ ᐃᑲᔪᖅᑐᕕᒃᔪᐊᑦᑕᕋᑦᑕᐅᖅ ᐃᓚᖓᓂᑦ ᑖᓐᓇ ᒥᔅᑕ 
ᐅᖃᓗᒃᑐᓂᑦ ᖃᑉᓗᓈᑐᑦ ᐅᖃᓚᐅᕐᒪᑦ That is an essential part of the dream that resulted in the 
creation of Nunavut (ᑐᓵᔨᑎᒍᑦ) ᒥᓂᔅᑕᐅᔪᖅ ᐅᖃᓚᐅᕐᒪᑦ ‘ᑖᓐᓇ ᓄᓇᕗᒻᒧᑦ ᐱᑕᖃᕆᐊᖃᓪᓚᕆ 
(ᑐᓵᔨᑎᒎᕈᓐᓃᖅᑐᖅ) ᑖᓐᓇ ᑐᑭᓯᐊᑉᓗᒍ, ᖁᕕᐊᒋᑉᓗᒍᓗ, ᐅᐱᒋᓪᓗᒍᓗ ᑭᓯᐊᓂ ᐃᓕᒋᐊᒃᑲᓐᓂᒐᔮᕈᒪᓪᓗᒍ 
ᐅᑦᔨᕆᔭᐅᒋᐊᒃᑲᓐᓂᖁᓪᓗᒍ ᑭᓐᖒᒪᒋᔭᐅᔪᖃᕕᔾᔪᐊᕐᒪᑦ ᓱᓕ ᑕᒪᒃᑯᓇᓐᖓ ᐃᓄᓪᓚᕆᓐᓂᒃ, ᐃᓄᑐᖃᐅᓕᖅᖢᑎ. 
ᓲᕐᓗ ᐊᖏᔪᖅᑳᑎᓐᓂᒃ  

ᐊᖏᔪᑦᑎᓐᓂᓪᓗ. ᑕᒪᓐᓇ ᓄᓇᕗᓪᓗᐊᕕᒃ ᑖᓐᓇ ᓂᕆᐅᒋᕕᔾᔪᐊᓚᐅᖅᑕᖓ, ᓯᓐᓇᖅᑑᒪᕕᒋᔾᔪᐊᓚᐅᖅᑕᖓᓗ 
ᑕᐃᓐᓇᓪᓗᐊᕕᒃ ᓴᖅᑭᓪᓗᐊᕕᖏᒻᒪᑦ ᓱᓕ. ᑖᓐᓇ ᐱᒋᐊᕈᑕᐅᓂᐊᖅᑑᒐᓗᐊᖅ ᖁᕕᐊᒋᑉᓗᒍᓗ, 
ᐃᑲᔪᖅᑐᕕᔾᔪᐊᖅᑐᒍᓗ.  
 

ᑭᓯᐊᓂ ᖃᓄᐃᑦᑐᓪᓚᕆᒻᒥᒃ ᐅᖃᐅᓯᓪᓗᐊᕕᒻᒥᒃ ᒥᐊᓂᒃᓯᓕᓐᓂᐊᖅᐸ, ᓴᐳᓐᓂᐊᓕᕐᓂᐊᖅᐸ. ᐃᓄᒃᑎᑐᑦ, ᑖᒃᓱᒥᖓ 
ᐃᓄᒃᑎᑐᓪᓗᐊᕕᒥᐊᑦᑐᐊᒥᓪᓗ ᐅᕝᕙᓘᕝᕙ ᓄᑖᖑᓕᖅᑐᓕᒥᒃ ᐅᓪᓗᒥ ᒐᕙᒪᒋᔭᐅᓕᖅᑐᑦ ᐅᖃᐅᓯᕆᓕᖅᑕᖓᓐᓂᒃ 
ᐃᓄᒃᑎᑐᑦ. ᑕᒪᓐᓇ ᐃᓱᒫᓘᑎᒋᓚᐅᖅᓯᒪᒐᒃᑯ ᐃᓱᒫᓘᑎᒋᓪᓗᒍ ᓱᓕ ᑕᒪᒃᑯᐊ ᐊᖏᔪᖅᑳᑦᑕ ᐊᒃᑑᓂᖅᓴᐃᑦ ᑕᐃᓐᓇ 
ᐅᖃᐅᓯᓪᓗᐊᕕᔾᔪᖓᑦ ᑕᐃᓐᓇᐅᓂᐊᖅᐹ ᐅᕝᕙᓗ ᐅᕝᕙ ᐃᓚᐅᖅᑲᒐᐅᓗᓂ ᖃᓪᓗᓈᑦᑐᑦ ᐱᓯᒪᔪᒥᒃ ᐅᖃᐅᓯᕐᒥᒃ 
ᐃᓄᒃᑎᑑᓂᕋᒐᐅᓕᕐᓂᐊᖅᐸ. ᐃᓛᒃ ᑐᑭᓯᐊᒻᒫᕋᓗᐊᖅᑐᖓ ᖃᐅᔨᒪᒻᒪᖔᕋᓗᐊᖅᑐᖓ ᐅᓪᓗᒥᓕᐅᖅᑐᖅ ᐃᓄᒃᑎᑐᑦ 
ᐊᓪᓛᑦ ᐅᖃᐅᓯᖅ ᓄᑖᖑᔭᕆᐊᖃᓕᕐᒪᑦ ᓱᓇᑐᐃᓐᓇᕐᓂᒃ ᑎᑭᑕᐅᓕᖅᑎᓪᓗᑕ ᓯᓚᑎᑦᑎᓃᖔᖅᑐᓂᒃ.  
 

ᐃᓱᒪᓐᓇᖅᓯᒪᖏᓐᓇᓕᕐᒪᑦ ᓕᒪᖏᓐᓇᒻᒪᑦ ᐊᓪᓛᑦ ᖃᓪᓗᓈᑐᑦ ᐃᓱᒪᓗᑕ ᑭᓯᐊᓂ ᐃᓄᒃᑎᑐᑦ ᐅᖃᕆᐊᔅᓴᖅ 
ᐃᓱᒪᓐᓇᖅᑕᓕᕐᒪᑦ ᐊᓪᓛᒃ. ᑕᑯᓐᓇᖅᑕᔪᒻᒪᓂᓛᒃ ᑕᕝᕙᓂ ᑲᑎᒪᕕᐅᑉ ᐃᓗᐊᓂ ᑲᑎᒪᓕᕌᖓᑦᑕ ᒥᓂᔅᑕᒥᐅᓂᒃ 
ᐊᐱᖅᓱᓕᕌᖓᑦᑕ ᐃᓛᓐᓂᒃ ᐃᓄᒃᑎᑐᑦ ᐅᖃᓗᒃᑲᓗᐊᖅᑎᓪᓗᑕ ᑐᑭᓯᐊᔭᐅᕌᓂᑉᐸᖏᓪᓕᕋᑦᑕ. 
ᐃᓄᒃᑎᑐᐃᓐᓇᒥᐊᑦᑎᐊᖅ ᐅᖃᓗᒥᐊᒃᓯᓇᑦᑎᓪᓗᑕ ᐊᓪᓛᑦ. ᖃᒪᓂᖅᑐᐊᒥᐅᑎᓪᓗᐊᕕᒥᐊᖅᔪᐊᖅ ᐊᐱᖅᓱᕈᒪ 
ᑐᑭᓯᔭᐅᓂᖅ ᐊᔪᒥᐊᑦᓯᐊᕐᕋᔭᖅᑰᖅᐳᖓ. ᑕᕝᕙ ᐆᑦᑑᑎᑐᐃᓐᓇᖅ ᖃᓄᖅ ᐊᓪᓛᑦ ᐃᓄᒃᑎᑑᑦ ᐅᖃᐅᓯᖅ 
ᐋᓚᖑᖅᐸᓪᓕᐊᓗᐊᑎᒋᓕᕐᒪᖔᑦ ᐅᓪᓗᒥᐅᔪᖅ.  
 

ᐃᓱᒫᓘᑎᒋᒻᒫᑕᒃᑲ ᓱᓕ ᐃᒃᓯᕙᐅᑖᖅ, ᑕᐅᕙᓂ ᓯᕗᓂᕐᒥ ᑕᒪᒃᑯᐊ ᓇᒻᒥᓂᖃᑦᑐᑦ ᓇᒻᒥᓂᖅ ᑮᓇᐅᔭᓕᐅᕐᓂᓗᒃᑐᑦ, 
ᓲᕐᓗ ᐱᔅᓂᓯᖃᖅᑐᑦ. ᑭᖑᓂᖓᒍᑦ ᑕᒪᑐᒪ ᐊᒃᑐᖅᑕᐅᕙᓪᓕᐊᓕᕐᓂᐊᕐᒪᑕ. ᑕᐃᒃᑯᐊ ᖃᓄᖅ 
ᐃᑲᔪᒐᐅᓪᓗᐊᑦᑎᒋᔪᒫᖅᐸᑦ ᑮᓇᐅᔭᑎᒍᑦ ᑕᒪᒃᑯᓂᖓ ᐃᓄᒃᑎᑑᖅᖢᓂᒃ ᖃᑯᒍ ᓴᖅᑭᑎᑦᑎᔭᕆᐊᖃᓕᕈᒫᖅᑎᓪᓗᒋᑦ. 
ᐃᓛᒃ ᒫᓐᓇᐅᖏᑦᑑᒐᓗᐊᖅ ᑭᓯᐊᓂ ᓯᕗᓂᕐᒧᑦ ᑕᐅᕗᖓ ᐃᓱᒪᑐᐃᓐᓇᖅᑐᖓ ᑖᒃᓱᒥᖓ. 
 

ᐆᒥᖓ ᑭᖑᓪᓕᖅᐹᖃᓚᐅᕐᓚᖓ, ᐃᒃᓯᕙᐅᑖᖅ. ᑕᒪᓐᓇᐃᓛᒃ ᐃᑲᔪᖅᑐᕕᔾᔪᐊᕐᕋᒃᑯ, ᖁᕕᐊᒋᕕᔾᔪᐊᖅᑐᒍᓗ. 
ᐊᖏᕐᕋᕆᔭᑦᑎᓐᓂᒃ ᐊᓪᓛᒃ ᐃᓄᒃᑎᑐᑦ ᐅᖃᓗᓗᐊᕐᓂᖅ ᐊᔪᓐᓇᓕᐊᓂᒻᒪᑦ ᓇᒻᒥᓂᖅ ᐊᐃᓯᒪᓪᓗᓂ ᐊᓪᓛᑦ. ᓲᓗ 
ᐆᑦᑑᑎᖃᕈᓐᓇᖅᑯᖓ ᒫᓐᓇ ᑎᒍᐊᖃᕋᓐᓄᑦ ᓄᓕᐊᕋᓗ ᐱᖓᓱᓂᒃ ᐅᑭᐅᖃᓕᖅᑐᒥᒃ, ᐃᓄᒃᑎᑐᑦ 
ᐅᖃᓗᓗᐊᕕᓪᓘᓐᓃᑦ ᐊᔪᕐᒪᑦ. ᖃᓪᓗᓈᑐᐃᓐᓈᑦ ᐊᓪᓛᒃ ᐃᓚᒃᓯᐊᓗᒍ ᑭᓯᐊᓂ ᑐᑭᓯᐊᔪᓐᓇᓯᒻᒪᑦ. ᑕᒪᔾᔭ ᑕᒪᒃᑯᐊ 
ᐊᖏᕐᕋᑎᓐᓂ ᑕᒪᔾᔭ ᐊᔪᓕᕈᑎᒋᕙᓪᓕᐊᑐᐃᓐᓇᓂᐊᖅᑕᕗᑦ ᐃᓄᒃᑎᑐᑦ ᐅᖃᕈᓐᓇᓂᕐᒥᒃ. ᐃᓄᒃᑎᑐᓪᓗ 
ᐃᓱᒪᔪᓐᓇᓂᕐᒥᒃ. ᐅᖃᒃᑲᓂᕐᓚᖓ, ᐃᓄᒃᑎᑐᑦ ᖃᓄᖅᑐᖅ ᐃᓱᒪᔅᓱᒃᓯᑲᓐᓂᓚᐅᖅᑕ ᖃᓪᓗᓈᑐᑦ 
ᐃᓱᒪᔅᓴᖅᓯᐅᖏᓪᓗᑕ, ᐃᓱᒪᓐᖏᓪᓗᑕ ᐃᓄᒃᑎᑐᑦ ᐅᖃᓗᓐᓂᓗᒻᒫᕐᓗᑕ.  
 

ᐅᓇ ᐱᐊᓂᒍᑎᒋᓗᒍ, ᐃᒃᓯᕙᐅᑖᖅ, ᒥᓂᔅᑕᒥᒃ ᑕᐃᖏᓛᓗᑎᒃ, ᑕᐸᕐᔫᑐᐃᓐᓇᕐᒥᒃ ᑕᐃᓚᐅᓪᓗᑎ. ᑕᐹᕐᔫᒃ ᑕᒪᓐᓇ 
ᖁᕕᐊᒋᓪᓗᐊᕕᒥᐊᖅᑕᕋ ᐅᐱᒋᕕᔾᔪᐊᖅᐸᒋᓪᓗ ᑕᒪᓐᓇ ᐅᑭᐅᓂᒃ ᑎᓴᒪᓂᒃ ᐊᓄᐊᖅᓯᐅᑎᕕᒋᔾᔪᐊᓂ, 
ᑕᕝᕙᐅᕙᓪᓚᐃᓕᖅᑐᓂᒃ, ᑕᐃᑲᐅᕙᓪᓕᐊᓕᖅᖢᓂ ᐃᓱᓕᑉᐸᓪᓕᐊᓕᖅᖢᓂᓗ. ᑕᒪᓐᓇ ᐱᓕᕆᓂᕆᓚᐅᖅᑕᐃᑦ 
ᐊᖏᔫᒻᒪᑦ ᐊᒥᓱᓄᓪᓗ ᐊᕐᕌᒍᓄᑦ ᖃᐃᔪᓄᑦ ᐃᖅᑲᐃᔭᐅᕙᓐᓂᐊᓕᖅᖢᑎᒃ ᑕᐃᔭᐅᕙᓐᓂᐊᓕᖅᖢᑎᓪᓗ ᑕᒪᑐᒥᖓ 
ᐱᓕᕆᐊᖃᓗᐊᓚᐅᖅᑎᓪᓗᑎᑦ. ᑕᕝᕘᓇ ᐅᐱᒋᕕᔾᔪᐊᖅᐸᒋᑦ ᖁᕕᐊᓱᖃᑎᒋᕙᒋᓪᓗ. ᒪ’ᓇ, ᐃᒃᓯᕙᐅᑖᖅ. 
 

>>ᐸᑦᑕᑐᖅᑐᑦ 
 

ᐃᒃᓯᕙᐅᑕᖅ: ᒪ’ᓇ, ᒥᔅᑕ ᓯᒪᐃᓚᒃ. ᒥᔅᑕ ᐋᕆᐊᒃ. 
 

ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ ᑖᓐᓇ ᐊᑯᓂᑲᓪᓚᒃ ᑕᑯᓇᒃᓯᒪᓕᕋᑦᑎᒍ ᐊᕐᕌᒍᓪᓗᐊᐸᓗᒃᑐᒥᒃ ᑕᑲᑐᒪ 
ᒥᓂᔅᑑᑉ ᓴᖅᑭᓚᐅᖅᓯᒪᒻᒪᒍᑦ ᑕᐃᒪᓐᖓᑦ ᐱᓕᕆᐊᖑᐃᓐᓇᕐᒪᑦ ᑖᒃᑯᓇᓐᖓᑦ ᐊᔭᐅᑦᑎᑯᓐᓂᑦ ᐊᒻᒪᓗ ᑖᒃᓱᒪ 
ᐊᓪᓚᒡᕕᖓᓐᓂᒃ ᐊᒻᒪᑦᑕᐅᖅ ᐱᖁᔭᓕᕆᔨᕐᑯᓐᓂᑦ ᑲᑐᔾᔭᐅᕌᓗᒃᖢᓂ ᑭᓯᐊᓂ ᑖᓐᓇ ᒫᓐᓇ ᓴᖅᑭᑐᓐᓇᓯᒻᒪᑦ 
ᖁᕕᐊᒋᒻᒥᒐᒃᑯ.  
 

ᑖᓐᓇᐃᓛᒃ ᐃᑲᔪᖅᓯᓇᖅᑰᔨᖏᒻᒪᕆᓕᖅᑕᐅᓚᐅᖅᑑᒐᓗᐊᖅ ᓴᖅᑭᓐᓇᓱᒃᑎᓪᓗᒍ. ᐃᓛᒃ ᑕᒪᒃᑯᓄᖓ ᓄᓇᕗᒻᒥ 
ᓄᓇᓕᓐᓄᑦ ᐋᖅᑭᒃᓯᒪᑦᑎᐊᒃᑲᓐᓂᖁᒧᑦ. ᑕᐃᒫ ᑐᓴᖅᐸᒃᑲᓗᐊᖅᑐᑕ ᖄᖏᖅᑎᑕᐅᑐᐃᓐᓇᓕᕐᓕᐅᓇ 
ᐋᖅᑭᑲᓐᓂᕈᓐᓇᓂᐊᖅᑐᕐᓕ. ᑭᓯᐊᓂ, ᒫᓐᓇ ᐋᖅᑭᒃᓯᐊᐸᓗᑲᐅᑎᒋᔪᒥᒃ ᓴᖅᑭᑦᑎᔪᒪᓪᓗᑕ ᖄᖐᔪᒪᓪᓗᑕ ᑖᓐᓇ 
ᐱᔭᕆᐊᑦᑐᑲᐃᓇᖅᓯᒪᓕᓚᐅᕐᒪᑦ ᒫᓐᓇ ᖃᐅᔨᕐᓂᐊᕈᓇᒃᓯᖕᒪᑦ ᖁᕕᐊᒋᑦᑎᐊᕆᕙᕋ. ᑖᒃᑯᐊᖏᓛᑦ ᒥᓂᔅᑕ 
ᐅᖃᐅᓯᕆᖅᑲᐅᔭᖏᑦ. ᐊᐱᕐᓲᑎᒋᖅᑲᐅᔭᖏᓪᓗ ᓱᖕᒪᑦ ᑕᐃᒪᐃᑦᑐᒥᒃ ᓴᖅᑭᑎᔭᕆᐊᖃᖅᐱᑕ ᐱᖁᔭᕐᒥᒃ ᓱᖕᒪᑦ, ᐃᓛ, 
ᑭᐊᓕ ᐱᓕᕆᐊᕆᓂᐊᖅᐱᑦ ᑕᒪᒃᑯᐊ.  

ᐃᒫᒃ, ᒫᓐᓇ 85-ᐳᓴᓐᑎᖑᓂᕋᖅᑕᐅᔫᒐᓗᐊ ᑕᒫᓂ ᐃᓄᐃᑦ. ᐃᓄᓪᓚᑦᑖᑦ ᑭᓯᐊᓂ ᐅᖃᐅᓯᖓᑦ 
ᑕᐃᒪᓐᓇᐅᖅᑰᖏᒻᒪᑦ 85-ᐳᓴᓐᑎᖑᙱᒻᒪᑦ ᐃᓄᒃᑎᑐᑦ ᐅᖃᓪᓚᒃᑕᖓ ᑕᒫᓂ. ᐃᓛᒃ, ᐅᖃᒃᑲᓐᓂᕈᒪᓪᓗᖓᓗ ᑕᐃᒪ 
ᐃᓄᐃᑦ ᐃᓅᖃᑎᒥᓄᑦ ᐃᓄᒃᑎᑐᑦ ᐅᖃᓪᓚᖃᑦᑕᕐᓕᑦ, ᐃᓄᐃᑦ ᕿᑐᕐᖓᒥᓄᑦ ᐃᓄᒃᑎᑐᑦ ᐅᖃᓪᓚᒍᓐᓇᖅᑐᑦ 
ᕿᑐᕐᖓᒥᓄᑦ, ᐃᕐᖑᑕᒥᓄᓪᓗ ᐅᖃᓪᓚᖃᑦᑕᕐᓕᑦ ᑕᒪᓐᓇ ᑐᑭᓯᐅᕙᓪᓕᐊᓂᐊᙱᒻᒪᑦ. ᑕᐃᒪ ᑕᐃᒃᑯᐊ 
ᐅᖃᐅᓯᕆᔭᐅᖃᑦᑕᖅᑐᑦ ᐃᓕᓐᓂᐊᕆᐊᖅᑎᓪᓗᒋᓪᓗ ᐅᖃᐅᓯᕐᒥᒃ ᐊᓯᐅᔪᕕᓃᑦ, ᒫᓐᓇᓗ, ᐊᓯᐅᔨᓯᒪᙱᑦᑐᑦ 
ᐅᐱᒋᔭᐅᕙᒃᑑᒐᓗᐊᑦ. ᑭᓯᐊᓂ, ᒫᓐᓇ ᑖᓐᓇ ᐊᓯᐅᔨᕙᓪᓕᐊᒐᑦᑎᒍ ᓵᑕᐅᕙᓕᐊᖕᒪᑦ ᓱᓕ ᐅᖃᐅᓯᖅ ᒫᓐᓇᒧᑦ 
ᓵᓚᐅᓐᓂᖏᒃᑲᓗᐊᖅᐸᑦ ᒫᓐᓇ ᓱᓕ ᓵᓚᐅᕙᓪᓕᐊᖕᒪᑦ ᐃᓄᒃᑎᑐᑦ ᐅᖃᐅᓯᖓᑦ ᐱᓗᐊᖅᑐᒥᒃ.  
 

ᑖᓐᓇᐃᓛᒃ ᐱᖁᔭᒃᓴ 6 ᐃᓄᒃᑎᑐᑐᐃᓐᓇᖅ ᐅᖃᐅᓯᕐᓂ ᐱᖏᒻᒪᑦ ᐱᖓᓱᓂᒃ ᐅᖃᐅᓯᕐᓂᒃ ᐊᔾᔨᒌᓕᖅᑎᑦᑎᓇᓱᖕᒪᑦ. 
ᖃᓪᓗᓈᑎᑐᑦ, ᐃᓄᒃᑎᑐᑦ ᐊᒻᒪᓗᑦᑕᐅ ᐅᐃᕖᑎᑐᑦ. ᓴᙲᓐᓂᖅᓴᐅᙱᓪᓗᓂ ᓇᓪᓕᐊᓗ ᓴᙱᓂᖅᓴᐅᙱᓪᓗᓂ 
ᐊᔾᔨᒌᓕᖅᑎᑦᑎᕙᓪᓕᐊᓇᓱᖕᒪᑦ. ᐊᔾᔨᒌᓕᖅᑎᑦᑎᓂᐊᕐᒪᓂᓛᒃ ᐱᔪᓐᓇᕐᓂᖏᓐᓂᒃ. ᒫᓐᓇ ᓵᓚᐅᓯᒪᓂᖅᓴᐅᖃᑦᑕᕐᒪᑕ 
ᓇᓕᐊᑐᐃᓐᓇᖅ. ᑖᓐᓇ ᖃᓪᓗᓈᑦ ᐅᖃᐅᓯᖓᑦ ᐃᖅᑲᓇᐃᔭᖅᑐᓂᑦ ᐅᖃᐅᓯᓪᓚᕆᐅᖕᒪᑦ ᐊᒻᒪᑦᑕᐅᖅ 
ᑐᕌᒐᖃᕋᓱᒃᑐᑕ ᖃᖓᑭᐊᕐᖏᓐᓇ, 2020-ᐅᓕᖅᐸᖅᑲᐃ ᐃᓄᒃᑎᑐᑦ ᑕᒪᒃᑯᐊ ᐃᖅᑲᓇᐃᔭᕐᕖᑦ 
ᐅᖃᐅᓯᖃᓕᓛᕋᓱᒃᑲᓗᐊᖅᑐᑎᒃ. ᑖᓐᓇᑦᑕᐅᖅ ᑐᕌᒐᕆᑦᑎᐊᕈᒪᒻᒥᒐᒃᑯ.  
 

ᑕᐃᔅᓱᒪᓂᓛ ᓴᓂᑭᓗᐊᕐᒦᑦᑐᑕ ᐅᓪᓗᓂᒃ ᐱᖓᓱᓂᒃ ᐅᓪᓗᓂᒃ ᐱᖓᓲᒐᓗᐊᓂᒃ ᑖᒃᑯᐊ ᐱᖁᔭᒃᓴ ᐱᓕᕆᐊᖑᓪᓗᑎᒃ 
ᐱᓕᕆᐊᕆᓪᓗᑎᒍ ᓇᐃᓗᐊᓚᐅᕐᒪᑦ. ᑭᓯᐊᓂ, ᑕᒫᓂ ᐃᖃᓗᖕᓂ ᐃᖃᓗᖕᓅᖅᑐᑕ ᐱᒋᐊᒃᑲᓐᓂᖅᓱᑎᒍ ᐊᒻᒪ ᓱᓕ 
ᐅᓪᓗᑭᓗᐊᕆᓪᓗᑕ. ᐃᒃᐸᒃᓴᒧᑦ ᑕᕝᕙ ᑲᑎᒪᔪᑎᒋᖃᑦᑕᖅᑕᕗᑦ ᑖᒃᑯᐊ ᐃᖅᑲᓇᐃᔭᖅᑎᐅᔪᑦ ᐱᓕᕆᓪᓚᕆᖕᒪᑕ 
ᓴᖅᑭᑎᑦᑎᓇᓱᓪᓚᕆᖕᒪᑕ ᓴᖅᑭᖁᔭᐅᔪᓂᒃ. ᑕᑲᑐᒪᓗ ᒥᓂᔅᑕᐅᔫᖅ ᐊᓐᓄᕌᖃᑎᒪ ᐊᒡᓚᒡᕕᖓ 
ᐱᓕᕆᖃᑎᒋᓪᓚᕆᒃᑖᓗᒋᒐᑦᑎᒍ ᑖᒃᑯᓂᖓ ᖁᔭᒋᕙᒃᑲ ᐊᒻᒪᓗᑦᑕᐅᖅ, ᐃᖅᑲᓇᐃᔭᖅᑎᕗᑦ ᐃᓛ ᑕᕝᕙᓂ 
ᒪᓕᒐᓕᐅᕐᕕᖕᒥ ᐃᖅᑲᓇᐃᔭᖅᑎᓪᓚᕆᐅᔪᑦ ᑕᑉᐸᒃᑯᐊ ᐱᓕᕆᔪᐊᓘᖕᒪᑕ ᐊᒻᒪᑦᑕᐅ ᐱᖁᔭᓕᕆᔨᕗᑦ.  
 

ᐊᒻᒪᑦᑕᐅᖅ, ᑕᒪᒃᑯᐊ ᑕᑯᖃᑦᑕᕋᑦᑕ ᑕᐃᒪ ᕕᔅᓂᓯᐅᔪᑦ ᐃᓛ ᒪᑯᐊ ᐱᓕᕆᕕᐅᔪᑦ ᓯᓚᑖᓂ ᐅᖃᓕᒫᒐᒃᓴᐃᑦ 
ᑭᓲᖕᒪᖔᑕ ᑭᓱᓕᕆᒍᒪᒻᒪᖔᑦ ᑭᓱᑖᕐᕕᐅᔪᒪᒻᒪᖔᑦ. ᑭᓯᐊᓂ, ᖃᓪᓗᓈᑎᑐᑐᐃᓐᓇᖅ ᑎᑎᕋᖅᓯᒪᒐᔪᖕᒪᑕ 
ᑕᕝᕗᖓᕐᓂᐊᓚᐅᖅᑑᒐᓗᐊᓪᓗ ᐅᕝᕙᓘᓐᓃᑦ ᑐᑭᓯᔪᒪᔫᒐᓗᐊ ᑭᓲᒻᒪᖔᑦ ᑐᑭᓯᖃᑦᑕᖏᑦᑐᑦ ᐊᒥᓲᒻᒪᑕ. ᑕᒫᓂᓕ 
ᕿᑭᖅᑖᓗᖕᒥ ᐱᓗᐊᖅᑐᒃᓴᐅᓪᓗᓂ. ᐊᒻᒪᑦᑕᐅᖅ, ᓂᕆᔭᖅᑐᕐᕕᖕᒥ ᓂᕆᔭᖅᑐᕐᓂᐊᓚᐅᖅᑑᒐᓗᐊᑦ 
ᐅᖃᓕᒫᕈᓐᓇᖏᑦᑐᐊᓘᖕᒪᒋᑦ ᑖᒃᑯᐊ ᓂᕆᔪᓐᓃᖅᑐᑎᒡᓘᓐᓃᑦ ᐃᓚᖏᑦ ᐊᓂᓲᑦ ᑕᐃᒪᐃᖃᑦᑕᕈᓐᓃᖁᔨ ᑕᕝᕙ 
ᑖᓐᓇ ᐊᑐᓕᖅᐸᑦ ᑕᐃᒪᐃᖃᑦᑕᖏᓐᓂᖅᓴᐅᒐᔭᖅᑑᒐᓗᐊᑦ ᑭᒃᑯᓕᒫᓂᒃ ᐱᔨᑦᓯᕋᓕᖅᐸᑕ ᑕᒪᒃᑯᐊ ᐱᔨᑦᑎᕋᕐᕕᖕᒥ 
ᐃᖅᑲᓇᐃᔭᕐᕕᐅᔪᑦ.  
 

ᐄ, ᑖᓐᓇᐃᓛᒃ ᐃᑲᔪᖅᓯᕐᒥᒐᒃᑯ ᐱᖁᔭᒃᓴᐅᔪᖅ. ᖄᖏᖅᑎᑕᐅᖁᓂᐊᕆᓪᓗᒍ ᑭᓯᐊᓂ, ᓂᕆᐅᖕᓂᐊᖅᐳᒍᑦ ᒫᓐᓇ 
ᐱᒋᐊᑲᐅᑎᒋᓂᐊᖅᑰᖏᒻᒪᑦ ᖄᖏᕋᓗᐊᖅᐸᑦ. ᖁᔭᓐᓇᒦᒃ, ᐃᑦᓯᕙᐅᑕᖅ. 
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᐅᖃᐅᓯᔅᓴᑐᐃᓐᓇᒥ ᐅᖃᖅᑐᑕᖃᕈᓐᓇᐃᒪᑦ. ᑕᕝᕗᖓ ᒪᓕᒐᒃᓴᖅ 6. 
ᑕᕝᕙᓂ (ᑐᓵᔨᑎᒍᑦ) ᒪᑉᐱᒐᖅ 1, ᒪᓕᒐᒃᓴᖅ 6, ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖓ. ᒪᒃᐱᒐᖅ 2. ᓈᓴᐅᑎᓕᒃ 
1. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 2? ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᖅ 4, ᓈᓴᐅᑎᖓ 3. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᓗ ᖁᔭᒋᓪᓗᒍ ᐃᖅᑲᓇᐃᔭᖅᑎᖏᓪᓗ. ᒥᓂᔅᑕ 
ᓇᓗᓇᐃᖅᓯᒋᐊᖁᔭᕋ ᑖᓐᓇ ᐃᓄᐃᓐᓇᖅᑐᓐ ᐅᖂᑕᓐᖑᐊᒦᑦᑐᖅ ᑖᓐᓇ 3-ᒥ ᑐᕌᖓᓂᖓ ᐃᓄᐃᓐᓇᖅᑐᓐ ᑖᓐᓇ  

ᐱᖁᔭᐅᔪᖅ ᑐᑭᓕᐅᖅᑕᐅᓂᐊᖅᐳᖅ ᐊᑐᓕᖅᑎᑕᐅᓗᓂ ᑕᐃᒫᔅᓴᐃᓇᖅᑑᖅ ᐅᑎᖅᑎᑦᕙᓪᓕᐊᓂᖏᓐᓄᑦ 
ᐅᖃᐅᓯᕐᒥᓂᑦ ᐃᓄᐃᓐᓇᖅᑐᓐ ᐊᒻᒪᓗ ᐱᑎᑦᑎᓂᖅᓴᐅᒍᓐᓇᖁᓪᓗᒋᑦ ᐃᓕᓐᓂᐊᕈᑏᑦ 8-ᒥᑦ 12-ᒧᑦ ᐃᓄᐃᓐᓇᖅᑐᓐ.  
 
ᑕᐅᕙᓂ ᕿᑎᕐᒥᐅᑕᐅᒐᒪ ᑕᐅᕙᒃᑯᐊᓗ ᐃᓄᐃᓐᓇᖅᑐᓐ ᐅᖃᖅᑐᑎᑦ, ᖃᓄᕐᓕᑭᐊᕐᖓᐃ ᑖᓐᓇ ᐊᑐᖅᑎᑕᐅᓂᐊᖅᑲ 
ᑕᐅᕗᖓ ᕿᑎᕐᒥᐅᓄᑦ. ᖃᓄᖅ ᐊᑐᖅᑎᑕᐅᒐᔭᖅᑲ ᑕᐅᕗᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᓄᐃᓐᓇᖅᑐᓐ ᐅᖃᐅᓯᖅ ᑕᐃᓐᓇ 
ᐃᓱᒫᓘᑎᒋᔭᐅᖏᓐᓇᐅᔭᕐᒪᑦ ᑖᓐᓇ ᔭᒐᐃᔭᐅᕙᓪᓕᐊᓂᖓ ᐱᔾᔪᑎᒋᓪᓗᒍ. ᑖᓐᓇᐃᓛᒃ ᐊᒃᓱᕉᑎᒋᒻᒪᕆᔅᓯᒪᒐᑦᑎᒍ, 
ᖃᓄᕐᓕ ᐃᓄᐃᓐᓇᖅᑐᓐ ᐅᖃᐅᓯᖏᑦ ᐱᕚᓪᓕᕈᓐᓇᕐᒪᖔᑕ ᐊᒻᒪᓗ ᖃᓄᕐᓗ ᐃᒃᐱᒋᒃᑲᓐᓂᕈᓐᓇᕐᒪᖔᑎᒍᑦ. 
ᑕᐃᒪᐃᑦᑑᓂᖓᓄᑦ ᐅᑯᐊ ᒪᓕᒐᒃᓴᐅᑉ ᐃᓗᐊᓂ ᓇᓗᓇᐃᖅᓯᒪᓂᖓᓂ ᑖᓐᓇ ᐃᓄᐃᓐᓇᖅᑐᓐ ᓱᕐᓗ ᑭᓱ 
ᑐᐊᕕᕆᔭᐅᓂᖅᐹᖑᒻᒪᖔᑕ ᒪᓕᓪᓗᒋᑦ ᑖᒃᑯᐊ ᐃᓄᐃᓐᓇᖅᑑᓕᖅᑎᑦᑎᓇᓱᖃᑦᑕᓂᐊᖅᑐᒍᑦ ᐆᒥᖓ 
ᐱᔾᔪᑎᖃᑐᐊᖅᖢᑕ ᐊᒥᓲᓐᖏᑦᑐᑯᓘᒻᒪᑕ ᐃᓄᐃᓐᓇᖅᑐᓐ ᐅᖃᕈᓐᓇᖅᑐᑦ ᖃᓪᓗᓈᑎᑑᓕᖅᑎᑦᑎᔪᓐᓇᖅᑐᑦ 
ᐅᕝᕙᓘᓐᓃᑦ ᖃᓪᓗᓈᑎᑐᑦ ᐃᓄᐃᓐᓇᖅᑑᓕᖅᑎᑦᑎᔪᓐᓇᖅᑐᑦ.  
 
ᑖᒃᑯᐊ ᐊᒥᓲᓐᖏᓐᓂᖏᑦ ᐱᔾᔪᑎᒋᓪᓗᒋᑦ ᑕᒪᒃᑯᐊ ᐃᓄᒋᔭᐅᔪᑦ ᐃᑲᔪᕐᓂᖃᕈᓐᓇᕋᔭᖅᑐᑦ ᑕᒪᒃᑯᐊ 
ᐃᓄᐃᓐᓇᖅᑐᔭᕆᐊᓖᑦ ᑕᐃᒪ ᓇᓗᓇᐃᖅᑕᐅᒐᔭᖅᐳᑦ ᑭᓱᑦ ᑐᐊᕕᕆᔭᐅᓂᖅᐹᖑᒻᒪᖔᑦ ᒪᓕᓪᓗᒍ. ᑖᒃᑯᐊ 
ᓴᖅᑭᑕᐅᕙᓪᓕᐊᔫᓐᖏᑦᑐᑦ ᑭᓯᐊᓂ ᑭᓱ ᐃᒃᐱᒋᔭᐅᓂᖅᐹᖑᔭᕆᐊᖃᖅᐸᑦ ᑐᐊᕕᕐᓇᓂᖅᐹᖑᔭᕆᐊᖃᖅᐸᑦ 
ᑲᒪᒋᔭᐅᔭᕆᐊᖃᕐᓂᖓᓄᑦ ᑖᒃᑯᓂᖓ ᐱᔾᔪᑎᖃᖅᑐᓂ ᑖᓐᓇ ᓇᓗᓇᐃᖅᓯᒪᔪᖅ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᓇᑯᕐᒦᒃ, ᒥᓂᔅᑕ ᑕᐹᖅᔪᒃ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦ, ᐃᒃᓯᕙᐅᑖᖅ, ᐊᒻᒪᓗ ᒥᓂᔅᑕᕆᔭᐅᔪᖅ ᑭᐅᒻᒪᑦ. ᑖᓐᓇᖃᐃ ᒥᓂᔅᑕ ᑕᐃᒃᑯᐊ 
ᓂᕈᐊᖅᑎᒃᑲ ᖁᕐᓗᖅᑑᕐᒥᐅᓪᓗ, ᑎᑎᖅᑲᖅᑖᕌᖓᑦᑕ ᑐᓴᐅᒪᔾᔪᑎᓂᓪᓘᓐᓃᑦ ᒐᕙᒪᒃᑯᓐᓂᑦ ᑕᐃᒪ ᐃᓄᐃᓐᓇᖅᑐᓐ 
ᑎᑎᕋᖅᓯᒪᖃᑦᑕᓂᐊᖅᐹᑦ? ᓱᕐᓗ ᑎᑎᖅᑲᖅᑖᖃᑦᑕᕋᒪ ᒐᕙᒪᒃᑯᑦ ᐱᓕᕆᕕᖏᓐᓃᖔᖅᑐᓂᑦ ᐃᖃᓗᓐᓂ 
ᐃᓄᑦᑎᑑᖅᓯᒪᑐᐃᓐᓇᖃᑦᑕᕐᒪᑕ ᐊᒻᒪᓗ ᑐᓂᐅᖅᑲᕈᓐᓇᕐᓇᒋᑦ ᑕᐃᒃᑯᐊ ᐃᓄᑦᑎᑐᑦ ᑎᑎᕋᖅᓯᒪᓪᓚᑦᑖᖅᑐᓂᑦ 
ᐅᖃᓕᒫᕈᓐᓇᖏᒻᒪᑕ ᖃᓪᓗᓇᐅᔨᖓᔪᓂᑦ ᑭᓯᐊᓂ ᐊᑐᖃᑦᑕᕐᒪᑕ ᑐᑭᓯᔭᐅᖃᑦᑕᖏᒻᒪᑕ. ᐃᓄᐃᓐᓇᖅᑐᓐ 
ᑎᑎᕋᖅᓯᒪᔪᓂᑦ ᑕᑯᒐᔪᐃᑦᑐᖅᔪᐊᒻᒪᕆᐋᓘᒐᑦᑕ. 
 
ᖃᓄᖅ ᑕᒪᓐᓇ ᐊᑐᓕᖅᑎᑕᐅᓂᐊᕐᒪᖔᖓᓂᑦ ᓇᓗᓇᐃᖅᓯᔪᓐᓇᖅᐲᑦ ᑕᐃᒃᑯᐊ ᐅᐊᓕᓂᕐᒥᐅᑦ ᕿᑎᕐᒥᐅᒃ 
ᑐᑭᓯᓂᐊᕐᒪᑕ ᐃᓄᐃᓐᓇᖅᑐᓐ ᑎᑎᕋᖅᓯᒪᔪᓂᑦ ᐱᖃᑦᑕᕐᓂᐊᓕᕐᒪᖔᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᖅᔪᒃ. ᒥᓂᔅᑕ ᑕᐹᖅᔪᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑐᔅᓯᕋᕐᕕᐅᑐᐊᖅᐸᑕ ᐅᕝᕙᓘᓐᓃᑦ ᑖᒃᑯᐊ 
ᐱᓕᕆᕝᕕᐅᔪᑦ ᐅᕝᕙᓘᓐᓃᑦ ᐊᓯᖏᑦ ᒐᕙᒪᒃᑯᓐᓂ ᐱᔨᑦᑎᕋᖅᑎᐅᕙᑦᑐᑦ ᐅᑯᐊ ᐃᓄᐃᓇᖅᑐᓐ 
ᑎᑎᕋᖅᓯᒪᖃᑦᑕᕆᐊᓖᑦ ᐅᑯᓄᓐᖓᐅᓂᐊᖅᑐᑦ ᕼᐊᒻᒪᓚᒃᑯᓐᓄᓪᓘᓐᓃᑦ ᐊᓯᖏᓐᓄᓘᓐᓃᑦ ᑕᐃᒪᐃᓐᓇᐃᑦᑐᒥᑦ 
ᓇᓗᓇᐃᖅᓯᒪᔪᖅᑕᖃᖅᐸᑦ ᐃᓄᐃᓐᓇᖅᑐᓐ ᑎᑎᕋᖅᓯᒪᖃᑦᑕᕆᐊᓖᑦ ᓄᓇᓕᓐᓄᑦ ᐅᑯᓄᖓ ᐊᐅᓪᓚᓂᐊᖅᑐᑦ 
ᐃᓄᑦᑎᑑᓐᖏᑦᑐᖅ. ᑖᒃᑯᐊ ᓇᓗᓇᐃᖅᑕᐅᓯᒪᑉᐸᑦ ᑕᕝᕘᓇ ᐱᕕᖃᕈᓐᓇᓂᐊᖅᑐᑦ ᐊᒻᒪᓗ ᑖᒃᑯᐊ 
ᓇᓗᓇᐃᖅᓯᒪᓇᔭᕐᒪᑕ ᐅᑯᐊ ᑕᕝᕙ ᐃᓄᐃᓐᓇᖅᑑᑦᑐᓂᒃ ᐱᔭᕆᐊᓖᑦ ᑖᒃᑯᑎᒎᓇ. ᑖᓐᓇᐃᓛᒃ ᒪᓕᒐᔅᓴᖅ ᑕᕝᕘᓇ 
ᓇᓗᓇᐃᖅᓯᒪᔪᖅ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᓇᑯᕐᒦᒃ, ᒥᓂᔅᑕ ᑕᐹᖅᔪᒃ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᖅᖢᒍ ᒥᓂᔅᑕ. ᓂᐱᓕᐅᖅᑕᐅᓯᒪᒐᑦᑕ ᓇᓕᐊᒃ 
ᓄᓇᓖᑦ ᓇᓗᓇᐃᖅᑕᐅᓯᒪᕙᑦ ᐃᓄᐃᓐᓇᖅᑐᓐ ᑎᑎᕋᖅᓯᒪᔪᓂᒃ ᐱᖃᑦᑕᕆᐊᖃᒻᒪᖔᖏᓐ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐃᓛᒃ, ᑐᓴᐅᒪᔪᒍᑦ ᑖᒃᑯᐊ ᖁᓪᓗᖅᑐᖅ, ᐃᖃᓗᒃᑑᑦᑎᐊᖅ, ᐅᒥᒻᒪᑦᑑᖅ, ᕿᖓᐅᑦ. 
ᑖᒃᑯᓂᖓ ᑐᓴᐅᒪᔪᒍᑦ ᑖᒃᑯᐊ ᑕᕝᕙ ᑎᑎᖅᑲᖃᕆᐊᓖᑦ ᐃᓄᐃᓐᓇᖅᑑᖅᓯᒪᔪᓂᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᓇᑯᕐᒦᒃ, ᒥᓂᔅᑕ ᑕᐹᖅᔪᒃ. ᑕᐃᒫ? ᐱᖁᔭᔅᓴᖅ 6, ᒪᑉᐱᒐᖅ 4, ᓈᓴᐅᑎᓕᒃ 3? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 4? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐᖅ 5, ᓈᓴᐅᑎᓕᒃ 5? ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᒃᔨᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᓂᔅᑕᕆᔭᐅᔪᖅ ᐊᐱᕆᔪᒪᔭᕋ, 5 ᐃᓗᐊᒍᑦ ᐃᓄᒃᑎᑐᒡᒎᖅ 
ᑎᑎᕋᖅᓯᒪᓂᐊᕐᓗᑎᒃ ᐅᖂᑕᓐᖑᐊᓕᒃ 2, ᐃᓗᐊᓂ, ᐃᓄᒃᑎᑐᑦ ᑎᑎᕋᖅᓯᒪᔭᕆᐊᓖᑦ ᐱᖁᔭᔅᓴᐃᑦ ᑖᓐᓇ 
ᐱᖁᔭᔅᓴᖅ ᒪᓕᒐᓕᐅᖅᕕᒻᒧᑦ ᐃᓕᔭᐅᓂᐊᓕᕌᖓᓐ. ᓱᒻᒪᓪᓕᑭᐊᖅ ᐃᓄᐃᓐᓇᖅᑐᓐ ᑎᑎᕋᖅᓯᒪᔪᓂᒃ ᐱᑕᖃᖏᓚᖅ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ, ᖁᔭᓐᓇᒦᖏᓛᒃ. ᑖᓐᓇᐃᓛᒃ ᐃᓄᐃᓐᓇᖅᑐᓐ ᐅᖃᐅᓯᕆᖅᑲᐅᔭᕋ ᑕᐃᒃᑯᐊ 
ᐊᒥᒐᒻᒪᑕ ᐃᓄᐃᓐᓇᖅᑑᓕᕆᑎᑦᑎᔪᓐᓇᖅᑐᑦ ᐅᕝᕙᓗᑭᐊᖅ ᐃᓄᐃᓐᓇᖅᑐᑦ ᖃᓪᓗᓈᑑᓕᖅᑎᑦᑎᔪᓐᓇᖅᑐᑦ 
ᐊᒥᓲᖏᑦᑐᑯᓘᒻᒪᑕ ᑖᒃᓱᒥᖓ ᐱᑦᔪᑎᖃᓗᐊᖅᖢᓂ ᑖᒃᑯᐊ ᓲᕐᓗ ᑕᐃᒪ ᑐᐊᕕᕆᔭᐅᔪᑦ, ᐃᑉᐱᒋᔭᐅᔭᕆᐊᓖᑦ. ᑖᒃᑯᐊ 
ᑕᕝᕙ ᐃᓄᐃᓐᓇᖅᑑᖅᑕᐅᔭᕆᐊᓖᑦ. ᑖᓐᓇ ᐱᑦᔪᑎᖃᑦᖢᓂ ᑕᒪᒃᑯᐊ ᐊᒥᒐᕈᓐᓃᔾᔫᒥᑐᐊᖅᐸᑕ ᐃᓄᐃᓐᓇᖅᑐᓐ 
ᐅᖃᓪᓚᒍᓐᓇᖅᑐᑦ ᐊᒻᒪᓗ ᐱᓕᕆᔪᓐᓇᖅᑐᑦ ᑖᒃᑯᑎᑐᓇ ᐃᓄᒃᑎᑑᖅᑐᓂᒃ ᑕᐃᒪᓐᓇᑎᒋ ᐱᔨᑦᑎᕋᖅᑕᐅᔪᓐᓇᕋᔭᖅᑐᑦ  
ᑭᓯᐊᓂ ᒫᓐᓇ ᐃᓱᐃᓕᐅᕈᑎᖃᓚᐅᐱᓪᓚᑲᑦᑕ ᐊᒥᒐᕐᓂᖏᓐᓄᑦ ᑕᒪᒃᑯᓂᖓ ᐱᓕᕆᔪᓐᓇᖅᑐᑦ ᐃᓄᐃᓐᓇᖅᑐᓐ, 
ᐃᓄᐃᓐᓇᖅᑑᓕᕆᑎᑦᑎᓂᕐᒥᓪᓘᓐᓃᑦ ᖃᓪᓗᓈᑑᓕᕆᑎᑦᑎᓂᕐᒥᓘᓐᓃᑦ ᐃᓄᐃᓐᓇᖅᑑᒦᖔᖅᑐᒥᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᓇᑯᕐᒦᒃ, ᒥᓂᔅᑕ ᑕᐹᖅᔪᒃ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᖁᔭᓐᓇᒦᖅᖢᒍᓗ ᑭᐅᒻᒪᑦ. ᒥᓂᔅᑕᖃᐃ ᐅᖃᕈᓐᓇᖅᐳᖅ ᖃᖓ 
ᐃᓄᐃᓐᓇᖅᑐᓐ ᐅᖃᓪᓚᒍᓐᓇᖅᑐᓐ ᑐᓵᔨᐅᔪᓐᓇᖅᑐᑦ ᐃᓄᐃᓐᓇᑐᓪᓗ ᑎᑎᕋᕈᓐᓇᖅᑐᑦ ᓈᒻᒪᔅᓯᓛᕐᒪᖔᕐᖏᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᑕᐹᖅᔪᒃ. 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᑖᓐᓇ ᓇᓗᓇᐃᖅᓯᒍᓐᓇᖏᑦᑎᐊᒻᒪᕆᑉᐳᖓ ᖃᖓ 
ᑕᐃᒪᓐᓇᐃᓕᐅᕈᓐᓇᖅᓯᓛᕆᐊᔅᓴᖏᓐᓂᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᓇᑯᕐᒦᒃ, ᒥᓂᔅᑕ. ᑕᐃᒫ? ᐱᖁᔭᔅᓴᖅ 6, ᒪᑉᐱᒐᖅ 5. ᓈᓴᐅᑎᓕᒃ 5? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 6? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 7? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 8?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐᖅ 7, ᓈᓴᐅᑎᓕᒃ 9? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐᖅ 8, ᓈᓴᐅᑎᓕᒃ 10?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 11? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 12? ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᓂᔅᑕ ᐊᐱᕆᔪᒪᔭᕋ ᑐᑭᓯᓇᖅᓯᑎᑦᑎᑲᓐᓂᕈᓐᓇᕐᒪᖔᑦ 
ᓂᐊᖁᕆᔭᐅᔪᓪᓘᓐᓃᑦ ᐅᕝᕙᓘᓐᓃᑦ ᑐᑦᑕᖅᕖᓚᓯᒪᔪᑦ ᐅᑯᐊ ᖃᓄᖅ ᑐᑭᖃᒻᒪᖔᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᑖᓐᓇ ᓯᑕᕚᓐ ᑯᓘᑦᓯᐊᐃ ᑭᐅᓚᐅᕐᓚᒍᐅᐃ. 
 
ᐃᒃᓯᕙᐅᑕᖅ: ᓇᑯᒻᒦᒃ, ᒥᓂᔅᑕ ᑕᐹᖅᔪᒃ. ᒥᔅᑕ ᑯᓘᑦᑎᐊᐃ. 

ᑯᓘᑦᑎᐊᐃ: ᖁᔭᓐᓇᒦᒃ, ᐃᔅᓯᕙᐅᑕᖅ. (ᑐᓵᔨᑎᒍᑦ) ᑕᐃᒃᑯᐊ ᑐᑦᑕᕐᕖᑦ ᐅᕙᓘᓐᓃᑦ ᓂᐊᖁᕆᔭᐅᔪᑦ ᐱᔨᑦᑎᕐᕕᐅᔪᑦ. 
ᑐᑦᑕᕐᕕᓪᓚᕇᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑯᓘᑦᑎᐊᐃ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒻᒪᓗ, ᖁᔭᓐᓇᒦᕐᖢᒍ ᒥᔅᑕ ᑯᓗᑎᐃᐊᐃ ᑭᐅᖕᒪᑦ. 
ᑐᑭᓯᓇᖅᓯᑎᒋᐊᑲᓐᓂᑐᐃᓐᓇᕐᓗᒍ ᒫᓂᐅᓇ ᑐᑦᑕᕐᕖᒃ ᐅᕙᓘᓐᓃᑦ ᐃᖃᓗᖕᓃᑦᑐᐃᓐᓇᐅᕙᑦ ᑕᐃᒃᑯᐊ 
ᑐᑦᑕᕐᕕᐅᓂᕋᖅᑕᖏᑦ ᓂᐊᖁᕆᔭᐅᓂᕋᖅᑕᖏᓪᓗᓐᓃᑦ ᐃᖃᓗᖕᓂᑐᐃᓐᓇᐅᕚᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᑕᐹᖅᔪᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᒥᔅᑕ ᑯᓘᑦᑎᐊᐃ ᑭᐅᓚᐅᕐᓕᐅᖓᐃ.  
 
ᐃᒃᓯᕙᐅᑕᖅ: ᓇᑯᕐᒦᒃ ᒥᓂᔅᑕ ᑕᐹᖅᔪᒃ. ᒥᔅᑕ ᑯᓘᑦᑎᐊᐃ. 
 
ᑯᓘᑦᑎᐊᐃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑕᖅ. (ᑐᓵᔨᑎᒍᑦ) ᑕᐃᒃᑯᐊ ᑐᑦᑕᕐᕖᑦ ᐃᖃᓗᖕᓃᑦᑐᐃᓐᓇᐅᖏᑦᑐᑦ 
ᐊᓯᖏᓐᓃᑦᑐᓪᓗ ᓄᓇᓕᖕᓂ ᐱᔨᑦᑎᖅᑎᐅᖃᑦᑕᖅᑐᑦ ᑐᑦᑕᕐᕕᓪᓗᐊᑕᕆᔭᐅᔪᑦ ᑕᐃᒃᑯᐊ ᒐᕙᒪᒃᑯᑦ 
ᐱᓕᕆᕝᕕᖏᓐᓄᑦ ᓄᓇᕘᓕᒫᒧᓪᓗ ᐱᔨᑦᑎᕐᖢᑎᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑯᓘᑦᑎᐊᐃ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒻᒪᓗ ᖁᔭᓐᓇᒦᕐᖢᒍ, ᒥᔅᑕ ᑯᓘᑎᐃᐊᐃ. ᐆᒃᑑᑎᒋᓗᒍ ᑕᐃᒃᑯᐊ 
ᐃᒥᐊᓗᓕᕆᓂᕐᒧᑦ ᑲᑎᒪᔩᑦ ᐊᒻᒪᓗ, ᓄᓇᓯᐅᑎᓕᕆᔩᑦ ᐅᖅᓱᖅᑑᕐᒥ ᑐᑦᑕᕐᕕᖃᕐᒪᑦ ᑕᐃᒪ ᑐᑦᑕᕐᕕᐅᓂᕋᖅᑕᐅᕙ 
ᑕᐃᑲᓂ ᐱᓕᕆᕝᕕᖃᕐᒪᑕ ᐱᔨᑦᑎᕐᖢᑎᑦ ᓄᓇᕘᓕᒫᒧᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᑯᓘᑦᑎᐊᐃ.  
 
ᑯᓘᑦᑎᐊᐃ: ᖁᔭᓐᓇᒦᒃ, ᐃᒃᓯᕙᐅᑕᖅ. (ᑐᓵᔨᑎᒍᑦ) ᑕᐃᓐᓇ ᓲᕐᓗ ᐆᒃᑑᑎᒋᖅᑲᐅᒐᕕᒋᑦ ᐃᒥᐊᓗᓕᕆᓂᕐᒧᑦ 
ᐅᖅᓱᖅᑑᕐᒥ ᑎᑎᕋᕐᕕᖃᕐᒪᑕ. ᑕᐃᓐᓇ ᑐᑦᑕᕐᕕᓪᓗᐊᑕᐅᒃᐸᑦ ᓄᓇᕘᓕᒫᒧᓪᓗ ᐱᔨᑦᑎᖅᑎᐅᒃᐸᑕ ᑕᐃᒪ 
ᐱᖁᔭᖅᔪᐊᖅᑎᒍᑦ ᒪᓕᒋᐊᖃᕋᔭᖅᐳ ᐊᒻᒪᓗ, ᐃᓕᓴᕆᔭᐅᓯᒪᔪᓕᒫᑦ ᐅᖃᐅᓰᑦ ᐊᑐᕐᓗᒋᑦ ᐱᔨᑦᑎᖃᑦᑕᕆᐊᖃᕐᖢᑎᒃ 
ᑕᐃᒪᐃᓕᖓᕗᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒪᒃᐱᒐᖅ 8. ᓈᓴᐅᑎᓕᒃ 12. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ: ᒪᒃᐱᒐᖅ 10. ᓈᓴᐅᑎᓕᒃ, 13. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ: ᒪᒃᐱᒐᖅ 13. ᓈᓴᐅᑎᓕᒃ 14. ᐊᖏᖅᐱᓰ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ: ᓈᓴᐅᑎᓕᒃ 15. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ: ᒪᒃᐱᒐᖅ 14, ᓈᓴᐅᑎᓕᒃ 12 ᐊᓪᓗᕐᓂᕋᑦᑎᒃᑯᑦ. ᒪᒃᐱᒐᖅ 12-ᒦᑦᑐᖅ, ᓈᓴᐅᑎᓕᒃ 13.1 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ: ᒪᒃᐱᒐᖅ 13, ᓈᓴᐅᑎᓕᒃ 14. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ: ᓈᓴᐅᑎᓕᒃ 15. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ: ᒪᒃᐱᒐᖅ 14, ᓈᓴᐅᑎᓕᒃ 16. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ: ᒪᒃᐱᒐᖅ 15, ᓈᓴᐅᑎᓕᒃ 17. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ: ᓈᓴᐅᑎᓕᒃ 18. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ: ᒪᒃᐱᒐᖅ 16, 19-ᒥᒃ ᓈᓴᐅᑎᓕᒃ. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ: ᓈᓴᐅᑎᓕᒃ 20? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ: ᓈᓴᐅᑎᓕᒃ 21? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ: ᐊᒻᒪᓗ ᒪᒃᐱᒐᖅ 16-ᒥ, ᓈᓴᐅᑎᓕᒃ 20.1. ᐊᖏᖅᐱᓰ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ: ᓈᓴᐅᑎᓕᒃ 21? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ: ᒪᒃᐱᒐᖅ 17, ᓈᓴᐅᑎᓕᒃ 22. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ: ᒪᒃᐱᒐᖅ 18, ᓈᓴᐅᑎᓕᒃ 23. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ: ᓈᓴᐅᑎᓕᒃ 24. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ: ᓈᓴᐅᑎᓕᒃ 25. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ: ᐊᒻᒪ ᒪᒃᐱᒐᖅ 19, ᓈᓴᐅᑎᓕᒃ 25.1. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᖅ 20, ᓈᓴᐅᑎᓕᒃ 26?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᖅ 20, ᓈᓴᐅᑎᓕᒃ 27, ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᖅ 21, ᓈᓴᐅᑎᓕᒃ 28? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᖅ 21, ᓈᓴᐅᑎᖓ 29? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᖅ 22, ᓈᓴᐅᑎᓕᒃ 30? 
 

 



ᐱᖓᑦᓯᖅ, ᔫᓂ 4, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

4590

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 31? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᖅ 23, ᓈᓴᐅᑎᓕᒃ 32? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᖅ 24, ᓈᓴᐅᑎᓕᒃ 32.1? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᖅ 24, ᓇᓴᐅᑎᓕᒃ 33? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 34? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᖅ 25, ᓈᓴᐅᑎᓕᒃ 35?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᖅ 26, ᓈᓴᐅᑎᓕᒃ 36? ᐱᖁᔨᕗᖔᖅᑕᖃᖅᐸᓪᓚᐃᔪᖅ ᑖᔅᓱᒪ ᒥᔅᓵᓄᑦ. ᒥᔅᑕ 
ᐊᕐᕚᕐᓗᒃ. 
 
ᑲᑎᒪᔨᕋᓛᓂᑦ ᐱᒋᐊᖅᑎᑕᖅ 018 - 2(4): ᒪᓕᒐᒃᓴᖅ 6, ᐋᖅᑭᒋᐊᖅᑕᐅᓂᖓ ᐃᓚᕈᓯᐊ 36(1)(a)(i) 

ᐲᖅᑕᐅᓗᓂ ᐃᓛᖅᔪᑯᓗᐊ 32(4) ᐊᒻᒪ ᑕᐅᖅᓯᕐᓗᒍ ᐃᓚᖓᑦ 32.1(1) (ᐊᕐᕚᕐᓗᒃ) 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐱᖁᔨᕗᖓ ᐃᓚᕈᓯᐊ ᓈᓴᐅᑎᓕᒃ 36(1)(A)(i) 
ᐋᖅᑭᒋᐊᖅᑕᐅᖁᓪᓗᒍ ᑖᓐᓇ ᐲᖅᑕᐅᓂᐊᕐᒪᑦ ᐃᓕᕈᓯᐊ 32(4) ᐊᑖᒍᑦ ᑖᓐᓇ ᐲᖅᑕᐅᖔᕐᓗᓂ ᐃᓕᔭᐅᖔᕐᓗᓂ 
ᐃᒪᐃᓕᖓᓕᕐᓂᐊᕐᒪᑦ ᐃᓕᕈᓯᐊ 32.1(1) ᐊᑖᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᐱᖁᔨᕗᖔᖅ ᑕᐃᒪᐃᑦᑎᐊᖑᖕᒪᑦ ᐊᒻᒪᓗ 
ᐱᒋᐊᓚᐅᓐᖏᓐᓂᑦᑎᓐᓂ ᑕᒪᓐᓇ ᐅᖃᐅᓯᕆᓚᐅᖅᑲᐅᖅᑎᓐᓇᒍ ᓂᓪᓕᐅᑎᒃᓴᖃᒐᓛᒃᑲᒪ ᖃᓄᖅ 
ᐱᕙᓪᓕᐊᔾᔪᓯᖃᕐᓂᐊᕐᒪᖔᑦᑕ. ᓯᕗᓪᓕᖅᐹᖅ ᒪᓕᒐᓕᐅᖅᑎᓕᒫᑦ ᐊᑕᐅᓯᐊᕐᓗᒍ ᓂᓪᓕᕈᓐᓇᕐᕕᖃᖅᑐᖅ 
ᑲᑎᓕᒫᕐᓗᒋᑦ 20-ᒥᓂᓯᒥᑦ. ᑕᐃᓐᓇ ᐱᖁᔨᕗᖔᖅᑎᑦᑎᔨ ᓯᕗᓪᓕᖅᐹᖑᓗᓂ ᐅᖃᓪᓚᒃᑎᒋᔭᐅᓂᐊᖅᑐᖅ ᐊᒻᒪᓗ 
ᐱᖁᔨᕗᖔᖅᑎᑦᑎᔪᖅ ᑭᖑᓪᓕᖅᐹᖑᓗᓂ ᓂᓪᓕᕈᓐᓇᕐᕕᓕᒃ ᑖᔅᓱᒧᖓ ᐱᖁᔨᕗᖔᓕᐊᕆᖅᑲᐅᔭᒥᓄᑦ. 
ᐱᖁᔨᕗᖔᒧᑦ. ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑭᑭᓚᐅᖅᓯᒪᓐᓂᕋᑦᑎᒍ ᑖᔅᓱᒧᖓ ᐋᖅᑭᒋᐊᕈᑎᑐᐃᓐᓇᑦᑎᐊᖅ 
ᐅᖃᐅᓯᕐᒥᑦ ᐊᒡᓛᑦ ᐃᓚᓯᒪᓂᖓᓂᒡᓘᓐᓃᑦ ᐅᖃᖅᓯᒪᓐᖏᒻᒪᑦ ᑭᓯᐊᓂ ᓈᓴᐅᑏᓐᓇᐃᑦ ᑕᐃᒃᑯᐊ 
ᐋᖅᑭᒃᓱᕆᐊᕈᑎᒋᔭᑐᐊᕆᖕᒪᒍ ᑖᓐᓇ ᐊᖏᖅᑕᐅᖁᓪᓗᒍ ᐅᖃᐅᓯᕆᕙᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ. ᐊᐱᖅᑯᑏᑦ. ᓂᕈᐊᕈᒪᔪᖃᓕᕐᒪᑦ. ᓈᒻᒪᓴᖅᑐᑦ? ᓈᒻᒪᓴᓐᖏᑦᑐᑦ? ᐊᒻᒪ 
ᓂᕈᐊᓐᖏᑦᑐᑦ. ᑖᓐᓇ ᑲᔪᓯᔪᖅ. ᑖᓐᓇ ᐊᖏᖅᐱᓯᐅᒃ ᑖᓐᓇ ᓈᓴᐅᑎᓕᒃ 36 ᐋᖅᑭᒋᐊᖅᑕᐅᓯᒪᓕᖅᑎᓪᓗᒍ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᖅ 26, ᓈᓴᐅᑎᖓ 37. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖕᓇ ᒪᓕᒐᓕᐅᖅᑎᐅᖃᑎᒐ ᐃᖃᓗᒃᑑᑦᑎᐊᕐᒥ ᐊᐱᖅᓱᖅᑲᐅᖕᒪᑦ ᑖᔅᓱᒥᖓ 
ᓈᓴᐅᑎᓕᒃ 3 ᐊᒻᒪᓗ ᓈᓴᐅᑎᓕᒃ 5 ᖃᖓᓕ ᐃᓄᐃᓐᓇᖅᑐᓐ ᐅᖃᐅᓰᑦ ᐊᑐᖅᑕᐅᖃᑦᑕᓕᕐᓂᐊᕐᒪᑕ ᖃᓄᐃᒻᒪᓪᓗ 
ᐃᓚᖓ ᐃᓄᒃᑎᑐᑦ ᑭᓯᐊᓂ ᐱᓯᒪᕙ ᖃᓄᐃᒻᒪᑦ ᐃᓄᐃᓐᓇᖅᑐᓐ ᑭᑭᑕᐅᓯᒪᕙᑦ? ᐃᒪᓐᓇ ᐊᐱᖅᓱᖅᑲᐅᖕᒪᑦ.  
 
ᑖᓐᓇ ᒥᓂᔅᑕ ᐊᐱᕆᔪᒪᔭᕋ ᑕᕝᕙᓂᖃᐃ ᓈᓴᐅᑎᓕᒃ 37 ᐅᖃᖅᓯᒪᖕᒪᑦ ᕿᒥᕐᕈᐊᖅᑕᐅᔪᒫᖅᐳᑦ ᐊᕐᕌᒍ ᑕᓪᓕᒪᑦ 
ᐊᓂᒍᖅᐸᑕ. ᑕᐃᑲᓂᖃᐃ ᐃᓄᐃᓐᓇᖅᑐᓐ ᐅᖃᐅᓯᖏᑦ ᐊᑐᓕᖅᑎᑕᐅᔪᓐᓇᕐᒪᖔᑕ ᐅᕝᕙᓘᓐᓃᑦ ᐊᒥᓲᓂᖏᑦ 
ᐃᓄᒃᑎᑑᓕᕈᓐᓇᖅᑐᑦ ᐃᓄᐃᓐᓇᖅᑑᓕᖅᑎᑦᑎᔪᓐᓇᖅᑐᖅ ᐅᕝᕙᓘᓐᓂᒃ ᐃᓄᐃᓐᓇᖅᑑᖅᑐᑦ, 
ᖃᓪᓗᓈᑎᑑᓕᖅᑎᑦᑎᔪᓐᓇᖅᑐᑦ ᐊᒥᓲᓂᖏᑦ ᓈᒻᒪᒃᓯᔪᕕᓂᐅᒃᐸᑕ. ᑕᐃᓐᓇ ᓈᓴᐅᑎᓕᒃ 3 ᐊᒻᒪ 5 
ᐊᓯᔾᔨᕆᐊᖅᑕᐅᔪᒫᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᑦ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᓯᑎᕚᓐ ᑖᓐᓇ ᑭᐅᓚᐅᕐᓕᐅᖓᐃ. 
 
ᐃᒃᓯᕙᐅᑕᖅ: ᓇᑯᕐᒦᒃ, ᒥᔅᑕ ᑕᐹᖅᔪᒃ. ᒥᔅᑕ ᑯᓘᑦᑎᐊᐃ. 
 
ᑯᓘᑦᑎᐊᐃ: ᐄ, ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ ᕿᒥᕐᕈᓇᒋᐊᖃᖅᑐᑦ ᐱᖁᔭᕐᒥᒃ ᐊᕐᕌᒍᑦ ᑕᓪᓕᒪᑦ 
ᐊᓂᒍᖅᐸᑕ ᐅᕝᕙᓘᓐᓃᑦ ᓯᕗᕐᖓᒍᑦ ᒪᓕᒐᓕᐅᖅᑏ ᑲᑎᒪᔨᖏᑦ ᐋᖅᑭᒃᓯᓂᖏᑦ ᒪᓕᒡᓗᒋᑦ. ᑖᒃᑯᐊ 
ᐱᖃᓯᐅᔾᔨᓯᒪᔪᓐᓇᖅᑐᑦ ᕿᒥᕐᕈᓇᖕᓂᕐᒥᒃ. ᕿᒥᕐᕈᓇᒍᒪᓗᑎᒃ ᖃᓄᐃᓕᖓᓕᕐᒪᖔᑕ ᐃᓄᐃᓐᓇᖅᑐᑦ ᐅᖃᐅᓯᖃᖅᑐᑦ 
ᐊᐱᕆᓗᒋᓪᓗ ᑎᒥᐅᔪᑦ ᑕᐃᒃᑯᐊ ᑐᓴᒐᒃᓴᖃᖅᑐᑦ ᐊᒻᒪ ᐃᖅᑲᓇᐃᔭᖃᑎᖃᕐᓗᑎᒃ ᓄᓇᓕᖕᓂ ᐃᖅᑲᓇᐃᔭᖅᑎᖏᑦ 
ᓈᒻᒪᒃᓯᖕᒪᖔᑕ ᐊᒻᒪᓗᑦᑕᐅᖅ ᐃᓄᐃᓐᓇᖅᑐᑦ ᓄᓇᓕᖕᓂ ᐅᖃᖃᑎᒋᔭᐅᓗᑎᒃ. 
 
ᑕᐃᔅᓱᒪᓂ ᑐᓴᕋᓱᐊᕐᓂᖃᖅᑎᓪᓗᑕ ᐃᓄᐃᓐᓇᕐᓂᒃ ᕿᑎᕐᒥᐅᑦ ᐅᐊᓕᓂᖓᓂ ᓇᓗᓇᐃᖅᓯᓚᐅᕐᒪᑕ 
ᐃᔨᒋᓂᖅᓴᐅᔪᒪᓪᓗᑎᒃ ᐊᐅᓪᓗᔾᔨᓂᖅᓴᐅᔪᒪᓪᓗᑎᒃ ᐃᓕᓐᓂᐊᖅᑎᑦᑎᖔᕐᓗᑎᒃ ᐃᓕᓐᓂᐊᕐᕕᐅᑉ ᐃᓗᐊᓂ  
ᐃᓕᓐᓂᐊᖅᑐᓂᒃ ᐅᓄᖅᓯᕚᓪᓕᕐᓂᐊᕐᒪᑕ ᐃᓄᐃᓐᓇᖅᑐᑦ ᐅᖃᓪᓚᖃᑦᑕᖅᑐᑦ. ᑕᐃᒪᓕ ᐊᕐᕌᒍᑦ ᑕᓪᓕᒪᑦ 
ᐊᓂᒍᖅᐸᑕ ᒪᓕᒐᓕᐅᖅᑏᑦ ᑲᑎᒪᖏᑦ ᐅᕝᕙᓘᓐᓃᑦ ᑲᑎᒪᔨᕋᓛᖁᑎᖏᑦ ᕿᒥᕐᕈᓇᒍᓐᓇᕋᔭᖅᑐᑦ 
ᖃᓄᐃᓕᖓᓕᕐᒪᖔᑦ ᐃᓄᐃᓐᓇᖅᑐᑦ ᑕᐃᔅᓱᒪᓂ ᑕᐃᓐᓇᐅᓕᖅᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ, ᒥᔅᑕ ᑯᓘᑦᑎᐊᐃ. ᒥᔅᑕ ᐊᕐᕚᕐᓘᒃ. 
 
ᐊᕐᕚᕐᓗᒃ (ᑐᓵᒃᔨᑯᑦ): ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐᖓ 26, ᓈᓴᐅᑎᖓ 37. ᐊᖏᖅᐱᓯᐅᒃ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 38? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᕐᓗᒍ 29-ᒧᑦ, ᓈᓴᐅᑎᖓ 39? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 40? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): 41? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): 42? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᖓ 30-ᒥ, ᓈᓴᐅᑎᖓ 43? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑖ 44? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): 45? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): 46? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): 47? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): 48? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

ᐃᒃᓯᕙᐅᑕᖅ (ᑐᓵᔨᑎᒍᑦ): 49? ᒥᔅᑕ ᐊᕐᕚᕐᓘᒃ. 
 
ᑲᑎᒪᔨᕋᓛᓂᑦ ᐱᒋᐊᖅᑎᑕᖅ 019 - 2(4): ᒪᓕᒐᒃᓴᖅ 6, ᐋᖅᑭᒋᐊᖅᑕᐅᓂᖓ ᐃᓚᖓ 49 - 

ᐊᑐᓕᕐᕕᒃᓴᖓ ᐅᖃᐅᓯᒃᓴᖅ (ᐊᕐᕚᕐᓗᒃ) 
 
ᐊᕐᕚᕐᓗᒃ: ᐃᒃᓯᕙᐅᑖᖅ, ᑖᓐᓇ ᓈᓴᐅᑎᓕᒃ 49, ᐃᓕᓯᒪᔫᒐᓗᐊᖅ ᑕᕝᕙᓂ ᑎᑎᕋᖅᓯᒪᓂᖓ ᐲᖅᑕᐅᖁᓪᓗᒍ 
ᐃᒪᓐᓇᐃᓕᖓᖔᓕᕐᓗᓂ ᑎᑎᕋᖅᓯᒪᖁᓪᓗᒍ. ᖃᖓ ᑖᓐᓇ ᒪᓕᒐᒃᓴᖅ ᐊᖏᖅᑕᐅᒃᐸᑦ ᐊᑐᖅᑕᐅᓕᕈᒫᕐᒪᖔᑦ? 
ᑖᓐᓇ ᒪᓕᒐᒃᓴᖅ ᐅᕝᕙᓘᓐᓃᑦ ᐃᓗᐊᓃᑦᑐᑦ ᑎᑎᕋᖅᓯᒪᓂᖏᑦ ᐃᓛᒃᑰᕐᓗᒋᑦ ᐲᖅᓯᕕᐅᓗᑎᒃ 
ᐊᑐᓕᖅᑎᑕᐅᔪᓐᓇᕋᔭᕐᒪᑕ ᐅᓪᓗᒥᒃ ᐅᕝᕙᓘᓐᓃᑦ ᐅᓪᓗᓂᒃ ᑖᓐᓇ ᐋᖅᑭᒃᑕᐅᒃᐸᑦ ᑲᒥᓴᓇᒧᑦ. 
ᑕᐃᒪᓐᓇᐃᓕᖓᖔᓕᕐᓗᒍ ᑖᓐᓇ ᐃᓚᒋᐊᕈᑖ ᐱᖁᔨᕗᖔᕈᑎᒋᕙᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᓇᑯᕐᒦᒃ, ᒥᔅᑕ ᐊᕐᕚᕐᓗᒃ. ᒥᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᑖᓐᓇ ᐅᖃᐅᓯᕆᒋᐊᑐᐃᓐᓇᖅᑲᐅᔭᕋ ᑖᓐᓇ 
ᐊᓯᔾᔨᖅᑕᐅᔭᕆᐊᖃᕐᓂᐊᕐᓂᖓᓂᒃ. ᑖᓐᓇ ᐱᖁᔨᕗᖔᕈᑎᒋᔭᖓ ᓈᒻᒪᒃᑐᖅ ᖃᓄᐃᒋᓐᖏᑕᕗᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᓇᑯᕐᒦᒃ, ᒥᔅᑕ ᑕᐹᖅᔪᒃ. ᐱᖁᔨᕗᖔᖅᑕᖃᒻᒪᑦ ᐊᒻᒪᓗ ᓂᕈᐊᕈᒪᓕᖅᑐᑎᒃ. (ᑐᓵᔨᑎᒍᑦ) ᓇᐃᓴᐅᑖ 
49, ᐋᖅᑭᒋᐊᕈᑖ ᐊᑐᕐᓗᒍ.  
 
ᓯᕗᓕᐅᓕᕋᓗᐊᖅᑯᐊᓯᑦ ᐃᒻᒥᓂᒃ. ᐱᖁᔨᕗᖔᕈᒻᒧᑦ ᓈᒻᒪᒃᓴᖅᑐᑦ. ᐊᑭᕋᖅᑐᑦᑐᑦ. ᐱᖁᔨᕗᖔᕈᑎ ᑲᔪᓯᔪᖅ. 
ᐋᖅᑭᒋᐊᖅᓯᒪᓕᖅᑎᓪᓗᒍ ᓇᐃᓴᐅᑎᖓ 49?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᖅ 31-ᖓᓂᑦ. ᑲᑎᒪᔨᕋᓛᑦ ᐱᖁᔭᒃᓴᖅ 6-ᒥᑦ ᐊᖏᖅᐹᑦ 
ᐋᖅᑭᒋᐊᖅᓯᒪᓕᖅᑎᓪᓗᒍ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᖏᖅᐹᑦ ᑖᓐᓇ ᒪᓕᓪᓗᒍ 62(2) ᒪᓕᒐᒃᓴᖅ 6 
ᐃᕐᖐᓐᓇᖅ ᐃᓕᔭᐅᔪᓐᓇᖅᓯᕚ ᑲᑎᒪᕐᔪᐊᖅᑎᓪᓗᑕ ᑲᑎᒪᔾᔪᑎᔅᓴᑎᓐᓄᑦ ᐱᖓᔪᖓᓐᓂ ᐅᖃᓕᒫᖅᑕᐅᖁᓪᓗᒍ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ (ᑐᓵᔨᑎᒎᕈᓐᓃᖅᑐᖅ) ᐅᖃᐅᓯᔅᓴᖃᖅᐳᑎᖃᐃ 
ᑭᖑᓪᓕᖅᐹᒥ ᒪᑐᒋᐊᕈᑎᓂᑦ? ᒥᓂᔅᑕ ᑕᐹᖅᔪᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᕈᒪᓪᓗᒋᑦ ᓄᓇᕗᒻᒥᐅᑦ ᕿᓄᐃᓵᕈᓐᓇᖅᑯᑖᖏᓐᓇᖅᑐᐋᓗᒻᒪᑕ ᐊᕐᕌᒍ 8 
ᐊᓂᒍᖅᓯᒪᓕᖅᑐᒋᑦ ᐊᒻᒪᓗ ᖁᔭᓐᓇᒦᕈᒪᑦᑎᐊᖅᑐᒋᑦ ᑖᒃᑯᐊ ᐊᔭᐅᖅᑎᒃᑯᑦ ᑖᔅᓱᒪ ᕿᒥᕐᕈᑎᐊᖅᑐᐊᓘᒻᒪᑕ ᐊᒻᒪᓗ 
ᑖᓐᓇ ᐃᑲᔪᕐᓂᖃᒻᒪᕆᓐᓂᐊᖅᑐᖅ ᓇᓗᓇᓐᖏᒻᒪᑦ ᐊᒻᒪᓗ ᖁᔭᓐᓇᒦᕈᒪᕕᔾᔪᐊᖅᑕᒃᑲ ᑐᓐᖓᕕᒃᑯᑦ ᑕᐃᒃᑯᐊᓗ 
Language Commissioner-ᓚᐅᖅᑐᖅ ᐊᒻᒪᓗ ᒫᓐᓇ Language Commissioner-ᒋᔭᐅᔪᖅ ᐅᖃᐅᓯᓕᕆᓂᕐᒧᑦ 
ᑲᒥᓯᓇᒋᔭᐅᔪᖅ ᐃᑲᔪᖅᓱᖅᓯᒪᕕᔾᔪᐊᖅᑐᑎᑦ ᐊᒃᓱᕈᒻᒪᕆᒻᒪᑕ ᑖᓐᓇ ᒪᓕᒐᖅ ᐊᓂᒍᖅᑎᑕᐅᓵᖅᑐᖅ ᐱᔾᔪᑎᒋᓪᓗᒍ.  
ᖁᔭᓐᓇᒦᕈᒪᒻᒥᔭᒃᑲᑦᑕᐅᖅ ᑖᒃᑯᐊ ᐅᐃᕖᒃᑯᑦ ᑲᑐᔾᔨᖃᑎᒌᒃᑯᖏᑦ ᐊᒻᒪᓗ ᖁᔭᓐᓇᒦᕈᒪᒋᓪᓗᖓ ᑲᓇᑕᐅᑉ 
ᐅᖃᐅᓯᓕᕆᓂᕐᒧᑦ ᑲᒥᓯᓇᖓᑦ, ᓄᓇᓕᓐᓄᓪᓗ ᒐᕙᒪᒋᔭᐅᔪᑦ, ᐱᓯᓂᔅᖃᖅᑎᐅᔪᓪᓗ ᐊᒻᒪᓗ ᑲᑐᔾᔨᖃᑎᒌᖑᔪᑦ 
ᐊᒻᒪᓗ ᐱᓗᐊᖅᑐᒥ ᑕᒪᒃᑯᐊ ᐃᓐᓇᕆᔭᕗᑦ ᐊᒻᒪᓗ ᒪᒃᑯᑦᑐᒋᔭᕗᑦ.  

Bill 6, ᒪᓕᒐᒃᓴᖅ ᑖᓐᓇ 6, ᒫᓐᓇ ᐊᑐᖅᑎᑎᒻᒪᑦ ᑖᔅᓱᒥᖓ ᐃᓄᐃᑦ ᐅᖃᐅᓯᖏᓐᓄᑦ ᐊᒻᒪᓗ ᑖᒃᑯᐊ ᒐᕙᒪᒃᑯᓐᓄᑦ 
ᐃᓕᓴᕆᔭᐅᓯᒪᔪᓂᑦ ᐅᖃᐅᓯᕐᓂᑦ ᓄᓇᕗᒻᒥ ᐊᑐᖃᑦᑕᓂᐊᖅᑕᑎᓐᓂ ᑖᓐᓇ ᓇᓕᒧᔅᓯᐅᑎᓂᐊᓕᕐᒪᑦ.  
 
ᐊᒻᒪ, ᖁᔭᓐᓇᒦᕈᒪᒋᓪᓗᖓ ᑖᓐᓇᑦᑕᐅᖅ ᒪᓕᒐᒃᓴᖅ 7, ᐃᓄᐃᑦ ᐅᖃᐅᓯᖏᑦᑕ ᓴᐳᒻᒥᔭᐅᔾᔪᑎᔅᓴᖓᓂᑦ ᒫᓐᓇ 
ᐱᓕᕆᐊᕆᔪᓐᓇᕐᓂᐊᓕᕋᑦᑎᒍ. ᑖᓐᓇᓗ ᒪᓕᒐᒃᓴᖅ 7, ᐃᓄᐃᑦ ᐅᖃᐅᓯᖏᓐᓄᑕᐃᓐᓇᑯᓗᒃ ᑐᕌᖓᓂᐊᕐᒪᑦ ᑖᒃᑯᐊ 
ᓴᐳᒻᒥᔭᐅᔭᕆᐊᖃᕐᓂᖏᓐᓄᑦ ᐊᒻᒪᓗ ᐃᓄᐃᑦ ᐅᖃᐅᓯᖏᑦ ᑖᓐᓇ ᐊᓐᓂᕆᔭᐅᔪᐋᓗᒃ ᓇᓗᓇᕈᓐᓃᕐᒪᑦ Bill 7-ᒧᑦ 
ᑖᒃᑯᐊ ᐃᓗᐊᓂ ᑕᐃᒪ ᑲᒪᒋᔪᒫᕐᒥᒐᑦᑎᒍ.  
 
ᒫᓐᓇᓕ ᐃᓄᐃᑦ ᐅᖃᐅᓯᖓ ᑕᕝᕙᓂ ᐃᓕᓐᓂᐊᕐᕕᐅᑉ ᐃᓗᐊᓂ ᐊᑐᖅᑕᐅᖃᑦᑕᕐᓂᐊᐸᓪᓕᐊᓂᐊᓕᖅᑎᓪᓗᒍ 
ᓴᓇᕝᕖᓪᓗ ᐃᓗᐊᓂ ᓄᓇᕘᓕᒫᒥ. ᓱᓕ ᐊᔭᐅᖅᑎᒃᑯᑦ ᑕᐃᒪ ᐱᓕᕆᖃᑎᒋᔪᒪᒻᒪᕆᑉᐸᒃᑲ ᑖᓐᓇ ᒪᓕᒐᒃᓴᖅ 7 
ᑖᓐᓇ ᐅᑭᐊᔅᓵᖅ ᑲᑎᒪᓕᕈᑦᑕ ᒪᓕᒐᓐᖑᖅᑎᑕᐅᓛᕋᓱᒋᓪᓗᒍ. ᓯᕗᓂᐊᒍᑦ ᑖᓐᓇ ᒪᓕᒐᒃᓴᖅ 7 
ᐋᖅᑭᓱᖅᑕᐅᓇᓱᓐᓂᖓᓂ ᐃᓄᐃᑦ ᐅᖃᐅᓯᖏᑕ ᓴᐳᒻᒥᔭᐅᔪᔅᓴᖏᓐᓂ ᓂᕆᐅᑉᐳᖓ ᑖᒃᑯᐊ ᐊᔭᐅᖅᑎᒃᑯᓐᓄᑦ ᓱᓕ 
ᐃᑲᔪᖅᑕᐅᒃᑲᓂᕐᓂᐊᕐᓂᑦᑎᓐᓂ. 
 
ᐊᒻᒪ ᖁᔭᓐᓇᒦᒃ, ᐃᒃᓯᕙᐅᑖᖅ ᑖᒃᑯᓂᖓ ᐅᖃᕈᓐᓇᑎᒃᑲᕕᓐᖓᑦ.  
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᖅᔪᒃ ᐊᒻᒪ ᒥᔅᑕ ᕼᐊᑎ ᐊᒻᒪ ᒥᔅᑕ ᑯᓗᑎᐊᐃ. (ᑐᓵᔨᑎᒍᑦ) 
ᖃᓄᐃᓕᐅᕈᒪᓕᖅᐸᑦ ᑲᑎᒪᔨᕋᓛᑦ? ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᐅᕙᖓᐅᓐᖏᑦᑐᖅ.  
 
>>ᐃᓪᓚᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᖁᔨᕗᖓ ᑖᓐᓇ ᑲᑎᒪᑐᐃᓐᓇᕐᓂᖅ ᒪᑐᖁᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔨᕗᖔᖅᑕᖃᕐᒪᑦ ᓄᖅᑲᐸᓪᓕᐊᔪᒪᓕᖅᖢᑎᑦ ᐊᒻᒪ ᐱᖁᔨᕗᖔᕈᑎ ᑖᓐᓇ 
ᐊᐃᕙᐅᑕᐅᔪᓐᓇᖏᒃᖢᓂ. ᓈᒻᒪᓴᖅᑐᑦ ᐱᖁᔨᕗᖔᕐᒥ, ᐃᓵᒋᑦᑎ. ᐊᑭᕋᖅᑐᖅᑐᑦ. ᐱᑕᖃᓐᖏᑦᑐᑦ ᒫᓐᓇ. 
ᓂᕈᐊᓐᖏᑦᑐᑦ. ᓄᖅᑲᐸᓪᓕᐊᓗᑕ ᐅᓂᒃᑳᑲᐃᓐᓇᕐᓂᐊᓕᖅᐳᒍᑦ. ᐱᖁᔨᕗᖔᕈᑎ ᑲᔪᓯᔪᖅ.  
 
ᐅᖃᖅᑎ: ᖁᔭᓐᓇᒦᒃ, ᑲᑎᒪᔩᑦ. ᑲᑎᒪᔾᔪᑎᔅᓴᑎᓐᓄᑦ ᐅᑎᕐᓗᑕ. ᑲᑎᒪᔾᔪᑎᔅᓴᕗᑦ 20. ᑐᓴᖅᑎᑎᔾᔪᑎᖏᑦ 
ᑲᑎᒪᑐᐃᓐᓇᑎᓪᓗᒋᑦ. ᑭᒡᒐᑐᖅᑐᖅ ᑕᓯᐅᔭᖅᔪᐊᕐᒧᑦ, ᒪᓕᒐᓕᐅᖅᑎ ᑲᑦᑐᒃ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 
ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᕋᓛᓯ ᐅᖃᐅᓯᖃᖅᑲᐅᒻᒪᑕ ᐱᖁᔭᔅᓴᖅ 6 ᐊᒻᒪᓗ 
ᐱᔭᕇᕈᒪᖅᑲᐅᒻᒪᑕ ᐱᖁᔭᔅᓴᖅ 6 ᐱᖓᔪᖓᓐᓂ ᐅᖃᓕᒫᖅᑕᐅᒍᓐᓇᖅᓯᕗᖅ ᐋᖅᑭᒋᐊᕈᑎᖃᖅᑲᐅᓪᓗᓂ ᐊᒻᒪᓗ 
ᒪᕐᕉᒃ ᑲᑎᒪᔨᕋᓛᓄᑦ ᐱᒋᐊᖅᑎᑕᐅᒍᑕᐅᖅᑲᐅᔪᑦ. ᐅᖃᖅᑏ, ᑕᐃᒪ ᐱᒋᐊᖅᑎᑦᑎᕗᖓ ᑲᑎᒪᒍᑎᒋᖅᑲᐅᔭᕗᑦ 
ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑲᑦᑐᒃ. ᐱᖁᔨᕗᖔᖅᑕᖃᕐᖓᑦ. ᐊᐃᑉᐲᔪᖃᒻᒪᖔᑦ? ᖁᔭᓐᓇᒦᒃ, ᒪᓕᒐᓕᐅᖅᑎ 
ᐊᒡᓘᒃᑲᖅ. ᓈᒻᒪᓴᖅᑐᑦ. ᓈᒻᒪᓴᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ. ᖁᔭᓐᓇᒦᒃ, ᒪᓕᒐᓕᐅᖅᑏᑦ.  
 
ᒪᓕᒐᓕᐅᖅᑏᑦ, ᓇᓗᓇᐃᕋᔅᓴᖃᕋᒪ ᒫᓐᓇ. 
 

ᐅᖃᖅᑎᐅᑉ ᐋᖅᑭᑦᑕᖓ 
 
(ᑐᓵᔨᑎᒍᑦ) ᓇᒡᒐᔾᔭᐅᒥ, ᒪᐃ 26, ᓇᑦᑎᓕᒻᒥ ᑖᓐᓇ ᐊᐱᖅᑯᑎᖃᓚᐅᕐᒪᑦ ᑲᑎᒪᔨᐅᔪᖅ ᑖᒃᑯᓂᖓ 
ᑲᑎᒪᒍᑕᐅᖃᑦᑕᖅᑐᓂ.  
 
(ᑐᓵᔨᑎᒎᕈᓐᓃᖅᑐᖅ) ᐊᒻᒪᑦᑕᐅᖅ ᑕᕝᕙᓂ ᓇᒡᒐᔾᔭᐅᑦ ᔫᓐ 2, 2008, ᑖᓐᓇ ᒪᓕᒐᓕᐅᖅᑎ ᐊᒻᒪᐃᓛᒃ 
ᓇᓗᓇᐃᖅᓯᓂᖃᓚᐅᖅᓯᒪᒻᒥᒻᒪᑦ ᑖᒃᑯᓄᖓ ᐱᑦᔪᑕᐅᔪᓄᑦ ᑲᑎᒪᓂᖃᑦᑎᓪᓗᑕ ᒪᓕᒐᓕᐅᖅᕕᒻᒥ.  
 
ᓇᓗᓇᐃᖅᓯᖅᑳᕈᒪᔪᖓ ᑖᒃᑯᐊ ᒪᓕᒐᖅᐳᑦ ᓇᓗᓇᓐᖏᑎᐊᖅᑐᒥᒃ ᓇᓗᓇᐃᖅᓯᓯᒪᓂᖃᑦᑑᒐᓗᐊᑦ ᒪᓕᒐᓕᐅᖅᑏᑦ 
ᐱᔪᓐᓇᕐᓂᕆᔭᖏᓐᓂᒃ. ᑖᒃᑯᐊ ᐅᑎᖅᕕᒋᔪᓐᓇᕐᓗᒋᑦ ᑎᑎᕋᖅᑕᐅᓯᒪᔪᑦ ᑲᑎᒪᔾᔪᑎᒥᓂᖅᐳᑦ, ᑭᓯᐊᓂ 
ᓇᓗᓇᐃᖅᓯᓂᖃᓪᓚᑦᑖᖅᓯᒪᖏᒥᒻᒪᑕ ᑖᒃᑯᐊ ᐊᑐᖅᑕᐅᔪᓐᓇᕐᒪᖔᑕ ᓇᓗᓇᐃᖅᓯᕕᒋᓗᒋᑦ ᑐᖑᔪᖅᑐᓂ 
ᑎᑎᕋᖅᓯᒪᔪᑦ.  
 
ᑕᐃᒪ ᒪᓕᒐᓕᐅᖅᑏᑦ ᓱᖅᑯᐃᓱᓐᓂᐊᖅᑐᑦ ᓇᓗᓇᐃᖅᑎᖅᓯᒪᑦᑎᐊᖅᑐᓂᒃ ᐊᑐᐊᒐᕐᒥᒃ ᑎᑎᕋᖅᑕᐅᓯᒪᔪᐃᑦ ᒥᒃᓵᓄᑦ 
ᑐᓂᓯᓚᐅᖅᓯᒪᔪᒍᑦ ᐃᓚᓯᓪᓗᑕᓗ ᐊᑐᐊᒐᑦᑎᓐᓄᑦ.  
 
ᐊᒻᒪᑦᑕᐅᖅ ᒪᓕᒐᓕᐅᖅᑏ ᓱᖅᑯᐃᓱᓐᓂᐊᕐᒥᔪᑦ ᑕᐃᒃᓱᒪᓂ ᓴᖅᑮᓂᖃᕋᑦᑕ ᓇᓗᓇᐃᖅᓯᓚᐅᖅᓯᒪᒻᒥᔪᒍᑦ ᑖᒃᑯᐊ 
ᒪᓕᒐᓕᐅᖅᑏᑦ ᐱᕕᖃᑦᑎᒍᒪᓪᓗᒋᑦ ᐋᖅᑭᒋᐊᕆᔾᔪᑎᓂᒃ ᑐᓂᓯᒍᓐᓇᖅᕕᖃᑦᑎᑦᑐᒋᑦ. ᑖᓐᓇ ᑐᓂᓯᔪᓐᓇᕐᓂᖓ 
ᑐᐊᕕᓐᓇᖏᑦᑑᓂᖅᓴᐅᔮᖅᑐᒍ ᐊᑐᖃᑦᑕᓚᐅᕐᕋᑦᑎᒍ ᑕᐃᒪᓐᖓᓂᒃ ᓯᕗᓪᓕᕐᒥ ᒪᓕᒐᓕᐅᖅᑎᕈᕋᑦᑕ. 
ᒪᓕᒐᓕᐅᖅᑎᓕᒫᑦ ᓇᓗᓇᐃᖅᓯᕕᐅᓚᐅᖅᓯᒪᔪᑦ ᑖᒃᑯᓂᖓ ᐅᓪᓗᑦ ᖃᑦᑎᑦ ᐊᑐᖅᑎᓪᓗᒋᑦ, ᒪᒥᐊᓇᖅ 
ᐊᑐᖃᑦᑕᕆᐊᖃᕐᓂᐊᖅᑕᕗᑦ ᐅᕙᓐᓃᖔᖅᑐᒃᑯᑦ ᑎᑎᖅᑲᒃᑯᑦ ᔫᓐ 2007-ᖑᑎᓪᓗᒍ.  
 
(ᑐᓵᔨᑎᒍᑦ) ᐊᑐᐊᒐᖅ ᓇᒻᒪ 5 ᐅᖃᖅᓯᒪᒻᒪᑦ: 
 

“ᑭᖑᓪᓕᖅᐹᒃᑯᑦ ᑕᐃᒪᓐᓇ ᐋᖅᑭᓱᒋᐊᖁᔨᓗᑎᒃ ᑲᑎᒪᒍᑕᐅᓚᐅᖅᑐᓂᒃ 5-ᒧᐊᕋᓱᐊᓂᖓᓂ ᑕᐃᒪᓐᓇ 
ᐱᖃᑦᑕᓂᐊᖅᐳᑦ. ᓄᖅᑲᓐᓂᐊᓕᖅᑎᓪᓗᒋᑦ ᐅᕝᕙᓘᓐᓃᑦ ᓄᖃᖓᑯᑖᓐᓂᐊᑎᓪᓗᒋᑦ 
ᐋᖅᑭᒃᓯᒋᐊᒃᑲᓐᓂᕈᓐᓇᔾ’ᔮᖏᑦᖢᑕ ᑕᕝᕙᓐᖓᑦ.: 

 
ᑖᒃᑯᐊ ᖃᖓ ᐊᑐᓕᖅᑕᐅᖃᑦᑕᓂᐊᕐᒪᖔᑕ ᑖᒃᑯᐊ ᐱᕕᒃᓴᖃᑦᑎᑕᐅᑦᓯᐊᓚᐅᖅᐳᑦ ᑲᑎᒪᔨᐅᔪᑦ ᕿᒥᕐᕈᔪᓐᓇᕐᓂᖏᑦ 
ᑖᒃᑯᓂᖓ ᑲᑎᒪᒍᑕᐅᕙᓪᓕᐊᖃᑦᑕᖅᑐᓂᒃ.  
 
ᒪᓕᒐᓕᐅᖅᑎᒃᑯᑦ ᖃᐅᔨᒪᒻᒪᑕ ᑲᑎᒪᔩᑦ ᑕᒪᒃᑭᓃᑦᑐᑦ ᐅᖃᐅᓯᖃᖃᑦᑕᓂᐊᕐᒪᑕ ᑖᒃᑯᓇᖓᑦ ᑖᒃᑯᐊ 
ᑲᑎᒪᒡᔪᑎᒋᔭᐅᔪᓂᒃ ᑲᑎᒪᑎᓪᓗᑕ ᑕᐃᒪᓐᓇᐃᓕᐅᖃᑦᑕᖅᓯᒪᓪᓗᑕ ᐊᕐᕌᒍᓂᒃ ᐊᒥᓱᒐᓚᓐᓂᒃ. 
 
ᐅᖃᑦᑎᒋᔭᐅᓪᓗᖓ ᖃᐃᖁᔭᐅᖃᑦᑕᕋᒪ ᕿᒥᕐᕈᔭᐅᖁᔭᐅᓗᖓ ᑖᒃᑯᓂᖓ ᑲᑎᒪᒍᑎᒋᔭᑦᑎᓐᓂᒃ ᑕᒪᒃᑯᓂᖓ 
ᑲᑎᒪᔨᐅᓂᕐᒧᑦ ᐱᔪᓐᓇᐅᑎᒥᓂᒃ ᐊᑐᖅᖢᑎᒃ ᐊᓯᖏᓂᓪᓗ ᑕᐃᒪᓐᓇᑦᑕᐅᖅ ᐅᖃᐅᓯᖃᖃᑦᑕᕈᒪᖏᑦᖢᖓᑦᑕᐅᖅ 
ᖃᓄᐃᓕᓚᐅᕐᒪᖔᕐᒪ ᑲᑎᒪᒡᔪᑎᑦᑎᓐᓂ.  
 
ᒪᓕᒐᓕᐅᖅᑎᑦ ᖃᐅᔨᒪᖕᒪᑕ, ᐅᑎᖅᑎᑕᐅᖃᑦᑕᕐᓂᖏᑦ ᑭᖑᓪᓕᖅᐹᖅᓯᐅᑎᐅᔪᑦ ᑲᑎᒪᖅᔪᐊᕈᑎᐅᔪᑦ 
ᓴᓇᔭᐅᖃᑦᑕᕐᓂᖏᑦ ᐃᑲᕐᕋᐃᓐᓈᕈᓐᓇᖏᒻᒪᑕ. ᑕᐃᒪᐃᒻᒪᑦ ᑕᒪᕐᒥᒃ ᒪᓕᒐᓕᐅᖅᑎᐅᔪᑦ ᐱᔪᒪᓂᖃᖅᐳᑦ 
ᐱᕕᒃᓴᖃᑦᑎᐊᕐᓗᑎᒃ  

ᕿᒥᕐᕈᓇᒡᕕᒃᓴᖓᓐᓂᒃ ᑲᑎᒪᖅᔪᐊᕈᑎᕕᓂᕐᓂᒃ ᑐᖑᔪᖅᑕᓂᒃ ᑕᒻᒪᖅᓯᒪᔪᑦ ᐋᖅᑭᒡᑎᖅᑕᐅᔪᓐᓇᕐᓂᐊᕐᒪᑕ, ᐊᒻᒪ 
ᐋᖅᑭᒡᓱᖅᑕᐅᓗᑎᒃ ᑕᒪᒃᑯᐊ ᐊᒃᓱᕈᓐᓇᖅᑐᑦ ᓵᓐᖓᔭᐅᕙᒃᑐᑦ ᓴᓇᔭᐅᑎᓪᓗᒋᑦ ᑲᓇᑕᒥ ᑖᑦᓇᑐᐊᑦᓯᐊᖅ ᒪᕐᕉᖕᓂᒃ 
ᐅᖃᐅᓰᖕᓂᒃ ᐊᑐᕐᖢᑎᒃ ᑲᑎᒪᖅᔪᐊᕈᑎᕕᓂᕐᓂᒃ ᑎᑎᕋᖃᑦᑕᕐᒪᑕ. 
 
ᒪᓕᒐᓕᐅᖅᑎᐅᔪᑦ ᖁᔭᓕᓂᐊᖅᑐᒃᓴᐅᕗᑦ, ᑕᐃᒧᖔᖅᓯᔪᓐᓇᐃᓪᓕᑎᑦᓯᒍᒪ ᑕᒻᒪᖅᓯᒪᔪᖏᑦ 
ᐋᖅᑭᒡᑎᖅᑕᐅᓯᒪᓐᖏᑎᓪᓗᒋᑦ ᑲᑎᒪᖅᔪᐊᕈᑎᕕᓂᕐᓂᑦ ᑲᑎᒪᖅᔪᐊᖅᑎᓪᓗᑕ ᐊᒃᑐᐃᓂᖃᕋᔭᕐᒪᑦ ᐊᒃᓱᒻᒪᕆᒃ 
ᒥᒡᖠᒋᐊᖅᑎᑦᑎᓗᓂᓗ ᒪᓕᒐᓕᐅᖅᑎᑦ ᐱᓕᕆᔪᓐᓇᕐᓂᕆᔭᖏᓐᓄᑦ ᑕᒪᕐᒥᒃ ᒪᓕᒐᓕᐅᖅᑎᐅᔪᑦ ᐊᑐᕈᓐᓇᕐᓂᕐᒥᒡᓗ 
ᑎᑎᖅᑲᓂᒃ ᓴᓇᕐᕈᑎᒋᓂᐊᕐᓗᒍ ᑕᐃᒪᓐᖓᑦ ᐃᓗᓐᓇᑕ ᑕᑯᒋᐊᖏᓐᓇᖅᐸᒃᑲᑦᑕ ᖃᓄᐃᓕᓐᓂᕐᒪᖔᑦ 
ᖃᐅᔨᒋᐊᕐᖢᑕ. 
 
ᐅᒃᐱᕈᓱᒃᐳᖓ ᑕᒪᓐᓇ ᐱᐅᓯᕆᔭᐅᓗᓂ ᐃᓚᐃᓐᓇᖏᒻᒪᑦ ᒪᓕᒐᓕᐅᖅᑎᓕᒫᓄᑦ. 
 
ᐊᓯᐊᒍᑦ ᐱᓕᕆᐊᕆᔭᐅᔪᓐᓇᖅᐳᖅ ᐊᑐᓕᖅᑎᑎᓗᓂ ᐃᓱᓕᕕᒃᓴᖃᕐᓗᑎᒃ ᑕᒪᒃᑯᐊ ᑲᑎᒪᔨᑦ ᑲᑎᒪᒍᑕᐅᓚᐅᖅᑐᓂᒃ 
ᐋᖅᑭᒃᓱᐃᑎᑕᐅᔪᓐᓇᕐᓗᑎᒃ ᐊᑲᐅᒋᖏᑕᒥᖕᓂᒃ. 
 
(ᑐᓵᔨᑎᒍᑦ) ᐃᒻᒪᖃ ᐆᒃᑑᑎᒋᓗᒍ ᐱᕕᖃᕈᓐᓇᕋᔭᕐᒥᔪᒍᑦ ᐅᑎᕐᕕᒋᔪᓐᓇᖃᑦᑕᓂᐊᕐᓗᒋᑦ ᐃᓱᓕᕝᕕᖃᕐᓗᒍ 10-ᒥ 
ᐅᓪᓛᒃᑯᑦ ᖃᐅᑎᓪᓗᒍ ᑎᒍᓚᐅᕐᓗᒋᑦ ᑖᒃᑯᐊ ᑐᖑᔪᖅᑐᑦ ᑲᑎᒪᔾᔪᑎᒦᓂᑦ ᒪᓕᒐᓕᐅᕐᕕᒃ ᐱᕕᖃᕈᓐᓇᖁᓪᓗᒍ 
ᐋᖅᑭᒋᐊᕆᔾᔪᑎᓂᑦ. ᑭᓯᐊᓂ ᑕᒪᓐᓇ ᐃᓱᒪᖅᓲᑕᐅᒐᔭᕐᒥᒻᒪᑦ ᒪᓕᒐᓕᐅᖅᑎᓄᑦ ᐊᑐᕈᒪᓐᓂᕈᓂᐅᒃ.  
 
ᐊᒻᒪ, ᓇᓗᓇᐃᖅᓯᕕᒋᒃᑲᓐᓂᕈᒪᕙᒃᑲ ᑲᑎᒪᔩᑦ, ᑖᒃᑯᐊ ᑲᑎᒪᔾᔪᑎᒥᓂᖅᑕ ᐊᑐᐊᒐᖏᑦ ᓇᓗᓇᐃᖅᓯᓯᒪᒻᒥᒪᑕ; 
 

“ᑖᒃᑯᐊ ᐊᓯᔾᔩᔪᑕᐅᔪᓐᓇᖏᒻᒥᒻᒪᑕ ᑐᑭᒋᓚᐅᖅᑕᖓᓂᑦ ᐅᖃᖅᑐᒥᓂᐅᒃ ᑕᕝᕙᓂ ᐃᓗᐊᓂ. (ᑐᓵᔨᑎᒍᑦ) 
ᑲᑎᒪᔨ ᐃᓕᐅᖃᐃᒋᐊᖃᖏᓚᖅ ᐃᓱᒪᒋᔭᒥᓂᒃ ᐲᖅᓯᒋᐊᖃᖏᑦᖢᓂᓗ ᐅᖃᐅᓯᕆᓚᐅᖅᑕᒥᓂᒃ ᑕᐃᒪᓐᓇ 
ᐅᖃᕈᒪᓚᐅᖏᑕᒥᓂᒃ. ᑕᒪᒃᑯᐊ ᐋᖅᑭᒋᐊᕈᑕᐅᔪᑦ ᑭᓯᐊᓂ ᑕᒻᒪᖅᑕᐅᓯᒪᓂᖏᑦ ᐅᖃᐅᓯᒃᑯᑦ ᐋᖅᑭᒡᓗᒋᑦ, 
ᑎᑎᕋᖅᑕᐅᓯᒪᓂᖏᓪᓗ ᐊᒻᒪᓗ ᖃᓄᖅ ᐅᖃᖅᑕᐅᓂᖏᑦ; ᑲᑎᒪᔨᓄᑦ ᐊᑐᖅᑕᐅᕙᒃᑐᑦ ᐅᖃᐅᓯᖅᑕᐃᑦ 
ᐊᑐᕐᓗᒋᑦ, ᐅᖃᐃᓐᓈᓗᖃᑦᑕᖏᓪᓗᒋᓪᓗ ᐊᒻᒪᓗ ᓱᓇᓕᑭᐊᖅᓯᐅᑕᐅᓕᖅᑐᑦ ᐅᖃᐅᓯᕆᖏᓪᓗᓂᒋᑦ.” 

 
ᑲᑎᒪᔨᐅᔪᓯ, ᐃᒪᓐᓇᐃᓕᐅᕋᓱᐊᖅᑐᖓ ᑕᐃᒪᓐᓇ ᑲᑎᒪᔾᔪᑕᐅᕙᓪᓕᐊᔪᓂ ᑎᑎᕋᖅᓯᒪᔪᓂᒃ ᐋᖅᑭᒃᓯᔪᓐᓇᖅᐳᓯ 
ᑕᒪᒃᑯᓂᖓ ᐅᖃᐅᓯᖅᑕᐃᓐᓇᖏᓐᓂᒃ ᑲᑎᒪᔨᐅᓂᕐᒧᑦ ᐅᖃᐅᓯᑦ ᐊᑐᖅᑕᐅᖃᑦᑕᖅᑐᓂᒡᓗ. 
 
ᒥᓂᔅᑕ ᓇᓗᓇᐃᖅᓯᒍᒪᒃᐸᑦ ᐃᓚᒋᐊᖅᓯᒍᒪᒃᐸᓪᓗ ᖃᓄᑐᐃᓐᓇᖅ ᐅᖃᐅᓯᕆᓚᐅᖅᑕᒥᓂᒃ ᑲᑎᒪᕕᐅᑉ ᐃᓗᐊᓂ, 
ᖃᓄᖅᑑᕈᑎᒃᓴᖃᕈᓐᓇᖅᐳᖅ ᐅᓪᓗᒥᒧᑦ ᑲᑎᒪᔾᔪᑎᒃᓴᓂ, ᐃᓚᐅᑎᑕᐅᓗᑎᒃ ᑕᒪᒃᑯᐊ ᐅᖃᐅᓯᒃᑯᑦ ᐊᐱᖅᑯᑏᑦ. 
 
ᑲᑎᒪᔨᑦ ᐃᓱᒪᓕᐅᖅᓯᒪᓕᖅᑎᓪᓗᒋᑦ ᑲᑎᒪᔨᑦ ᐱᕕᒃᓴᖃᕈᓐᓇᕐᓂᖏᓐᓄᑦ ᐋᖅᑭᒋᐊᖃᕐᓂᐊᖅᑕᒥᖕᓂᒃ, 
ᐊᔪᕐᓇᕋᔭᖅᐳᖅ ᓄᑖᒥᒃ ᐊᑐᖅᑕᐅᖃᑦᑕᕐᓂᐊᖏᑦᑐᒥᒃ ᐃᓕᓯᓇᓱᐊᕐᓗᓂ ᐊᑐᖅᑕᐅᓂᖏᓐᓄᑦ ᑕᒪᒃᑯᐊ 
ᑲᑎᒪᔾᔪᑕᐅᕙᒃᑐᑦ. 
 
ᑕᐃᒪᓐᓇ ᐃᓱᒪᓕᐅᕈᑎᖃᕐᓂᐊᖏᑉᐳᖓ ᑲᑎᒪᔨ ᓇᓪᓕᐊᑐᐃᓐᓇᖅ ᒥᓂᔅᑕᐃᑦ ᑲᑎᒪᔨᑐᐃᓐᓇᐃᓪᓘᓐᓃᑦ 
ᑕᒻᒪᖅᓯᒪᔪᖃᕐᓂᐊᕐᓂᖓᓄᑦ. ᑕᒪᕐᒥᒃ ᑲᑎᒪᔨᑦ ᐃᓂᖅᑎᖅᐸᒃᑲ ᑕᐃᒪᓐᓇ. 
 
ᖃᐅᔨᒪᕗᖓ ᑕᒪᒃᑯᐊ ᐋᖅᑭᒋᐊᖅᓯᒪᖏᑦᑐᑦ ᑲᑎᒪᔾᔪᑎᕗᑦ ᑎᑎᕋᖅᓯᒪᔪᑦ ᐃᓛᓐᓂᒃᑯᑦ 
ᑕᒻᒪᖅᓯᒪᔪᖅᑕᖃᖃᑦᑕᕐᓂᐊᕐᒪᑕ. ᑕᒪᕐᒥᒃ ᑲᑎᒪᔩᑦ ᐃᓂᖅᑎᖅᑕᐅᕗᑦ ᑕᒪᑐᒪ ᒥᒃᓵᓄᑦ. ᑕᐃᒪ ᑲᑎᒪᔨᐅᔪᖅ 
ᖃᐅᔨᒪᒍᓂ ᑕᒻᒪᖅᓯᒪᔪᖅᑕᖃᕐᓂᖓᓄᑦ ᐅᖃᐅᓯᕆᓚᐅᖅᑕᒥᓂᒃ ᑲᑎᒪᔾᔪᑎᒋᔭᐅᕙᒃᑐᓂ, ᑕᐃᒪᓐᓇ 
ᖃᐅᔨᒋᐊᖅᑎᑎᔪᓐᓇᖃᑦᑕᖅᐳᖅ ᑲᑎᒪᔾᔪᑎᓂ ᑎᑎᕋᖅᑕᐅᓯᒪᖃᑦᑕᖅᑐᓂ. 

(ᑐᓵᔨᑎᒎᕈᓐᓃᖅᑐᖅ) ᐊᒻᒪ ᐃᖅᑲᐃᑎᔪᒪᒻᒥᒋᔅᓯ ᒪᓕᒐᓕᐅᖅᑏᑦ ᑖᒃᑯᐊ ᒫᓐᓇ ᐋᖅᑭᒋᐊᖅᔪᑎᒋᓚᐅᖅᑕᕗᑦ ᑕᕝᕙᓂ 
ᒪᓕᒐᓕᐅᕐᕕᑦᑕ ᑕᕐᕆᔭᐅᑎᒃᑯᑦ ᐊᑐᖃᑦᑕᖅᑕᕗᑦ. ᑕᕝᕘᓇᑦᑕᐅᖅ ᕿᒥᕐᕈᔪᓐᓇᖃᑦᑕᕐᒥᒐᑦᑕ ᐊᔾᔨᓕᐅᖅᑕᐅᓯᒪᔪᓂᑦ 
ᑕᑯᓇᓪᓗᒋᑦ ᖃᓄᖅ ᐅᖃᖅᑕᐅᓚᐅᕐᒪᖔᑕ ᑭᓱᓪᓗ ᐅᖃᖅᑕᐅᓚᐅᕐᒪᖔᑕ ᕿᓚᒥᑦᑎᐊᕈᓗᒃ ᑭᖑᓂᐊᒍᑦ 
ᐃᒃᓯᕙᓚᐅᖅᑎᓪᓗᑕ.  
 
ᑕᐃᒪᐃᑦᑐᒥᓂᐅᑎᓪᓗᑕ ᓇᓗᓇᐃᖅᓯᕕᒋᒃᑲᓐᓂᕈᓐᓇᖅᑕᕋ ᒪᓕᒐᓕᐅᖅᑎ ᓇᑦᑎᓕᒻᒧᑦ ᓇᒻᒥᓂᖅ ᑖᒃᑯᓄᖓ 
ᐋᖅᑭᒋᐊᕆᔾᔪᑎᒥᓂᓐᓄᑦ ᐊᓯᔾᔩᔾᔪᑎᖃᕈᒪᓯᒪᓚᐅᓐᖏᒻᒪᑦ ᑖᒃᑯᓄᖓ ᐊᑐᖅᑕᐅᓚᐅᖅᑐᓄᓪᓗ ᐊᐱᖅᑯᑕᐅᔪᒧᓪᓗ 
ᑲᑎᒪᔾᔪᑎᒥᓂᓐᓃᖔᖅᑐᑦ ᒪᑦᓯ 5, 2008. ᑖᒃᑯᐊ ᓇᓗᓇᐃᑦᑎᐊᑕᒃᑲ ᐃᓕᔅᓯᓐᓄᑦ ᓱᓕᑦᑎᐊᕐᓂᖏᓐᓂ 
ᑎᑎᕋᖅᓯᒪᓂᖏᑦ ᕿᒥᕐᕈᓯᒪᓪᓗᒋᑦ ᐊᔾᔨᓕᐅᕆᓯᒪᔪᑦ ᐊᒻᒪᑦᑕᐅᖅ ᑐᓵᔭᔅᓴᒃᑯᑦ ᓂᐱᓕᐅᖅᑕᐅᓯᒪᔪᑦ.  
 
(ᑐᓵᔨᑎᒍᑦ) ᑕᐃᒪ ᐱᐊᓂᒃᐳᖓ ᐅᖃᐅᓯᕆᒍᒪᓪᓗᒋᓪᓗ ᐅᖃᐅᓯᖅᑕᖏᑦ ᓯᕗᓪᓕᖅᐹᒥ ᒪᒃᐱᒐᓂ ᑲᑎᒪᔾᔪᑕᐅᕙᒃᑐᓂ 
ᑎᑎᕋᖅᓯᒪᔪᓂ ᓄᑖᖑᖅᑎᑕᐅᓯᒪᖏᒻᒪᑕ ᒫᓐᓇᓵᖑᓚᐅᖅᑐᖅ ᐊᓯᔾᔨᖅᑕᐅᓯᒪᓕᕐᓂᖏᑦ 
ᐋᖅᑭᒃᓱᖅᑕᐅᒋᐊᖃᓕᕌᖓᑕ ᐃᓱᓕᕕᖃᖅᖢᑎᒃ ᑲᑎᒪᔾᔪᑕᐅᕙᓪᓕᐊᔪᑦ. ᑕᒪᓐᓇ ᐋᖅᑭᒃᑕᐅᓂᐊᖅᐳᖅ. ᖁᔭᓐᓇᒦᒃ. 
 
ᑲᑎᒪᔾᔪᑎᔅᓴᑎᓐᓄᑦ ᐅᑎᕐᓗᑕ. ᑲᑎᒪᔾᔪᑎᔅᓴᑦᑕ ᓇᒻᒪᖓ 21. ᐱᖓᔪᐊᓂᑦ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. 
ᓯᕗᓕᖅᑎ ᐹᓪ ᐅᑲᓕᖅ. 
 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᒪᓕᒐᒃᓴᖅ 26 - ᑐᖅᑯᖅᑕᐅᓯᒪᔪᓄᑦ ᑮᓇᐅᔭᓐᖑᕆᕈᓐᓇᖅᑐᓄᑦ ᒪᓕᒐᖅ - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 
 
ᓯᕗᓕᖅᑎ ᐹᓪ ᐅᑲᓕᖅ: ᐱᒋᐊᖅᑎᑦᑎᕗᖓ, ᑲᑎᒪᔨᒧᑦ ᐊᒥᑦᑐᕐᒧᑦ ᑐᒡᓕᖅᑕᐅᓪᓗᖓ, ᐱᖁᔭᒃᓴᖅ 26, ᑖᓐᓇ 
ᑮᓇᐅᔭᓐᖑᖅᑎᑕᐅᒍᓐᓇᖅᑐᑎᑐᑦ ᒪᓕᒐᖅ, ᐱᖓᔪᐊᓐᓂ ᐅᖃᓕᒫᖅᑕᐅᖁᓪᓗᒍ. 
 
ᐅᖃᖅᑎ: ᐱᖁᔨᕗᖔᕈᑦ ᓈᒻᒪᒻᒪᑦ. ᓂᕈᐊᕈᒪᔪᖃᓕᖅᑐᓂᓗ. ᓈᒻᒪᓴᖅᑐᑦ. ᖁᔭᓐᓇᒦᒃ. ᐱᖁᔨᕗᖔᕈᑦ ᑲᔪᓯᔪᖅ 
ᐊᒻᒪᓗ ᐱᖁᔭᒃᓴᖅ 26 ᐱᖓᔪᐊᓐᓂᒃ ᐅᖃᓕᒫᖅᑕᐅᓯᒪᓕᖅᑯᖅ.  
 
ᑲᑎᒪᔾᔪᑎᔅᓴᑦᑕ ᓇᒻᒪᖓ 21. ᐱᖓᔪᐊᓂᑦ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᒥᓂᔅᑕ ᓯᕗᓕᖅᑎ. 
 
ᒪᓕᒐᒃᓴᖅ 27 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᓇᒻᒥᓂᖅᑖᕈᓐᓇᕐᓂᕐᒧᑦ ᓄᓇᒥᒃ ᒪᓕᒐᖓᑦ - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᓂᕈᐊᖅᑕᐅᖃᑎᒋᓯᒪᔭᒃᑲ ᐊᒻᒪ ᐅᖃᖅᑎᑦᑎᔩ. (ᑐᓵᔨᑎᒍᑦ) 
ᐱᒋᐊᖅᑎᑦᑎᕗᖓ, ᑐᒡᓕᖅᑕᐅᓪᓗᖓ ᒪᓕᒐᓕᐅᖅᑎ ᓇᓄᓕᒻᒥᐅᒧᑦ, ᑖᓐᓇ ᓄᓇᐃᑦ ᑕᐃᒍᖅᑕᐅᓂᖏᑕ ᒥᒃᓵᓄᑦ 
ᐱᖁᔭᖅ, ᐱᖓᔪᐊᓂᑦ ᐅᖃᓕᒫᖅᑕᐅᖁᓪᓗᒍ. 
 
ᐅᖃᖅᑎ: ᐱᖁᔨᕗᖔᖅᑕᖃᕐᖓᑦ. ᓂᕈᐊᕈᒪᔪᖃᓕᖅᑐᓂᓗ. ᓈᒻᒪᓴᖅᑐᑦ. ᓈᒻᒪᓴᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ 
ᐊᒻᒪᑦᑕᐅᖅ ᐱᖁᔭᒃᓴᖅ 27 ᐱᖓᔪᐊᓐᓂᒃ ᐅᖃᓕᒫᖅᑕᐅᓯᒪᓕᖅᑯᖅ.  
 
ᐱᖓᔪᐊᓂᑦ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᒥᓂᔅᑕ ᓯᕗᓕᖅᑎ. 
 
ᒪᓕᒐᒃᓴᖅ 33 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐃᖅᑲᓇᐃᔭᖅᑏᑦ ᐊᑭᑭᓐᓂᖅᐹᒃᑯᑦ 

ᐊᑭᓕᖅᓱᖅᑕᐅᓂᖏᓐᓄᑦ ᒪᓕᒐᖓᑦ - ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ ᓂᕈᐊᖅᑕᐅᖃᑎᒋᓯᒪᔭᒃᑲ. (ᑐᓵᔨᑎᒍᑦ) ᐱᒋᐊᖅᑎᑦᑎᕗᖓ, 
ᑐᒡᓕᖅᑕᐅᓪᓗᖓ ᒪᓕᒐᓕᐅᖅᑎ ᖁᑦᑎᑦᑐᖅᒥᐅᓄᑦ, ᐱᖁᔭᒃᓴᖅ 33, ᑖᓐᓇ ᐃᖅᑲᓇᐃᔭᖅᑎᓄᑦ ᐱᖁᔭᖅ, 
ᐱᖓᔪᐊᓂᑦ ᐅᖃᓕᒫᖅᑕᐅᖁᓪᓗᒍ. 

ᐅᖃᖅᑎ: ᐱᖁᔨᕗᖔᕈᑦ ᓈᒻᒪᒻᒪᑦ. ᓂᕈᐊᕈᒪᔪᖃᓕᖅᑐᓂᓗ. ᓈᒻᒪᓴᖅᑐᑦ. ᓈᒻᒪᓴᓐᖏᑦᑐᑦ. ᐱᖁᔭᒃᓴᖅ 33 
ᐱᖓᔪᐊᓂᑦ ᐅᖃᓕᒫᖅᑕᐅᓯᒪᓕᖅᑯᖅ.  
 

ᑲᑎᒪᔾᔪᑎᔅᓴᑦᑕ ᓇᒻᒪᖓ 21. ᐱᖓᔪᐊᓂᑦ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, 
ᒥᓂᔅᑕ ᑕᐹᖅᔪᒃ. 
 

ᒪᓕᒐᒃᓴᖅ 06 - ᐃᓕᓴᕆᔭᐅᓯᒪᔪᑦ ᐅᖃᐅᓯᕐᓄᑦ ᒪᓕᒐᖅ - ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 
 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᒋᐊᖅᑎᑦᑎᕗᖓ, ᐊᒻᒪᓗ ᐱᖃᑦᑎᖅᑕᐅᓪᓗᓂ 
ᒪᓕᒐᓕᐅᖅᑎᒧᑦ ᐃᖃᓄᐃᑦ ᐱᖓᓐᓇᖓᓄᑦ, ᑖᓐᓇ ᒪᓕᒐᓴᖅ 6, ᐅᖃᐅᓰᑦ ᐃᓕᑕᕆᔭᐅᓯᒪᓂᖏᓐᓄᑦ ᒪᓕᒐᒃᓴᖅ, 
ᐱᖓᔪᐊᓂᑦ ᐅᖃᓕᒫᖅᑕᐅᖁᓪᓗᒍ. 
 

ᐅᖃᖅᑎ: ᐱᖁᔨᕗᖔᕈᑦ ᓈᒻᒪᒻᒪᑦ. ᓂᕈᐊᕈᒪᔪᖃᓕᖅᑐᓂᓗ. ᓈᒻᒪᓴᖅᑐᑦ. ᓈᒻᒪᓴᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ 
ᐊᒻᒪ ᐱᖁᔭᒃᓴᖅ 6 ᐱᖓᔪᐊᓂᑦ ᐅᖃᓕᒫᖅᑕᐅᓯᒪᓕᖅᑯᖅ.  
 

>>ᐸᑦᑕᑐᖅᑐᑦ 
 

ᑲᑎᒪᔾᔪᑎᔅᓴᕗᑦ 21. ᐱᖓᔪᐊᓂᑦ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᐱᑕᖃᕈᓐᓃᖅᑲᑦ, ᐊᐱᕆᔪᒪᓪᓗᒍ 
ᑎᑎᕋᖅᑎᕗᑦ ᑲᔪᓯᒃᑲᓐᓂᓚᐅᖏᓂᑦᑎᓐᓂ ᖃᐅᔨᒋᐊᖁᓪᓗᒍ ᑖᓐᓇ ᖁᑦᑎᓂᖅᐹᖅ ᐃᖅᑲᖅᑐᐃᔨ ᓄᓇᕗᒻᒥ 
ᐃᖅᑲᖅᑐᐃᓕᕆᔨᒃᑯᓐᓂᑦ ᑕᕝᕗᖓ ᐃᓯᕈᓐᓇᓯᒻᒪᖔᖅ ᒪᓕᒐᓕᐅᕐᕕᑎᓐᓄᑦ ᐊᖏᕐᓂᐊᕐᓗᓂ ᐱᖁᔭᔅᓴᓂᑦ. ᒥᔅᑕ 
ᑯᐊᒃ. 
 

ᐊᖏᖅᑕᐅᓂᖏᑦ ᒪᓕᒐᒃᓴᐃᑦ 
 

ᒪᓕᒐᒃᓴᖅ 06 - ᐃᓕᓴᕆᔭᐅᓯᒪᔪᑦ ᐅᖃᐅᓯᕐᓄᑦ ᒪᓕᒐᖅ - ᐊᖏᖅᑕᐅᓂᖓ 
 

ᒪᓕᒐᒃᓴᖅ 26 - ᑐᖅᑯᖅᑕᐅᓯᒪᔪᓄᑦ ᑮᓇᐅᔭᓐᖑᕆᕈᓐᓇᖅᑐᓄᑦ ᒪᓕᒐᖅ - ᐊᖏᖅᑕᐅᓂᖓ 
 

ᒪᓕᒐᒃᓴᖅ 27 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᓇᒻᒥᓂᖅᑖᕈᓐᓇᕐᓂᕐᒧᑦ ᓄᓇᒥᒃ ᒪᓕᒐᖓᑦ -
ᐊᖏᖅᑕᐅᓂᖓ 

 

ᒪᓕᒐᒃᓴᖅ 28 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐃᓐᑲᒻ ᑖᒃᓯᓕᕆᓂᕐᒧᑦ ᒪᓕᒐᖓᑦ, ᓈᓴᐅᑎᓕᒃ 3 - 
ᐊᖏᖅᑕᐅᓂᖓ 

 

ᒪᓕᒐᒃᓴᖅ 29 - ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᓕᒃ 1, 2008-2009 - 
ᐊᖏᖅᑕᐅᓂᖓ 

 

ᒪᓕᒐᒃᓴᖅ 30 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᓕᒃ 1, 2008-2009 -
ᐊᖏᖅᑕᐅᓂᖓ 

 

ᒪᓕᒐᒃᓴᖅ 31 - ᒪᓕᒐᓕᐅᖅᑎᒃᑯᑦ ᒪᓕᒐᖏᓐᓄᑦ ᐋᖅᑭᒋᐊᕆᓂᕐᒧᑦ ᒪᓕᒐᖅ, 2008 - ᐊᖏᖅᑕᐅᓂᖓ 
 

ᒪᓕᒐᒃᓴᖅ 32 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᓄᓇᕗᒥ ᓂᕈᐊᖅᑐᓕᕆᓂᕐᒧᑦ ᒪᓕᒐᖓᑦ, ᓈᓴᐅᑎᓕᒃ 2 - 
ᐊᖏᖅᑐᐅᓂᖓ 

 

ᒪᓕᒐᒃᓴᖅ 33 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐃᖅᑲᓇᐃᔭᖅᑏᑦ ᐊᑭᑭᓐᓂᖅᐹᒃᑯᑦ 
ᐊᑭᓕᖅᓱᖅᑕᐅᓂᖏᓐᓄᑦ ᒪᓕᒐᖓᑦ - ᐊᖏᖅᑕᐅᓂᖓ 

 

ᒪᓕᒐᒃᓴᖅ 34 - ᓄᓇᕗᒥ ᐊᐅᓪᓛᕈᔾᔨᔨᑦ ᓇᓪᓕᐅᒃᑯᒫᖅᑖᕈᑎᖏᓐᓄᑦ ᑮᓇᐅᔭᓄᑦ ᓴᐳᔾᔭᐅᓂᖏᓐᓄᑦ ᒪᓕᒐᖅ 
- ᐊᖏᖅᑕᐅᓂᖓ 

 

ᐃᖅᑲᖅᑐᐃᔨ ᐱᐊᕗᓕ ᐳᕋᐅᓐ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᖃᐅᔨᒪᒻᒪᑕ ᓄᓇᕗᒻᒥ ᐊᒻᒪᓗ ᒥᓂᔅᑕᐅᑉ ᑐᖏᓕᖓ  

ᑕᕝᕙᓃᖏᒻᒪᑎᒃ ᐋᓐᓂᐊᖅᑎᓪᓗᒍ ᐅᕝᕙᓘᓐᓃᑦ ᐱᓕᕆᔪᓐᓇᖏᑉᐸᑕ ᑖᓐᓇ ᐃᖅᑲᖅᑐᐃᕕᐅᔪᖅ ᓄᓇᕗᑦ 
ᐃᖅᑲᖅᑐᐃᕕᖓᓂᑦ ᐱᓕᕆᐊᖃᕈᓐᓇᕐᒪᑦ ᓴᓐᖏᓂᖃᕈᓐᓇᖅᑐᓂᓗ ᑲᒥᓴᓇᑎᑐᑦ. 
 

ᑕᒪᓐᓇ ᐱᔾᔪᑎᒋᓪᓗᒍ ᐅᓪᓗᒥ ᑕᕝᕙᓃᖅᑐᖓ ᑭᒡᒐᖅᑐᐃᓪᓗᖓ ᑲᒥᓴᓇᒥᑦ ᐊᖏᕈᑎᖃᓂᐊᕐᓗᖓ ᐱᖁᔭᒃᓴᓂᑦ 
ᐅᑯᓂᖓ.  
 

• ᒪᓕᒐᒃᓴᖅ 6, ᐅᖃᐅᓰᑦ ᐃᓕᑕᕆᔭᐅᓂᖏᓐᓄᑦ ᐱᖁᔭᖅ;  
 
• ᒪᓕᒐᒃᓴᖅ 26, ᑮᓇᐅᔭᓐᖑᖅᑎᑕᐅᔪᓐᓇᖅᑐᑦ; 
 
• ᒪᓕᒐᒃᓴᖅ 27, ᓄᓇᐃᑦ ᒥᒃᓵᓄᑦ ᐱᔾᔪᑎᖃᖅᑐᖅ;  
 
• ᒪᓕᒐᒃᓴᖅ 28, ᐃᓐᑲᒻ ᑖᒃᓯᓕᕆᓂᕐᒧᑦ ᐋᖅᑭᒋᐊᖅᑕᐅᓂᖓᓄᑦ, ᓈᓴᐅᑎᖓ 3;  
 
• ᒪᓕᒐᒃᓴᖅ 29, ᐃᓚᒋᐊᕈᑎᑦ ᑮᓇᐅᔭᑦ (ᐊᑭᑐᔫᑎᓄᑦ) ᐊᑐᖅᑐᒃᓴᐃᑦ ᐱᖁᔭᖅ, ᓈᓴᐅᑎᖓ 1, 2008-2009; 
 
• ᒪᓕᒐᒃᓴᖅ 30, ᐃᓚᒋᐊᕈᑦ ᑮᓇᐅᔭᓄᑦ (ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ) ᐊᑐᖅᑐᒃᓴᑦ ᐱᖁᔭᖅ, ᓈᓴᐅᑎᖓ 1, 

2008-2009; 
 
• ᒪᓕᒐᒃᓴᖅ 31, ᒪᓕᒐᓕᐅᖅᑎᑦ ᐱᖁᔭᓂᑦ ᐋᖅᑭᒋᐊᕈᑎᒋᔭᖓ ᐱᖁᔭᖅ, 2008; 
 
• ᒪᓕᒐᒃᓴᖅ 32, ᒪᓕᒐᖅ ᐋᖅᑭᒋᐊᕈᑦ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᓈᓴᐅᑎᖓ 2; 
 
• ᒪᓕᒐᒃᓴᖅ 33, ᒪᓕᒐᖅ ᐋᖅᑭᒋᐊᕈᑦ ᐃᖅᑲᓇᐃᔭᖅᑏᑦ ᒥᒃᓵᓄᑦ ᐱᖁᔭᓄᑦ; ᐊᒻᒪᓗ  
 
• ᒪᓕᒐᒃᓴᖅ 34, ᓄᓇᕗᒻᒥ ᐊᐅᓪᓛᕈᔾᔨᖃᑦᑕᖅᑐᑦ ᓴᐳᔾᔭᐅᓂᖏᓐᓄᑦ ᑮᓇᐅᔭᖅᑖᓂᕐᒧᑦ ᐱᖁᔭᑦ 
 

ᑕᒪᒃᑯᐊ ᑕᕝᕙ ᐱᓕᕆᐊᕆᓯᒪᔭᖏᑦ ᐱᖁᔭᓕᐅᖅᑎᓄᑦ, ᒪᓕᒐᓕᐅᖅᑎᓄᑦ. ᑕᐃᒪ ᐱᐊᓂᑦᑎᓪᓗᓯ ᑕᕝᕙᓂ 
ᐅᑎᕐᓂᐊᓕᕐᓗᓯᓗ ᐃᓚᒃᓯᓐᓄᑦ ᓄᓇᔅᓯᓄᓪᓗ ᑕᐃᒪᓐᓇ ᖃᖓᑕᑦᑎᐊᓂᐊᖅᐳᓯ ᐊᒻᒪᓗ ᑕᑯᓛᕆᕗᒍᑦ ᐅᑭᐊᒃᓵᒥᑦ. 
ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᔅᓴᕗᑦ 22. ᑲᑎᒪᔾᔪᑎᔅᓴᐃᑦ. ᑎᑎᕋᖅᑎ, ᒥᔅᑕ ᑯᐊᒃ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓯᑎᐱᕆ 9-ᒥᑦ ᑲᑎᒪᔾᔪᑎᔅᓴᐃᑦ: 
 

1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

• ᐱᒋᐊᖅᑎᑕᖅ 42 - 2(4) 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 
 

ᖁᔭᓐᓇᒦᒃ. 
 

ᐅᖃᖅᑎ: ᒪᓕᒐᓕᐅᖅᑏᑦ, ᖁᔭᓐᓇᒦᖃᑎᒋᒃᖄᑲᐃᓐᓇᕈᒪᕙᒃᓯ ᐱᓕᕆᓚᐅᖅᑐᓄᑦ ᑕᕝᕙᓂ ᒪᓕᒐᓕᐅᕐᕕᐅᑉ 
ᐃᓗᐊᓂ ᑖᒃᑯᐊ ᐃᓕᓐᓂᐊᖅᑐᑯᓗᐃᑦ ᐃᑲᔪᖅᑎᒋᕕᒃᒧᐊᖃᑦᑕᖅᑕᕗᑦ ᐊᒻᒪᑦᑕᐅᖅ ᐃᖅᑲᓴᐃᔭᖅᑎᕗᑦ ᑐᓵᔨᕗᓪᓗ. 
ᑖᒃᑯᐊ ᑕᐃᒫᒃᓴᐃᓐᓇᖅ ᖁᔭᓐᓇᒦᖅᑲᕗᑦ. ᐊᖏᕋᕆᐊᖅᑳᖏᓐᓂᓯᓐᓂ ᓇᓗᓇᖏᒻᒪᑦ ᐊᖏᕋᒧᑦ ᐅᑎᕈᒪᔪᐃᓐᓇᐅᒐᑦᑕ 
ᐃᓚᑦᑎᓄᓪᓗ. ᑭᓯᐊᓂ ᒫᓐᓇ ᐊᖏᕐᕋᕐᓂᐊᖅᑎᓪᓗᓯ ᐃᖅᑲᐅᒪᖃᑎᒋᔪᒪᓂᐊᖅᑲᒃᓯ ᑖᒃᑯᐊ ᖃᓄᐃᖏᑐᒃᑯᑦ ᐃᓚᓯ 
ᐊᐅᓪᓚᖃᑎᒋᑦᑎᐊᖁᓪᓗᒋᑦ.  
 
ᐊᒻᒪᑦᑕᐅᖅ ᐃᓱᒪᒋᔭᐅᖅᑎᐊᖁᓪᓗᒋᑦ ᑕᐃᒃᑯᐊ ᓇᒻᒥᓂᖅ ᐱᒡᒐᖃᑦᑕᖅᑐᑦ ᐃᑲᔪᖅᑕᐅᔭᕆᐊᓖᑦ. ᐊᒻᒪᓗ 
ᐃᓐᓇᑯᓗᒋᔭᕗᑦ, ᑕᒪᒃᑯᐊᓗ ᑎᑎᒥᒍᑦ ᐊᔪᕈᑎᖃᖃᑦᑕᖅᑐᑦ ᐅᕝᕙᓘᓐᓃᑦ ᐃᓱᒪᒥᒍᑦ ᑖᒃᑯᐊ 
ᐃᑲᔪᖅᑎᖃᑦᑎᐊᖁᓪᓗᒋᑦ ᐅᔾᔨᕆᒋᐊᒃᑲᓂᕐᓂᐊᖅᑲᕗᑦ ᑕᐃᒫᒃᓴᐃᓐᓇ ᐊᐅᓚᖃᑎᒋᑦᑎᐊᕈᒪᓪᓗᒋᑦ ᑕᒫᓂ ᐅᐱᕐᖔᖅ. 
ᑖᒃᑯᐊ ᖃᓄᐃᓐᓇᖏᓐᓂᖅᓴᐅᑰᖁᓪᓗᒋᑦ, ᓇᒧᓐᖓᓂᐊᕋᓗᐊᖅᑲᑕ ᐅᕝᕙᓗ ᓇᒧᓐᖓᕐᓂᐊᕋᓗᐊᕈᒃᓯ. 
ᐊᖏᕋᑎᐊᓂᐊᖅᑯᓯ ᖃᓄᐃᓐᓇᖏᑦᑐᑰᕐᓗᓯ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖅᑐᖅ 15:25ᒧᐊᖅᑎᓪᓗᒍ



 

 

 


